
Журналист профессийё час-часах ҫула тухма хистет: ҫӗнӗ 
материал шырамалла, дёнё дынсемпе паллашмалла, халиччен 
пулман вырӑнсенче пулмалла... Ҫавӑнпа таҫтатаҫитметӳрӗкилет: 
алӑра ручка та блокнот, хулпуддирен фотоаппаратҫакнӑ. Паян пулса 
иртекен саманта вулакана каласа памалла, ҫитес ӑрусем валли 
ҫырса-ӳкерсе хӑвармалла.

Ку кёнекене те авторӑн дул ҫинче ҫырса пынӑ тёрлё статйисем 
кӗнӗ. Вӗсем урлӑ юлашки 20 ҫулта Чӗмпӗр чӑвашӗсем ӑҫта ҫитсе 
мёнле мероприятие хутшӑннине, ентешсен культура пурнӑҫӗ 
еплерех аталанса пынине йӗрлеме май пур.

Мӑн асаттесен ҫӗршывне ҫулҫӳреве

Юлашки ҫулсенче чӑваш халӑхӗн историйӗпе 
кӑсӑкланакансем аваллӑх хулисене ҫулҫӳреве кайса 
ҫӳресси йӑлана кӗчӗ. Кӑҫал та чӑваш ҫамрӑксен союзӗ, 
Чӑваш наци конгресӗ, Атӑлпа Урал тӑрӑхӗнчи халӑхсен 
ассамблейи йӗркеленипе утӑ уйӑхӗн 14-18-мӗшӗсенче 
чӑваш ҫамрӑкӗсем Пӳлерте, Сӑварта, Пӑлхарта пулса 
килчӗҫ.

Ҫулҫӳрев Шупашкартан пуҫланнӑ. Ҫулҫӳревҫӗсем 
Чӗмпӗрти чӑваш шкулне сӗм ҫӗрле килсе ҫитрӗҫ. Вёсен 
ҫумне Ульяновск, Самар тӑрӑхӗнчи чӑваш ҫамрӑкӗсем 
хутшӑнчӗҫ. Автомашинӑсен караванӗ Атӑл урлӑ каҫса 
пирӗн мӑн асаттесем пурӑннӑ авалхи хулана -  Пӳлере 
ҫул тытрӗҫ.

ПӲЛЕРТЕ
Халӗ Пӳлер ялӗ (Билярск) Тутарстан Республикине 

кӗрекен Апексеевски районӗнче вырнаҫнӑ. Унта икӗ 
пин ҫын пурӑнать. Вырӑна ҫитсенех эпир ял айккинче 
вырнаҫнӑ авалхи хула ишӗлчӗкӗсене курса ҫӳрерӗмӗр, 
ҫак вырӑнтан чавса тупнӑ экспонатсенчен тӑракан 
музейре пултӑмӑр.

Хӑй вӑхӑтӗнче Пӳлер хули Европӑри чи илемлӗ 
хуласенчен пӗри пулнӑ, икӗ хутчен те Аслӑ Пӑлхар 
ҫӗршывӗн тёп хули пулса тӑнӑ. XIII ӗмӗрте ку хулана 
Пату хан вӑрҫӑпа килсе ҫӗмӗрсе тӑкать. Ҫуртсен 
ишӗлчӗкӗсемпе юнашарах 1654 ҫулта вырӑссем ял туса 
лартаҫҫӗ.

Авалхи пӑлхарсем язычество тӗнӗпе пурӑннӑ. Юман 
йывӑҫҫи вӗсемшӗн турӑ вырӑнӗнче пулнӑ, ӑна пуҫҫапнӑ, 
ҫут ҫанталӑкран, тӑшмансенчен сыхлама вӑй-хӑват 
ыйтнӑ. Йывӑҫ ҫине тӗрлӗ ҫимӗҫсем ҫака-ҫака хӑварнӑ,

парнесем панӑ. Виҫӗ йӗкел мӗлкинчен тунӑ шӑрҫа ҫакса 
ҫӳренӗ. Пӳлер ҫывӑхӗнчи вӑрманта Балынгус ятлӑ (унта 
Балын ятлӑ хуҫана пытарнӑ) сӑрт пур. Паянхи кунччен 
те унта тӗне ӗненекенсем пуҫҫапма пухӑнаҫҫӗ. Киремет 
юманӗ ҫумӗнче ӗлӗкхи тӗне асӑнса Шупашкартан килнӗ 
мӑчавӑр (Чӑваш халӑх художникӗ Енилин Н.А.) така 
пусрӗ.

Сӑрт ҫинчен аяларах ансан ҫӗр айӗнчен вӑйлӑ 
тапса тӑракан ҫӑлкуҫ пур. Ӗлӗк-авал ҫак вырӑнсенче 
ҫӑра вӑрман ӳснӗ. Пӗррехинче ҫак вырӑнта пӗр хӗр 
аташса каять. Нумайччен ҫул шыраса ҫӳрет вӑл, анчах 
тупаймасть. Юлашкинчен, халӗ пӗтнипе, йӑванса каять. 
Хӗрупраҫ Турӑран ҫӑлӑнӑҫ ыйтать. Ҫак самантрах ун 
умне Турӑ амӑшӗ тухса тӑрать. Хӗре сукмак хывса 
вӑрмантан илсе тухать. Каярахпа ҫак вырӑнта ҫӑлкуҫ 
тапса тухать. Совет влаҫӗ вӑхӑтӗнче ӑна темиҫе хутчен те 
хуплама тӑрӑшнӑ, анчах ҫӑлкуҫ ҫӗнӗрен те ҫӗнӗрен вӑй 
илсе ҫӗр айӗнчен тапса тухнӑ. Сӑваплӑ вырӑнта часовня 
та пулнӑ, ӑна 1938 ҫулта тустарса, ватса пӗтернӗ.

Акӑ хуранта яшка та пиҫрӗ. Пурте пӗрле ларса 
апатлантӑмӑр. Каҫхине чӑваш эстрада тӳпинче ҫуралнӑ 
ҫӗнӗ ҫӑлтӑр Олег Антонов (Самана) концерт пачӗ. 
Светлана Асамат чуна тыткӑнлакан юрӑсем шӑрантарчӗ. 
Ҫамрӑксем вӑйӑсем вылярӗҫ, ташларӗҫ. Ҫур ҫӗр иртнӗ 
пулин те ҫамрӑксем ҫывӑрма васкамарӗҫ-ха. Пурте 
туслӑх кӑвайчӗ умне пухӑнчӗҫ. Олег Мустаев купӑспа, 
Юрий Спиридонов, Владимир Афанасьев гитарӑпа 
каласа савӑнтарчӗҫ. Шурӑмпуҫ киличченех юрӑ-кӗвӗ 
янӑрарӗ. Ирпе ҫулҫӳревҫӗсем авалхи Сӑвар хулине ҫул 
тытрӗҫ.

СӐВАРТА
Ку хулана монгол ҫарӗсем тӗпӗ-йӗрӗпе ҫӗмӗрнӗ, 

ишӗлчӗкӗсем те юлман. Йӗри-тавра тӑшмансенчен



сыхланма тунӑ крепость валӗсем кӑна тӑсӑлса выртаҫҫӗ. 
Историксем хальхи чӑвашсем шӑп ҫак вырӑнтан тухнӑ 
тесе ӗнентереҫҫӗ. Сӑварсене ирӗксӗрлесе ислам тӗнне 
кӗртме тытӑнсан нумайӑшӗ ҫак тӗне йышӑнасшӑн мар 
пулса ҫӗнӗ вырӑнсене тарса каяҫҫӗ. Авалхи Сӑвар хули 
ларнӑ ҫак вырӑн чӑвашсемшӗн Мекка пекех хаклӑ.

Кунта нумаях чарӑнса тӑмарӑмӑр, аслӑ Пӑлхар 
ҫӗршывӗн тӗп хулине -  Пӑлхара ҫул тытрӑмӑр.

ПӐЛХАРТА
Пӑлхар IX-XV ӗмӗрсенче тӗнчипе паллӑ суту-илӳ 

центрӗ пулнӑ...
1781 ҫулта Спасск ятлӑ хула пулса тӑрать: 1930 

ҫулсенче Спасск-Татарский ят илет тата пилӗк ҫултан 
-  Куйбышев. 1991 ҫулта халӑх хушшинче референдум 
ирттернӗ хыҫҫӑн хула ячӗ улшӑнать. Ӗлӗкхи хулана 
Пӑлхар (Болгар) ят параҫҫӗ, район ячӗ -  Спасск пулса 
тӑрать. Хальхи вӑхӑтра район центрӗнче 9 пин ҫын 
пурӑнать. Вӗсенчен 70 проценчӗ вырӑс, ыттисем -  тӗрлӗ 
наци халӑхӗсем.

Пӑлхарсен пурнӑҫӗ, хулан шӑпи ҫинчен музей- 
заповедникӑн наука сотрудникӗ Ф.Г. Сайгаев каласа 
пачӗ. Археологи музейне, картинӑсен галерейине кӗрсе 
куртӑмӑр. Тӗлӗнмелли кумай кунта. Ку хулана тӑшмансем 
тӗпӗ-йӗрӗпех тустарайман. Ҫак вырӑнта тепӗр кун 
мӑчавӑр чӳк турӗ. Ҫӗр хапхине ӗлӗкхи йӑласене пӑхӑнса 
хамӑрах ӑсталарӑмӑр, вӑп хӗвелтухӑҫнелле пӑхса тӑрать. 
Икӗ айккипе кӑвайт чӗртсе ячӗҫ. Варринче ҫӗр ҫине 
чавса лартнӑ авалхи чӑвашсен «X» саспалли евӗр хӗрес 
тӑрать -  «Хӗрес символӗ -  Хӗвел». Мӑчавӑр сӑмах 
калать (ҫак вӑхӑтра арҫынсем аллисене кӑвапа ҫинче 
хӗресле тытса тӑмалла). Ҫакӑн хыҫҫӑн пурте хапхаран 
тухса усалсенчен «тасалаҫҫӗ». Мӑчавӑр ятсем парать. 
Мӗнле кӑна ят ҫук кунта: Валем (В.Елагин), Тӑхтаман



(Ю.Спиридонов), Коар (О.Мустаев), Айтар (Н.Ларионов, 
Р.Иванов), Ахтупай (Н.Патшеев), Микихвер (Н.Казаков), 
Шерккей (С.Краснов), Улыияр (О.Цыпленков), Атнер 
(А.Иванов), Сентиер (А.Магарин), Ларпи (А.Табакова), 
Савпи (Е.Мустаева). Ҫамрӑксем юрӑ картине тӑрса 
«Асран кайми аки-сухи» юрра пуҫласа ячӗҫ.

Тепӗр кун ҫак вырӑнтах мӗнпур чӑваш ҫамрӑкӗсен 
II съезчӗ пулчӗ. Союз председателӗ О.Цыпленков 
сӑмах каларӗ. Вӑл пухӑннисене Союз Уставӗн ҫӗнӗ 
пункчӗсемпе, малашнехи ӗҫ планӗпе паллаштарчӗ. 
Съездра организацилле ыйтусем те пӑхса тухрӗҫ. 
Кӗҫӗн пухӑва кашни регионтан ятарлӑ ҫынсем суйларӗҫ 
(Ульяновскран -  Н.Ларионов). Чӑваш ҫамрӑксен енӗпе 
ӗҫлекен пай пуҫлӑхӗнче вӑй хурать. Самартан килнӗ 
Н.Парфенова радижурналистка тепӗр ҫул пурне те 
Жигули тӑвӗсем ҫине (унта та пирӗн несӗлсем пурӑннӑ) 
пырса курма чӗнчӗ. Пухӑннисем хаваспах килӗшрӗҫ ку 
пуҫарупа.

Каҫхи апат хыҫҫӑн кӑвайт умӗнче каллех калаҫу 
пуҫланса кайрӗ, юрӑсем шӑранчӗҫ.

Хӗвел тухаспа мӑн асаттесен йӑли-йӗркине аса илсе 
ҫӳллӗ вырӑна чӳк тумалли юпа лартса хӑвартӑмӑр. Ӑна 
Шупашкартан килнӗ Дмитрий Мадуров туса хатӗрленӗ. 
Вӑлах пире авалхи пӑлхар халӑхӗн историйӗпе те тӗплӗн 
паллаштарчӗ.

Юлашкинчен Чӑваш ҫамрӑкӗсен пӗрлешӗвне ҫак 
ҫулҫӳреве йӗркелеме пулӑшнӑшӑн Шупашкарти агрегат 
завочӗн пуҫлӑхӗсене, Чӑваш культура министерствине, 
Ш упашкарти вырӑс драма театрӗн пуҫлӑхӗсене, 
Елчӗкри типографи дирекцине, Шупашкар телестудине, 
Ульяновскри «Еткер» ыркӑмӑллӑх фончӗн президентне 
О. Мустаева тэта ыттисене те тав тӑвас килет.



Сӑваплӑ вырӑна пуҫ тайма

Юпа уйӑхӗн юлашки кунӗнче чӑваш чиркӗвӗ умӗнче 
халӑх ирех йышлӑ пуҫтарӑнчӗ. Вӗсем ҫак кун Чулхула 
облаҫӗнчи Дивеево ялне кайма шут тытнӑ-мӗн. Ку ялти 
Троица соборӗнче Серафим Саровскийӗн ҫӗрмен ӳчӗ 
упранать.

Серафим Саровский 1759 ҫулта июлӗн 19-мӗшӗнче 
Курск хулинче ҫуралнӑ. Ача чухне ӑна Прохор тесе чӗннӗ. 
13 ҫул тултарсан Иисус Христоса тата унӑн Амӑшне 
чӑтма ҫук юратнипе вӑрттӑн килӗнчен тухса каять. 
Сароври мӑнастире ҫитет. Часах ӑна амӑшӗ шыраса 
тупать, анчах вал каялла кайма шутламастьте. Ирӗксӗрех 
вара амӑшӗ ӑна пехиллесе хӑварать. 1786 ҫулта хӑйӗн 
ятне улӑштарать. 1794 ҫулта пӗчченлӗхе тата шӑплӑха 
юратнипе настоятельтен пехил ыйтса ҫын пурӑнман 
келие тухса каять. Унӑн пурнӑҫӗ мӗнпур сӑпайлӑ ҫынсем 
валли тӗслӗх пулса тӑрать. Унӑн типӗ тытни, чӑтӑмлӑхӗ, 
йӑвашлӑхӗ, туйӑмне пусарма пӗлни, пуринпе те ырӑ 
кӑмӑллӑ пул ни, пӗр чарӑнмасӑр кӗлӗ вулани калама ҫук 
паттӑр ӗҫ шутланать. Хӑйӗн пурнӑҫӗнче вӑл питӗ нумай 
ҫынна пулӑшнӑ, чиртен чӗртнӗ, Дивеевӑра мӑнастир 
уҫассишӗн нумай тӑрӑшнӑ. Серафим Саровский 1833 
ҫулта вилнӗ. Ӑна Саровра мӑнастир ҫумне пытараҫҫӗ. 
Ҫакӑн хыҫҫӑн нумай ҫын Серафим аттерен кӗлтуса 
сывалма ыйтаҫҫӗ, чи тӗлӗнмелли вара -  вӗсем, чӑнах 
та, чир-чӗртен тасалаҫҫӗ. Ҫавӑнпа 1903 ҫулта сӑваплӑ 
Серафимӑн тупӑкне уҫаҫҫӗ -  унта унӑн ҫӗрмен ӳтне 
тупаҫҫӗ. Ӑна уҫнӑ ҫӗре Иккӗмӗш Микулай патша пырать. 
Ҫӗрмен ӳте Успени соборӗнче упраҫҫӗ. Революци хыҫ- 
ҫӑн, чиркӳсене хупнӑ вӑхӑтра, вӑл йӗрсӗр ҫухалать. 1991 
ҫулта тин ӑна Ленинградри Хусан соборӗнче вырнаҫнӑ 
религи тата атеизм историйӗн музейӗнче тупаҫҫӗ,



Мускаври Богоявлени соборне куҫараҫҫӗ. 1991 ҫулта 
ҫурла уйӑхӗн 1-мӗшӗнче сӑваплӑ Серафим Саровский 
асамҫӑн ҫӗрмен ӳтне Дивеево ялне хӑй тӑрӑшса уҫтарнӑ 
хӗрарӑмсен мӑнастирне илсе килеҫҫӗ...

Ҫула тухас умён паломниксене чӑваш чиркӗвӗн 
настоятелӗ Илия атте молебен туса пехиллерӗ. Ун 
хыҫҫӑн автобус Чулхула облаҫне ҫул тытрӗ. Автобус 
водителӗсем чӑвашсемех -  Петр Моисеев, Анатолий 
Федоров. Вӗсем Дивеевӑна виҫҫӗмӗш хут каяҫҫӗ 
ӗнтӗ. Кунти ҫулсене, паллӑ вырӑнсене лайӑх пӗлеҫҫӗ. 
Ӗмӗтленнӗ ҫӗре ҫӗрле кӑна пырса ҫитрӗмӗр, ҫакӑнтах 
хӑна ҫуртӗнче ҫӗр каҫрӑмӑр. Тепӗр кун ирех чиркӳре 
кӗлӗ тытӑнчӗ. Ӑҫтан кӑна килмеҫҫӗ иккен Серафим 
святоя пуҫҫапма! Эпир пур чухне кунта Кострома, 
Тюмень, Мускав, Красноярск, Иркутск, Ровно, Черновцы 
хулисенчен килнӗ ҫулҫӳревҫӗсем пурччӗ. Кӑнтӑрла 
хыҫҫӑн вӑрманта вырнаҫнӑ чир-чӗртен сыватакан 
ҫӑл патне кайрӑмӑр. Ҫакӑнтан инҫех мар Серафим 
отшельник (пӗччен пурӑнакан ҫын) пурӑннӑ. Ҫак ҫӑлтан 
пурте хӑйсемпе пӗрле илсе кайма савӑтсене таса шыв 
тултарчӗҫ, чӑтӑмлӑраххисем ҫӑл ҫумӗнчи пӗчӗк кӳлӗре 
шыва та кӗрсе чӑмрӗҫ. Ҫӑл ҫумне Серафима чью туса 
часовня ӑсталаса хунӑ. Унтан таврӑнсан паломниксене 
мӑнастирпе паллаштарма пӗчӗк экскурси пулчӗ.

Тепӗр каҫ выртнӑ хыҫҫӑн, ирхине, паломниксем 
игуменран пил илчӗҫ те киле килме ҫула тухрӗҫ.

Паломниксем ҫулҫӳревпе питӗ кӑмӑллӑ юлчӗҫ, 
чӑваш чиркӗвӗн настоятельне Илия аттене тата кунта 
ӗҫлекенсене сӑваплӑ вырӑна пуҫҫапма кайма ҫак ҫул- 
ҫӳреве йӗркеленӗшӗн тав тӑваҫҫӗ.



Петӗр Хусанкай лартнӑ улмуҫҫи

Кивӗ Улхашри вӑтам шкулти краеведени музейӗнче 
500 ытла экспонат упранать. Мӗн кӑна ҫук кунта: 
ӗлӗкхи пир станӗ тата ытти ӗҫ хатӗрӗсем, 2 метра яхӑн 
вӑрӑмӑш мамонт шӑлӗ, ҫӑмлӑ носорогӑн пуҫ шӑмми тата 
ытти нумай интереслӗ япаласем. Вӗсене пурне те ял 
ҫывӑхӗнчен тупнӑ. Паллах, мӗн те пулин тупни сахал-ха. 
Вӗсене тирпейлесе, пуҫтарса ҫынсене кӑтартма хурас 
пулать. Ку ӗҫ аяккинчен ҫынсене курӑнсах каймасть. 
Ҫак «курӑнман» ӗҫпе кунта Н.К. Кадебин учитель 28 
ҫул ӗҫлет ӗнтӗ. Ку музее вӑл пуҫарса янӑ. Хӑех паян 
кунчченех ертсе пырать.

- Тӑван ҫӗршыв ҫуралнӑ ялтан, килтен пуҫланать, 
- тет Николай Константинович. -  Ҫавӑнпа ачасене 
пӗчӗккеллех тавралӑхпа паллаштармалла, ӑна ӑнланма 
тата юратма вӗрентмелле. Краеведени музейӗ шӑп ҫак 
ӗҫе пурнӑҫлать.

Тӗрлӗ енӗпе пултаруллӑ ҫын вӑл -  Н.К. Кадебин. 
Шупашкарти пединститутран вӗренсе тухнӑ хыҫҫӑн 30 
ҫул ачасене воспитани парас ӗҫре вӑй хурать. Тӗрлӗ 
предметсемпе вӗрентме тӳр килнӗ: физкультура, 
черчени, истори, чӑваш чӗлхи, икӗ ҫул хушши Пухтелӗнчи 
шкулта директор пулнӑ, сакӑр ҫул Кивӗ Улхашри вӑтам 
шкула ертсе пынӑ. Кӑштах пушансан (хӑҫан пулать-ши 
ял ҫыннин пушӑ вӑхӑчӗ?) ял хӗррине тухса тавралӑх 
илемлӗхне картинӑсем ҫине ӳкерет. Ятарлӑ выставка 
уҫмалӑх та пухӑннӑ ӗнтӗ вӗсем. Анчах вёсен авторӗ 
пурӗпӗр кӑмӑлсӑртарах.

- Сисетӗп, ҫулсем питӗ хӑвӑрт иртеҫҫӗ -  ҫиҫӗм 
пекех. Ним туса та ӗлкӗрме ҫук. Картинӑсем ӳкерме 
малашне ҫине тӑрсах ӗҫлес пулать. Шавах «вӑхӑт 
ҫитмест» тесе сӑлтав тупнипе кӑна мар. Ху хыҫҫӑн ырӑ



йӗр хӑвармасан пурӑннин усси сахал, - каласа парать 
Н.К. Кадебин, халӑх вӗрентӗвӗн отличникӗ.

Ырӑ ӗҫӗ унӑн сахал мар-ха, анчах ҫын яланах ӗмӗтпе 
пурӑнать. Николай Константинович Кивӗ Улхаш ялӗн 
историне ҫырса хатӗрлет. Темиҫе темӑпа ҫырнисене 
хулӑн папкӑсем ҫине уйӑрса хунӑ. Малашне автор 
вӗсене пӗрлештерсе уйрӑм кӗнекепе пичетлесе кӑларма 
ӗмӗтленет. Ачасене чӑваш тӗррин пӗлтерӗшӗсене, 
тӗрӗ шухӑшӗсене, ячӗсене вӗрентме тӑрӑшать вӑл. 
Ҫак ӗҫе тӗплӗнрех вӗренес тесе Н.К. Кадебин 3 
ҫул Мускаври специалистсем патне кайса ҫӳренӗ. 
Рисовани предметне хӑй хатӗрлесе тунӑ экспериментлӑ 
программӑпа вӗрентет. Ӑна ытти специалистсем те 
алла илекенсем пур -  Николай Константинович хыҫ- 
ҫӑн пыраҫҫӗ.

Музейӗн пӗр пайне Кивӗ Улхаш ҫыннине Совет 
Союзӗн Геройне Николай Григорьевич Князькина асӑнса 
хатӗрленӗ.

Н.К. Князькин 1943 ҫулта нимӗҫ фашисчӗсемпе 
ҫапӑҫнӑ вӑхӑтра паттӑрлӑх кӑтартнӑ, танк ӑшӗнче ҫунса 
кайнӑ. Унӑн ҫапӑҫури паттӑрлӑхӗсем ҫинчен тӗплӗнрех 
пӗлме, музей валли материал пуҫтарма Н.К. Кадебин 
темиҫе хутчен те Украина ҫӗрӗ ҫинче тата Мускавра 
экспедицире пулнӑ, унтан хаклӑ экспонатсем илсе 
килнӗ.

Кивӗ Улхашри краеведени музейӗ облаҫра чи 
лайӑххисенчен пӗри. Вӑл яланах смотрсенче хутшӑнать. 
1987 ҫулхи смотрта виҫҫӗмӗш вырӑн йышӑннӑ. Ытти 
ҫулсенче те яланах малтисен шутӗнче.

Ҫынна ырӑ тӑвас, обществӑшӑн пурӑнас шалти 
туртӑм Николай Константиновича яланах ӗҫлеме, 
тӑрӑшма хистет. Ӑна ним тумасӑр, пушӑ ларнине 
курма ҫук. Тӑрмӑшать, васкать -  хӑйӗн ӗҫне тӑватех 
вӑл.

ю



Ҫак кунсенче Кивӗ Улхашри шкулӑн юбилей, вӑл 100 
ҫул тултарать. Н.К, Кадебин ҫак уява хатӗрленет. Каласа 
памалли нумай унӑн -  ахальтен мар пулӗ ял ҫинчен 
ҫавӑн чухлӗ материал пуҫтарнӑ.

... Кивӗ Улхашра чӑваш халӑх поэчӗ Петӗр Хусанкай 
лартса хӑварнӑ улмуҫҫи ӳсет. Ӑна паллӑ поэт 1968 ҫулта 
Культура эрнине ирттернӗ вӑхӑтра лартнӑ пулнӑ. Халӗ 
Николай Константинович ӑна ачасемпе пӗрле пӑхса 
усрать. Ӑрусен ҫыхӑнӑвне татмасӑр, малалла тӑсма 
пулӑшать. Апла пулсан П. Хусанкай ку ялта улмуҫҫипе 
пӗрле чӑвашлӑх вӑрлӑхне те акса хӑварнӑ. Халӗ вара 
вӑл Н.К. Кадебин йышши вӗри чунлӑҫынсем тӑрӑшнипе 
ҫирӗп хунавсем янӑ. Н.К. Кадебинӑн мӗнпур пурнӑҫӗте 
ӑрусен ҫыхӑнӑвне анлӑпатас тата ҫирӗплетес тӗллевпе 
иртнӗ. Тумалли тата мӗн чухлӗ-ха!

Чӑнлӑ районӗ.

“Канаш” , 20 №, 1996 ҫ.

«Канаш» хаҫат ӗҫченӗсем -  
Салмановкӑра

Ульяновск районӗнчи Салмановка ялӗнче ҫурри 
чӑваш пурӑнать. Вӑтам шкулта вӗренекенсенчен вара 
ҫитмӗл проценчӗ чӑваш. Анчах та пирӗн хаҫата кунта 
ҫичӗ ҫемье ҫеҫ ҫырӑнса илет. Ҫак ӗҫ ӑнӑҫлӑрах пытӑр 
тесе хаҫат ӗҫченӗсем иртнӗ эрнере культура ҫуртӗнче 
вулакансемпе тӗлпулу ирттерчӗҫ. Унта кӳршӗ ялсенче 
пурӑнакансем те пынӑччӗ.

Тӗлпулу каҫне хаҫатра ятарлӑ корреспондент пулса 
ӗҫлекен A.M. Богатов уҫрӗ. Вӑл хаҫат историне каласа 
пачӗ, унта вӑй хуракансемпе паллаштарчӗ. Вулакансем 
Александр Михайлович вӑйӗпе хатӗрленӗ стендпа 
паллашрӗҫ. Н. Ларионовпа Л. Данилов поэтсем хӑйсен 
сӑввисене вуласа пачӗҫ, облаҫри чӑваш хаҫатне 
ҫырӑнса илмелли ҫинче чарӑнса тӑчӗҫ.

Ҫакӑнтах Салмановкӑри «Ҫӑлкуҫ» чӑваш ансамблӗ 
(ертӳҫи Н. Малышев) куракансене ҫепӗҫ юрӑсемпе, 
такмаксемпе савӑнтарчӗ.

Тӗлпулӑва хутшӑнакансем пурте ҫак каҫ усӑллӑ 
иртнине пӗлтерчӗҫ. Хӑнасене вырӑнти чӑвашсен ятӗнчен 
Максимовкӑри ача ҫуртӗнче завуч пулса ӗҫлекен С.Л. 
Тарасов тав сӑмахӗ каларӗ, малашне ҫырӑнтару ӗҫне 
активлӑрах илсе пыма шантарчӗ.

Эпир, «Канаш» хаҫатра ӗҫлекенсем, вулакансемпе тӗл 
пулма май туса панӑшӑн Культура ҫурчӗн директорне 
Г.Ф. Абитована тав тӑватпӑр.

Малашне хаҫат ӗҫченӗсем вулакансем патне кашни 
уйӑхра тухса ҫӳрӗҫ.



Ку ялӑн ячӗ ҫухалнӑ. Халӗ чӗлхи 
пӗтсе пырать

Ирҫе Шмалак ялӗ Пенза облаҫӗн чиккинче вырнаҫнӑ. 
170 килӗре 450 ҫын пурӑнать. 60 проценчӗ ирҫе, ытти 
чӑваш.

Яла ҫырма икӗ пая уйӑрать. Кунта Илим шывӗ 
пуҫланать, пӗрремӗш ҫӑл ҫакӑнтан тухать. 46 ҫул каялла 
ҫырман икӗ енӗпе икӗ ял пулнӑ, Ирҫӗ Шмалак тата 
Чуллӑ Ҫӑл (Каменный Ключ). Анчах ҫӳлти пуҫлӑхсен 
йышӑнӑвӗпе 1951 ҫулта чӑваш ялӗ ятне ҫухатнӑ, вӑл 
тепӗр ял территорийӗ пулса тӑнӑ.

Халӗ ял «Мордшмалакский» ялхуҫалӑх производство 
кооперативне кӗрет. Кунта пурӑнакансем каланӑ тӑрӑх, 
ҫур ял хутӑш ҫемьесем: чӑваш каччисем ирҫе хӗрӗсене 
качча илеҫҫӗ, ирҫе каччисем те парӑмра юлмаҫҫӗ.

Шкулта вырӑсла ҫеҫ вӗренеҫҫӗ, урамра та вырӑсла 
калаҫаҫҫӗ. Ашшӗ-амӑшӗсем те килте ачисене тӑван 
чӗлхепе калаҫтармаҫҫӗ. Ачасем тӑван чӗлхене ашшӗ- 
амӑшӗсем хӑйсем хушшинче (иккӗшӗ те пёр наци ҫынни 
пулсан) калаҫнӑ чухне ҫеҫ илтме пултараҫҫӗ.

- Вӗсем чӑвашла ӑнланаҫҫӗ, - теҫҫӗ ашшӗ-амӑшӗсем 
ачисем ҫинчен.

Тавлашмастӑп, ӗненетӗп. Ӑнланаҫҫӗ пулӗ. Анчах та 
ку ачасем кайран хӑйсен ачисене чӑвашла вӗрентейӗҫ- 
ши? Темӗн, иккӗленмелле. Ҫын хӑй пӗлмен япалана 
ыттисене вӗрентеймӗ.

Ялти Культура ҫуртӗнче художество пултарулӑх ушкӑнӗ 
пур, унта тулли мар вӑтам шкулти учительсем хутшӑнаҫ- 
ҫӗ. Чӑвашла юрлакансем Н.Ф. Волковапа В.Г. Васильева 
ҫеҫ. Темиҫе ҫул каялла «Канаш» хаҫата 13 ҫын ҫырӑнса 
илнӗ. Халӗ пирӗн хаҫата кам вуласа тӑнине никам та 
калаймарӗ. И.А. Тихонов ҫеҫ Шупашкарта тухса тӑракан



пёр журнала илсе тӑрать. Ялти библиотекӑра кӑштах 
чӑвашла кӗнекесем пур. Ҫакӑнпа чӑваш культурине 
аталантарас ӗҫ пӗтрӗ те.

Ирҫе Шмалакра пулнӑ хыҫҫӑн ҫакӑн пек пӗтӗмлетӳ 
тума пулать: тепӗр 40-50 ҫултан кунта чӑвашла калаҫакан 
ҫын юлмасса та пултарать. Сӑлтавӗ халӗ ачасене тӑван 
чӗлхене вӗрентменни. Ҫаплах куҫ умӗнче пӗлсе тӑрсах 
чылай чӑваш ялӗ ҫухалӗ-ши? Ялтан тухса кайнӑ чух ҫак 
ыйту пуҫа пӑраларӗ, мана канӑҫ памарӗ. Пуҫа тӗксӗм 
шухӑшсем карса илчӗҫ. Мӗскер-тӗр хаклӑ япала ҫухатнӑ 
пек туйрӑм.

Павловка районӗ.

“Канаш” , 12 №, 1997 ҫ.



Пӑлхар Авраамӗ -  чӑвашсен 
пӗрремӗш ҫветтуй ҫынни

Атӑлҫи Пӑлхар чӑвашӗсен тӗп хулинче -  Пӑлхарта 
ҫветтуй Авраам чиркӗвӗ пуррине илтнӗччӗ-ха, анчах ку 
храмра пулса курманччӗ. Ҫак тӗллевпе Чӗмпӗр чӑваш 
чиркӗвӗнчи ревизи комиссийӗн председателӗпе П.М. 
Сидоровпа ҫула тухрӑмӑр.

Ҫанталӑк тӗксӗмрех, хӗвел вӑхӑт-вӑхӑт ҫеҫ пӑхса 
илет. Атӑл ҫинче вӑйлӑ ҫил, шыв тӗксӗм, хумханать. 
Метр ытла кӑпӑклӑ хумсем метеор сӑмси ҫине шаплатса 
ҫапӑнаҫҫӗ те шыв пӗрчисем пулса ун тӑрринчен те 
ҫӳллӗрех вӗҫсе хӑпараҫҫӗ. Хӗвел пӑхнӑ вӑхӑтра метеор 
йӗри-тавра, кӑвак ӑйӑр ҫинчи илемлӗ пӗкӗ пек, асамат 
кӗперӗ курӑнса илет. Хӑш чух хумсем татах вӑйланаҫҫӗ, 
хирӗҫ килсе ҫапса метеор хӑвӑртлӑхне пӗр самантрах 
сисӗнмелле чакарса хураҫҫӗ...

Пӑлхар ҫӗрӗ ҫине пуссанах чиркӳ енне ҫул тытрӑмӑр. 
Храм хула хӗрринчи масар ҫумӗнче ларать. Ку масара 
1952 ҫулта Атӑл ҫинче ГЭС тунӑ хыҫҫӑн уҫнӑ, мӗншӗн 
тесен киввине шыв илнӗ.

Чиркӳ историйӗ ҫакӑн пек. Пӑлхартан инҫе мар 
вырнаҫнӑ Порфировка ятлӑ ялта иртнӗ ӗмӗрте чиркӳ 
пулман, Турра ӗненекенсем Сергей атте патне пӗчӗкҫӗ 
ҫурта кӗлтума ҫӳренӗ. Сергей атте ялта чиркӳ тӑвас 
тесе ӗмӗрех укҫа пуҫтарнӑ. Хӑй вилес умён укҫине 
кӗрӳшне панӑ, ял халӑхӗ валли лайӑх чиркӳ хӑпартса 
лартма хушнӑ. 1893ҫулта ҫак укҫапа храм тусахураҫ- 
ҫӗ, Сергей ятне параҫҫӗ. Анчах 30-мӗш ҫулсенче ӑна 
большевиксем хупаҫҫӗ, тырӑ хумалли кӗлет тӑваҫҫӗ. 
Кунти турӑшне вара ӗненекенсем килӗсене усрама 
илсе каяҫҫӗ. 1988 ҫул тӗлне Порфировкӑра пӗр ватӑ 
ҫын ҫеҫ юлать. Чиркӳ ҫуртне Пӑлхар хулине куҫарма 
шутлаҫҫӗ.

Шӑп ҫак вӑхӑталла ку тӑрӑха Владимир атте (Головин



Владимир Валентинович) килет. Сӑмах май каласан, вӑл 
пирӗн облаҫра ҫуралса ӳснӗ. Унӑн ашшӗ -  Валентин 
атте -  Карлински чиркӳ настоятелӗ. Владимир атте 
каланӑ тӑрӑх, вёсен йӑхӗнче амӑшӗ енчен виҫҫӗмӗш 
сыпӑкра чӑваш та пулнӑ.

- Самана ҫемҫелнӗ пулин те вырӑнти чиновниксем 
чиркӗве уҫма хирӗҫ пулчӗҫ. Мускавран ирӗк илнӗччӗ 
ӗнтӗ, ҫапах та кунти пуҫлӑхсем пирӗн умра кирпӗчрен 
тунӑ хӳме пек тӑчӗҫ. Вёсен умӗнче чӗркуҫленсе 
пуҫҫапнӑ пекех йӑлӑнма тӳрӗ килчӗ. Ҫапах тӗллеве 
пурнӑҫларӑмӑр, - тет Владимир атте.

Ҫӗнӗ вырӑна куҫарнӑ чиркӗве Пӑлхар Авраамӗ ятне 
лама шутлаҫҫӗ. Кам-ха вӑл Авраам?

Историре ҫакӑ паллӑ. Вӑл пӑлхар -  чӑваш йӑхӗнчен, 
ҫак тӑрӑхри пӗр хулара пурӑннӑ. Кунти халӑха 10-мӗш 
ӗмӗртен пуҫласа ирӗксӗр ислам тӗнне йышӑнтарнӑ. 
12-мӗш ӗмӗрӗн иккӗмӗш ҫурринче ҫуралнӑ Авраама 
та ҫаплах тунӑ. Вӑл суту-илӳпе ӗҫленӗ, темиҫе чӗлхе 
пӗлнӗ, таҫта та ҫитнӗ, нумай ҫынпа паллашнӑ. Владимир 
хулинчен килнӗ княҫсенчен Христос тӗнӗ ҫинчен 
пӗлет, ӑна кӑмӑллать. Пӗррехинче Владимир хулинче 
пулнӑ вӑхӑтра Христос тӗнне илет. Пӑлхара килсен 
урӑх тӗн йышӑннине пытармасть, ҫӗнӗ тӗне ҫынсем 
хушшинче сарма тӑрӑшать. Ку вӑхӑтра Атӑлҫи Пӑлхарта 
тӗнчипе паллӑ Ака пасар иртнӗ. Унта халӑх питӗ нумай 
пуҫтарӑннӑ, таҫтан та килнӗ: Скандинавирен, Тибетрен, 
Китайран... Авраам шавах Атӑл хӗрринчи пӗр ҫӑл ҫумне 
тӑрса халӑха Христос тӗнне куҫма ӳкӗтленӗ, кӗлӗсем 
вуланӑ. Ислам тӗнӗпе пурӑнакан пӑлхар-чӑвашсем 
ӑна хирӗҫленӗ, хӑйсен тӗнне ырланӑ. Юлашкинчен 
ҫапӑҫу пуҫланса каять. Пӗрисем каланӑ тӑрӑх, Авраама 
ҫакӑнтах вӗлереҫҫӗ. Теприсем каланӑ тӑрӑх, тӗрмене 
илсе каяҫҫӗ, ҫавӑнта вӗлереҫҫӗ. (1236 ҫулта Пату хан 
ҫарӗсем Атӑлҫи Пӑлхара ҫӗмӗрсе тӑксан документсем 
ҫунса каяҫҫӗ, ҫавӑнпа икӗ тӗрлӗ сӑмах ҫӳрет -  хӑшӗ 
тӗрӗссине калама йывӑр.)



Ҫак ӗҫ 1229 ҫулта пулса иртет. Тепӗр ҫулхи пуш уйӑхӗн 
9-мӗшӗнче Авраамӑн ҫӗрмен ӳтне Юрий Всеволодович 
княҫ тӑрӑшнипе Атӑл тӑрӑх Владимир хулине илсе 
каяҫҫӗ. Успени хӗрарӑмсен мӑнастирне вырнаҫтараҫҫӗ. 
Ҫанталӑк ӑшӑ пулин те ӳт ҫул ҫинче пӑсӑлмасть.

Ҫӗрмен ӳт патне чирлӗ ҫынсем сывалма ҫӳреҫҫӗ. 
Ҫапла вара Атӑлҫи тӑрӑхӗнчи Христос тӗнне саракан 
пӗрремӗш ҫын -  Авраам ҫветтуй пулса тӑрать.

1896 ҫулта Турра ӗненекенсем ыйтнипе Авраам 
ӳчӗн пайне (пӗр аллин чавсаран аяларах шӑммисене) 
Пӑлхара илсе килеҫҫӗ, Успени чиркӗвне хураҫҫӗ. 1938 
ҫулта, чиркӳсене тустарнӑ вӑхӑтра, ку шӑмӑсене ҫынсем 
пӗрерӗн-пӗрерӗн килӗсене илсе каяҫҫӗ.

Ҫӗнӗ чиркӳ уҫнӑ хыҫҫӑн пӳрнен пӗр пайӗ ҫеҫ тупӑнать. 
Ыттисем хыпарсӑр-йӗрсӗр ҫухалаҫҫӗ. Халӗ пӳрне шӑмми 
Пӑлхар Авраамӗ чиркӗвӗнче сыхланать. Чӑвашсенчен 
тухнӑ пӗрремӗш ҫветтуй ҫынна асӑнса Атӑл хӗрринчи 
ҫӑл ҫумне (Авраам ҫакӑнта кӗлӗсем вуланӑ) часавай 
туса лартаҫҫӗ. Ҫынсем ку ҫӑл патне чир-чӗртен сывалма 
ҫӳреҫҫӗ. Анчах Брежнев ҫӗршыв пуҫлӑхӗ пулнӑ ҫулсенче 
ӑна тустараҫҫӗ. Юлашки вӑхӑтрахалӑхтӑрӑшнипе ҫӑла 
тепӗр хут ҫӗнетеҫҫӗ, кирпӗчрен часавай туса лартаҫҫӗ. 
Кунта хальхи вӑхӑтра питӗ тирпейлӗ: асфальт сарнӑ, 
хӳме пӳлнӗ. Ҫакӑнтах чусран шыва кӗмелли хӳшӗ туса 
хунӑ.

Кашни ҫул Мункун иртсен тӑваттӑмӗш вырсарникун 
(ҫак кун Авраам аллине Владимиртан илсе килнӗ) Пӑпхар 
тӑрӑх турӑшсемпе, хӗрессемпе ҫӳреҫҫӗ, чи малтан пӳрне 
шӑммине йӑтса пыраҫҫӗ. Унта нумай ҫын хутшӑнать, 
аякран килекенсем те сахал мар пулаҫҫӗ.

- Турӑ пулӑшнипе хӑҫан та пулин Авраамӑн ӳтне 
чылайӑшӗпех Пӑлхара илсе килме шутлатпӑр, - тет 
Владимир атте, - кун пек шанчӑк пур.

£
Чувашской Республики



Патуел -  вырӑсланакан чӑваш ялӗ

Патуел чӑваш ялӗ, анчах кунта чӑвашла калаҫнине 
илтме ҫӑмӑл мар. Ку ял ҫыннисем «вырӑсланаҫҫӗ». 
Вӑтам шкулта та ачасем пӗр-пӗринпе вырӑсла калаҫаҫ- 
ҫӗ. Чӑвашла уроксем те, факультативсем те ҫук.

- Шкулта 229 ача вӗренет. Ҫурри ытла Патуелӗнчен. 
Унсӑр пуҫне Молвинӑран -  72, Мочилки ятлӑ ҫар 
ҫыннисен поселокӗнчен 23 ачана кашни кун автобус 
турттарать. Чӑвашла вӗрентмешкӗн специалист ҫук. 
Ачасен ашшӗ-амӑшӗсем ку ӗҫе ырласах каймаҫҫӗ. 
Мӗншӗн тесен хӑйсем те тӑван чӗлхене япӑх пӗлеҫҫӗ. 
Ман шутпа, ку ӗҫе пӗр ӑру маларах тытӑннӑ пулсан... 
Халӗ чӑваш чӗлхи никама та интереслентермест. 
Ял та тӗрлӗ наци ҫыннисемпе ӳссе пырать. Ачасем 
пӗчӗкренех вырӑсла калаҫма хӑнӑхаҫҫӗ,- каласа парать 
шкул директорӗ Нина Николаевна Чернова.

Юрӗ тейӗпӗр. Анчах кунта ӑнланмалли марри те чылай. 
Нивушлӗ ялти чӑвашсем пурте пӗр саслӑ пулса тӑван 
чӗлхене вӗрентес ӗҫе хирӗҫ тӑраҫҫӗ-ши? Специалист 
тупма та питех йывӑр-ши? Ку шкул пуҫлӑхӗсем хӑйсем 
ытлашши тиев лавне туртас килменни ҫеҫ мар-и? РОНО 
умне ку ыйтӑва ҫирӗп лартсан ӗҫ вырӑнтан тапранмалла 
пек туйӑнать.

Ачасем чӑвашла пӗлмеҫҫӗ тени те шута илмелли 
сӑлтавах мар пулӗ. Вӗсем акӑлчанла та пӗлмеҫҫӗ вӗт, 
пӗрремӗш класран тытӑнсах факультативсем пур. 
Апла пулсан ӗҫ пирӗн кӑмӑл-туйӑмсенчен, ӗмӗтсенчен, 
тӗллевсенчен ҫеҫ килет.

Патуел шкулӗнче ачасене чӑвашла вӗрентме тӗллев 
лартасси паянхи кунччен те паллӑ мар.

Тереньга районӗ.



Кӑнна Кушкинче -  халӑх уявӗ

Кӑҫал чӑваш ҫырулӑхне пуҫарса яраканӗ, халӑха ҫутта 
кӑлараканӗ - И.Я. Яковлев ҫуралнӑранпа 150 ҫул ҫитрӗ. 
Юбилее ЮНЕСКО шайӗнче анлӑн ирттерчӗҫ: Мускавра, 
Шупашкарта, Чӗмпӗр Енре тата ытти ҫӗрте те. Халь вӑл 
Кӑнна Кушкине ҫитрӗ.

Кӑнна Кушки -  историе кӗрсе юлнӑ ял. И.Я. Яковлев 
1848 ҫулта шӑпах ҫакӑнта ҫуралнӑ. Каярах вӑл тӑван 
ялӗнче пӗрремӗш наци шкулӗ, ача сачӗ, ял библиотеки, 
столяр мастерскойӗ уҫнӑ. 19-мӗш ӗмӗр вӗҫӗнче ку 
ял Атӑлҫи халӑхӗсен культура центрӗ пулнӑ тесен те 
юрать. Паллах, Иван Яковлевич тӑрӑшнипе. Мӗншӗн 
тесен вӑл чӑвашсенчен чи малтан ҫакна ӑнланнӑ: халӑх 
пуласлӑхӗ пӑлхав тӑвассинче мар, сенӗкпе, пуртӑпа 
ҫапӑҫӑва тухнинче мар -  вӗренсе ҫутта тухнинче. Чӑваш 
халӑхне ҫутта кӑларас ӗҫе чӑвашран тухнӑ ҫынсем ҫеҫ 
малалла илсе пыма пултарнине те патриархӑмӑр лайӑх 
туйнӑ. Ҫавӑнпа хӑйӗн ӗмӗрне чӑвашсене вӗрентес ӗҫре 
ирттернӗ.

Паян Кӑнна Кушкинче 120 ҫурта яхӑн, асфальтлӑ ҫул, 
икӗ хутлӑ вӑтам шкул (унта 57 вӗренекен), Культура 
ҫурчӗ тата ытти. Иртенпе машинӑсем пӗр еннелле ҫеҫ 
чупаҫҫӗ -  Кӑнна Кушки ялнелле.

... Сӑртран асфальт тӑрӑх васкамасӑр утса тӑван 
ялне И.Я. Яковлев (Раҫҫей тава тивӗҫлӗ артисчӗ Г.Т. 
Терентьев) анать. Ун хыҫҫӑн тӗрлӗ ҫӗртен килнӗ хӑнасем 
утаҫҫӗ. Ял халӑхӗ вӗсене чӑвашсен авалхи йӑлипе -  
ҫӑкӑр-тӑварпа, сӑрапа, пылпа, чӑкӑтпа кӗтсе илет, 
чӑвашла, тутарла, мӑкшӑлла, вырӑсла саламлать, пуҫ 
таять. Ҫакӑнтах юрӑ-ташӑ пуҫланать, таврана кӗвӗ-ҫӗмӗ 
сарӑлать.

Пысӑк уява шкула хирӗҫ ларакан И.Я. Яковлев ячӗллӗ



музей умӗнче Теччӗ район администраци пуҫлӑхӗ М.Г. 
Фазлеев уҫрӗ. Вӑл пухӑннисене саламларӗ, малашне 
те Иван Яковлевич хывнӑ ҫулпа ҫирӗп утма сунчӗ. 
Ентешӗмӗр Атӑлҫи тӑрӑхӗнчи халӑхсене ҫутта кӑларас 
ӗҫре паллӑ вырӑн йышӑннине палӑртрӗ.

Унтан халӑх умне «И.Я. Яковлев» тухрӗ, хӑйӗн Халалне 
вуласа пачӗ. Ҫакна та палӑртмалла: вӑл ӗлӗкхилле 
тумланнӑ -  вӑрӑм шурӑ кӗпепе, ҫӑпатапа -  ачана 
аллинчен тытса тӑчӗ. Мӗн кӑтартасшӑн пулнине пурте 
каламасӑрах ӑнланчӗҫ.

Микрофон умне хӑнасем тухса калаҫрӗҫ: Тутарстан 
Республикин Президенчӗн администрацийӗнчи наци 
хутшӑнӑвӗсен пайӗн пуҫлӑхӗ А.В. Ф окин, Чӑваш 
Республикин культура министрӗн ҫумӗ В.А. Боговарова, 
Тутарстан Республикин культура министрӗ М.М. Таишев, 
Тутарстан патшалӑх музейӗн тёп директорӗ Г.С. Муханов, 
Тутарстан Республикинчи чӑвашсен П.Хусанкай ячёллё 
обществӑпа культура центрӗн пуҫлӑхӗ Н.С. Степанцев, 
1943 ҫулта Кӑнна Кушки шкулӗнчен вӗренсе тухнӑ 
(кайран Хусанти техника университетёнче доцент пулнӑ) 
В.Г. Борисов тата ыттисем те. Вӗсем ӑшӑ сӑмахсемпе 
саламсӑр пуҫне кӑннакушкисем валли нумай парне илсе 
килнӗ: альбомсем, картинӑсем, хаклӑ документсем...

Акӑ хумхануллӑ самант ҫитрӗ: музей директорне
А.А. Пыркина музее юсаса ҫӗнетекенсем пысӑк ҫӑраҫ- 
ҫи тыттараҫҫӗ. Ҫапла Кӑнна Кушкинче И.Я. Яковлев 
ячёллё музей уҫӑлчӗ. Ӑна хута ярас ӗҫре икӗ уйӑх 
хушши Чӑваш тата Тутарстан Республикисенчен килнӗ 
специалистсем нумай вӑй хунӑ. Хӑнасем кавир тӑрӑх 
музее утса кӗреҫҫӗ. Калаҫу шалта та малалла пырать. 
Чӑваш йӑли-йӗрки тӑрӑх хӑнана пушӑ алӑпа каймаҫҫӗ, 
ҫавӑнпа пынисем нумай парне пачӗҫ. «Канаш» хаҫат 
тёп редакторӗ В.Ф. Ромашкин музей валли чӑвашла



кӗнекесен пуххине парнелесе хӑварчӗ. Сӑмах май каласа 
хӑварсан, Ульяновск облаҫӗнчен ку уявра пирӗн хаҫатра 
ӗҫлекенсем кӑначчӗ...

Вырӑнти администраци юбилее хатӗрленес ӗҫре 
тӑрӑшнине те палӑртмалла. Теччӗ районӗнче Чӑваш 
культура уйӑхлӑхӗ ирттернӗ, фестивальсем, конкурссем 
пулнӑ. Ялсене илем кӗртес пирки те манса кайман.

Халӑх шкула кӗрет. Унта районти кашни чӑваш 
шкулӗнчен килнӗ ачасем хӑнасене юрӑ-ташӑпа кӗтсе 
илчӗҫ, алӑ ӑстисен выставкипе паллаштарчӗҫ.

Кӗрлесе-сӗрлесе тӑракан шкултан тухса халӑх урам 
тӑрӑх сӑваплӑ вырӑна -  Патриархӑмӑр ҫуралнӑ ҫурт 
тӗлне утать.

Пухӑннисем историллӗ пулӑма курма пултарчӗҫ. 
Теччӗри Троица соборӗн настоятелӗ Валентин атте шурӑ 
кирпӗчрен тунӑ часавая таса шывпа сӑваплатрӗ. Часавай 
умне чӗрӗ чечексем хучӗҫ. Священник кӗлӗ ирттерчӗ. 
Пуҫтарнӑ халӑх аллисенче ҫуртасем тытса тӑчӗҫ. Кассӑн- 
кассӑн вӑйлах мар ҫил вӗрет, ҫынсем ҫуртасем сӳнесрен 
аллисемпе хупласа, хӳтӗлесе тӑраҫҫӗ. Ҫакӑ кӑтартуллӑ 
пек туйӑнчӗ: хамӑр культура вучахӗ сӳнесрен сыхланӑ 
евӗр пулчӗ. Ҫапла кашни хӑйӗн ҫуртине сӳнтермесӗр 
Малашлӑха утсан, тёп тымарсенетатмасан, И.Я. Яковлев 
каласа хӑварнисене пурнӑҫа кӗртсе пырсан ҫеҫ эпир 
вӑйлӑ халӑх пулӑпӑр...

Сӑваплӑ вырӑна хирӗҫ Культура ҫурчӗ вырнаҫнӑ. 
Хӑнасене унта илсе кӗчӗҫ. Творчество ушкӑнӗсем 
пысӑках мар концерт кӑтартрӗҫ.

Уява килнӗ халӑх ял тӑрӑх малалла утать. Купӑс, юрӑ 
сасси инҫете каять. Кӑннакушкисем иртсе каякансене 
хӑна тӑваҫҫӗ. Н.Г. Ивашкова крыльцине тӗрленӗ 
алшӑллисемпе илемлетнӗ. Хӑнасене ӑшӑ ҫӑкӑрпа, тутлӑ 
хӑмла сӑрипе сӑйлать. Ялтан тухас умён вара сӑра



савӑчӗсене ҫул айккинех лартса хунӑ. Иртсе каякансем 
еннелле куркасем тӑсаҫҫӗ.

Халӑх Кӑнна шывӗ хӗрринче вырнаҫнӑ ҫереме -  
Турӑлӑха ҫитет. Уявӑн кульминацийӗ. Ҫӗршер ҫын алла- 
аллӑн тытӑнса (кунта тутарӗ те, мӑкши те, вырӑсӗ те пур) 
вӑйӑ картине тӑраҫҫӗ. Утнӑ май ретсем хушӑнса пыраҫ- 
ҫӗ, ватти-вӗтти вӑййа хутшӑнать. Динамиксенчен сӑвӑ 
калани илтӗнет. Чӑннипе калатӑп, нумай уявра пулма 
тӳрӗ килнӗччӗ, анчах ҫакӑн пек чуна касакан, ӗмӗрлӗхе 
асра юлакан самантсем яланах пулмаҫҫӗ. Вӑйӑри ҫынсен 
кашни ҫаврӑмӗнче тӗнче илемӗ, сӑввӑн кашни йӗркинче 
аваллӑх сасси, несӗлсен йывӑр кун-ҫулӗ, ӗмӗчӗ. Хӗвел, 
вӑрмансем, уйсем, чӑваш вӑййа тухнине тӗлӗнсе пӑхса 
тӑраҫҫӗ пек туйӑнать. Мӗн каласан та ку халӑх пурӑнма 
ҫуралнӑ, сапаланса пӗтме пултараймасть...

Хӗрарӑмсем патнелле ҫывхаратӑп. Ай, мӗнле киленсе 
пӑхса тӑраҫҫӗ вӗсем карта йӗри-тавра ҫаврӑнакансем 
ҫине! Ҫамрӑклӑх аса килет пулӗ. Паллашатпӑр: М.И. 
Малышева тата С.Г. Матвеева.

-  Ӗлӗкхи пекех вёт!.. Эх, илемлё те ёнтё! Эпир ҫапла 
савӑнаттӑмӑр вара. Выҫӑ пулсан та вӑййа тухмасӑр 
юлман. Ют ялсене вӑйӑ калама ҫӳренӗ. Купӑс каланӑ, 
юрланӑ сасӑ ют ялсенченех илтӗнетчӗ. Микулара 
пуҫлаттӑмӑр та Питравчченех ҫӳреттӗмӗр, -  аса илеҫҫӗ 
вӗсем.

Ҫеремри сцена ҫинче пысӑк концертра тӗрлӗ 
районсенчен, ялсенчен килнӗ артистсем, ушкӑнсем 
хутшӑнчӗҫ. Ш упаш картан ятарласа килсе ҫитнӗ 
П.Романов хаваслӑ юрӑсем шӑрантарчӗ, халӑха чӗнсе 
ташша кӑларчӗ. Ял хӗрарӑмӗсем виҫӗ пысӑк хуранпа 
яшка пӗҫерчӗҫ, хӑнасене апатлантарчӗҫ. Ҫакӑнтах пасар 
-  камӑн мӗн туянасси килет, тархасшӑн...

Тухса калаҫакансем ҫакна палӑртрӗҫ: Кӑнна Кушки



чӑвашсемшӗн пуҫ тайма ҫӳремелли вырӑн пулмалла, 
кунта кашни ҫын ҫитсе курмалла. Малашне ку 
тӑрӑхра фестивальсем, уявсем ирттерессине йӑлана 
кӗртмелле.

Учителӗмӗрӗн юбилейне чыслӑн ирттерчӗҫ. Вӑл 
чӑннипех чӑваш халӑх уявӗ пулчӗ. Ҫакӑн хыҫҫӑн кашни 
чӑваша кӑштах та пулин хамӑр халӑхшӑн мӑнаҫлӑх 
туйӑмӗ кӗрессине шанас килет.

«Эпӗ туса пӗтереймен ӗҫсене эсир туса пӗтерӗр», 
-  тенӗ И.Я. Яковлев хӑйӗн Халалӗнче. Иртнӗ уяв ҫакна 
кӑтартса пачӗ: чӑваш малалла пӑхать, ӗмӗтленет, ӗҫлет, 
тӑрӑшать, савӑнать, пурӑнать.

Теччӗ районӗ,
Кӑнна Кушки ялӗ.

“Канаш” , 28 №, 1998 ҫ.



Чӑваш ятне ҫӗклекенни -  
тӑван чӗлхе...

1956 ҫулта Чӗмпӗрти И.Я. Яковлев шкулне хупнӑ хыҫ- 
ҫӑн облаҫри нумай ялсенче тӑван чӗлхепе вӗрентме 
пӑрахнӑ. Ку хум Чӳрекелне те пырса ҫапнӑ. Ӗмӗртенпех 
чӑвашсем пурӑнакан вырӑнта ҫакӑн пек хӑтланни халӑх 
чысне таптанипе пӗрех. 33 ҫул шкулта ачасем тӑван 
чӗлхепе вӗренеймен, унран ютшӑнма пуҫланӑ.

1989 ҫулта ку ӗҫе Чӳрекелӗнче тепӗр хут чӗртсе яма 
май килнӗ. Пуҫлаканнисенчен пӗри Л.Ф. Ярославская 
пулнӑ. Халӗ ун ячӗ облаҫра анлӑ сарӑлнӑ.Шкулта вӑл 
34 ҫул вӑй хурать ӗнтӗ. 14 ҫул математика вӗрентнӗ. 
Халӗ 2-мӗш классене пӗлӳ тӗнчине кӗме пулӑшать. 
Лидия Федоровна -  Раҫҫей Федерации тава тивӗҫлӗ 
учителӗ.

Нумаях пулмасть вӑл чӑваш чӗлхипе уҫӑ урок ирттерчӗ. 
Унта облаҫри халӑха вӗрентес ӗҫ управленийӗнчи чӑваш 
шкулӗсен специалисчӗ Ф.Т. Улендеева, учительсен 
квалификацине ӳстерекен институтри В.А. Архипова 
методист, Майнӑри роно специалисчӗсем хутшӑнчӗҫ.

Стенд ҫинче чӑваш литература классикӗсен  
сӑнӳкерчӗкӗсем: Ҫеҫпӗл, Иванов... Ачасем чӑваш 
тумӗпе: кӗпе, саппун, тухья, тевет, пуҫ хыҫӗ. Лидия 
Федоровна ачасенчен: «Канаш» хаҫат ӑҫта тухать? 
-  тесе ыйтать. Лешсем тӑстарса: «Чӗмпӗрте», - тесе 
хуравлаҫҫӗ. «Камсем ӗҫлеҫҫӗ унта, мӗнле журналистсене 
пӗлетӗр эсир?» - тӗпчет учитель. «Степанова, Мустаева, 
Дмитриев...» - шутлаҫҫӗ лешсем.

Малалла Лидия Ф едоровна А.Ф. Юман 65 ҫул 
тултарнине халалласа кӑларнӑ «Канаш» номерне аллине 
тытса ҫыравҫӑн кун-ҫулӗпе паллаштарчӗ. Доска ҫине те 
Анатолий Федоровичӑн «Кӑвак йӗр» кӗнекинчен илнӗ



тӑван чӗлхене хаклакан йӗркесене ҫырса хунӑ. Ачасем 
ӑна пурте харӑс, васкамасӑр вулаҫҫӗ.

- Ачасем, ӑҫта кайсан та ҫакна ан манӑр: чӑваш 
ятне ҫӗклекенни - тӑван чӗлхе. Ӑна пурин те пӗлмелле. 
Ют чӗлхе вӗренес умён пирӗн чи малтан хамӑрӑнне ӑша 
илмелле, - уҫҫӑн янрать учитель сасси.

Ачасем доска умне тухса «Кайӑк пулӑттӑм» юрра 
ҫепӗҫҫӗн юрлаҫҫӗ. Ку вӗсемшӗн кӑштах кану пулчӗ.

Вӗренекенсем лайӑх пӗлӳ кӑтартрӗҫ -  учитель панӑ 
никӗс ҫирӗппи курӑнать.

Сисмесӗрех вӑхӑт иртсе кайрӗ -  шӑнкӑрав.
Учителӗн ӗҫне хаклама специалистсем сӑмах илчӗҫ. 

Вӗсем пӗр саслӑн пулса лайӑххине ҫеҫ каларӗҫ -  ырӑ 
ӗҫе ырӑпа кӑна хаклама пулать.

- Эпӗ ку шкултан вӗренсе тухни 30 ҫул иртрӗ. Манӑн 
пӗрремӗш учитель те Лидия Федоровна пулнӑ. Эпир 
ӑна питӗ юрататтӑмӑр, хисеплеттӗмӗр. Вӑл паян та 
ҫамрӑк ӑрӑва пӗлӳ пани мана савӑнтарать, унӑн ырӑ 
кӑмӑлӗ, пуян опычӗ ачасене кирлӗ-ха. Шкул пӗтерсен 
мана юлташпа пӗрле института кайса кӗме тӳрӗ килчӗ. 
Унччен Чӳрекелӗнчен аслӑ шкула кӗрекенсем пулман. 
Ман шӑпа ҫапла пулса тухнишӗн Лидия Федоровнӑн 
тӳпи пысӑктесе шутлатӑп. Тӗрӗссипе, нихҫан та юратнӑ 
учитель патне инспектор пулса унӑн ӗҫне тӗрӗслеме 
килесси ҫинчен шутламан. Ун ӗҫне ҫапла хаклас 
килет: ҫамрӑк учительсемшӗн вӑл тӗслӗх пулса тӑрать. 
Унран вӗренмелли нумай, - терӗ Ф.Т. Улендеева 
юлашкинчен.

Майна районӗ.



Ҫинкӗл тӑрӑхӗнче чӑваш культури 
чӗрӗлет

Юлашки вӑхӑтра облаҫри нумай шкулта чӑваш 
чӗлхине, культурине (факультатив, кружок тата урок 
формисемпе) вӗрентме тытӑнчӗҫ. Пурӗ ун пек шкулсен 
шучӗ -  108. Паллах, кунта вӗрентӳ управлени пуҫлӑхӗн
А.В. Букинӑн тӑрӑшулӑхне палӑртса иртмесӗр май ҫук.

Чӑнах та, хӑш-пӗр ҫӗрте ку ӗҫ йывӑррӑн пырать. 
Ҫав шутра Ҫинкӗл районӗнче те. Ҫапах та «пӑр 
тапраннӑ». Лару-тӑрӑва тӗпчеме района специалистсем 
ятарласа тухса кайрӗҫ. Ушкӑна ҫаксем кӗчӗҫ: вӗрентӳ 
управленийӗнчи тёп специалист Ф.Т. Улендеева, 
Ульяновскри чӑвашсен наципе культура автономийӗн 
председателӗ П.Я. Уфимкин, унӑн ҫумӗ А.А. Еграшкин, 
учительсен квалификацине ӳстерекен институтӑн 
методисчӗ В.А. Архипова, И.Я. Яковлев ячёллё 
общество председателе В.Б. Бельский, «Канаш» хаҫат 
корреспонденчӗ Н.Н. Ларионов.

Ҫинкӗлте пире роно заведующийё И.Г. Григорьев 
тата унӑн ҫумӗсем кӗтсе илчӗҫ, вӗрентӳ ӗҫӗнчи лару- 
тӑрупа паллаштарчӗҫ, тӑван чӗлхепе вӗренме ирӗк 
паракан саккуна мӗнлерех пурнӑҫласа пынине каласа 
пачӗҫ. Паллах, ку йывӑр ыйту, 1950-мӗш ҫулсенче ку 
тӑрӑхра чӑваш чӗлхине пӑрахӑҫланӑ. Ҫур ӗмӗр иртнӗ 
хыҫҫӑн ӑна чӗртме чылай вӑй кирлӗ пулӗ.

Ҫапахта шанчӑк пур. Эпир ҫакна район администраци 
пуҫлӑхӗпе Н.А. Емельяновапа тӗл пулнӑ хыҫҫӑн туйрӑмӑр. 
Кӗске калаҫура Николай Алексеевич ҫак ӗҫре пур енчен 
те пулӑшма шантарчӗ. “Манран мӗнле пулӑшу кирлӗ 
-  парӑп. Вӗрентӳпе культура ҫинче экономи тумалла 
мар. Малашне пӗрле ӗҫлӗпӗр” , - терӗ вӑл.

Ҫакӑн пек «пил» панӑ хыҫҫӑн Уличе ялне тухса



кайрӑмӑр. Ушкӑн ҫумне роно заведующийӗ И.Г. 
Григорьев, унӑн ҫумӗ J1.A. Самчелкина, методика 
кабинечӗн заведующийӗ Н.Е. Проворова хутшӑнчӗҫ.

Темиҫе цифра. Районта чӑвашсем, шучӗпе илсен, 
иккӗмӗш вырӑн йышӑнаҫҫӗ -  5 пине яхӑн. 4 пин ытларах 
шкул ачи, вӗсенчен чӑвашсем -  721, (тутарсем -  289). 
Уличе, Анатьял, Ялавӑр ялӗсенче ӗлӗкренех чӑвашсем 
ҫеҫ пурӑннӑ. Халӗ кӑштах ытти наци ҫыннисем те пур. 
Уличере пире вырӑнти администраци пуҫлӑхӗ Н.М. 
Жегалин, вӑтам шкул директорӗ Н.В. Жегалина тата 
ыттисем ӑшшӑн кӗтсе илчӗҫ, ялпа, шкулпа, ҫынсемпе 
паллаштарчӗҫ. Вырӑнти администраци территорине 
Уличе (313 ҫурт, 793 ҫын), Анатьял (190 ҫурт, пуҫламӑш 
шкул пур) тата Малаперек (18 ҫурт, шкул ҫук, ачасем 
Анатьяла ҫӳреҫҫӗ) ялӗсем кӗреҫҫӗ. Уличере халӗ халӑхӑн 
70 проценчӗ чӑвашла калаҫать. Шкулта 187 ача вӗренет, 
21 учитель.

7-8 ҫул каялла кунти чӑвашсем тӑван чӗлхене шкулта 
вӗрентессине хирӗҫ пулнӑ -  ку факт. Унтанпа шыв-шур 
чылай юхнӑ, шухӑш-кӑмӑл улшӑннӑ. Шкул директорӗ 
Надежда Викторовна пӗлтӗр «Чӑваш чӗлхине вӗрентес 
ыйтусем» ятлӑ семинарта пулнӑ. Нумай ҫӗрте ҫак 
ыйтӑва тимлӗх уйӑрнине курсан вӑл ҫапла пӗтӗмлетӳ 
тунӑ. Уличере те тӑван чӗлхе вӗрентӳ процесӗнче 
тивӗҫлӗ вырӑн йышӑнмалла. Ҫавӑнпа халӗ ун ҫине 
пачах урӑхла пӑхаҫҫӗ.

Пиртен кашни уҫӑ уроксенче пулса курчӗ. Е.В. Краснова 
пӗрремӗш класпа факультативлӑ заняти-ҫулҫӳрев 
ирттерчӗ. Пӗчӗккисене тӑван чӗлхе вӗрентесси -  ҫӗнӗ 
ӗҫ, ҫавӑнпа учителе ҫӑмӑл мар. Елена Владимировна 
ӑна пытармасть. «Литература чӗлхине хамӑн та ҫӗнӗрен 
аса илме тӳр килет. Словарьсем ҫитмеҫҫӗ, вӗсемсӗр 
питӗ кансӗр», - тет вӑл. Ҫапах та заняти интереслӗ



иртрё. «Колобок» юмах тӑрӑх ачасем тӗрлӗ ыйтусене 
хуравларӗҫ, кашни чӗрчун ятне чӑвашла куҫарчӗҫ. 
Занятие вӑйӑ теме те пулать. Сӑмахран, йӑва тилле 
тӗл пулать. «Эпӗ сана ҫисе яратӑп», - тет кӑпӑшка хӳре 
хуҫи пирӗн героя. Учитель хӑвӑрт кӑна доска ҫине пулӑ 
ӳкерчӗкӗсене ҫакса хурать те ыйтать: «Ачасем, ҫакӑнти 
пулӑсене чӑвашла калӑр-ха, унсӑрӑн тилӗ йӑвана 
ҫисе яма пултарать». Лешсем аллисене йӑтса йӑвана 
пулӑшма васкаҫҫӗ, хуравлама тӑрӑшаҫҫӗ. Пӗтӗм заняти 
ҫакӑн евӗрлӗ иртрӗ, ҫавӑнпа вӑхӑт шуни те сисӗнмерӗ. 
Физкультура тӑхтавӗсем, юмахри юрӑсем ачасене 
хавхалантарма пулӑшрӗҫ, ывӑнма памарӗҫ.

«Хӑвӑн халӑх культурине пӗл тата вӗрен» кружок 
занятине 4-мӗш кпасра Нина Алексеевна Куракова ертсе 
пычӗ. Класра 16 ача, пурте наци костюмӗсемпе. Учителӗ 
хӑй те чӑваш кӗпипе. Ку, паллах, вӗренекенсемшӗн ырӑ 
тӗслӗх. Тӑваттӑмӑшсем А.С. Пушкинӑн пулӑҫӑпа пулӑ 
ҫинчен ҫырнӑ юмахне инсценировка турӗҫ. Пурӗ чӑваш 
чӗлхи кружокне 50 ачана яхӑн ҫӳрет, вёсен хушшинче 
ытти халӑх ачисем те пур. Ку пархатарлӑ ӗҫе Н.А. 
Куракова илсе пырать.

9-мӗш класра географи урокӗнче те чӑвашлӑх туйӑмӗ 
палӑрчӗ. Надежда Борисовна Ильдейкина класа икӗ 
пая уйӑрчӗ. «Этнографи чемпионачӗ» пуҫланчӗ. Чӑваш 
халӑх историйӗпе ҫыхӑннӑ ыйтусене ачасем хӑюллӑн 
хуравларӗҫ. Облаҫри чӑвашсем ҫинчен те ыйтусем 
нумай пулчӗҫ. «Ҫӗнтерӳҫӗсене» чемпион лентисем 
ҫакса чысларӗҫ.

Ку ялсенче ҫынсем 1930-мӗш ҫулсенче чӑвашла 
тӑхӑнма пӑрахнӑ, хӗрарӑмсем майралла ҫӳреҫҫӗ. 
Ҫавӑнпа ҫамрӑксене Светлана Васильевна Киселева 
«Чӑваш тумӗн илемӗ» темӑпа рисовани урокӗнче 
паллаштарчӗ.



Уроксем хыҫҫӑн хӑнасене 7-мӗш класра вӗренекен 
Таня Краснова ял историпе паллаштарчӗ, пӗчӗк 
экскурси ирттерчӗ. Вӑл уйрӑмах ҫак тӑрӑхри чӑвашсен 
калаҫӑвӗ литература чӗлхинчен чылай уйрӑлса тӑнине 
палӑртрӗ. Чӑваш кил-ҫурчӗн кӗтесӗнчи хресчен ӗҫ 
хатӗрӗсем ҫинчен 8-мӗш класс хӗрачи Ирина Фролова 
интереслӗ каласа пачӗ, кашни экспонат умӗнче кӑштах 
чарӑнса тӑчӗ. Ку кӗтесе йӗркелекенӗ -  истори учителӗ 
Л.В. Краснова, вырӑс хӗрарӑмӗ.

Каярах вӗренекенсен вӑйӗпе хатӗрленӗ концерт 
пулчӗ. Уличе ачисем чӑннипех те пултаруллине курса 
тӗлӗнтӗмӗр. Инҫетре пурӑнакан тӑвансем халӑх юррисене 
нумай пӗлеҫҫӗ. Ку, паллах, пире савӑнтарчӗ.

Юлашкинчен ҫавра сӗтел хушшинче мӗн курни-илтнине 
пӗтӗмлетӳ турӑмӑр. Вӗрентӳ управленийӗ, наципе 
культура автономийӗ тата «Канаш» хаҫат ячӗсенчен 
уличесене кӗнекесем парнелесе хӑвартӑмӑр: 1-мӗш 
классем валли учебниксем, илемлӗ литература...

Мӗн калама пулать-ха Уличере пулнӑ хыҫҫӑн? Ачасем 
чӑвашла вӗренесшӗн мар тени тӗрӗсех мар (хӑш-пӗр 
ҫӗрте ҫакӑн ҫине «йӑвантарма» пӑхаҫҫӗ). Ачасем мӗнле 
япалана та, ӑна интереслӗ вӗрентсен, тӳрех алла илме 
тӑрӑшаҫҫӗ. Ҫавӑнпа та кунта нумайӑшӗ ҫитӗннисенчен 
килет: ашшӗ-амӑшӗнчен, учительсенчен. Чи пахи -  ӗҫ 
вырӑнтан тапранни. Кружока ачасем кӑмӑлласа ҫӳреҫ- 
ҫӗ. Ҫитӗннисем вара вёсен ыйтӑвӗсене тивӗҫтерме 
тӑрӑшаҫҫӗ.

Апла пулсан Ҫинкӗл тӑрӑхӗнче чӑваш чӗлхи чӗрӗлессе 
шанма пулать.

“Канаш” , 13 №, 1999 ҫ., пуш, 26.



Чӗлхе пулсан пӗтместпӗр ӗмӗрте!

Ҫинкӗл районӗнчи ҫулҫуревӗн иккӗмӗш кунне пирӗн 
ушкӑн район центрӗнче вырнаҫнӑ педучилищӗрен 
пуҫларӗ. Пире унӑн директорӗ С.П. Сахарцев йышӑнчӗ, 
ӗҫ-пуҫ ҫинчен каласа пачӗ.

Малалла пирӗн маршрут Ялавӑр ялнелле выртрӗ. 
Кӑштах паллашар-ха унпа. Яла 1672 ҫулта никӗсленӗ, 
авалтанпа чӑвашсем ҫеҫ пурӑннӑ. Халӗ кунта 630 ҫурт, 
пурӗ 1189 ҫын пурӑнать, вӗсенчен 1075 чӑваш, 107 
вырӑс. 142 ҫул каялла пӗр пӗчӗк пӳртре шкул уҫнӑ, унӑн 
никӗсӗ ҫинче 60 ҫул каялла вӑтам шкул ӗҫлеме пуҫланӑ. 
Паян кунта 191 ача пӗлӳ илет, вӗсенчен чӑвашсем -  171, 
27 учительтен 23-шӗ чӑваш.

Хамӑрӑн ӗҫе каллех уҫӑ уроксенчен пуҫларӑмӑр. Мана 
7-мӗш «б» класа кайма тӳрӗ килчӗ. Рисовани урокне 
В.Н. Севастьянов илсе пырать. Учителӗ опытлӑ ӗнтӗ, 
ӗҫ стажӗ 18 ҫул, ҫавӑнпа вӑл хӑйӗн ӗҫне лайӑх пӗлет. 
Ҫакна класра вырнаҫтарнӑ ачасен ӗҫӗсем ӗнентереҫҫӗ. 
Йывӑҫ тымарӗсене чун кӗртсе тунӑ скульптурӑсем, 
касса илемлетнӗ йывӑҫсем, токарь станокӗ ҫинче хырса 
хатӗрленӗ йӗтӗрсем, ҫурта лартмаллисем -  пурте 
ачасем ку ӗҫе лайӑх пӗлнине палӑртаҫҫӗ. Малтан Виктор 
Николаевич чӑваш тӗррин историйӗ ҫинче чарӑнса тӑчӗ, 
унта хӗрлӗпе шурӑ тӗссем ытларах пулнине каласа 
пачӗ. Каярах сӗтелсем хушшине пӗрерӗн ларса тухнӑ 
вӗренекенсем хӑйсем тӗллӗн ӗҫлерӗҫ. Веҫех лайӑх пек 
туйӑнчӗ, ҫапах та пӗр ҫитменлӗх пурччӗ урокра: учитель 
пӗр чӑваш сӑмахӗ те кӑлармарӗ. Ман шутпа, япала 
ячӗсене (тӗслӗхрен, ывсӑ, йӗтӗр) тӑван чӗлхене куҫарса 
ӑнлантармаллаччӗ. Унсӑрӑн тӑван чӗлхе патнелле 
туртӑнмӗҫ ҫамрӑксем.

Тӑхтав вӑхӑтӗнче Чӗмпӗр Енри паллӑ художник П.П.



Ургалкин (вӑл ҫак ялта ҫуралса ӳснӗ) ҫамрӑк ӑрӑва 
хӑйӗн выставкипе паллаштарчӗ. Ачасем Петр Павлович 
хыҫҫӑн ушкӑнпа ҫӳрерӗҫ, ентешӗн кашни сӑмахне 
ӑша илме тӑрӑшрӗҫ. Ӑҫта интереслӗ, ачасем ҫавӑнта 
туртӑнаҫҫӗ.

Ӗҫ мухтавӗн музейӗпе паллашма та кӑмӑллӑ пулчӗ. 
Ӑна 1973 ҫулта Каракинов учитель йӗркелесе янӑ. 
Халӗ ку пархатарлӑ ӗҫе Н.Н. Артемкина (вырӑс) илсе 
пырать. Экспонатсемпе пуян музейпе вӗрентӳ класӗ 
пек те усӑ кураҫҫӗ, кунта уроксем ирттереҫҫӗ. Ялти 
ватӑсене чӗнсе тӗлпулусем ирттересси те йӑлана кӗнӗ. 
Экспонатсене 7 пая уйӑрнӑ, чӑваш халӑх искусстви 
ҫинчен те манса кайман, ҫапах та ӑна пуян теме ҫук-ха. 
Ку енӗпе учительсен те, вӗренекенсен те тӑрӑшмалли 
чылай. Ҫине тӑрсан чӑваш культурин уйрӑмӗ те пуян 
пулӗ.

Ялти культура ҫуртӗнче вара тепӗр интереслӗ 
мероприяти иртрӗ. Унта пӗр пӳлӗме музей валли уйӑрнӑ, 
пуҫарӑва хуллен малалла илсе пыраҫҫӗ. Унта ман 
пӗлтӗр те пулма тӳрӗ килнӗччӗ, ун чухне ӗҫ тытӑнса ҫеҫ 
пыратчӗ-ха, экспонатсен шучӗ те вӑтӑртан иртместчӗ. 
Халӗ вара сакӑрвунна яхӑн. Паян кунта ялти ватӑсене 
чӗннӗ. Тӗлпулӑвӑн тӗллевӗ -  ҫамрӑксене аслашшӗсен 
пурнӑҫӗпе паллаштарасси. Вера Алексеевна Рыскалкина 
чӗнтӗр ҫыхнине, тӗрленине, Мария Васильевна Ертулова 
ҫӑпата хуҫнине, Клавдия Николаевна Фролова сӳс 
авӑрланине шкул ачисем хӑйсен куҫӗпе курма пултарчӗҫ. 
Паллах, нумайӑшӗ пӗрремӗш хут. Ҫакӑн пек тусан ҫеҫ 
ачасенче чӑвашлӑх туйӑмӗ ҫуралма пултарӗ. Тӗлпулӑва 
йӗркелекенсем инҫете пӑхни сисӗнет. Ҫитменнине, алӑ 
ӗҫ тӑвакансем ҫав вӑхӑтрах ӗлӗкхи юрӑсем юрларӗҫ. 
9-мӗш класра вӗренекен Алена Стручкова вара гид пулса 
юлташӗсене тата хӑнасене пухнӑ экспонатсем ҫинчен



каласа пачӗ. Ку урока пурте нумайччен манмӗҫ.
Аслисем пурнӑҫа юратни, йывӑрлӑхсене парӑнма 

хӑнӑхманни М.В. Ертулова сӑмахӗсенче палӑрчӗ. 
Енчен-енне ҫаврӑнса, ура тапса юрланӑ хыҫҫӑн вӑл 
ҫапла каларӗ: «Эпӗ 11 ҫултах аттесӗр юлнӑ, ҫавӑнпа 
мӗнпур ӗҫе ҫамрӑкла вӗреннӗ, ҫав шутра ҫӑпата хуҫма 
та. Мӗнле йывӑр пулсан та хамӑра тӑрантартӑмӑр, 
выҫӑ вилмерӗмӗр. Халӗ эпӗ 85 ҫулта кӑна-ха. Маншӑн 
тӑхӑрвуннӑ та ним те мар пек туйӑнать. Ҫӗр 
ҫула ҫитесчӗ-ха!» Ҫамрӑксен пурӑнма акӑ камран 
вӗренмелле.

Программа тӑрӑх малалла -  концерт. Музыка 
учителӗ Н.Е. Куруськин ертсе пыракан хӗрачасен хорӗ, 
учительсен, арҫын ачасен халӑх инструменчӗсемпе 
калакан ушкӑнӗсем пухӑннисене илемлӗ кӗвӗ-юрӑпа 
савӑнтарчӗҫ. Ташӑ номерӗсем, инсценировкӑсем 
те пурччӗ. Мана вара Саша Сидоров вуланӑ сӑвӑри 
йӗркесем вирлӗн кӗрсе вырнаҫрӗҫ: «Чӗлхе пулсан 
пӗтместпӗр ӗмӗрте!»

Ҫавра сӗтел хушшинче шӑпах ҫакӑн ҫинчен калаҫу 
пычӗ. Тӳрех каламалла: хальлӗхе Ялавӑр ҫыннисем Чӑваш 
ҫӗршывӗпе, чӑваш культурипе сахалтарах ҫыхӑннӑ. 
Кунта вӗренме е ӗҫлеме Самарпа Саратов тӑрӑхне 
нумайрах каяҫҫӗ. Ҫавӑнпа тӑван чӗлхене, культурӑна 
сарае тесен ӗҫлемелли нумай-ха. Чи кирли вара -  
тытӑнасси. Малашне шкулта «Чӑваш культурин никӗсӗ» 
ятлӑ факультатив уҫас шухӑш пур. Вӑл кирлине шкул 
директорӗ Е.И. Марашка тата учительсем лайӑх ӑнланаҫ- 
ҫӗ. Вырӑнти администраци пуҫлӑхӗ В.Н. Вахтуров та ку 
ӗҫе пур енчен пулӑшма сӑмах пачӗ. Чӑнах та, ку шухӑша 
хирӗҫлекенсем те пур, ҫапах та ӑнланнисем нумайрах 
пулчӗҫ. Кунта пӗр япала ҫинчен манса каймалла мар: 
ку факультатива никама та ирӗкӗрлесе ҫӳретмеҫҫӗ,



кӑмӑл тӑрӑх ҫеҫ. Вӗренме кӑмӑл тунисене вара чарас 
марччӗ, пулӑшасчӗ. Тытӑнма, паллах, ҫӑмӑл пулмасть, 
анчах мӗнле вӑрӑм ҫул та пӗрремӗш утӑмран пуҫланать. 
Ҫавӑнпа та ярса пусма хӑрамалла мар. Ун чух ытти 
ҫӗртен те пулӑшу пулӗ.

Шкул -  ҫамрӑк ӑрӑва воспитани парас ӗҫӗн центрӗ. 
Тӑван халӑх тӗнчине, культурине сыхласа хӑварас ӗҫе 
учительсем те илсе пымасан -  тата кам?

Тӗлпулура вӗрентӳ управленийӗнчи тёп специалист 
Ф.Т. Улендеева, наципе культура автономийӗн пуҫлӑхӗ 
П.Я. Уфимкин, унӑн ҫумӗ А.А. Еграшкин, учительсен 
квалификацине ӳстерекен институтри методист В.А. 
Архипова йӑлтах ҫакна палӑртма тӑрӑшрӗҫ. Ӗҫе пу- 
ҫӑнма ҫӑмӑлтарах пултӑр тесе шкула чӑвашла кӗнекесен 
пуххисене парнелесе хӑварчӗҫ.

Кунта П.П. Ургалкин тӗлпулу вӑхӑтӗнче каланӑ 
сӑмахсене аса илсен вырӑнлӑ. Вӑл ҫапла каларӗ: 
«Чӑваш чӗлхине вӗреннипе, ӑна лайӑх пӗлнипе эпӗ 
нимӗн чухлӗ те чухӑнланмарӑм. Пачах урӑхла, вӑл мана 
ыттине пӗлме пулӑшрӗ, пысӑк ӗҫсем, ҫитӗнӳсем тума 
хавхалантарчӗ».

“Канаш” , 14 №, 1999 ҫ., ака, 2.

Ырӑ ӗҫ ҫынна ҫӗклет

Чӑваш Кӑлаткӑ -  область центрӗнчен чи аякра 
вырнаҫнӑ ялсенчен пӗри. Лерелле -  Саратов ҫӗрӗ. 
Ҫакна палӑртма кӑмӑллӑ: вӑтам шкулта чӑваш чӗлхине 
пӗрремӗшӗнчен пуҫласа вунпӗрмӗш класс таранах 
вӗрентеҫҫӗ. Апла пулсан кунта тӑван культура вучахӗ 
хӗмленсе ялкӑшас шанчӑк пур. Халӗ те ҫитӗнӳсем ҫук 
мар: Чӑваш Кӑлаткӑ ачисем область олимпиадисенче 
те, «Канаш» хаҫат ирттерекен викторинӑсенче те малти 
вырӑнсене йышӑнаҫҫӗ.

Ӗҫ-пуҫ ҫинчен шкул директорӗпе М.В. Николаевапа 
калаҫрӑмӑр. Марина Васильевна 1979 ҫулта ҫакӑнтанах 
вӗренсе тухнӑ, Ульяновск пединститутне пӗтернӗ. 
Пӗр вӑхӑт Ульяновскра ӗҫленӗ, 1990 ҫулта вара тӑван 
яла таврӑннӑ, шкулта математика вӗрентме пуҫланӑ. 
Директор пуканӗ ҫинче Марина Васильевна пӗрремӗш 
ҫул ҫеҫ-ха.

- Шкулта тӗрлӗ халӑх ачисем пур: чӑвашсем, тутарсем, 
вырӑссем, узбексем... Учительсен коллективӗ те, 
вӗренекенсем те туслӑ пурӑнаҫҫӗ. Уроксем хыҫҫӑн 
12 кружок ӗҫлет, ачасем каҫсерен спортзала секцисене 
ҫӳреҫҫӗ.

Чӑваш чӗлхине тулли программӑпа 1991 ҫулта 
вӗрентме пуҫланӑ кунта. Ҫак вӑхӑтра ҫӗнӗ специалист 
Е.В. Васильева килсе ҫитрӗ. Унччен кружок ҫеҫчӗ. Елена 
Всеволодовна ку ӗҫе чӑннипех те ҫӗнӗлле ҫавӑрса 
ячӗ, ҫынсен ӑс-тӑнӗнче тӑван чӗлхе ҫине сӳрӗккӗн 
пӑхнине улӑштарчӗ. Ун хыҫҫӑн ҫынсем туртӑнчӗҫ. 
Халӗ эпир чӑваш чӗлхине ҫакӑн пек вӗренетпӗр. 
1-2-мӗш классенче Ирина Николаевна Владимирова, 
3-4-мӗш классенче Валентина Васильевна Черкасова 
ӗҫлеҫҫӗ. Ҫиччӗмӗшӗнчен тытӑнса вара вёсене Елена



Всеволодовна аллине параҫҫӗ. Вӑл питӗ тӑрӑшуллӑ 
ҫын, вӑхӑтне, вӑйне шеллемесӗр ӗҫлет, - тет вӑл.

Шкул директорӗн сӑмахӗсене эпӗ те ҫирӗплетме 
пултаратӑп. Чӑваш Кӑлаткӑра пулнӑ хыҫҫӑн Е.В. 
Васильева тӑрӑшулӑхне курмасса суккӑр ҫын ҫеҫ 
пултарать. Шкул коридорӗнче -  «Канаш» хаҫатӑн стенчӗ, 
кашни ҫӗнӗ номере ачасем пухӑнса пӗрле вулаҫҫӗ. Ялти 
Культура ҫуртӗнче чӑваш фольклор ушкӑнӗ пур, ӑна та 
Елена Всеволодовна ертсе пырать. Ҫакӑнтах фойере 
чӑваш культурин кётесё, кунта та пултаруллӑ учителён 
алли сисёнет.

Марина Васильевна чӑвашла кӗнекесем ҫитменни 
пирки те каларӗ -  укҫа-тенкӗ енчен хёсёкрех. Анчах 
та ку йывӑрлӑх вӑхӑтлӑха ҫеҫ. Чи пахи -  пултаруллӑ 
специалистсем пурри, вӗсем хӑйсен ӗҫне тивӗҫлипе 
пурнӑҫлани, пӗр шухӑшлӑ пулни.

Ун пек пулсан йывӑр лава сӗтӗрме те ҫӑмӑл...

“Канаш” , 21 №. 1999 ҫ., ҫу, 21.



ЧОКЦ -  наци юхӑмӗн йӗркелуҫи

Чӑвашсен обществӑпа культура центрӗ (ЧОКЦ) -  ҫӗнӗ 
саманара наци юхӑмӗн ыйтӑвӗсемпе ӗҫлеме тытӑннӑ 
пӗрремӗш обществӑлла организаци. Иртнӗ ҫул вӑл 10 
ҫул тултарчӗ.

Чӑваш патшалӑх филармони ҫуртӗнче ҫак датӑна 
халалласа уяв иртрӗ. Унта тӗрлӗ ҫӗртен килнӗ 
хӑнасем хутшӑнчӗҫ: Хусантан, Анат Камӑран, Ӗренпуртан 
(Оренбург), Ульяновскран, Азербайджанран, Турцирен... 
Хисеплӗ президиума аякран килнӗ хӑнасемпе пӗрле 
Ульяновскри И.Я. Яковлев ячёллё общество ертӳҫине
В.М. Вельские суйларӗҫ.

Чи малтан сӑмах ЧОКЦ йӗркелӳҫи, ертӳҫи, чӑваш 
халӑх писателӗ Юхма Мишши илчӗ. Вӑл кӑштах истори 
ҫинче чарӑнса тӑчӗ.

- Чӑваш юхӑмӗ 1917 ҫулта Чӗмпӗрте пуҫланнӑ. Пуху, 
калаҫу 7 кун пынӑ. Ҫак съездра Чӑваш наци обществине 
(ЧНО) туса хураҫҫӗ, чӑваш ҫӗрӗсен карттине йӗркелеҫҫӗ. 
Анчах республика туса ӗлкӗреймеҫҫӗ. Пысӑк тӑхтав хыҫ- 
ҫӑн ҫӗнйӗркелӳ самани ҫитрӗ. 1987 ҫулта ҫак ӗҫе тепӗр 
хут тапратрӑмӑр, наци ӗҫӗсен ушкӑнне йӗркелерӗмӗр. 
1989 ҫулта ҫӗршыври чӑвашсен иккӗмӗш съездне 
ирттертӗмӗр, ЧОКЦ туса хутӑмӑр. Пирӗн виҫӗ тӗп ҫул: 
аякри чӑвашсене ҫӗклесси, Чӑваш Республикинчи ытти 
халӑхсене пулӑшасси, ниҫта та хирӗҫтӑру ан пултӑр 
тесе тӑрӑшасси. Каярах наци юхӑмне аталантаракан 
организацисем тэтах та хутшӑнчӗҫ. ЧОКЦ вӗсене 
ҫуратса тӗнчене кӑлараканӗ пулчӗ. Вӗсемшӗн савӑнатӑп. 
Пурте пӗр ӗҫ тӑватпӑр эпир. Ӗмӗр сывӑ пултӑр ытти 
халӑхсемпе пӗрле чӑваш! -  терӗ Михаил Николаевич.

Уявра нумай хӑна сцена ҫинчен тав сӑмахӗсем 
каларӗ. Вёсен хушшинче: культурӑпа наци ӗҫӗсен



министре О.Г. Денисова, Чӑваш Республикин Патшалӑх 
Канашӗн депутачӗ Г.А. Васильев, ЧР наукӑсен тата 
искусствӑсен Наци Академийӗн президенчӗ Л.Н. Иванов,
В.Д. Дмитриев академик, А. Никитинпа Г.Н. Тафаев 
профессорсем, Турцирен, Азербайджанран килнё 
хӑнасем тата ыттисем.

Чӗмпӗр тӑрӑхӗнчи чӑвашсен ятӗнчен эпир ЧОКЦа 
«Ульяновск» ятлӑ пысӑк фотоальбом парнелерёмёр, 
Юхма Мишшине «И.Я. Яковлев ячёллё обществӑн 
хасеплӗ членӗ» ятлӑ диплом патӑмӑр.

Юбилей ячӗпе тӗрлӗ ҫӗртен нумай телеграмма 
килнё. Сцена ҫине шкул ачи, «Европа шанӑҫӗсем» 
конкурс лауреачё Олеся Жувакова, J1.Степанова, 
Л .Афанасьева, В.Гордеев, С.Хардова, В.Адюков, 
И.Христофоров, В.Христофоров, Г.Козырь, В.Семенов, 
Г.Смирнова, М.Гурьева юрӑҫсем, «Тарават» ушкӑн 
(ертӳҫи Л. Никифорова), юрӑпа ташӑ академи ансамблён 
артисчёсем тата ыттисем тухрӗҫ. Хӑйсен пултарулӑхне 
Г.С. Лебедев ячёллё пултаруллӑ ачасен лицейён, 133- 
мёш номерлё «Почемучка» ача сачён воспитанникёсем 
те кӑтартрӗҫ.

Наци культурине аталантарнӑ ҫӗрте  хастар 
хутшӑнакансем усламҫӑсене те манса каймарӗҫ, 
Н.Тувалкина, Н.Столярова тата ыттисене тав сӑмахӗ 
каларӗҫ, ЧОКЦ премисене пачӗҫ.

Шупашкар хули.

«Канаш», № 1, 2000 ҫ.



Виҫӗ кун -  М елекесс районӗнче

ПӖРРЕМӖШ КУН

Пирӗн тӑван ҫӗршыв историйӗ тикӗс аталанса пынӑ 
теме ҫук. Мӗнле кӑна асар-писер хуҫаланман-ши Раҫ- 
ҫейре! Несӗлсен культурине, чӗлхине вӑйпах мантарнӑ, 
ӑрусен ҫыхӑнӑвӗсен хушшине пысӑк шалҫасем 
ҫапа-ҫапа кӗртнӗ. Халӑхӑн авалтан килекен йӑли- 
йӗркинчен кулнӑ, мӑшкӑлланӑ, тӗн уявӗсене палӑртма 
чарнӑ. Халӑх ӑс-тӑнне «тымарӗпех» лӑскаса кӑларма 
тӑрӑшнӑ. Каялла тавӑрма вара ӑна питӗ хӗн. Ку ӗҫе 
ачаранах тытӑнмалла, ҫамрӑк ӑрӑва хӑйӗн халӑхне, 
чӗлхине культурине хисеплеме, юратма вӗрентмелле. 
Ку ӗҫ юлашки ҫулсенче тапранчӗ. Паллах, вӑл тӑкаксӑр 
пулмасть. Ҫапах та область пуҫлӑхӗсем ҫак ӗҫпе 
кӑсӑкланнине, май пур таран пулӑшма тӑрӑшнине 
палӑртмалла. Облаҫра чӑваш чӗлхине тӗрлӗ майпа 
вӗрентекен шкулсен шучӗ ҫулсерен ӳссе пырать. 
Специалистсем, чӑваш юхӑмӗн пуҫлӑхӗсем ялсене 
тухса ҫӳреме пуҫларӗҫ. Вӗсем вырӑнти лару-тӑрупа 
паллашаҫҫӗ, ҫынсен шухӑшӗсене пӗлеҫҫӗ.

Ҫак тӗллевпе пуш уйӑхӗн 1-3-мӗшӗсенче Мелекесс 
районӗнче Ульяновскран кайнӑ ятарлӑ делегаци ӗҫлерӗ. 
Унта ҫак ҫынсем кӗчӗҫ: вӗрентӳ управленийӗн тӗп 
специалисчӗ Ф.Т. Улендеева, чӑваш наципе культура 
автономии пуҫлӑхӗ П.Я. Уфимкин, унӑн ҫумӗ, ҫав 
вӑхӑтрах Ульяновскри Чӑваш культура центрӗн пуҫлӑхӗ
А.А. Еграшкин, Аслӑ Нагаткинра ӗҫлесе пурӑнакан поэт, 
Раҫҫей культурӑн тава тивӗҫлӗ ӗҫченӗ А.Ф. Юман тата 
эпӗ, «Канаш» хаҫат журналисчӗ. Тӳрех каламалла: 
ҫӳревӗн тӗллевӗ йӑнӑшсем тупса кама та пулин 
наказани парасси мар, ҫитменлӗхсем тупса кама



та пулин мӗскӗнлетесси, хӑратасси мар. Ҫук! Пирӗн 
тӗллев -  вырӑнти наци ыйтӑвӗсемпе мӗнле ӗҫленине, 
тӑван чӗлхене вӗрентнине курса тӗпчесси, тишкерӳ 
тӑвасси тата -  ку чи пахи -  ҫак ӗҫре тӑрӑшакансене 
тӗрӗс ҫул ҫине тӑратасси, пулӑшасси. Мӗншӗн тесен 
ҫакӑн пек пысӑк та кӑткӑс ыйтӑва уйрӑммӑн никам 
та татса параймасть. Кунта тӗрлӗ шайри, тӗрлӗ 
вырӑнти специалистсен, пуҫлӑхсен килӗшӗвӗ, пӗтӗҫӗвӗ, 
тӑрӑшулӑхӗ, пуҫарулӑхӗ кирлӗ.

Димитровград
Ирхине 9 сехет тӗлне Димитровграда ҫитрӗмӗр, 

Мелекесс район администраци вӗрентӳ пуҫлӑхӗн 
ҫумӗ Л.С. Малышева, вӗрентӳ пайӗн пуҫлӑхӗ Л.Н. 
Ермакова, Раҫҫей Федерацийӗн тава тивӗҫлӗ учителӗ 
Г.Г. Хисмятуллов методист тата ыттисем хутшӑнчӗҫ. 
Пай пуҫлӑхӗ кӑштах районти вӗрентӳ ӗҫӗ ҫинче чарӑнса 
тӑчӗ. Пӗтӗмӗшле пӗлӳ паракан тата вӑтам шкулсен 
шучӗ 26, вӗсенчен пиллӗкӗшӗнче чӑвашла вӗрентеҫҫӗ. 
Пуҫлӑхсем наци вӗренӗвӗн никӗсне гражданла тата 
патриотла воспитание хумаллине палӑртрӗҫ. Ҫав вӑхӑтрах 
вырӑнти ӗҫ-пуҫа, лару-тӑрӑва шута илмелле. Унсӑр сиен 
кӳме те пулать: ҫамрӑк ӑру тӑван чӗлхене вӗренес 
ӗҫрен писме пултарать. Ҫавӑнпа та чухласа, шутласа, 
виҫсе малалла каймалла. Ку хушупа, вӑйпа хистесе 
тумалли япала мар. Ачасен кӑмӑлӗ-туйӑмӗ, учительсен 
коллективӗ тӑван чӗлхене ытти предметсемпе пӗр 
тан хурса йышӑнни, ашшӗ-амӑшӗ пулӑшӑвӗ -  пурте 
кирлӗ. Кадрсем хатӗрлемелле, ятарлӑ анкетировани 
ирттермелле. Пуян опытлӑ вӗрентӳҫӗсен программине 
ыттисем патне ҫитермелле. Тӑван чӗлхепе тухакан 
хаҫат-журнала ҫырӑнса илесси те чи кайри ыйту мар. 
Сӑмахран, «Канаша» 6 шкулта ҫырӑнса тӑраҫҫӗ. Куншӑн 
район администрацине ырӑ сӑмахсем каламалла. Ун



пуҫлӑхӗ ҫак ыйтӑва пӑхса тӗрӗслесе тӑрать, укҫа-тенкӗ 
уйӑрать.

А.Ф. Юман сӗнӗвӗ вара ҫапларах пулчӗ: ялсенче, 
шкулсенче творчество ҫыннисемпе тӗлпулусем 
ирттерессине йӑлана кӗртес. Анатолий Федорович 
шучӗпе, ку питӗ витӗмлӗ, кӑтартуллӑ меслет. Тӗрӗсех, 
хирӗҫлеме май ҫук. Ҫакна пурнӑҫа кӗртни ырӑ ӗҫ 
пулӗччӗ.

Паллашнӑ, пӗтӗмӗшле калаҫнӑ, тӗллевсене палӑртнӑ 
хыҫҫӑн пурте маршрутра палӑртнӑ пӗрремӗш яла 
тухса кайрӑмӑр.

Сапаккел
Ҫапла калаҫҫӗ ӑна чӑвашсем. Вырӑсла вара - 

Сабакаево.
Пӗчӗк справка. Ял XVII ӗмӗрте никӗсленнӗ. Пурӗ 630 

ҫурт, 1200 ҫын. Вырӑссен, тутарсен, чӑвашсен шутӗнче 
пысӑк уйрӑмлӑх ҫук. Кашни халӑхӑн шучӗ, пӗтӗмӗшле 
илсен, пӗрре виҫҫӗмӗш пайӗ. Шкул 1898 ҫулта уҫӑлнӑ. 
Халӗ унта (1971 ҫултанпа -  вӑтам) 333 вӗренекен. 
Вырӑссем -  104, чӑвашсем -  103, тутарсем -  124. 22 
учительтен пиллӗкӗшӗ чӑваш.

Кирпӗчрен купаланӑ икӗ хутлӑ шкул коридорӗнче 
пире наци тумне тӑхӑннӑ хӗрачасем ҫӑкӑр-тӑварпа, 
виҫӗ чӗлхепе саламласа кӗтсе илчӗҫ. Шкул директорӗ 
Г.А. Булычева кунти ӗҫ-пуҫпа паллаштарать.

Ҫак вӑхӑтра район администраци пуҫлӑхӗ В.И. Чигаков 
ҫитсе кӗчӗ, пӗтӗмӗшле ӗҫе хутшӑнчӗ. Ку ахальтен мар. 
Владимир Ильич шкулсенче тӑван чӗлхене вӗрентессине 
(чӑвашла ҫеҫ мар!) пысӑк тимлӗх уйӑрать, тӗрлӗ майсем 
тупса пулӑшса пырать. Хальхинче те вӑхӑчӗ сахал пулин 
те пирӗнпе пулма май тупрӗ.

Шкулта чӑваш фольклорне факультатив майӗпе Н.А. 
Тойгильдина пӗрремӗш ҫул вӗрентет. 6-мӗш класра 
вара чӑваш грамматикине вӗрентеҫҫӗ.



- Хальлӗхе питӗ йывӑр. Чӑваш чӗлхине хам та 
лайӑх пӗлместӗп, мӗншӗн тесен вырӑсла калаҫса 
ӳснӗ. Тӑван чӗлхене ҫӗнӗрен вӗренетӗп. Кӗнекесем 
ҫитмеҫҫӗ. «Чуваши Симбирского Поволжья» кӗнеке 
тӑрӑх хам программа ҫырса хатӗрлерӗм. Ҫавна ачасем 
патне ҫитерме тӑрӑшатӑп, - каласа парать Надежда 
Алексеевна.

Ачасен концерчӗ вара хӑйнеевӗрлӗ отчет пулчӗ. 
Юрларӗҫ, сӑвӑсем вуларӗҫ, инсценировка лартрӗҫ. 
Паллах, йывӑр-ха вӗренекенсене. Ҫавӑнпа учителӗ 
вӗсемпе пӗрле хутшӑнать ҫак мероприятие. Нумай 
сӑмах акцентпа тухать-ха. Ӑнланмалла: ку япалана пӗр- 
ик кун хушшинче вӗренейместӗн. Темиҫе ҫул кирлӗ. 
Ҫапах та чи пахи -  пуҫламӑшӗ пур. Ачасем хапӑл туса, 
интересленсе ҫӳреҫҫӗ уроксене, учителӗ ҫамрӑк та 
тӑрӑшуллӑ. Ҫитменнине, Самарти педуниверситетра 
кӗретсӗр майпа вӗренет (1-мӗш курсра).

Ҫакна та палӑртмалла. Тӗрлӗ наци ачисем, хӑйсен 
культурине вӗреннӗ май, пӗр-пӗринчен уйрӑлса 
каймаҫҫӗ, пӗр пысӑк та туслӑ ҫемьере пурӑнаҫҫӗ. 
Вырӑс ачисем пире хӑйсен йӑли-йӗркипе (сӑмахран, 
улах) кӑтартрӗҫ. Тутар ачисен пултарулӑхне те 
куртӑмӑр.

Ырӑхыпар пӗлтерчӗҫ. Ку шкулта 1-9-мӗш классенче 
чӑваш чӗлхи предметне вӗрентме программа хатӗрлеҫ- 
ҫӗ. Паллах, малтан анкетировани ирттернӗ.

Чӑваш чӗлхине маларах ӑҫта «хӑвса» кӗртнине 
Сергейпе Валерий Беспаловсем (вырӑнти фермерсем) 
витӗмлӗн ӑнлантарчӗҫ.

- Пире шкулта тӑван чӗлхепе калаҫма чаратчӗҫ. 
Чӑваш сӑмахӗ илтсен наказани пулатчӗ: Ленин пӳлӗмне 
илсе кӗрсе урай ҫутаратчӗҫ, - терӗҫ пӗртӑвансем.

Ҫавӑнпа та паянхи ӗҫсене путвал алӑкне яри! 
уҫнипех танлаштарма пулать.



Мапалла шкулти краеведени музейӗпе паллашрӑмӑр. 
Унта виҫӗ уйрӑм, хуҫалӑх историйӗ, Тӑван ҫӗршыв 
вӑрҫине хутшӑнакансем ҫинчен (ҫак ялта ҫуралса ӳснӗ 
Совет Союзӗн Геройӗ В.И. Ерменеев ҫинчен ятарлӑ стенд 
пур) тата авалхи тумсен, ӗҫ хатӗрӗсен кӗтесӗ. Пурӗ 600 
экспонат. Музей мӑнаҫлӑхӗ -  авалхи чӑваш хӗрарӑмӗн 
кӗпи. Ӑна кӗленче ӑшнех хунӑ. Экскурсоводсем ачасем 
пулчӗҫ.

Шкул библиотекинче 30 чӑвашла кӗнеке терӗҫ пире. 
Чӑнах та, ҫӳлӗк ҫинче иккӗшӗ ҫеҫчӗ. Ыттисем алӑра. 
Паллах, ҫӳлӗк ҫинче тусанланса выртманни аван.

Эпир тата икӗ кӗнеке парнелесе хӑвартӑмӑр. Пӗрне 
-  А.Ф. Юман. Вӑл ҫаплах ачасем умӗнче тухса калаҫрӗ, 
хӑйӗн сӑввине вырӑсла тата чӑвашла вуласа пачӗ. 
Ачасем ятлӑ-сумлӑ чӑваш поэтне чӑн пурнӑҫра курни, 
ман шутпа, нумайлӑха асра юлӗ. Акӑ вӑл ӑрусен 
ҫыхӑнӑвӗ.

Курни-илтнине пӗтӗмлетсе ҫавра сӗтел хушшине 
лартӑмӑр. Кунта учительсемпе пӗрле ачасем ашшӗ- 
амӑшӗ. Ҫакӑнтах вырӑнти администраци пуҫлӑхӗ В.А. 
Тойгильдин. Проблема ҫине тӗрлӗ куҫпа пӑхни, тӗрлӗ 
сӗнӳсем пани, ыйту ӑшне шаларах кӗме тӑрӑшни 
кӑмӑла кайрӗ. Апла пулсан шанчӑк пур: чӑваш чӗлхине 
ҫамрӑк ӑру та ӑша хывӗ.

Калаҫу хыҫҫӑн учительсем тата аш шӗ-амӑшӗ 
пире М елекесс тӑрӑхӗнчи юрӑсене шӑрантарса 
савӑнтарчӗҫ.

ИККӖМӖШ КУН
Димитровград ҫывӑхӗнчи вӑрманта вырнаҫнӑ сывлӑха 

лайӑхлатакан «Юность» лагерьте ҫӗр каҫнӑ хыҫҫӑн 
пирӗн делегаци Турикасси ялне (е ӑна Тури Мелекесс 
теҫҫӗ) ҫитрӗ. Комиссире кӑштах улшӑнусем пулчӗҫ. Тӗп



ӗҫӗнче ыйтусем нумай пирки чӑваш наципе культура 
автономи пуҫлӑхӗн П.Я. Уфимкинӑн (вӑл Чӑнлӑ район 
администраци пуҫлӑхӗн ҫумӗ) пӗрремӗш кун хыҫ- 
ҫӑн килне тухса кайма тиврӗ. Унпа пӗрле А.Ф. Юман 
та кайрӗ. Мелекесс район администрацинчен вара 
тепӗр ҫын хутшӑнчӗ: библиотека фончӗн пуҫлӑхӗ В.Н. 
Лысова.

Турикасси
Унта 500 ҫын пурӑнать. Ку чӑваш ялӗ. Анчах иртнӗ 

саманари тӗрлӗ шайри пуҫлӑхсем чӑваш чӗлхине тӗп 
тӑвас енӗпе «ӑнӑҫлӑ» ӗҫленӗ хыҫҫӑн вӑл вырӑсланнӑ. 
Урамра чӑваш ачисем хӑйсен хушшинче те вырӑсла 
калаҫаҫҫӗ. Тӑван чӗлхене вара ют чӗлхене алла илнӗ 
евӗр вӗренмелле. Шкул 9 ҫуллӑ. Кунта 95 ача, вӗсенчен 
78-ӗшӗ чӑваш. Пурӗ 11 учитель (7-шӗ чӑваш).

Турикассисем пире питӗ ӑшшӑн кӗтсе илчӗҫ: ҫӑкӑр- 
тӑварпа, кӑпӑклӑ сӑрапа, янӑравлӑ юрӑпа. Кунта ачасем 
те, ҫитӗннисем те хутшӑнаҫҫӗ. Шкул директорӗ С.А. 
Гурьянов пире шкул па паллаштарать, планӗсене уҫса 
парать.

Чӑваш чёлхине кунта предмет вырӑнне хурса 1998 
ҫултанпа вӗрентеҫҫӗ, кружок вара 1987 ҫултанпа ӗҫлет. 
Ӑна Ю.В. Еграшкина илсе пырать. Юлия Васильевна ҫав 
вӑхӑтрах районти чӑваш чӗлхи учителёсен методика 
пӗрлешӗвӗн пуҫлӑхӗ. Ӗҫ стажӗ унӑн -  32 ҫул. Тата тепӗр 
ҫынна асӑнмалла. Вӑл Чӗмпӗр чӑваш шкулне пӗтерсе 
тухнӑ О.В. Сарбахтина. Паллах, вӑл тивӗҫлӗ канура. 
Ҫапах та чӑваш культурин кружокне ертсе пырать. Унӑн 
ӗҫ стажне пӗлнӗ хыҫҫӑн куҫсем хӑйсемех пысӑкланаҫ- 
Ҫӗ -  52 ҫул! Чыс та мухтав ҫакӑн пек ӗҫченсене! Ҫак 
тӑрӑшуллӑ ӗҫченсене пула педагогсен тата вӗренекенсен 
ушкӑнӗсем районта чӑваш культурине аталантарас



енӗпе хастаррӑн хутшӑнаҫҫӗ. Чи малтан эпир 3-мӗш 
класа уҫӑ урок кайрӑмӑр. Тӳрех асӑрхарӑмӑр: класс 
плакатсемпе, схемӑсемпе, таблицӑсемпе пуян. И.Я. 
Яковлев, К.В. Иванов ҫинчен материалсем пур. Чӑваш 
писателӗсен, композиторӗсен сӑнӳкерчӗкӗсем. Ҫеҫпӗл, 
Шелепи тата Хусанкай сӑмахӗсем. Уйӑх, эрне ячӗсем, 
вулав правили тата ытти те. Урокра ачасем кӑмӑлтан 
ӗҫлерӗҫ, тӑрӑшрӗҫ. Сӑмах ҫумне аффикс хушса ҫӗнӗ 
сӑмах тӑвасси те вӗсемшӗн нимӗн те мар. Апла пулсан 
тӑван чӗлхене ӑша хываҫҫӗ хуллен.

Урока Ю.В. Еграшкина ҫапла каласа вӗҫлерӗ: «Паян 
эсир, ачасем, пурте тӑрӑшулӑх кӑтартрӑр. Маттур. 
Ҫавӑнпа та никама отметка лартмастӑп. Пӗррелӗхе 
сирӗн ӗҫӗр хӑнасемшӗн пултӑр».

Ӗҫӗ хӑнасемшӗн пулсан та пӗлӗвӗ хӑйсенех юлӗ, 
малашне кирлӗ пулӗ, хӑйсене усӑ парӗ.

Малалла -  класс тулашӗнчи мероприяти. Унта 
9-мӗш класра вӗренекенсем хутшӑнаҫҫӗ. Чӑваш 
поэзин кпассикӗ К.В. Иванов ҫурални 110 ҫул ҫитнине 
паллӑ тума хатӗрленсе ачасем «Тӗрӗслӗхпе ирӗклӗх 
йыхравҫи» темӑпа уҫӑ мероприяти ирттерчӗҫ. Ҫакӑнтах 
ашшӗ-амӑшӗ.

Ачасем наци тумӗпе. Кун ҫинчен кӑштах асӑнса 
хӑвармалла. Ку ялта 12 ҫул Улендеевсем пурӑннӑ. 
Борис Александрович вырӑнти хуҫалӑха ертсе пынӑ, 
Федосия Тимофеевна шкул директорӗ пулнӑ. Ҫак 
пуҫаруллӑ ҫынсем тӑрӑшнипе ялта виҫӗ пултарулӑх 
ушкӑнӗ ӗҫленӗ (пурӗ 78 ҫын). Пурин валли те сцена 
ҫине тухма тум ҫӗлеттернӗ. Вёсемпе паян та усӑ 
кураҫҫӗ-ха.

Ю.В. Еграшкина чи малтан «Канаш» хаҫата тытса 
унӑн юлашки номерёпе паллаштарчё. Пёрремёш 
страницӑра Мелекесс район администраци пуҫлӑхӗн



В.И. Чигаковӑн сӑнӳкерчӗкӗ. Вӗрентӳҫӗ ачасене ҫак 
статьян шухӑшӗпе паллаштарчӗ. Уйрӑмах заголовокне 
тимлӗн вулама сӗнчӗ. Унта «Историе, йӑла-йӗркесене 
пӗлмесӗр чӑваш хӑй камне хаклаймӗ» тесе ҫырнӑ. 
Мероприятие аслӑ ӑрури ҫынсене чӗнни вара 
тӗлӗнтерчӗ. О.В. Эврюкова, А.П. Гурьянова, З.П. Чернова 
(юлашки иккӗшӗ пӗртӑвансем) тӑван чӗлхепе калаҫса 
ӳснӗ, ӑна шкулта вӗреннӗ. Ҫавӑнпа та асанне-кукамай 
пулнӑ пулин те чӑваш ҫыравҫисен произведенисене 
пӗлеҫҫӗ. Ольга Васильевна «Нарспи» поэмӑран пӗр 
пысӑк сыпӑк вуласа пачӗ. Тӗрӗссипе, ку кӗтмен ҫӗртен 
пулчӗ. Ҫур ӗмӗр ытла иртсен те манмастӑн иккен 
ҫамрӑкла вӗреннине. Ку ачасемшӗн ырӑ тӗслӗх.

Ачасем «Нарспи» сыпӑкӗсене икӗ чӗлхепе пӑхмасӑр 
каларӗҫ, унӑн авторӗн кун-ҫулӗпе паллаштарчӗҫ. 
Турикассисен тепӗр пуҫарӑвне вара ырламалла ҫеҫ: 
вӗсем районта К.В. Иванов 110 ҫул тултарнине 
халалласа пысӑкуяв ирттересшӗн. Питӗ лайӑхшухӑш. 
Увӑн виҫҫӗмӗш пайӗ - концерт. Ачасем тӑван чӗлхепе 
юрларӗҫ те, сӑвӑ та каларӗҫ, ташларӗҫ. Асӑннӑ аслӑ 
ӑрури хӗрарӑмсем те хӑйсен пултарулӑхне кӑтартрӗҫ. 
Баянпа Е.П. Эврюков каларӗ. О.В. Сарбахтина вара хӑй 
Чӗмпӗр чӑваш шкулне пӗрремӗш хут кайса кӗнине 
тӗплӗн каласа пачӗ. Ачасем (вӗсем кӑна та мар) 
сывламасӑр тенӗ пек итлесе ларчӗҫ.

Ман шутпа, пӗрлехи мероприятие ачасем нумай 
вӑхӑт хушши асра тытӗҫ. Вӗсемшӗн ку чӑн-чӑн уяв 
пулчӗ: пултарулӑхне кӑтартрӗҫ, тӑван чӗлхе ҫинчен ырӑ 
каланине ҫитӗннисенчен илтрӗҫ.

Тутиел
Кӑнтӑрлахи апатхыҫҫӑн ҫакяла куҫрӑмӑр. Вырӑсла 

вӑл -  Филипповка. Яла 1596 ҫулта Хӗлип ятлӑ чӑваш



хресченӗ никӗсленӗ теҫҫӗ. Каярах вара кунта тутарсем 
куҫса килнӗ. Халӗ 300 килӗре 837 ҫын пурӑнать: 596 
тутар, 241 чӑваш. Шкул 1901 ҫулта уҫӑлнӑ. Пӗрремӗш 
учитель -  Евдокия Андреевна (хушаматне астумаҫҫӗ). 
1970 ҫултанпа кунта вӑтам пӗлӳ параҫҫӗ. Шкулта 116 
ача, вӗсенчен 40-шӗ чӑваш (32 %). 16 учительтен виҫ- 
ҫӗшӗ чӑваш.

Тӑван чӗлхене вӗрентес ыйту кунта йывӑрпа тытӑннӑ. 
Ашшӗ-амӑшӗ хирӗҫ пулнӑ. Ҫапах та «пӑр тапраннӑ». 
Кӑҫал тӑххӑрмӗш ҫул тӑван чӗлхене вӗрентеҫҫӗ ӗнтӗ. 
Вӗренӳ ҫулӗ вӗҫӗнче 9-мӗш класс унпа пӗрремӗш хут 
экзамен парать. Ҫакна та палӑртса хӑвармалла. Тӑван 
чӗлхене вӗренме уйӑрнӑ пӗтӗмӗшле сехетсем ҫумне 
район администрацийӗ тепӗр сехет хушса пама май 
тупнӑ. Учительсем ҫапла каларӗҫ: виҫҫӗмӗш класра 
вӗренекенсем аслӑраххисенчен чӑвашла авантарах 
вулаҫҫӗ. Сӑлтавӗ шӑпах хушса панӑ сехетре иккен. 
Виҫҫӗмӗшсем пӗрремӗш ҫултанах ҫак программӑпа 
пыраҫҫӗ.

Чӑваш чӗлхи урокне 2-мӗш класра Л.И. Куликова 
илсе пычӗ. Парта хушшинче 5 ача (ку вӑхӑтра 
тутарсем хӑйсен чӗлхине вӗренеҫҫӗ). Тема -  «Пирӗн 
ҫемье». Вӗрентӳҫӗ ачасемпе тӗлӗнмелле ҫепӗҫ сасӑпа 
калаҫать. Лешсем ыйтӑва хуравласшӑн аллисене 
ҫӗклесе ҫеҫ лараҫҫӗ. Задани -  анне ҫинчен темиҫе 
предложени ҫырмалла. Ачасем пуҫӗсене пӗксе ӗҫе 
тытӑнаҫҫӗ. Учитель вара артиста ҫаврӑнать: аллине 
пукане тытать те партӑсем хушшипе утса ҫӳрет. Хӑй 
хуллен кӑна калаҫать. «Ачасем, сирӗн патӑра паян Улине 
хӑнана килнӗ, вӑл эсир мӗнле ҫырнине курасшӑн. 
Тирпейлӗ ҫырӑр, йӑнӑшсем ан тӑвӑр». Улине кашни 
ача патне пырса вӑл мӗнле ҫырнине «сӑнать». Лешсем 
тата тӑрӑшарах параҫҫӗ. Ҫапла вӑйӑ евӗрлӗрех



иртрӗ урок. Хальлӗхе ачасене икӗ чӗлхепе ӑнлантарма 
тивет: чӑвашла тата вырӑсла. Мӗншӗн тесен лешсем, 
ҫемйисенче тӑван чӗлхепе калаҫманскерсем, тӳрех 
веҫех ӑнланмаҫҫӗ-ха.

Каярах 1-9-мӗш классем «Чӑваш чӗлхи -  тӑван 
чӗлхе» ятлӑ класс тулашӗнчи мероприяти ирттерчӗҫ. 
Ӑна ертсе пыракан Г.Д. Беспалова учитель тӗлӗнмелле 
сӑмахсем каларӗ: «Чӑваш чӗлхи -  яланах уяв. Вӑл 
вӑрман пек пуян, хир пек уҫӑмлӑ». Ачасем ҫакна тӳрре 
кӑларма тӑрӑшрӗҫ, хӑйсем те савӑнчӗҫ, куракансене 
те савӑнтарчӗҫ. Баян калакансем те хӑйсемех: Олеся 
Татаркинапа Настя Четкасова. Облаҫри чӑваш авторӗн 
-  В. Тараватӑн юррине те шӑрантарчӗҫ («Аххаяссӑм»). 
1-мӗш класра ҫӳрекен Иринапа Таня Татаркинасем 
«Юратнӑ анне» юрӑ юрланине пурте хыттӑн алӑ ҫупса 
йышӑнчӗҫ. Лешсен куҫӗсенче мӗн чухлӗ савӑнӑҫ! 
Пичӗсем кулӑпа ҫиҫеҫҫӗ. Ман шутпа, наци туйӑмлӑхӗ 
ҫак вӑхӑтра ларса юлать чунра.

Ҫакна палӑртма та кӑмӑллӑ. Кунта кадрсем 
хатӗрлессине тимлӗх уйӑраҫҫӗ. Г.Д. Беспалован хӗрӗ 
Елена тата Оксана Эврюкова Ульяновск патшалӑх 
университечӗн наци уйрӑмӗнче пӗлӳ пухаҫҫӗ. Кӑшт 
вӑхӑт иртсен вӗсем тӑван яла специалистсем пулса 
таврӑнӗҫ.

Ӗҫ кунӗ вӗҫленсен пирӗн культура программи малалла 
тӑсӑлчӗ. Димитровградра пурӑнакан И.Н. Иванюкова 
(«Чӑваш шӑпчӑкӗ-98» конкурсӑн лауреачӗ) хӑйӗн 
пуҫарӑвӗпе ӑшӑ тӗлпулу йӗркелерӗ. Ун хваттерӗнче 
эпир вӑл ертсе пыракан «Савӑнӑҫ» ушкӑн артисткисемпе 
ҫывӑх паллашрӑмӑр, калаҫрӑмӑр. Вӗсем пире тӗрлӗ 
юрӑсемпе савӑнтарчӗҫ. Ҫакӑншӑн Ирина Николаевнана 
чӗререн тав тӑватпӑр.



Ҫӗнӗ Майна
Паян эпир  Ҫӗнӗ М айна рабочи поселокёпе  

паллашатпӑр. Вӑл 1770-1780 ҫулсенче никӗсленнӗ. 
Эврел юхан шывӗн сулахай енче яланах чӑвашсем 
пурӑннӑ. Халӗ кунта 6700 ҫын пурӑнать, вӗсенчен 30 
проценчӗ - чӑваш. Ирхине 1-мӗш шкула пырса кӗтӗмӗр. 
Йӑлана кӗнӗ тӑрӑх, ҫӑкӑр-тӑварпа тата куннехинче 4 
чӗлхепе саламласа кӗтсе илчӗҫ (кунта мӑкшӑ-ирҫесем 
те пур).

Самар область патшалӑх архивӗнчен. 1852 ҫулта 
Ҫӗнӗ Майнӑра земствӑпа обществӑлла училище 
уҫӑлать, унта 95 ача вӗренет. 1917 ҫулта ун никӗсӗ 
ҫинче пуҫламӑш шкул ӗҫлеме тытӑнать. 1965 ҫултанпа 
кунта вӑтам пӗлӳ параҫҫӗ. 5 ҫул каялла поселокра 
ҫӗнӗ шкул тӑваҫҫӗ. Ҫавӑнтанпа ку вӗренӳ заведенийӗ 
1-мӗш шкул шутланать. Вӗренекенсен шучӗ, наци енчен 
илсен, ҫапларах: 177 вырӑс, 100 чӑваш, 17 тутар, 18 
мӑкшӑ-ирҫе. Тата 4 ача -  урӑх нацисем. 30 учительтен 
ҫиччӗшӗ чӑваш.

З.В. Ерофеева ҫинчен те ырӑ сӑмах каламалла. 
Зоя Васильевна чӑваш историйӗ, культури пирки 
район хаҫатне материалсем ҫырса тӑрать, вӗсене 
пропагандӑлать.

Унтан ял историйӗн музейне куҫрӑмӑр. Кунта 
пире 9-мӗш классем поселокри халӑхсен наци 
уйрӑмлӑхӗсемпе тата йӑли-йӗркипе паллаштарчӗҫ. 
Чӑваш туйӗ пирки Культура ҫурчӗн директорӗ Г.И. 
Осипова тӗплӗн каласа пачӗ, хӗр вӑрлани ҫинче 
чарӑнса тӑчӗ. Ку хутлӑхри тӗне кӗмен чӑвашсем вилнӗ 
ҫынна пытарни ҫинчен каланине те итлеме кӑсӑк 
пулчӗ. Юлашки хут ҫак йӑла-йӗркепе Труженик ятлӑ



ялта 1989 ҫулта пытарнӑ иккен.
Музей заведующийӗ А.А. Кохно (тивӗҫлӗ канури 

вӗрентӳҫӗ, нумай ҫул директорта  ӗҫленӗскер) 
экспонатсемпе паллаштарчӗ. Вӗсене, куна палӑртма 
кӑмӑллӑ, пурне те тенӗ пекех чӑвашсенчен илнӗ. 
Ытти халӑхсен авалхи тумтирӗсемпе ӗҫ хатӗрӗсемпе 
сыхланса юлманпа пӗрех.

1931 ҫулччен кунта вырӑссемпе чӑвашсем пӗр-пӗрне 
качча илмен, пӗрлешмен. Ҫак ҫул вара Якку Тимирзин 
вырӑс хӗрне вӑрласа каять -  хутӑш ҫемье пулса тӑрать. 
Вӑрҫӑ хыҫҫӑн кун пек тӗслӗхсем нумайланаҫҫӗ.

Кӑнтӑр хыҫҫӑн пире 2-мӗш шкулта кӗтсе илчӗҫ. 
Каларӑмӑр ӗнтӗ, ӑна 1995 ҫулта хута янӑ. Вӑл 
микрорайонта вырнаҫнӑ. Пурӗ кунта 829 ача. Вӗсенчен 
493 вырӑс, 189 чӑваш, 79 тутар, 35 мӑкшӑ-ирҫе. Тата 
17-шӗ ытти нацисене кӗреҫҫӗ. 61 учительтен вуннӑшӗ 
чӑваш.

Ку шкулта «Атӑлҫи халӑхӗсен культури» факультатив 
ӗҫлет. Библиотекӑри чӑвашла кӗнекесен шучӗ -  50. 
Шкул директорӗ Г.Е. Ичетовкина ачасене пӗчӗккӗллех 
тӑван чӗлхепе вӗрентес, халӑх йӑли-йӗркисене сыхласа 
хӑварас шухӑшпа килӗшет. Малашне ҫак ыйтусене 
тимлӗх нумайрах уйӑрма шантарать. Ҫав вӑхӑтрах 
йывӑрлӑхсене асӑнса хӑварать: вӗрентӳҫӗсем ҫук,
кӗнекесем ҫитмеҫҫӗ... Чи кирли кунта - ӗҫе пуҫӑнни, 
умри йывӑрлӑхсенчен хӑраманни. Ӗҫе пуҫарса ярсан 
хуллен пурте йӗркеленет.

Поселок администрации пуҫлӑхӗ те -В .В . Вараксин 
ҫав шухӑшлӑ: тӑван культура ачасене тӗрӗс воспитани 
пама пулӑшать. Ку ахальтен мар. Поселок криминал 
енчен илсен районта «малта» пырать. Виҫӗ пысӑк 
предприяти (кавир фабрики, чӑх-чӗп фабрики тата 
ялхуҫалӑх предприятийӗ), тӗрлӗ ҫӗртен килнё ҫынсем,



нумай ҫамрӑк - лару-тӑрӑва йӗркеллӗ те лӑпкӑ теме 
май ҫук. Апла пултӑр тесен нумай ӗҫлемелле-ха. 
Чи малтан -  ҫамрӑк ӑрупа. Унсӑрӑн ачасем наркотик 
танатине ҫакланӗҫ, ырӑ мар шухӑшлӑ ҫынсемпе 
ҫыхланӗҫ, преступлени ҫулӗ ҫине тӑрӗҫ. Кун пек 
тӗслӗхсем поселокра ҫителӗклӗ.

Тен, ҫавӑнпа та пулӗ кунта ача-пӑча ӳнер (искусство) 
шкулӗ уҫнӑ. Унта ачасем тепӗр шкултан ҫӳреҫҫӗ. Вӗсемпе 
калаҫса пӑхрӑмӑр. 7 ҫулхисем те, 14 ҫулхисем те питӗ 
кӑмӑллӑ унпа. Пурӗ 5 уйрӑм: изостуди, хореографи, 
хор, баян, фортепьяно.

Ҫак кун эпир шӑпах ӳнер шкулӗнче вӗренекенсен 
концертне лекрӗмӗр. Ачасем Хӗрарӑмсен кунӗ ячӗпе 
хӑйсен пултарулӑхне кӑтартрӗҫ. Тӳрех сисӗнет: ачасемпе 
лайӑх специалистсем ӗҫлеҫҫӗ. Пултарулӑх шайӗ ҫӳллӗ. 
Ҫакна ачасем ташланинчен те чухлама пулать: вӗсем 
хӑйсене сцена ҫинче мӑнаҫлӑн, тивӗҫлӗ тытаҫҫӗ. Кунта 
каллех район администраци ҫинчен сӑмах хускатмасӑр 
иртме ҫук. Ӳнер шкулӗ вӑл пулӑшнипе тытӑнса тӑрать. 
Ашшӗ-амӑшсем те, ачасем те уншӑн савӑнаҫҫӗ.

Район пуҫлӑхӗ В.И .Чигаков виҫӗ кунхи ҫӳреве 
пӗтӗмлетнӗ ларӑва хутшӑнма та вӑхӑт тупрӗ, пире 
пӑшӑрхантаракан ыйтупа ҫине тӑрсах ӗҫлеме шантарчӗ. 
Кашни пуҫлӑх Владимир Ильич пек тӑрӑшсан, паллах, 
ӗҫ хӑвӑртрах кайӗ.

Ҫакӑнпа пирӗн комиссийӗн ӗҫӗ вӗҫленчӗ теме юрать. 
Ҫӗнӗ ялсемпе, шкулсемпе паллашрӑмӑр, нумай ҫынпа 
курса калаҫрӑмӑр. Кӑштах пӗтӗмлетӳсем те тума май 
пур.

Пӗрремӗшӗ -  ҫав вӑхӑтрах чи пахи -  чӑваш чӗлхи, 
культури асар-писер саманан идеологи тусанӗ айӗнчен 
тухма тытӑнни палӑрать, унӑн ӗлки, сӑн-сӑпачӗ курӑнма 
пуҫланать. Вырӑнти чӑвашсем культура, йӑла-йӗрке



ҫӑлкуҫӗсем патне таврӑнма пуҫлаҫҫӗ. Хӑш-пӗр ҫӗрте 
чӑн-чӑн энтузиастсем пур. Ҫакӑ лайӑх. Ҫав вӑхӑтрах 
ҫитменлӗхсене уҫҫӑн куртӑмӑр. Кашни ҫӗртех чӑваш 
чӗлхине вӗрентекен ятарлӑ специалистсем ҫук. Чӗлхене 
ытларах ытти предметсене вӗрентекенсем вӗрентеҫ- 
ҫӗ (чӑнах та, ятарлӑ курссем пӗтернӗ-ха вӗсем). 
Чӑннипех те ҫӳллӗ шайра ӗҫлеме вара чӗлхеҫӗсем, 
культурологсем кирлӗ. Ҫакна тимлӗх уйӑрмалла, 
шкултан вӗренсе тухакансемпе калаҫусем ирттермелле, 
специалистсем хатӗрлемелле. Кӗнекесем ҫитменни -  
пуҫа ыраттаракан тепӗр ыйту. Ҫапах та уҫӑмлӑх пур. 
Область администраци пуҫлӑхӗ Ю.Ф. Горячев малашне 
Ульяновскра учебниксем пичетлесе кӑларма йышӑну 
кӑларнӑ. Ҫакӑ йывӑрлӑхсене самай ҫӑмӑллатӗ.

Кӑҫалхи вӗрентӳ ҫулӗнче облаҫри 117 шкулта 
чӑваш чӗлхине тӗрлӗ майпа вӗренеҫҫӗ (пӗлтӗр -  78). 
Ҫакӑ та вӗрентӳ управленийӗн (пуҫлӑхӗ А.В. Букин) 
наци ыйтӑвӗсене татса парас ӗҫӗнчи тӑрӑшулӑхне 
кӑтартать.

Мӗнле пулсан та ҫак ӗҫре чарӑнма юрамасть. 
Белинский каланине аса илер-ха: «Пӗр вырӑнта тӑма 
май ҫук. Кам малалла каймасть, ҫавӑ хыҫала юлать». 
Апла пулсан нумайӑшӗ хамӑртан килет. Тӑван чӗлхе, 
культура ҫине ларнӑ тусан сийне хӑвӑртрах тасатасчӗ, 
ҫӑлкуҫсем патне таврӑнасчӗ. Мӗншӗн тесен чӑваш 
ҫыннишӗн чӑваш чӗлхи -  яланах уяв.

Мелекесс районӗ.

“Канаш” , 11, 12, 13 №№, 2000 ҫ.



Сӑмах ирӗклӗхӗн хуралӗнче

- Журналистсем -  сӑмах ирӗклӗхне халӑх патне 
ҫитерекенсем, вӗсене «хуҫма» питӗ йывӑр. Политиксене 
«хуҫма» чылай ҫӑмӑлтарах. Ирӗклӗх ҫукки хака ларать, 
ирӗклӗхсӗр ҫын хӑйне тивӗҫлипе хаклаймасть. 
Ж урналистсем  цензурӑна хирӗҫ кӗреш еҫҫӗ, 
ҫавӑнпа эпӗ вёсен умӗнче пуҫа таятӑп, - терӗ Чӑваш 
Республикин Президенчӗ Н. Ф едоров Шупашкар 
ҫывӑхӗнчи «Волжанка» канупа туризм комплексӗнче 
иртнӗ Журналистсен союзӗн 15-мӗш съездӗнче.

Чӑваш журналисчӗсен съездне тӗрлӗ регионсенчен 
килнӗ хӑнасем хутшӑнчӗҫ: Марий Эл, Тутурстан, 
Пушкӑртстан, Чӗмпӗр...

Н.Федоров вара шухӑшне тӑсса ҫапла каларӗ:
- Демократиллӗ ҫӗршывра пурӑнатпӑр пулин те хальлӗхе 

пирӗн цензура пур-ха. Ҫакӑ пӑшӑрхантарать. Кивӗ 
йӗркене таврӑнас хӑрушлӑх палӑрма тытӑнчӗ. Мускаври 
хӑш -пӗр пуҫлӑхсем Конституцие улӑштармасӑрах 
патшалӑх тытӑмне улӑштарма пикӗнеҫҫӗ. Ҫакна хирӗҫ 
ҫирӗп тӑмалла, кун валли вара чӑн-чӑн профессионалсем 
кирлӗ. Хальлӗхе вара журналистсен ӗҫӗн шайӗ чакрӗ 
тесен те юрать. Принципсӑрхаҫатсем йышланчӗҫ. Ҫынсен 
53 проценчӗ хаҫатсен ӗҫӗпе кӑмӑлсӑр, 16 проценчӗ вара 
вӗсене шанмасть. Радиола кӑмӑлсӑррисем -  55 процент, 
телевиденипе -  5. Тӗрӗссине ҫырасси -  гражданлӑ 
тивӗҫ.

Ҫак шухӑша Раҫҫей Журналистсен союзӗн ертӳҫи 
И.Яковенко тӑсрӗ:

- Пирӗн 150 пинлӗ йыш сапаланса каймарӗ, ҫакӑ 
пирӗн вӑя кӑтартать. Ҫапах та ҫӑмӑл мар журналистсене. 
Хӗсӗрлени ӳссе пырать, массӑплӑ информаци хатӗрӗсене 
патшалӑх «ҫӑварлӑхласшӑн» хӑтланать. «Медиа-Моста» 
хӗстерни -  ӑна кӑтартуллӑн пӗтерес тени. Калашников 
автомачӗн «цензури» вара пӗлтӗр профессионаллӑ 
тивӗҫӗсене тунӑ вӑхӑтра 18 журналистӑн пурнӑҫне 
татрӗ. Пире чиновниксем йӑпӑлтатма вӗрентеҫҫӗ.

Мӗнле пулсан та пирӗн парӑнмалла мар. Ҫапла тусан 
ҫеҫ пире ҫынсем шанма пуҫлаҫҫӗ.

Чӑваш Республикин Журналистсен союзӗн ертӳҫи
В. Комиссаров хальхи лару-тӑру ҫинче чарӑнса тӑчӗ. 
Ӑна хаҫатпа вулакан хушшинчи ҫыхӑну вӑйсӑрланни 
пӑшӑрхантарать. Пресса патшалӑхпа халӑх хушшинчи 
чӗрӗ нерв пулмалла. Обществӑри сийсен хирӗҫтӑрӑвӗ 
-  йӗркеллӗ пулӑм. Критикӑна тивӗҫлипе йышӑнмалла, 
кирлӗ пӗтӗмлетӳсем тума тӑрӑшмалла. Журналистсем 
маччаран илнӗ фактсемпе усӑ курмалла мар, ун пек 
хӑтланни сиен кӳрет.

Ытти ҫивӗч ыйтусем те хускатрӗҫ тухса калаҫакансем. 
Тӗрлӗ шайри пуҫлӑхсем журналистсене вырӑна хурсах 
каймаҫҫӗ, вёсен ыйтӑвӗсене хуравсӑр хӑвараҫҫӗ. 
Ку вара халӑхпа калаҫа пӗлменни, унпа пӗр чӗлхе 
тупайманнине пӗлтерет. Ун пек пуҫлӑхсем пирки 
КФедоров Президент ҫапла каларӗ: «Халӑхпа калаҫа 
пӗлни -  пуҫлӑх пуканне йышӑннӑ чухне ҫине тӑрса 
ыйтмалли виҫе. Ҫакӑ пулмасан -  ӗҫрен кӑлармалла. 
Эпӗ халӑхпа калаҫа пӗлмесен -  мана та кӑларӑр. 
Ют вырӑнта ларни усӑсӑр». Реклама ӗҫӗ ҫине пусӑм 
тумалла. Ку укҫа ӗҫлесе илмелли лайӑх меслет.

«Калем фронтӗнче» нумай ҫул чыслӑ ӗҫленӗшӗн 
темиҫе ҫынна хисеплӗ ятсем, грамотӑсем пачӗҫ.

Федоров вара И. Яковенко аллинчен «Раҫҫей 
сӑмахлӑхӗшӗн ҫунакана» медаль илме тивӗҫлӗ пулчӗ. 
Ана вырӑс поэчӗн А. Пушкинӑн 200 ҫулхи юбилейӗ 
ячӗпе кӑларнӑ.

- Чӑваш Енре влаҫпа пресса хушшинчи ҫыхӑну 
чиперех. Ҫакӑн пек Президентпа, Н. Федоровпа, ӗҫлетӗр 
те -  сире ӑмсанма пулать, - тере Мускавран килнӗ хӑна 
Чӑваш Республикин Президенчӗн кӑкӑрӗ ҫине медаль 
ҫакса ярса.

Шупашкар хули.



Тӑван чӗлхене хам тӗллӗн  
вӗрентӗм

Паллӑ ӗнтӗ, культурӑна, чӗлхене халӑх хушшинче сарас 
тесен вырӑнта нумай ӗҫлемелле. Ун пек тума вара 
хӑй ӗҫне лайӑх пӗлекен, ӑна чунтан юратакан ҫынсем 
кирлӗ. Сӑмах май, эпир тӗрлӗ ялти активистсене лайӑх 
пӗлетпӗр, паллатпӑр. Ҫулсерен йышланса пыраҫҫӗ 
вӗсем.

Паян сире юлашки вӑхӑтра ҫавсен ретне тӑнӑ ҫынпа 
паллаштарасшӑн. Темиҫе ҫул каялла пирӗн пата 
Андриян Григорьев сӑвӑсем ярса панӑччӗ. Хӑшӗ-пӗри 
пичете те кайрӗ. Ҫыхӑнӑва татмарӗ вӑл, ҫырсах тӑчӗ.

Пӗррехинче вара хӑйпе паллашма та тӳрӗ килчӗ. 
Пире, журналистсене, Ҫӗнӗ Малӑклана чӗнчӗҫ. Унта 
Ваҫҫа Аниҫҫи поэтесса вилни 25 ҫул ҫитнине асӑнса 
литература каҫӗ ирттерчӗҫ. Йӗркелекенӗ шӑпах 
А.Григорьев пулнӑ иккен. Андриян Александрович пире 
кӑмӑллӑн кӗтсе илчӗ. Эпир ӑна тӳрех ӑнлантӑмӑр: кун 
пек мероприяти ирттерме хуть ӑҫта та ҫӑмӑлах мар-ха. 
Кунта вара, чӑваш чӗлхине кӑкланӑ вырӑнта, пушшех те 
йывӑр. Йӑлтах ҫӗнӗрен, ним ҫукран пуҫламалла. Ҫапах 
та хӑраса ӳкмен вӑл, ҫӗнӗ ӗҫе пуҫӑннӑ. Профессипе 
вӑл учитель те, культура ӗҫченӗ те, литературовед та 
мар -  тухтӑр.

Паллашар-ха, эппин, унпа. А.А. Григорьев-Ирхи 
(ҫапла псевдоним илнӗ вӑл) Тутарстан Республикине 
кёрекен Нурлат (Октябрь) районёнчи Хуралту ялёнче 
1963 ҫулта ҫуралнӑ. Хусан медицина институтне пётернё 
хыҫҫӑн ӑна направленипе Чӗмпӗр тӑрӑхӗнчи Ҫӗнӗ 
Малӑкла поселокне яраҫҫӗ. Ҫамрӑк специалист район 
пульницинче психоневролог пулса ӗҫлеме тытӑнать. 
Халё те ҫав вырӑнтах.



Литература туртӑмӗ вара -  ҫутҫанталӑкран. Чун 
кӳтнӗ вӑхӑтра ҫырнӑ сӑввисене пухса сборник кӑларма 
та пултарчӗ ӗнтӗ ҫамрӑк автор. «Ступени» ятлӑ вӑл. 
Хальлӗхе вырӑсла-ха. Сӑввисене юрра хывать, вӗсене 
гитара каласа юрлать.

- Чӑвашла вӗрентмен пире шкулта. Калаҫу чӗлхине 
кӑна унтан-кунтан пӗлкелеттӗм. Кунта килсен вара 
тӑван чӗлхене хам тӗллӗн ҫине тӑрсах вӗренме пу- 
ҫӑнтӑм. Хуллен чӑвашла сӑвӑсем тухма тытӑнчӗҫ. Ваҫҫа 
Аниҫҫи Ҫӗнӗ Малӑклара пурӑннине пӗлтӗм. Вилтӑпри 
те ҫакӑнтах иккен. Вара ӑна чысласа ҫак каҫа ирттерес 
шухӑш ҫуралчӗ. Пуҫлӑхсемпе, специалистсемпе нумай 
калаҫма тиврӗ. Поэтессӑн тӑхӑмӗсене пиллӗкмӗш сыпӑк 
таран тупрӑмӑр, йыхӑртӑмӑр. Вырӑнти хаҫатра Ваҫҫа 
Аниҫҫи ҫинчен материал ҫырса кӑлартӑм, -  каласа 
парать Андриян Александрович.

Вӑт ҫапла. Куҫ хӑрать те -  ал тӑвать.Кӑмӑл, чун 
ӑнтӑлӑвӗ ҫеҫ пултӑр. Ку вара унӑн ҫук мар. Ача чухне 
тӑван чӗлхерен уйӑрнӑшӑн вӑл пысӑкрах вӑйпа ӗҫлеме 
хатӗр. Вӑй-хӑвачӗ ан иксӗлтӗрччӗ.

Ҫӗнӗ Малӑкла поселокӗ.

“Канаш” , 13 №, 2001 ҫ.



Чечня вӑрҫин геройне асӑнса

Нарӑс уйӑхӗн 9-10-мӗшӗсенче Ҫӗнӗ Йӗлмелӗнче 
Чечня ҫӗрӗ ҫинче паттӑрӑн пуҫне хунӑ А. Шуркина асӑнса 
ирттернӗ ирӗклӗ кӗрешӳ турнирне Ульяновск облаҫӗнчен 
темиҫе команда кайрӗ. Унта Аслӑ Нагаткин, Орловка, 
Ирҫел, Каша, Чӑнлӑ поселокӗ (пурте Чӑнлӑ районӗ) 
тата Теччӗ, Елшанка (Ульяновск районӗ) кӗрешӳҫисем 
хутшӑнчӗҫ.

Александр Шуркин Ҫӗнӗ Йӗлмелӗнче 1978 ҫулта 
ҫуралнӑ. Теччӗри совхоз-техникумран вӗренсе тухса 
техник-механик специальноҫне алла илнӗ. Салтак шӑпи 
ӑна Чечня вӑрҫин ҫулӑмӗ ӑшне илсе ҫитернӗ. Саша 1999 
ҫулхи раштавӑн 17-мӗшӗнче разведка ротипе пӗрле 
хӑрушӑ задание кайнӑ. Командирӗ вилсен ун тивӗҫӗсене 
хӑй ҫине илнӗ. Анчах ун пурнӑҫне те снайпер пульли 
татать. А. Шуркина «Паттӑрлӑхшӑн» орден параҫҫӗ.

Пӗлтӗр ҫак ӑмӑртӑва район шайӗнче ирттернӗ пулсан 
кӑҫал Атӑлҫи тӑрӑхӗ шайӗнче теме пулать. Пурӗ кунта 
12 команда (160 ытла спортсмен) хутшӑнчӗ. Ҫав шутра 
Тутарстан тата Чӑваш Республикисенчен килнисем те. 
Раҫҫей чемпионӗ ятне илнӗ ачасем те пурччӗ унта.

Командӑсен хушшинче Теччӗ (Тутарстан Республики, 
тренерӗ П. Карсаков) ҫӗнтерчӗ. Иккӗмӗш вырӑна пирӗн 
облаҫри Теччӗ кӗрешӳҫисем (тренерӗ С. Клочков) 
йышӑнчӗҫ. Кавир хуҫисем виҫҫӗмӗшне тухрӗҫ (тренерӗ 
Д. Ефимов). Ҫакӑ та интереслӗ. Кӗрешӳҫӗсен хушшинче 
виҫӗ хӗр ӑмӑртрӗ. Пӗри -  пирӗн облаҫри Теччӗрен пынӑ 
Екатерина Вьюнова -  хӑйӗн виҫӗ категоринче иккӗмӗш 
вырӑна тухрӗ.

Турнир программине тин ҫеҫ хӗсметрен таврӑннӑ 
десантниксен (С. Патшеев, В. Патшеев, С. Афиногентов, 
А. Карсаков) кӑтартуллӑ ҫапӑҫӑвӗсем, музыка вӗрентӳҫи



Н.Мулеев ертсе пыракан «Йёлме» фольклор ушкӑнӗн 
тата ачасен юрри-ташши илемлетрӗҫ.

Спортсменсем тата куракансем вӑрҫӑ хирёнче 
пуҫне хунӑ паттӑрсене пуҫ тайса ял варринчи Мухтав 
обелискӗ умне хыр турачӗсенчен явнӑ пысӑк кӑшӑл 
хучӗҫ, автоматпа виҫӗ хутчен персе чью турӗҫ.

Тутарстан Республики,
Ҫӗпрел районӗ.

“Канаш” , 9 №, 2002 ҫ.



Раҫҫей шӑпи -  вӗрентӳҫӗ аллинче

Ҫакӑн пек ятпа Николаевкӑра учительсен августри 
канашлӑвӗ иртрӗ. Унта облаҫри кӑнтӑр районӗсенчен 
вӗрентӳ пайӗн пуҫлӑхӗсем, шкул директорӗсем, методика 
пӗрлешӗвӗсен ертӳҫисем пухӑннӑччӗ. Ҫаплах облаҫри 
вӗрентӳ управленийӗн пуҫлӑхӗ В.Н. Миронов, ҫакӑнти 
тёп специалист Ф.Т. Улендеева, вӗрентӳҫӗсен пӗлӗвне 
ӳстерекен институтри управлени кафедрин доценчӗ В.В. 
Елисеев, наци кабинечӗн методисчӗ В.А. Архипова тата 
ыттисем килсе ҫитнӗччӗ.

Николаевка районӗ ҫинчен пӗр-икӗ сӑмах. Кунта 33 
пин ытла ҫын пурӑнать: вырӑссем 43 процент, ирҫе- 
мӑкшӑ -  31, тутарсем -  23, чӑвашсем -  3.

Паянхи тӗп тӗллев -  вӗрентӳҫӗ ятне-сумне ӳстересси. 
Юлашки вӑхӑтра вӑл, шел, самана улшӑннине кура 
чакнӑччӗ. Ҫавна пула пӗр ӑру ҫухалчӗ теме пулать, 
вӗсем урӑхла лару-тӑрура ҫитӗнчӗҫ. Чӑнах та, юлашки 
вӑхӑтра вӗрентӳ системи юхӑнма чарӑннӑ. Ҫакӑ шанчӑк 
паракан пулӑм. Малалла -  тӑвалла хӑпармалла, лайӑххи 
патне таврӑнмалла. Вӗрентӳ пахалӑхӗ ҫине те урӑхла 
пӑхмалла, дневникри паллӑсене ҫеҫ шута илмелле мар. 
Ҫакӑнтах ачан сывлӑхне, воспитанине, хӑй тӗллӗн ӗҫлеме 
пултарнине, ҫемьери тата обществӑри ҫыхӑнӑвӗсене 
кӗртмелле. Ачан пултарулӑхне шута илмелле, унпа 
май пур таран нумайрах усӑ курмалла.

Облаҫра 676 кӑнтӑрлахи шкул. Пурте йӗркеллӗ 
тесе калама ҫук-ха кунта. 18 шкул ишӗлсе анас пек 
ларать. Ҫак сӑлтава пула иккӗшне хупнӑ ӗнтӗ. Ачасене 
шкула илсе ҫитересси те -  ҫивӗч ыйту. Кӗпӗрнаттӑр 
сакӑр автобус панӑ-ха. Ҫак ыйтӑва хупас тесен тата 61 
автобус кирлӗ. Сӗтел-пукан юсас ӗҫе ҫуллахи каникул 
вӑхӑтӗнче 15 пин ачана явӑҫтарнӑ. Кунта икӗ енлӗ



усӑ: сӗтел-пукан та тӗрӗс-тӗкел, ачасем те ӗҫлеме 
хӑнӑхаҫҫӗ.

1290 спорт сооруженине, 501 спортзала, 8 бассейна 
тытса тӑма, йӗркене кӗртме чылай вӑй хумалла. 
Вӗсемпе ачасен сывлӑхне ҫирӗплетес ӗҫре туллин усӑ 
курмалла. Компьютерпа тивӗҫтересси те тивӗҫлӗ шайра 
мар-ха. Шкул ҫулне ҫитеймен ачасен учрежденийӗсен 
шучӗ кӑҫал 4 процент чакнӑ. Ҫакӑ шухӑшлаттарать. 
Ачасен сывлӑхне сиплекен садикре чирсен 30 процентне 
чакарма пулать. Ҫакӑн пек садиксем ытларах кирлӗ.

Ачасене тӗрлӗ юхӑма явӑҫтарасси ҫине тимлӗрех 
пӑхмалла. Хальлӗхе унта 50 пин ача ҫеҫ хутшӑнать 
-  57 процент. Ыттисене урам воспитани парать. Ку 
йӗркеллӗ пулӑм мар.

Вӗрентӳҫӗсен пӗлӗвне ӳстерекен институтран нумай 
пулӑшу кӗтетпӗр, унти специалистсем хӑйсен ӗҫӗсене 
тивӗҫлипе тӑваҫҫӗ-ха. Анчах патшалӑхран пулӑшу 
ытларах кирлӗ. Шел пулин те юлашки ултӑ ҫулта ку 
заведение укҫа хывман.

Тӗпчев ҫакна кӑтартса парать: пуҫламӑш классенче 
ачасене вӗрентес ӗҫре нумай ҫухататпӑр. Кайран вара 
ниепле те хуса ҫитме ҫук. Тепӗр енчен ачасене ҫакна 
ӑнлантармалла: шкул -  пурнӑҫ ӗнтӗ, вӗренӳ ҫеҫ мар. 
Шкултан хӑй тӗллӗн пурӑнма хатӗр ҫын тухмалла.

Лайӑххи те ҫук мар. Ҫулталӑкра 14 олимпиада 
ирттернӗ, унта 358 ача хутшӑннӑ. Пӗтӗм Раҫҫейри 
олимпиадӑсенче те пирӗн область ачисем ҫичӗ диплом 
илме пултарнӑ. Ҫаплах 300 пултаруллӑ ача тӗнчери 
халӑхсен хушшинчи форумсене хутшӑннӑ. Ҫак ачасем 
валли малашне аталанма услови туса памалла. 
Вӗсем - пирӗн элита. Ҫав вӑхӑтрах палӑртмалла: аслӑ 
вӗрентӳ заведенийӗсенче олимпиадӑсем ирттермеҫҫӗ. 
Шел...



Вӗрентӳ пахалӑхне ӳстерес тесен чи малтан 
вӗрентӳҫӗ пахалӑхне ӳстермелле. Вӗрентӳҫӗ -  вӗҫӗмсӗр 
вӗренекен.

Пӗрлехи лару хыҫҫӑн пухӑннисем секцисенче ӗҫлерӗҫ. 
Эпир наци чӗлхисен секцине кайрӑмӑр.

Кунта ҫакна пӗлме интереслӗ пулчӗ: тӑван чӗлхене 
лайӑх пӗлни вырӑс чӗлхине лайӑхрах алла илме пулӑшать, 
мӗншӗн тесен ачасем чӗлхесене танлаштарса пӑхса 
вӗренеҫҫӗ. Тӗслӗх: Кӑлаткӑпуҫ район ачисем (кунта 
96 процент тутар) Хусанта тутар чёлхи олимпиадинче 
ҫӗнтернӗ, облаҫри вырӑс чёлхи олимпиадинче те малта 
пыраҫҫӗ. Чӑнлӑ районӗ вырӑс чӗлхине пӗлессипе 
3-4-мӗш вырӑн йышӑнать, ҫав вӑхӑтрах кунта пурӑнакан 
ачасем Шупашкарти олимпиадӑсенче ҫӗнтереҫҫӗ. 
Ачисене тӑван чӗлхене вӗрентесшӗн мар чӑвашсене 
(икӗ чӗлхе харӑс вӗренсен ачасен пуҫӗ тусать имӗш) ку - 
вӑйлӑхурав, вӗсем тӗрӗс мар шутланине ҫирӗплетекен 
тӗслӗх! Секцире тухса калаҫнӑ Е.В. Васильева вӗрентӳҫӗ 
те (Кӑлаткӑпуҫ районӗ, Бахтеевка вӑтам шкулӗ) ҫавӑн 
пирки каларӗ. Вӑл Чӑваш Кӑлатка 12 ҫул каялла ЧПУри 
чӑваш филологи факультетне пӗтерсен килнӗ. Чӑваш 
ялӗнче халиччен тӑван чӗлхе вӗрентмен. Ҫамрӑк 
специалист ҫак ӗҫе пуҫӑннӑ, ачасене интереслентерме 
пултарнӑ (малтан кунта та ашшӗ-амӑшӗ хытӑ хирӗҫ 
тӑнӑ). Халӗ ачасем «Канаш» хаҫатпа ҫыхӑну тытаҫҫӗ, 
конкурссемпе викторинӑсенче ҫӗнтереҫҫӗ. Аслӑ вӗренӳ 
заведенийӗсене тӗрлӗ факультета вӗренме кӗреҫҫӗ. 
Кӑҫал Чӑваш Кӑлаткӑ хӗрӗ С. Васильева Ульяновск 
педагогика университечӗн чӑваш уйрӑмне пӗтерсе 
тӑван ялне таврӑнчӗ. Апла пулсан ырӑ ӗҫ малалла 
тӑсӑлас шанчӑк пур.



Сан ӑшӑ кӑмӑлу туссен чунне 
тиверттӗр-и?

Порфирий Афанасьев поэт -  чӑваш тӗнчинче паллӑ 
ят. Ҫарӑмсан районӗнчи (Тутарстан) Ҫӗнӗ Йӗлмел 
ялӗнче ҫуралса ӳснӗскер хӑйӗн пултарулӑхне кура тӑван 
литературӑра тивӗҫлӗ вырӑн йышӑннӑ. Чӑваш халӑх 
поэчӗ, Чӑваш Республикин патшалӑх премийӗн тата 
Чӑваш комсомолӗн Ҫеҫпӗл Мишши ячӗллӗ премийӗн 
лауреачӗ, Чӑваш Республикин искусствӑсен тава тивӗҫлӗ 
деятелӗ... Ҫапла хакланӑ Порфирий Васильевичӑн 
пархатарлӑ ӗҫне тӑван халӑх.

Кӑҫал П. Афанасьев 60 ҫул тултарчӗ. Ҫавна халапласа 
Ҫарӑмсанти Культура ҫуртӗнче юпа уйӑхӗн 31 -мӗшӗнче 
уяв иртрӗ. Ентешне саламлама районти кашни ялтан тенӗ 
пек килнӗччӗ. Пурте -  парнепе, концерт номерӗсемпе. 
Инҫетрен килнисем те чылайччӗ. Шупашкартан 
Профессионал ҫыравҫӑсен союзӗн ертӳҫи Валери 
Туркай, «Чувашметалл» предприяти пуҫлӑхӗ, Чӑваш 
Республикин Патшалӑх Канашӗн депутачӗ И.Григорьев, 
Хусантан Писательсен союзӗн ертӳҫи Ф.Гамиуллин, 
Тутарстан Патшалӑх Канашӗн депутачӗ Ренат Харис поэт 
(вӑл П. Афанасьевпа Хусанти педагогика институтӗнче 
пӗрле вӗреннӗ) тата «Сувар» хаҫат редакторӗ А. Иванов 
килсе ҫитнӗ. Тутарстанти ытти хуласенчен килнисем 
те пурччӗ.

Малтан Порфирий Васильевича Ҫарӑмсан район 
администраци пуҫлӑхӗ М. Ш акиров саламларӗ, 
ентешӗпе пӗтӗм район ҫыннисем мӑнаҫланнине 
пӗлтерчӗ. Чӗмпӗрти «Еткер» фонд пуҫлӑхӗ О. Мустаев 
вара П. Афанасьева чӑваш халӑх аталанӑвӗн ыйтӑвӗсемпе 
ҫине тӑрса ӗҫленӗшӗн тата поэзипе журналистикӑри 
пысӑк ҫитӗнӳсемшӗн И.Я. Яковлев ячёллё преми



панине пӗлтерчӗ, ӑна Диплом тата 5 пин тенкӗ укҫа 
тыттарчё.

Уяв вӗҫӗнче Порфирий Васильевич ҫапла каларё:
- 35 ҫул каялла эпё Шупашкара тухса кайрӑм. Ялта 

начар пулнипе мар, пултарулӑхӑма ӳстерес килчӗ. Сумлӑ 
ҫыравҫӑсем хушшинче пурӑнса пысӑкрах пӗлтерӗшлӗ 
хайлавсем ҫырас терӗм. Хама ӳстернӗ Ҫарӑмсан ҫӗрне 
тав тӑватӑп. Ҫакӑнти ырӑ ҫынсен ӑшши, ҫӑлкуҫсем, 
улӑхсем вӑй парса тӑман пулсан эпӗ ку шая ҫӗкленес 
ҫукчӗ.

П. Афанасьев пултарулӑхӗн никӗсӗ ҫынлӑх, чунлӑх 
ҫинче тӑрать. Ҫак пахалӑхсене темле йывӑрлӑхра та 
ҫухатас марччӗ -  акӑ унӑн хайлавӗсен тӗп шухӑшӗ. Тӑван 
халӑх ҫинчен ҫырнӑ йӗркисем вара чунра мӑнаҫлӑх та 
ӑшӑ туйӑм ҫуратаҫҫӗ:

Хӑш халӑх ывӑлӗ тесен -  

Чӑвашӑн теччӗр-и?
Сан ӑшӑ кӑмӑлу туссен 
Чунне тиверттӗр-и?

Поэтӑмӑрӑн вӑй-халӗ пур-ха, ӗмӗчӗсем пысӑк. 
Юлашки вӑхӑтра йывӑр ҫухатусем (мӑшӑрӗпе ывӑлӗ 
вӑхӑтсӑр ҫӗре кӗнӗ) тӳснӗ пулин те вӑл обществӑри пӗр 
ӗҫрен те пӑрӑнмасть, пуҫне усса ларма шутламасть. 
Пурнӑҫ тупсӑмне, телее вӑл ҫапла ӑнланать: ҫын яланах 
кама-тӑр кирлӗ пулмалла. Юратнӑ геройӗ те унӑн -  
Ҫеҫпӗл Мишши. Ҫавӑн пек пулма тӑрӑшать пурнӑҫра, 
пире те ҫапла вӗрентет.

Тутарстан,
Ҫарӑмсан ялӗ.



Йӑхӑмӑра упрама ӑнтӑлар

Шупашкарти Чӑваш патшалӑх оперӑпа балет тетарӗнче 
авӑнӑн 26-27-мӗшӗсенче Чӑваш наци конгресӗн V Аслӑ 
Пухӑвӗ иртрӗ. Унта пилӗк ҫӗршывран тата Раҫҫейӗн 
25 регионӗнчен килнӗ 700 ытла делегат хутшӑнчӗ.

Президиумра -  ЧР Президенчӗ Н.В. Федоров, ЧР 
Патшалӑх Канашӗн пуҫлӑхӗ М.А. Михайловский, ЧР 
Министрсен Кабинечӗн пуҫлӑхӗ Н.Ю. Партасова, Г.Н. 
Волков академик, ЧНК президенчӗ Г.Н. Архипов, 
Патшалӑх Думин депутачӗ, Раҫҫейри чӑвашсен наципе 
культура автономи пуҫлӑхӗ А.Г. Аксаков, Ульяновск 
область администраци пуҫлӑхӗн ҫумӗ В.В. Марусин тата 
ытти сумлӑ ҫынсем.

ЧНК Ваттисен Канашӗн ертӳҫи А.И. Кипеч, Н.Е. Наумов 
элмен тата СССР Халӑх артистки В.К. Кузьмина пухӑва 
пуҫтарӑннисене пил сӑмахӗсем каларӗҫ.

Аслӑ Пухура ЧР Президенчӗ Н.В. Федоров сӑмах илчӗ. 
Сцена ҫинчен ӑна халӑх тӑвӑллӑн алӑ ҫупса ӑсатрӗ. 
Малалла М.А. Михайловский калаҫрӗ. Саламласа 
килнӗ телеграммӑсене Аслӑ Пухӑвӑн ертӳҫи В.П. 
Станьял вуласа пачӗ. РФ Патшалӑх Думин ертӳҫин Г.Н. 
Селезневӑн саламӗпе А.Г. Аксаков паллаштарчӗ.

Ун хыҫҫӑн трибуна умне отчетлӑ докладпа ЧНК 
президенчӗ Г.Н. Архипов тухрӗ. Ун сӑмахӗнче конгресс 
ӗҫӗ-хӗлӗ, малашнехи тӗллевсем палӑрчӗҫ. Чӗмпӗрсене 
ырӑ сӑмахпа асӑнчӗ докладчик. Ҫитӗнекен ӑрӑва 
чӑвашлатасси, чӑваш чӗлхине вырӑс чӗлхипе пӗр тан 
тӑвассии -  ҫакӑ пӗрремӗш тӗллев пулмалла.

Федерации Атӑлҫи округӗн Чӑваш Енри инспекторӗ 
Д.М. Донсков Раҫҫей Президенчӗн представителӗн С.В. 
Кириенкӑн саламне вуларӗ. Интереслӗ шухӑш каларӗ 
вӑл: «Раҫҫей пуласлӑхӗ Чӑваш Енре пуҫланать». Вӑл 
кунти лӑпкӑ пурнӑҫа тата тӑрӑшуллӑ ҫынсене ҫапла

палӑртрӗ. Тепӗр ҫул Шупашкар Атӑлҫи культура тӗп 
хули пулнине те пӗлтерчӗ вӑл.

Мускавран килнё Г.Н. Волков академик сӑмахӗсем 
вара -  ылтӑн ҫӳпҫерен. Кашни сӑмахӗ -  хӑйнеевӗрлӗ 
пил: ачӑр-пӑчӑра усала ан парӑр, вӗсем пирӗшти пекех 
пулччӑр, алӑк сире ҫупӑрлатӑр, алӑк урати урӑра 
чуптутӑр, килте телей пулмасан -  телей пулас ҫук... 
Арсене вара ҫапла чӗнсе каларӗ: «Арӑмӑрсене Турӑ 
вырӑнне хурӑр, хӑвӑр патша пулсан та ҫитӗ». Тӑван 
чӗлхепе калаҫма пуҫламаллине те пусса палӑртрӗ 
Геннадий Никандрович. Ҫакӑ ҫеҫ йӑхӑмӑра упраса 
хӑварма май парӗ.

Ҫав вӑхӑталла тӗрлӗ регионтан килнӗ делегатсем 
чӑваш халӑхӗн паттӑр ывӑлӗсен -  И.Я. Яковлев, К.В. 
Иванов, Ҫеҫпӗл Мишши -  палӑкӗсен умне чӗрӗ чечексем 
хума тухса кайрӗҫ. Ульяновск облаҫӗнчи чӑвашсен 
наципе культура автономи ертӳҫине П.Я. Уфимкина И.Я. 
Яковлев палӑкӗ патне каякан ушкӑна кӗртрӗҫ.

Тулайран пынӑ делегатсенчен чи малтан чёмпёрсене 
сӑмах пачӗҫ. Делегаци ертӳҫи О.Н. Мустаев Чёмпёр 
облаҫӗнчи чӑвашсен ӗҫӗ-хӗлӗ ҫинчен тӗплӗн те 
йӗркипе каласа пачӗ. Вӑл ҫаплах саккунсене вӑхӑтра 
улӑштарса пымаллине, право енчен Европа халӑхӗсен 
шайӗнче пурӑнмаллине палӑртрӗ.

Кун хыҫҫӑн пухӑннисене область администраци 
пуҫлӑхӗн ҫумӗ В.В. Марусин саламларӗ.

Чӗмпӗр делегацийӗ ЧНКна Л.П. Нюркина тӗрленӗ 
И.Я. Яковлев портретне парнелерӗ.

Калаҫакансем трибуна ҫинчен кайсан конгресӑн 
ҫӗнӗ уставӗ пирки сӑмах тапранчӗ. Тавлашусӑр, хӗрӳ 
калаҫусӑр пулмасть кун пек чух. Ҫапах та юлашкинчен 
килӗшӳ патне пырса тухрӗҫ курӑнать.

ЧНК президентне суйласси вара лӑпкӑ иртрӗ. 
Г.Н. Архипова делегатсем шанаҫҫӗ -  тепӗр срока



суйларӗҫ.
Аслӑ Пуху программи вӗҫленсен ӳнер ӑстисен 

концерчӗ тытӑнчӗ.
Тепӗр кун Пуканесен театрӗнче ҫӗнӗ Мӑн Канашӑн 

пӗрремӗш ларӑвӗ иртрӗ. Ӗҫе пуҫӑниччен ЧР пичет 
тата информаци политикин министрӗ Н.И. Володина 
тулайри массӑллӑ информаци хатӗрӗсен хастар 
ӗҫченӗсене министерствӑн Хисеп грамотисене пачӗ. 
Ҫак чыса «Канаш» хаҫатӑн тёп редакторӗ В.Ф. Ромашкин 
тата «Еткер» телекӑларӑмӑн редакторӗ О.Н. Мустаев 
та тивӗҫрӗҫ. ЧР культураӑпа национальноҫсен ӗҫӗсен 
министрӗ О.Г. Денисова нумаях пулмасть Шупашкарта 
иртнӗ тулайри чӑваш ҫамрӑкӗсен фестивалӗ ҫинчен 
каларӗ, чи хастаррисене министерствӑн Тав хучӗсене 
пачӗ. Ӑна илме О.Н. Мустаев, Ҫинкӗл педколледж 
директорӗ С.П. Сахарцев, Ульяновск патшалӑх 
педуниверситечӗн ректорӗ Ю.А. Грушевский тивӗҫлӗ 
пулчӗҫ. Наука конференцине хутшӑнса пӗрремӗш 
вырӑн йышӑннӑ (доклад ҫырса) И.А. Мостякована Мухтав 
грамоти пачӗҫ. Ҫак ӗҫрех пӗрремӗш вырӑн йышӑннӑ 
А.А.Степанова тата С.Д. Кудрявцева ячӗсемпе те Грамота 
пачӗҫ. Пултарулӑх конкурсӗнче ҫӗнтернӗ Ульяновск 
патшалӑх педуниверситечӗн чӑваш уйрӑмӗнчи хӗрсен 
юрӑ ушкӑнӗ тата Ульяновск педколледжӗнчи О.Н. 
Павлова вара Диплома тивӗҫрӗҫ.

Мӑн Канаш ларӑвӗ хыҫҫӑн гуманитари наукин 
институтӗнче «Н.Я. Бичурин еткерлӗхӗ тата паянхи 
ӑсталӑхпа культура аталанӑвӗн ыйтӑвӗсем» ятлӑ ӑслӑлӑх 
конференцине васкарӗҫ ҫынсем. Кайран делегатсене 
Шуршӑлти (Сӗнтӗрвӑрри районӗ) Космонавтика 
музейне илсе кайса кӑтартрӗҫ.

Шупашкар хули.



15 ҫул — вӗҫев йӗркеллӗ

Пушкӑрт ҫӗршывӗ -  Раҫҫейри чӑвашсем йышлӑ 
пурӑнакан регион. Паян кунта 118 пин чӑваш пурӑнать 
(республикӑри халӑхӑн 3 проценчӗ). Вӗсем 12 районта 
йышлӑ сарӑлнӑ. Уйрӑмах Авӑркас, Пишпӳлек, Пелепей 
тӑрӑхӗнче нумай.

Ҫӗнӗ самана ҫитсен кунта чӑвашла хаҫат кӑларас 
пирки хӗрӳ ӗҫ пуҫланать. 1989 ҫулхи юпа уйӑхӗн 19- 
мӗшӗнче Толбазӑ ялӗнче -  Авӑркас район центрӗнче -  
«Урал сасси» хаҫатӑн 1-мӗш номерӗ пичетленсе тухать. 
Ун хысҫӑн -  тата иккӗ. Пысӑк вырӑнти пуҫлӑхсене ку 
пуҫару килӗшсех каймӑн-тӑр: вӗсем хаҫата ҫырӑнтарса 
халӑх хушшинче сарма ирӗк памаҫҫӗ. Вӑй илсе 
ӗлкӗреймесӗрех хаҫат тухас ӗҫ путланса ларать.

Тепӗр ҫулталӑкран хастар чӑвашсем ҫине тӑнипе пӑр 
тапранса каять. 1990 ҫулхи юпа уйӑхӗн 26-мӗшӗнче 
Пушкӑртстан Республикин Аслӑ Канашӗ тӗрлӗ шайри 
хаҫатсем кӑларасси ҫинчен постановлени кӑларать. 
Унта «Урал сассине» те кӗртеҫҫӗ. Ҫапла вара вӑл 
Пелепейре 1991 ҫулхи кӑрлач уйӑхӗнче ҫӗнӗрен тухма 
пуҫлать.

Ҫак вӑхӑтра вӑл хӑйӗн тӗп тӗллевне пурнӑҫларӗ: Урал 
тӑрӑхӗнчи чӑвашсене чӑмӑртарӗ, пултаруллӑ ҫырав- 
ҫӑсене, сӑвӑҫсене, журналистсене палӑртрӗ. Хаҫат урлӑ 
ытти талантлӑ чӑвашсем те тупӑнчӗҫ.

Ҫак кунсенче Пелепей хулинче (унта 70 пине яхӑн 
ҫын пурӑнать) «Урал сасси» тухма тытӑннӑранпа 15 
ҫул ҫитнине халалласа уяв ирттерчӗҫ. К. Ивановпа 
Ухсай Яккӑвӗ ҫуралнӑ тӑрӑха хӑнасем тӗрлӗ хуларан 
килсе ҫитрӗҫ: Шупашкартан, Чӗмпӗртен, Ӗпхӳрен, 
Ҫтерлӗрен... «Урал Батор» ятлӑ наци культурисен центрӗ 
лӑк тулличчӗ.

Хаҫатӑн тёп редакторӗ Ю. Михайлов ун кун-ҫулӗ,



ӗҫӗ-хӗлӗ, тӗллевӗ, малашлӑхӗ пирки каласа пачӗ. 
Ҫаплах Юрий Николаевич чи хастар обществӑлла 
корреспондентсене Хисеп грамоти тата парне парса 
чысларӗ, ҫав шутра шкул ачисене те. Пушкӑртстан 
Республикин пичетуправлени пуҫлӑхӗн ҫумӗ Ф. Кудакаев 
редакцие ҫӑмӑл автомобиль уйӑрса панине пӗлтерчӗ. 
Парне-тӗк -  парне! Тӗрлӗ шайри пуҫлӑхсем, хӑнасем те 
пуш алӑпа пыман: телевизор, видеомагнитофон, факс 
тата ытти кирлё япаласем. «Канаш» хаҫат ятёнчен 
-  редакцире кӑларнӑ кёнекесен пуххи. Халё Урал 
чӑвашӗсем Чӗмпӗрти тӑванӗсем пирки нумайрах пёлме 
пултарӗҫ ёнтё.

ЧНК пуҫлӑхӗ Г. Архипов тата «Хыпар» хаҫатӑн тёп 
редакторӗн ҫумӗ Г. Максимов инҫетри Чӑваш Енрен 
килсе ҫитни те халӑха савӑнтарчӗ: апла пулсан 
Пушкӑрт чӑвашӗсен пурнӑҫӗ пӗтӗм чӑваш тӗнчине 
интереслентерет.

Уяв концертне Пелепейри чӑваш ушкӑнӗсем -  «Илем», 
«Чарлан», чӑваш гимназинче вӗренекенсем, Ермекей 
районӗнчи Чӑваш Хурамалтан пынӑ Валентина Павлова 
(вӑл сцена ҫине хӑй ҫырнӑ юрӑпа тухрӗ) хутшӑнчӗҫ. 
Ҫаплах пӗрле пурӑнакан тусӗсене саламлама пушкӑрт 
артисчӗсем те килнӗччӗ.

Тухса калаҫакансенчен пӗри ҫаплах каларӗ: «Ҫак 
тапхӑрта хаҫатӑмӑр питӗ пысӑк утӑм турӗ. Малтанхи 
номерсемпе паянхисене танлаштарсан -  ҫӗрпе пӗлӗт 
хушши пек. Пушкӑрт чӑвашӗсен хаҫачӗ тухма тытӑннине 
тӗнче уҫлӑхне вӗҫсе тухнипе танлаштарма пулать. 15 
ҫул иртрӗ -  вӗҫев йӗркеллӗ-ха».

Малашне те ҫапла пултӑр. Хаҫат тусӗсем йышланччӑр, 
пулӑшакансем тупӑнсах тӑччӑр. Хаҫата пулӑшни -  
хамӑра пулӑшни. Ун пек пурте ҫӳллӗрех ҫӗкленӗпӗр.

Пушкӑртстан Республики, Пелепей хули.



Каргин -  авалхи чӑваш ялӗ

Каргин (Каркиел) -  Вешкайма районӗнче чӑвашсем 
нумай пурӑнакан пӗртен-пӗр ял. 1000 ҫынран 230-шӗ 
таса чӑваш. Нумайӑшӗ вара ытти халӑх ҫыннисемпе 
хутӑшса ҫемье ҫавӑрнӑ, вёсен ачисене шутласан 500 
ҫынран та иртсе каять.

Ку яла 1672 ҫулта чӑвашсем йӗркеленӗ. Ун ячӗ 
Вӑта Туварма пулнӑ, унтан Туарма тенӗ. Каярах кунта 
вырӑссем, ирҫесем пурӑнма тытӑннӑ, хутӑш ҫемьесем 
нумайланнӑ. Чӑваш чӗлхине вара манма пуҫланӑ. 
Хальхи ҫамрӑксем унпа усӑ курмаҫҫӗ ӗнтӗ. Лару- 
тӑру малашне те ҫапларах пулсан ку ялта чӑвашсем 
пурӑннине те манса кайӗҫ. Ҫакна «Канаш» хаҫата пёр 
ҫын та ҫырӑнса илменни ҫирӗплетет.

Ульяновск облаҫӗнчи чӑвашсен наципе культура 
автономийӗн ӗҫтавкомӗ ку шухӑшпа килӗшмест. 
Ҫавӑнпа та ун делегацийӗ пушӑн 11-мӗшӗнче Каргина 
ҫитсе курчӗ. Ун тӗллевӗ -  районта автономи филиалне 
йӗркелесси. Вешкаймӑсем хӑнасене питӗ тарават кӗтсе 
илчӗҫ. Район администраци пуҫлӑхӗ А.Ф. Волчков та 
хутшӑнчӗ мероприятие. Вӑл трибуна ҫинчен чӑвашсенчен 
тӗрлӗ енӗпе тӗслӗх илме май пуррине палӑртрӗ, ҫав 
вӑхӑтрах ытла вӑтанма кирлӗ мар, ҫак наци ҫынни 
пулнишӗн мӑнаҫланма вӗренмелле терӗ. Ҫаплах 
Анатолий Федорович мӗнле пуҫарӑва та пулӑшма 
шантарчӗ. Вырӑнти администраци пуҫлӑхӗ П.А. Кряжев 
ялти ӗҫ-пуҫпа паллаштарчӗ. Киров ячёллё ял хуҫалӑх 
пуҫлӑхӗ Н.Т. Тубакин пӗлтӗр производство коооперативӗ 
тупӑш курнине пӗлтерчӗ. Апла пулсан кунта ӗҫле пӗлеҫ- 
ҫӗ. Сӑмах май ҫакна каласа хӑвармалла: кунта 20-25 
ҫул каялла Чӑваш Енрен куҫса килнисем те чылай. 
Уйрӑмах -  Елчӗк районӗнчен. Ҫаплах патӑрьелсем, 
комсомольскисем те пур.

УОЧНКА пуҫлӑхӗ В.И. Сваев пухӑннисене облаҫри 
наци юхӑмӗ ҫинчен каласа пачӗ, вырӑнти чӑвашсене 
хавхалантарма филиал кирлӗ терӗ. Ҫаплах вӑл Вешкайма

тӑрӑхӗнче кӑҫал Акатуй ирттерес шухӑша пӗлтерчӗ. 
«Тӑван чӗлхене, йӑла-йӗркене килес ӑрусем те пӗлччӗр 
тесен питӗ нумай тӑрӑшмалла-ха, тӗрлӗ ҫӗре ҫитсе 
чӑвашсене вӑратмалла, вёсен хушшинче хастарсем 
шырамалла. Паян та эпир кунта ҫак шухӑшпах килтӗмӗр», 
- терё Владимир Ильич.

Тёп вӗрентӳ управленийён тёп специалисчӗ Ф.Т. 
Улендеева, «Еткер» телекӑларӑмӑн аслӑ редакторё О.Н. 
Мустаев, учительсен пӗлӗвне ӳстерекен институтри 
методист В.А.Архипова та тӑван чӗлхерен уйрӑлни 
пысӑк инкек патне -  халӑх пётесси патне -  илсе пыма 
пултарни ҫинчен пӑшӑрханса калаҫрӗҫ. Капла та 1956 
ҫул хыҫҫӑн чылай ӑру ҫухатрӑмӑр. Йывӑҫ тымарне 
кӑклама юрамасть. Вӑл хӑрма пултарать. Чӑнах та, 
кунти шкулта иккӗмӗш ҫул чӑваш культура кружокӗ 
ӗҫлет. Анчах ятарлӑ кӗнекесем, программӑсем, 
методика пособийӗсем ҫитмеҫҫӗ. Ульяновск хӑнисем 
шкула шӑпах ҫаксене парнелесе хӑварӗҫ. Кун хыҫҫӑн 
ӗҫ-пуҫ лайӑхланас шанчӑк ҫуралчӗ.

УОЧНКАн Вешкайма районӗнчи уйрӑмӗн Канашне 
9 ҫынран суйларӗҫ. Пуҫлӑх пулма Николай Андреевич 
Салюкова шанчӗҫ (вӑл районти капиталлӑ строительство 
пайне ертсе пырать, инженер-строитель). Ун ҫумӗ -  
Людвиг Николаевич Яковлев. Секретарӗ -  Людмила 
Егоровна Бутылкина.

Малашнехи ӗҫ ҫак йыш ҫине тиенет ёнтё, мёншён 
тесен Ульяновскран пӗрре пырса пӗтӗм ыйтӑва татса 
пама май ҫук. Эпир вара хӑш вӑхӑтра та вёсене 
пулӑшма хатёр.

Конференци концертпа вӗҫленчӗ. Сцена ҫине вырӑнти 
чӑвашсенчен йӗркеленӗ ушкӑн, шкул ачисем -  Лена 
Степанова, Юля Денисова тухса юрларӗҫ. Юлашкинчен 
вара пухӑннисене «Эревет» ушкӑн (ертӳҫи Раҫҫей 
культура тава тивӗҫлӗ ӗҫченӗ Н.Ф. Косырев) чӑваш 
юрри-кӗввипе савӑнтарчӗ.



Кашни ялах поэт ятне памаҫҫӗ

-  Кашни ялтах ҫуралмасть поэт,
Кашни ялах поэт ятне памаҫҫӗ, -
тесе ҫырнӑ пӗр сӑввинче чӑваш халӑх поэчӗ 

Порфирий Афанасьев. Ку йӗркесене Ҫеҫпӗл Мишшине 
халалланӑ.

Ҫапла, нумай ҫыравҫӑ псевдоним валли хӑй ҫуралса 
ӳснӗ ял ятне илет пулсан - Ҫеҫпӗл Мишшин йӑлтах 
урӑхла. Касаккасси хӑйӗн мухтавлӑ ывӑлне пула Ҫеҫпӗл 
пулса тӑнӑ.

Кӑҫал чӑваш сӑвӑ тытӑмне хываканӗ -  Ҫеҫпӗл Мишши 
ҫуралнӑранпа 105 ҫул ҫитрӗ. Ҫакна паллӑ тума поэтӑн 
тӑван ялне Шупашкартан сумлӑ ушкӑн килсе ҫитрӗ.

Ӑна ял хӗрринче вырнаҫнӑ Ҫеҫпӗл музейӗ умӗнче 
ҫӑкӑр-тӑварпа кӗтсе илчӗҫ. Унтан уява пухӑннисем 
кӑвар чӗреллӗ поэтӑн бюсчӗ умне пуҫтарӑнса митинг 
ирттерчӗҫ. Пурте Михаил Кузьмин (Ҫеспӗл Мишши) 
ҫуралнӑ ҫурт вырӑнне ҫитрӗс. Унта халӗ хӗрлӗ кирпӗчрен 
асӑну ҫурчӗ туса лартнӑ. Ачасем ентешӗн хӗрӳллӗ 
сӑввисене вуларӗҫ.

Ҫапла пуҫланчӗ регионсен хушшинчи «Ҫеҫпӗл чӗнӗвӗ» 
фестиваль.

Ун хыҫҫӑн халӑх Культура ҫуртне кӗрсе вырнаҫрӗ.
Уява чӑваш халӑх поэчӗ, Ҫеҫпӗл Мишши ячӗллӗ 

фондӑн пуҫлӑхӗ Валерии Туркай уҫрӗ. Вӑл Ҫеҫпӗл 
Мишши чӑваш халӑхӗшӗн ирӗклӗх символӗ пулнине 
палӑртрӗ. «Вӑл паян та чӗрӗ, хӑйӗн ӗҫне тӑвать. Ун вӗри 
чӗри ӑшши пире ӑшӑтса, хавхалантарса тӑрать», - терӗ 
вӑл. Ҫав вӑхӑтрах пӑшӑрханнине те пӗлтерчӗ: юлашки 
ҫырав тӑрӑх, Раҫҫейре 13 пин ытла чӑваш чакнӑ. «Ҫакна 
курсан Ҫеҫпӗлӗмӗр мӗн каланӑ пулӗччӗ-ши? Ун пирки 
шутламан вӑл, чӑваш халӑхӗ йышланасса, аталанасса 
шаннӑ», - терӗ В. Туркай.

Пухӑннисем умӗнче Канаш район администраци 
пуҫлӑхӗн ҫумӗ В. Степанов, районти культура пайӗн 
пуҫлӑхӗ О. Егорова, ЧР культура министерствин тӗп 
специалисчӗ В. Афанаьсева, Раиса Сарпи сӑвӑҫ, ЧР



культура тава тивӗҫлӗ ӗҫченӗ А. Кибеч, чӑваш халӑх 
поэчӗсем Ю. Сементер тата П. Афанасьев, вырӑнти 
администраци пуҫлӑхӗ Р. Иванова тата ыттисем тухса 
калаҫрӗҫ. Чӗмпӗр тӑрӑхӗнчи чӑвашсенчен ҫак йӗркесен 
авторӗ тухса саламларӗ, ялти библиотека валли «Канаш» 
хаҫат редакцийӗнче кӑларнӑ кӗнекесене парнелерӗ. 
Ҫаплах Ҫеҫпӗл Мишши ашшӗпе пӗртӑванӗн -  Петрӑн 
ывӑлӗ К. Кузьмин сӑмах илчӗ.

- Самана улшӑнсан та Ҫеҫпӗл ятне пӑрахӑҫламарӗҫ, 
вӑл ҫӗнӗ тӗссемпе ҫуталчӗ. Ҫакӑ лайӑх. Анчах та 
пӑшӑрханмалли те пур паян. Ачасене чӑвашла 
вӗрентесси тивӗҫлӗ шайра мар. Чӑваш ялӗнчи 
чӑваш ачисемех урамра хӑйсем хушшинче вырӑсла 
перкелешеҫҫӗ. Ку хамӑра пӗтерекен ҫул. Пуҫламӑш 
класранах ачасене тӑван чӗлхене вӗрентмелле, - тӳррӗн 
калаҫрӗ вӑл.

1996 ҫултанпа Ҫеҫпӗл Мишши ячӗллӗ преми параҫҫӗ. 
Кӑҫал вёсен шутне В. Гордеев строитель тата Н.Ишентей 
сӑвӑҫ хутшӑнчӗҫ. Пӗрремӗшӗ Шупашкарти Ҫеҫпӗл 
Мишши пурӑннӑ ҫурта тӗпрен юсаса ҫӗнетнӗ, унта халӗ 
музей уҫнӑ. Иккӗмӗшӗ ялта пурӑнсах хӗрӳллӗ сӑвӑсен 
темиҫе кӗнекине пичетлесе кӑларма пултарнӑ.

Красноармейски районӗн историпе таврапӗлӳ музейӗн 
ертӳҫи В. Серафимов пухӑннисене Алманчӑ ялӗнчи 
чиркӗвӗн 1878-1884 ҫулхи метрика кӗнекине кӑтартрӗ. 
Унта Ҫеҫпӗл Мишшин амӑшне -  Агафья Николаевнӑна 
-  нарӑс уйӑхӗн 11-мӗшӗнче Павел Чебоксаров пачӑшкӑ 
шыва кӗртнине ҫырса хунӑ. Ҫураласса вара вӑл нарӑсӑн 
5-мӗшӗнче Шывпуҫ Чуракасси ялӗнче ҫуралнӑ (ашшӗ -  
Николай Никифоров, амӑшӗ -  Мария Петрова).

Юлашкинчен сцена ҫине вырӑнти артистсем тата 
«Уяв» ансамбль тухрӗҫ.

Чӑваш Республики,
Канаш районӗ,
Ҫеҫпӗл ялӗ.



Кирова -  хоккей курма

Пӑр ҫинче мечӗкпе хоккейла вылясси Ульяновскра 
анлӑ сарӑлнӑ. Совет Союзӗн чемпионатёнчех «Волга» 
команда кёмёл тата бронза медальсем илме 
пултарнӑ.

Раҫҫей чемпионатёнче те Ульяновск хоккеисчёсен 
бронза медаль пур, ӑна вёсем 1996-1997 сезонра ҫӗнсе 
илчӗҫ. Сезон вӗҫӗ ҫапларах пулчӗ.

Нарӑс варри. «Волгӑн» тата икӗ вӑйӑ ирттермелле: 
Кировра -  «Родинӑпа» тата Сыктывкарта -  «Строительпе». 
«Родина» «Волгӑран» виҫӗ очко малта пырать, анчах 
унӑн пӗр вӑйӑ ҫеҫ юлнӑ -  Ульяновск хоккеисчӗсемпе. 
Киров ҫӗнтерсен -  пире медаль лекмест, никам та 
ҫӗнтереймесен е эпир парӑнтарсан бронза медальшӗн 
тупӑшса пӑхма май пур.

Ҫакна шута илсе «Волга» спорт клубё хоккея 
юратакансене Кироври вӑййа курма илсе кайрё. 55 рул- 
ҫӳревҫӗ шутне эпё те лекрём.Ульяновскра пёр вӑйӑ 
та сиктермен -  ют хулана та кайса курам-ха терём.

Карпа 10 сехетре «Скания» автобуса лартӑмӑр та инре 
рула тухрӑмӑр -  700 рухрӑм. Ҫанталӑк темире кун рил- 
тӑманлӑ тӑрать, 20 градус ытла сивӗ. Икӗ сехет пыратпӑр 
ӗнтӗ: хӑшӗсем кировсемпе мёнлерех вылямаллине 
сӳтсе яваррӗ, теприсем кӗленче туртса кӑларчӗр те 
черккесене пулас рӗнтерӳшӗн пушатма тытӑнчӗр, вир- 
рёмёшёсем тёлёрме пурларёр... Унччен те пулмасть 
-  автобус сылтӑмалла тайӑлса кайрё, урапа айёнче юр 
шӑтӑртатрӗ. Нумай та каяймарӑмӑр -  автобус тарӑн 
юр ӑшне чикӗнчӗ, сылтӑм енне рурма выртрё.

Ҫур алӑк юрпа хупланнӑ. Кӑшкӑру пурланчӗ:
- Хыралалла пар, хӑвӑртрах тух, хоккея кая 

юлатпӑр!..



- Час чышса кӑларатпӑр!
Темиҫе минут аппалансан алӑка хире-хире уҫрӑмӑр. 

Ҫул варрине тухрӑмӑр ҫеҫ -  «Жигули» пырса чарӑнчӗ. 
Машинӑран ГАИ ҫыннисем тухрӗҫ. Эпир Тутарстанра 
иккен, Апас ялӗнче, Ҫанталӑк начаррипе милиционерсем 
дежурствӑна тухнӑ. Вӗсем трактор шырама кайрӗҫ. 
Пӗрне тупма йывӑр пулман: хуҫи К-700 улӑп тракторне 
урама хӑварнӑ та пӗлӗшӗсем патӗнче эрех ӗҫсе ларать. 
Тепӗрне, бульдозеристне, килӗнчен вӑратса килчӗҫ. 
Ҫапла икӗ тракторпа пирӗн автобуса кӗрт ӑшӗнчен 
туртса кӑларчӗҫ: пӗри ҫул уҫса пырать, тепри сӗтӗрет. 
Ҫапла сехет ҫурӑ ҫухатрӑмӑр.

Кирова тайга тӑрӑх каймалла: вӑрман, вӑрман... 
Йывӑҫсем пирӗн тӑрӑхринчен чылай ҫӳллӗрех.

... Вӑйӑ пуҫланма тӑватӑ сехет юлсан стадиона 
ҫитрӗмӗр. Машинӑсем пӑр тасатаҫҫӗ, пӗр ҫын та ҫук 
-  эпир вара пӗтӗм ушкӑнпа: «Волга!», «Волга!» - тесе 
кӑшкӑратпӑр.

Вӑйӑ вӑхӑтӗнче вара эпир, Ульяновскран пынисем, 
ҫичӗ пин ҫынран хытӑрах кӑшкӑртӑмӑр. Кунта хоккей 
курнӑ чух шӑпӑрт тӑма килӗштереҫҫӗ пулмалла. Ҫумра 
тӑракан вырӑнти виҫӗ хӗр пӗрремӗш таймра пире 
хирӗҫлесе: «Родина!», «Родина!» - тесе кӑшкӑрчӗ. Тӑхтав 
вӑхӑтӗнче вӗсене пирӗн ҫамрӑксем пиво ӗҫтерчӗҫ, 
шӑкӑл-шӑкӑл калаҫрӗҫ. Хайхисем: «Волга!», «Волга!» - 
кӑшкӑраҫҫӗ. Тӗлӗнмелле!..

Ульяновск хоккеисчӗсем лайӑх вылярӗҫ, вӑйӑ 2:2 
шутпа вӗҫленчӗ. Пире ҫакӑ кирлӗччӗ те! Хоккеистсем 
хӑйсене пулӑшнӑшӑн пире чун-чӗререн тав турӗҫ. 
Пиртен хӑшӗ-пӗрин сасси ҫӗтнӗччӗ ӗнтӗ -  пӗтӗм вӑйне 
(сассине темелле ӗнтӗ) хоккея панӑ.

Каялла таврӑннӑ чухне ҫывӑракан сахал пулчӗ -  ҫул 
тӑршшӗпе бронза медаль ҫинчен калаҫрӗҫ.



Чӑнах та, «Волга» юлашки вӑйӑра «Строителе» 4:2 
шутпа ҫӗнтерчӗ те анӑҫ ушкӑнӗнче иккӗмӗш вырӑн 
йышӑнчӗ.

Виҫҫӗмӗш вырӑншӑн тупӑшса -  «Сибсельмаш» 
командӑна парӑнтарчӗ. Медаль -  кӗсьере!

“Канаш” , 9 №, 2004 ҫ.



Пуррине пӗтерме ҫӑмӑл

Тереньга районӗнче виҫӗ пине яхӑн чӑваш, вӗсем 
йышӗпе иккӗмӗш вырӑн йышӑнаҫҫӗ (вырӑссем хыҫ- 
ҫӑн). Паян тӑватӑ шкулта (Патуел, Хӗветӗрьел, Зеленец, 
Красноборск) чӑваш фольклор кружокӗсем пур. Маларах 
ку йыша Тури Кукка (Сосновка) та кӗретчӗ, Н.Д. 
Мартынова вӗрентӳҫӗ тата тарапӗлӳҫӗ ачасене чӑваш 
культурипе паллаштаратчӗ. Юлашки темиҫе ҫулта (Н.Д. 
Мартынова шкултан кайнӑ хыҫҫӑн) чӑваш культура 
вучахӗ кунта сӳннӗ.

Вырӑнти лару-тӑрӑва тиш керм е тӗп вӗрентӳ 
управленийӗн специалисчӗпе Ф.Т. Улендеевапа пӗрле 
Тереньгана ҫитрӗмӗр. Вӗрентӳ пайӗн пуҫлӑхӗ А.Э. 
Конгро районта этно-наци вӗрентӗвӗ мӗнле шайра 
пынипе паллаштарчӗ. Л.К. Захарова методист пире 
Тури Куккана илсе кайрё. Ирҫе кружокне ҫӳрекенсен 
пултарулӑхне кӑтартса пачӗҫ. Чӑваш сасси илтӗнменни 
вара кулянтарчӗ. Чӑвашсемпе ирҫесем йышӗпе тан 
пурӑнакан ялта ӗҫ пӗр енне чалӑшса кайни лайӑхах 
мар.

Ҫакӑн ҫинчен шкул директорӗпе В.Н. Писчанкинпа, 
унӑн ҫумӗсемпе уҫӑ калаҫу иртрӗ. Федосия Тимофеевна 
ӗҫ-пуҫ ҫапла килсе тухнин сӑлтавне ним пытармасӑр 
пӗлтерчӗ: шкул пуҫлӑхӗсен кӑмӑл-туртӑмӗ ҫукки. Хӑвна 
хӳтӗлесе сӑлтавсем шырама пӑхни вара -  вӑйсӑрлӑха 
кӑтартни ҫеҫ.

Телее, шкул директорӗ ӑнланакан, ӗҫлеме пултаракан 
ҫын пулчӗ. Вӑл Ф.Т. Улендеева асӑрхаттарнине шута 
илсе ҫитес вӗренӳ ҫулӗнче чӑваш кружокӗ уҫма 
шантарчӗ. Шкул библиотеки «Канаш» хаҫат ҫырӑнса 
тӑни те чуна кӑштах ӑшӑтрӗ. Апла пулсан Тури Куккара 
малашне ачасем чӑвашла юрлама-ташлама, вулама- 
ҫырма вӗренес шанчӑк пур. Пӗрлехи вӑйпа ҫак лава 
вырӑнтан хӑвӑртрах тапратасчӗ.



«Сувар» тусӑмӑр вуннӑ тултарчӗ

«Канаш» хаҫатӑн тусӗ, ӗҫтешӗ -  Тутарстан чӑвашӗсен 
«Сувар» хаҫачӗ нумаях пулмасть 10 ҫул тултарчӗ. Ҫакна 
халалласа «Ак Барс ятлӑ ҫамрӑксен культурӑпа спорт 
центрӗнче анлӑ уяв иртрӗ.

Залра хаҫатӑн чи ҫывӑх тусӗсем , ӑна чунтан 
юратакансем. Уява республика пуҫлӑхӗсем -  Министрсен 
Кабинечӗн председателӗ ҫумӗ З.Р. Валеева, Патшалӑх 
Канашӗн председателӗн ҫумӗ Р.А. Ратникова, Тутарстан 
Республикин «Татмедиа» массӑллӑ коммуникаци 
агентствин тёп редакторӗ М.Я. Муратов пынӑ. Чӑваш 
Республикинчен Министрсен Кабинечӗн председателӗн 
ҫумӗ, пичет тата информаци политикин министрӗ В.В. 
Андреев ертсе пыракан ушкӑн пырса ҫитнӗ. Юратнӑ 
хаҫатне чыс тума Тутарстанри вунсакӑр район 
ҫыннисем кӑмӑл тунӑ.

Уява Д. Нестеров (телевидени дикторӗ) тата «Сувар» 
хаҫат журналисчӗ С. Маркина ертсе пычӗҫ.

«Суварӑн» паянхи ӗҫ-пуҫӗ, малашнехи тӗллевӗсем 
пирки ун тёп редакторӗ К.А. Малышев каласа пачӗ, 
унчченхи редакторсене -  В.И. Данилова, Н.М. Сорокина,
А.К. Иванова -  хаҫат ҫак шая ҫиттӗр тесе тӑрӑшнӑшӑн 
тав турӗ.

- «Суварта» йывӑр вӑхӑтсем нумай пулчӗҫ, малашне 
редакцире веҫех йӗркеллӗ пултӑр, - тесе вӗҫлерӗ 
сӑмахне Константин Анатольевич. Паллах, уявра 
парнесӗр пулмасть. Кӳршӗ республикӑра тухса тӑракан 
хаҫат редакцине чӗмпӗрсенчен «Канаш» хаҫатра 
калӑпласа кӑларнӑ 10 ытла кӗнеке патӑмӑр. Халӗ 
суварҫӑсем Чӗмпӗр Енри чӑвашлӑх юхӑмӗ пирки чылай 
пӗлеҫҫӗ ӗнтӗ.

Уяв программине артистсем илемлетрӗҫ. Аташне



саламлама Шупашкартан «Сувар» ташӑ ансамблӗ 
(ертӳҫи А. Музыкантов, Ҫӗпрел районӗнчи Турхан Упире 
ҫуралса ӳснӗскер) килнё. Ялсенче мӗн чухлӗ пултаруллӑ 
юрӑҫӑтата! Нурлат районӗнче пурӑнакан И. Сафандеева, 
сӑмахран, пӗлтӗр Шупашкарта иртнӗ «Кӗмӗл сасӑ» 
конкурсра гран-при ҫӗнсе илнӗччӗ. Нимӗҫ хӗрарӑмӗ 
Эльвира та вӗсенчен юласшӑн пулмарӗ, чӑвашла юрӑ 
шӑрантарчӗ.

Тутарстанра чӑваш халӑх культурине аталантарас 
ӗҫре «Сувар» хаҫатӑн тӳпи пысӑк. Ҫавӑнпа та ку -  
хаҫатӑн кӑна мар, пӗтӗм чӑваш халӑхӗн уявӗ пулчӗ.

Хусан.

“Канаш” , 18 №, 2004 ҫ., ака, 29.



Ҫын хуйхи пӗлӗтрен курӑнмасть

1988 ҫулхи раштав уйӑхӗнче Арменире ҫӗр чӗтренсе 
пысӑк хуйхӑ кӳчӗ. Вилекенсен шучӗ кӑна 25 пине ҫитрӗ. 
Аманнисем, ҫывӑх ҫыннисемсӗр тӑрса юлнисем, тӑлӑх 
ачасем, ишӗлнӗ ял-хуласем... Калама ҫук пысӑк инкек! 
Пӗтӗм ҫӗршыв (ун чухне СССР саланса кайманччӗ-ха) 
эрменсене пулӑшма васкарӗ.

Ишӗлчӗксене чакаласа тухсан, чул-хӑйӑра ҫӳп-ҫап 
вырӑнне кайса тӑксан строительсен черечӗ ҫитрӗ. Эпӗ 
ун чухне Ульяновскри пёр строительство организацинче 
маҫтӑрта ӗҫлеттӗмччӗ. Армение ӗҫлеме каймалли 
ҫинчен калаҫу тапрансан пуҫлӑхсене тӳрех хам унта 
ҫитесси пирки пӗлтертӗм.

Икӗ автобуспа (40 ытла ҫын) пуш уйӑхӗн 10-мӗшӗнче 
ҫула тухрӑмӑр. Тӑватӑ талӑк кайрӑмӑр Спитак районне. 
Кам-тӑр шанмасса та пултарать -  ҫул ҫинче пӗрре те 
ҫывӑрман. КАВЗ автобус -  «Икарус» мар. Мӗнле ҫывӑрас 
килсен те иккӗ-виҫҫӗ ялт-ялт сиктерет те -  ыйхӑ вӗҫсе 
каять. Пуҫа чӳрече ҫумне таянтаратӑн ҫеҫ -  танк-танк! 
тутарать... Пӑхса пыратӑн вара чӳречерен. Шоферсем 
вара икшерӗн, улшӑнса пыраҫҫӗ. Чӑнах та, пӗррехинче 
виҫӗ сехет Сухуми хулинче ларма тиврӗ. Эпир унта ир 
енне виҫӗ сехете ҫитрӗмӗр. Заправка 6 сехетре ҫеҫ 
уҫать. Ҫав вӑхӑтра пуҫа чӳрече ҫумне хурса кӑштах 
тӗлӗрсе илнӗ. Унта та пулин кашни ҫур сехетре алӑри 
сехет ҫине пӑха-пӑха илетӗн -  хӑҫан 6 ҫитет?

Пире Спитакран 9 ҫухрӑмра вырнаҫнӑ Гегасар 
ялне илсе ҫитерчӗҫ. Ирхине 5 сехет. Пысӑк палаткӑра 
вырнаҫнӑ столовӑя илсе кӗрсе апатлантарчӗҫ. «Ну 
халь ҫывӑратпӑр ӗнтӗ!» -  тетпӗр эпир, ывӑннӑскерсем. 
Пулмарӗ. Колонна пуҫлӑхӗ пычӗ те: «Эпӗ сире лайӑх 
ӑнланатӑп, инҫе ҫул килсе ывӑннӑ эсир... Ҫапах та паян



ӗҫлемелле пулать, планран юлса пыратпӑр» , -  тет.
Мӗн тӑвӑн -  кунта курорта килмен-ҫке. Щитран тунӑ 

ҫуртсене ӑшӑ паракан пӑрӑхсем кӗртме, котелсем 
вырнаҫтарма тытӑнтӑмӑр. Кунта ҫакна каламалла: 
ҫыннисем те, техники те, стройматериале те -  пурте 
Ульяновск облаҫӗнчен. Пирӗн облаҫӑн ҫак яла тепёр 
хут ҫӗклемелле. Ял пулнӑ вырӑна бульдозерпа хырса 
тикӗсленӗ, варринче пёр вакун ларать. Ҫырма хёрринче 
икӗ чул ҫурт ишӗлчӗкӗсем пур. Ҫакӑ Гегасар ялӗ. Ҫӗнӗ 
ҫуртсене урӑх вырӑна ҫерем ҫине лартнӑ.

Эпир тинӗс шайӗнчен икӗ ҫухрӑм ҫӳлерех вырнаҫнӑ 
ҫӗрте ӗҫлетпӗр. Ҫуркунне ҫанталӑк капла та вылянчӑклӑ 
та -  ту ҫинче пушшех. Кунне мӗн тӗрлӗ кӑна улшӑнмасть 
вӑл: ҫумӑр ҫӑвать, вӑйлӑ ҫил ӳхӗрет, хӗвел ҫутатса ярать, 
лапка-лапка юр ӳкет, каллех ҫумӑр ҫӑвать...

Пёр япалана вара нихҫан та манма ҫук. Каҫпа 8 сехетре 
ӗҫе вӗҫлерӗмӗр те (кашни кун 12 сехет ӗҫлеттӗмӗрччӗ, 
канмалли кунсӑр) вакуна кӗтӗмӗр. Эпӗ иккӗмӗш яруса 
койка ҫине улӑхса выртрӑм. Ҫутӑ вӑйсӑр пулсан та 
хаҫат пӑхкаласа выртатӑп. Хӑшӗсем картла выляҫҫӗ, 
теприсем -  доминолла... Унччен те пул масть -  инҫетрен 
трактор нушаланса тем сӗтӗрнӗ пек сасӑ илтӗнсе кайрӗ. 
Авантарах итлетӗп те -  К-700 уласа килнё пек. «Тӗттӗмре 
ту ҫинче мӗн сӗтӗреҫҫӗ-ши трактора ҫавӑн пек нуша 
кӑтартса?» -  тесе шухӑшлатӑп. Сасӑ ҫывхарса килет, 
вӑйланса пырать. Часах К-700 вакун ҫине кӗрсе кайса 
тустарма пултарнӑн туйӑнать. Улакан, кӗрлекен сасӑ 
вакун айнех кӗрсе кайрё... Унччен те пул масть -  пирӗн 
вакун енчен енне силленме, шатӑртатма тытӑнчӗ. Вӑйлӑ 
ҫил айне пулнӑ карап ҫинчи пек, пурте силленеҫҫӗ: сӗтел, 
тенкел, витре... Ман пружиналлӑ койка, ача сӑпки евӗр, 
лаш-лаш сикет. Ҫапла пӗр 10-15 ҫеккунт (е ытларах-и 
-  тӗрӗс калама йывӑр) сиккеленӗ хыҫҫӑн йӑлтах иртсе



кайрӗ. Сасӑ хальхинчен тепӗр енчен илтӗнме пуҫларӗ, 
инҫетелле кайса пычӗ.

Ҫак вӑхӑтра вакунта никам та пӗр сасӑ кӑлармарӗ. 
Калӑн, чӗлхисене ҫӑтса янӑ. Сасӑ йӑлтах шӑплансан тин 
пӗр ҫамрӑк тӗлӗнсе: «Мӗскер пулчӗ ку?» -  тесе ыйтрӗ. 
Аслӑраххи: «Эсӗ мӗн, ху ӑҫта килнине манса кайнӑ-и 
элле? Ку Армени вӗт...» -  терӗ.

Пуҫа тин пырса ҫапрӗ: вара халӗ ҫӗр чӗтренсе илчӗ 
вӗт! Эпир, ҫеҫенхирте ҫуралса ӳснӗскерсем, ту ҫинчи 
пурнӑҫа пӗлместпӗр ҫав.

Тепӗр кун кӳршӗ вакунтисем каласа парса култараҫҫӗ. 
Виҫҫӗн эрех ӗҫсе ларнӑ. Сӗтелӗ силленсе илнӗ те - 
кӗленчи урайне ӳксе ҫӗмӗрӗлнӗ. Тытса ӗлкӗреймен...

Ҫӗр 5,5 балпа чӗтреннӗ иккен. Икӗ ҫухрӑмра вырнаҫнӑ 
ялта ферма ишӗлсе аннӑ, 200 пуҫ шултра мӑйракаллӑ 
выльӑх вилнӗ. Малтанхи хут чӗтреннӗ чух хум ку яла 
тивмен пулнӑ...

Пӗр уйӑхран киле кайма вӑхӑт ҫитрӗ. Пире Ленинакана 
самолет ҫине илсе кайрӗҫ. Ҫул тӑршшӗпе ҫӗнӗ 
масарсем... Мӗн чухлӗ хуйхӑ!Ку хула ҫине бомба 
пӑрахса тухнӑ пекех. Чылай ҫурт ҫук. Е ҫурри ишӗлнӗ, 
е варри анса кайнӑ. Краватьсем таҫтан урипе ҫакланнӑ 
та сывлӑшра ҫакӑнса тӑраҫҫӗ. Чун сӳ тӑвать.

Самолет Кавказ тӑвӗсем ҫийӗн вӗҫсе иртнӗ чух 
вара -  тӗлӗнмелле илемлӗ! Ҫӗр ҫинчи улӑп тусем, 
шурӑ калпак тӑхӑннӑ хӗрсем евӗр, питӗ илӗртӳллӗ 
курӑнаҫҫӗ. В.Высоцкий ахальтен: «Тусенчен авантараххи 
-  тусем ҫеҫ!» -  темен иккен. Ҫӳлтен ҫын хуйхи-суйхи те 
палӑрмасть, ишӗлнӗ ял-хуласем те курӑнмаҫҫӗ...

“Канаш” , 15 №, 2004 ҫ., ака, 8.



Ыранхи вулакана паян шырамалла

Хаҫатӑн тӗллевӗ -  кулленхи хыпарсене халӑх патне 
вӑхӑтра илсе ҫитересси, ҫынсенче ӑнлавсем йӗркелесси, 
халӑх ӑнланулӑхне ӳстересси, ҫынсене пӗр-пӗринпе 
хутшӑнма пулӑшасси. Журналистӑн хальхи пурнӑҫпа 
тан пырас тесен питӗ нумай пӗлмелле, пӗлнипе те 
виҫелесе усӑ курмалла. Ҫав вӑхӑтрах вӑл темиҫе утӑм 
маларах шутласа хумалла, пурнӑҫ таппи журналист 
чӗрин таппине пӗр харӑс тапмалла.

Паллах, пӗр-пӗрин опычӗпе те паллашмалла -  сехете 
тӗрӗслесе яни нихӑҫан та пӑсмасть. «Сувар» хаҫатӑн 
10 ҫулхи уявне пынӑ журналистсем вӑхӑта сая ямарӗҫ. 
Суварҫӑсем Раҫҫейри чӑваш хаҫачӗсенче ӗҫлекен 
журналистсене пуҫтарса тӗлпулу ирттерчӗҫ. Ҫавра 
сӗтел хушшине «Хыпар» хаҫат (Чӑваш Республики) 
тӗп редакторӗн ҫумӗ Г.М аксимов, «Урал сасси» 
(Пушкӑрт Республики), «Канаш» (Чёмпёр Ен), «Сувар» 
(Тутарстан) хаҫатсен тёп редакторёсем -  Ю. Михайлов, 
Н. Ларионов, К. Малышев тата ытти районсенчен пынӑ 
журналистсем ларчӗҫ. Калаҫу теми -  «Чӑваш хаҫачӗн 
хальхи журналистикӑри вырӑнӗпе пӗлтерӗшӗ». Пурне 
те ҫырӑнакансен шутне ӳстерес, ҫамрӑксене хаҫатпа 
интереслентерес, хаҫата илемлӗрех, илӗртӳллӗрех, 
тарӑн содержаниллӗ тӑвас ыйтусем пӑшӑрхантарчӗҫ. 
Шкулпа ҫыхӑну тытасси пирки те чылаях сӑмах 
вакларӗҫ. Ҫак ҫыхӑнӑва вӑйлатмасӑр хаҫат вулакансен 
шутне ӳстерессине шансах кайма ҫук. Ыранхи 
вулакана пирӗн паян шырамалла. Паян вӑл шкулта 
вӗренет те-ха, унпа калаҫма пулать. Ыран вара кая 
юлма та пултаратпӑр.

Хаҫат содержанийӗ анлӑ та тишкерӳллӗ, информаци 
енчен пуян пулмалла. Ёҫсене ҫырса панипе кӑна мар,



вӗсене тишкерме, тӗпчеме, хак пама та вӗренмелле. 
Ҫивӗч ыйтусем тупмалла, тарӑнрах чавма хӑнӑхмалла. 
Ҫав вӑхӑтрах хаҫата тӗрӗс критика та кирлӗ, вӑл 
аталанма пулӑшать.

Ҫаплах саманапа тан утса рекламӑпа ӗҫлеме 
хӑнӑхмаллине те ятарласа палӑртрӗс. Пурнӑҫӗ ҫапла 
ыйтать -  нимӗн те тӑваймӑн.

Интернет мӗнле вӑйлӑ аталансан та хаҫат нихӑҫан 
та пӗтмест. Хут ҫине ҫырни ӗмӗрлӗхе юлать. Ӑна 
кирек хӑҫан та тепӗр хут тытса вулама, танлаштарма, 
тӗрӗс пӗтӗмлетӳсем тума пулать.

Калаҫӑва ҫаплах Мари Эл, Хусанти вырӑсла тухакан 
хаҫатсен журналисчӗсем тата районсенчен килнӗ 
наципе культура центрӗсен пуҫлӑхӗсем, таврапӗлӳҫ- 
ӗсем хутшӑнчӗҫ.

Ҫавра сӗтеле «Сувар» журналисчӗ И.Гордеева ертсе 
пычӗ.

“Канаш” , 19 №, 2004 ҫ., ака, 29.



Эсӗ халӑх чӗринче пурӑнӑн, 
пирӗн Андриян

Андриян Григорьевич Николаев пурнӑҫӗ -  хӑюлӑхпа 
паттӑрлӑх тӗслӗхӗ.

Ҫу уйӑхӗн вӗҫӗнче кӑна чӑваш халӑхӗн улӑп ывӑлӗпе
A.Г.Николаев космонавт-лётчикпа Мускавра Акатуйра 
курнӑҫнӑччӗ. Вӑл сцена ҫинчен чӑвашла калаҫрӗ, тӑван 
халӑх ҫыннисемпе ҫакӑн пек анлӑ уява ҫӗршывӑн тӗрлӗ 
кӗтесӗнчен килнишӗн савӑннине пӗлтерчӗ. Халӑх 
хушшине ансан алӑ тыта-тыта саламларӗ.

Чӑваш халӑхӗн ҫакӑн пек паттӑр арӗ пурришӗн эпир 
хӗпӗртерӗмӗр, мӗнле мӑнаҫлантӑмӑр!

Унтанта хӗрӗх кун иртрӗ те -  тӗнче тӑрӑх хурлӑхлӑ 
хыпар сарӑлчӗ: Ҫӗр чӑмӑрӗ ҫинчи виҫҫӗмӗш космонавт 
ӗмӗрлӗхех куҫне хупнӑ. Чӑтма ҫук пысӑк ҫухату...

М ухтавлӑ ентеш ӗм ӗре ю лаш ки ҫула ӑсатм а 
Чӗмпӗртен делегаци кайрӗ: «Еткер» телекӑларӑмӑн 
аслӑ редакторӗ О.Н.Мустаев (вӑл маларах облаҫри 
чӑвашсен ячӗпе Шупашкара хурлӑхлӑ телеграмма янӑ), 
«Ульяновсккерамзит» заводӑн директорӗ В.А.Федоров, 
«Стройцентр» фирма пуҫлӑхӗ П.Н.Исли тата ҫак йӗркесен 
авторӗ. Сӑмах май, Андриян Григорьевич чӗмпӗрсемпе 
лайӑх ҫыхӑну тытнӑ, хӑйӗн юбилейӗсенче вӗсене хӑнана 
чӗннӗ. О.Н.Мустаев килӗнче вӑл 1998 ҫулта парнеленӗ 
кинжал та упранать.

...Утӑ уйӑхӗн 6-мӗшӗнче Шупашкарта пурӑнакансем 
пурте К.В. Иванов ячёллё академи драма театрӗ умне 
пухӑннӑ тейӗн. Ентешӗмӗрпе ӗмӗрлӗхе сывпуллашма 
Раҫҫейӗн пӗрремӗш  Президенчӗ Борис Ельцин 
тата унӑн мӑшӑрӗ Наина Иосифовна килсе ҫитнӗ. 
Космонавтсен отрядӗнчен пысӑк ушкӑн килнӗ -  21 
космонавт. Вёсен хушшинче В.Севостьянов, Б.Волынов,
B.Горбатко, П.Попович...



Халӑх тупӑк ҫумӗнчен утса иртсе сывпуллашнӑ хыҫ- 
ҫӑн хурлӑхлӑ митинг пулчӗ. Андриян Григорьевич хӑйне 
тӑван ялӗнче пытарма хушса хӑварнӑ, ҫавӑнпа та 
процесси Ҫӗнтёрвӑрри районӗнчи Шуршӑл ялнелле 
хускалчӗ. Воробьев композитор урамӗнчи Чӑваш наци 
конгресӗ ҫурчӗ патне тупӑка катафалк ҫине хурса 
пычӗҫ. Чечек кӑшӑлӗсем — вуншар-вуншар. Асфальт 
тӑршшӗпех кӗлчечексем йӑм-йӑм хӗрлӗн курӑнса 
выртаҫҫӗ. Малалла кайма тупӑка ятарлӑ автомобиле 
вырнаҫтарчӗҫ. Машинасен колонии икӗ пуйӑсран та 
вӑрӑм: автобуссем, ҫӑмӑл машинӑсем...

Раҫҫейре икӗ Космонавтика музейӗ. Вӗсенчен пӗри
А.Г.Николаев ҫӗршывӗнче -  Шуршӑл ялӗнче. Паттӑр 
ентешӗмӗр ҫакӑнта ҫуралнӑ, ҫакӑнтах ҫӑлтӑрсем патне 
вӗҫме ӗмӗтленнӗ, ҫакӑнтах хресчен ӗҫӗпе ачаран 
пиҫӗхсе ӳснӗ. Ҫакӑнтах тӑван ҫӗрӗ хӑйӗн ҫӑлтӑр ҫыннине 
мамӑк пулса йышӑнӗ, ҫакӑнтах А.Г. Николаев ӗмӗрлӗхе 
канӑҫ тупӗ.

Хурлӑхлӑ митингра Чӑваш Республикин Президенчӗ 
куҫҫульне аран-аран тытса тӑчӗ.

-  Паян чӑваш халӑх историнче калама ҫук пысӑк 
хурлӑхлӑ кун. Тӑван халӑхӑн, пӗтӗм этемлӗхӗн тивӗҫлӗ 
ывӑлӗ юлашки вӗҫӗве тухрӗ. Тӗлӗнмелле ӗҫчен ҫынччӗ 
вӑл. Халӑх ӑна юратса: «Пирӗн Андриян!» — тетчӗ. Ҫакӑн 
пек ҫӳллӗ шая ҫитсен те вӑл хӑйне пуринпе те пӗр тан 
тытатчӗ: ырӑ кӑмӑллӑ, ӑшӑ кулӑллӑ, сӑпайлӑ. Халӗ «пирӗн 
Андрияна» ӗмӗрлӗхех ҫухатрӑмӑр ӗнтӗ. Эс тунӑ ӗҫсене 
манмастпӑр эпир, Андриян Григорьевич. Эсӗ яланлӑхах 
халӑх чӗринче пурӑнӑн. Сан патна ҫамрӑксем ҫӳрӗҫ, сан 
ӗҫне малалла тӑсӗҫ, -  терӗ Николай Васильевич.

Ҫ а п л а х  ЧР П а тш а л ӑ х  К а н а ш ӗ н  п у ҫ л ӑ х ӗ  
М.А.Михайловский, икӗ хутчен Совет Союзӗн Геройӗсем 
Б .Волынов, В .С евостьянов, чӑваш косм онавчӗн



Шуршӑлта пурӑнакан тӑванӗ Н.П.Николаев тата ыттисем 
сӑмах каларӗҫ.

Варнава митрополит кӗлӗ вуланӑ хыҫҫӑн А.Г.Николаев 
ӳтне музей пахчинче чавнӑ шӑтӑка антарчӗҫ. Генерал- 
майора ҫар ҫыннисем виҫӗ хутчен автоматпа персе 
чысларӗҫ. Раҫҫей Гимнӗ янӑрарӗ...

Вӑл 15 ҫулта кивӗ тумпа, кутамккана темиҫе чӗлӗ 
ҫӑкӑр чиксе тӑван килӗнчен тухса кайнӑ, анлӑ пурнӑҫ 
ҫулӗ ҫинче пӗрремӗш утӑмсем тунӑ. 20 ҫул та иртмен 
-  вӑл тӗнче уҫлӑхне вӗҫсе хӑпарса Ҫӗр чӑмӑрӗ ҫине 
ҫӑлтӑрсем хушшинчен пӑхма пултарнӑ. Ҫакӑн хыҫҫӑн 
чӑваш ячӗ пӗтӗм планетӑна сарӑлчӗ.

Халӗ хӑюллӑ кӑйкӑр тӑван ялне таврӑнчӗ ӗнтӗ. 
Ӗмӗрлӗхех...

Эпир сана нихӑҫан та м анм астпӑр, пирӗн 
Андриян!

Шупашкар-Шуршӑл.

“Канаш” , 29 №, 2004 ҫ., утӑ, 15.



Раҫҫей пресси -  юплӑ ҫул умӗнче

2006 ҫулхи кӑрлачӑн (январь) 1-мӗшӗнче Раҫҫей 
Федерацийӗнче вырӑнти хӑйтытӑмлӑх (самоуправлени) 
ҫинчен калакан саккун пурнӑҫа кӗрет. Ун тӑрӑх, 
регионсенчи массӑплӑ информаци хатӗрӗсем, ҫав шутра 
наци хаҫачӗсем те, патшалӑх пулӑшӑвӗсӗр юлаҫҫӗ. 
Урӑхла каласан, хупӑнма пултараҫҫӗ. Раҫҫей -  нумай 
нациллӗ патшалӑх, ҫавӑнпа та ку ыйту нумай ҫынна 
пӑшӑрхантарать.

Хусан
Тутарстан Республикин тӗп хулинче ҫӗртме (июнь) 

уйӑхӗн 16-мӗшӗнче ҫак ыйтусене пӑхса тухма регионсенчи 
тата массӑллӑ информаци хатӗрӗсен (МИХ) конгресӗ 
пуҫланчӗ. Ун тӗллевӗ -  Раҫҫейри МИХра лару-тӑрӑва 
сӳтсе явасси, ун пуласлӑхӗ тата пӗр-пӗрин опычӗпе 
паллаш асси. Анлӑ пуху «Пирамида» культура 
комплексӗнче иртрӗ. Ӑна уҫнӑ чух Тутарстан Республикин 
МИХ «Татмедиа» агентствин пуҫлӑхӗ Марат Муратов 
ҫакна пӗлтерчӗ: «Пухӑва Раҫҫейӗн 39 регионӗнчен 
килнӗ, ҫаплах Украина, Азербайджан хӑнисем пур. 
Ҫакӑнтах «Культура в эфире-2005» телефестивале 
хутшӑнакансем те лараҫҫӗ».

Пухӑвӑн ячӗ-сумӗ пысӑк, мӗншӗн тесен ӑна «Татмедиа» 
агентствӑсӑр пуҫне Раҫҫей Федерацийӗн Патшалӑх Думин 
виҫӗ комитечӗ (информаци политикин, национальность 
ӗҫӗсен, вырӑнти хӑйтытӑмлӑх ыйтӑвӗсемпе ӗҫлекен), 
Раҫҫей тата Тутарстан Ж урналистсен сою зӗсем 
йӗркеленӗ.

Анлӑ пухура Раҫҫейри ҫын прависен уполномоченнӑйӗ 
Владимир Лукин, Раҫҫей Патшалӑх Думинчи информаци 
политикин комитечӗн пуҫлӑхӗ Валерий Комиссаров



(ӑна эпир «Моя семья» телекӑларӑм тӑрӑх пӗлетпӗр), 
Патшалӑх Думинчи национальноҫсен ӗҫӗсен комитечӗн 
пуҫлӑхӗн ҫумӗ Галина Дорошенко, Тутарстан премьер- 
министрӗн ҫумӗ -  культура министрӗ Зиля Валеева, 
«Журналист» журналӑн тёп редакторӗ Геннадий 
Мальцев, Раҫҫей Журналистсен союзӗн генеральнӑй 
секретарӗ Игорь Яковенко тата ыттисем тухса калаҫрӗҫ. 
Тёп шухӑшӗ ҫакӑ: регионти прессӑна халӑхӑн 80-90 
проценчӗ шанать (федераци шайӗнчисене 9-15 процент 
ҫеҫ), вӑл вырӑнти пӗтӗм улшӑнӑва ҫутатса тӑрать, унран 
Мускаври хаҫатсем хыпарсем илсе тӑраҫҫӗ. Апла пулсан 
регионсенчи прессӑна сыхласа хӑвармаллах. Кашни 
хӑйӗн меслетне сӗнчӗ, ҫӗнӗ ҫулсем шырамаллине 
палӑртрӗ.

Раҫҫей Конституцинче тӗрлӗ халӑхсене аталанма май 
туса памалла тесе ҫырнӑ. Наци хаҫачӗсене кӑкласан 
хӑш енне пырса тухӑпӑр? Хӑш енчен пырса ҫапӗ ку 
бумеранг Раҫҫее? Тӗрӗссипе, ҫак хаҫатсене тытса тӑма 
нумай укҫа та кирлӗ мар. Ҫав вӑхӑтрах наци хаҫачӗсем 
регионти лӑпкӑ политикӑна тытса тӑма пулӑшаҫҫӗ. Кам- 
тӑр тӗрлӗ нацисене хирӗҫтерекен саккунсем кӑларса 
Раҫҫее сапаласа ярасшӑн пулмалла. Пирӗн вӗсем 
хыҫҫӑн каймалла мар. Пӗрле ларса канашламалла, 
хаҫатсене сыхласа хӑвармалли меслетсем шырамалла. 
Пирӗн тӗллевсем ырӑ...

Ҫак пуху Хусанта иртни те ахальтен мар. Тутарстан 
ҫырӑнса илмелли изданисемпе Раҫҫейре чи малтисен 
ретӗнче. Кунта 680 издани пичетленет, ҫав шутра 84 
хаҫат тата 21 журнал -  тутар чӗлхипе. Республика 
шайӗнче чӑвашла «Сувар» хаҫать тухать, тӑватӑ районта 
(Аксу, Ҫӗпрел, Нурлат, Пӑва) хаҫатӑн чӑвашла дубляжӗ 
пур. Республика бюджетӗнчен тӑхӑр хаҫат тата 11 
журнал валли укҫа уйӑраҫҫӗ.



Шел пулин те Раҫҫейри наци политикине хальччен те 
хатӗрлесе йӗркене кӗртмен. Ҫавӑнпа та наципе культура 
автономисем ҫинчен калакан саккун та йёркеллё 
ӗҫлемест -  ҫакна чи малтан федераци шайёнче татса 
памалла. Раҫҫейӗн паянхи пек ҫӗршыв пулса юласлӑхӗ те 
ҫак ӗҫсемпе тачӑ ҫыхӑннӑ. Пысӑк вырӑн йышӑнакансем 
ҫакна яланах асра тытмалла. Тӗрлӗ нацисене пӗр 
картана хӑваласа кӗртсе пӗр сӑнлӑ, пӗр чӗлхеллӗ тума 
хӑтланнине СССР вӑхӑтӗнче куртӑмӑр ӗнтӗ. Совет Союзӗ 
вара пӑрҫа пек сапаланса кайрӗ.

Г■ Дорошенко депутатӑн сӑмахӗсем пурин шухӑшне 
те пӗрлештереҫҫӗ: «Раҫҫейри наци политики валли 
бюджетран пёр пус та уйӑрмаҫҫӗ. Нацисене аталанма 
пӗтӗм майсем туса памалла. Регионти МИХа пулӑшмалла, 
мӗншӗн тесен обществӑри мӗнпур ыйтӑва вӗсем урлӑ 
ҫеҫ татса пама пулать».

П. Яковенко та реформӑра ҫитменлӗхсем курать: 
«Ҫынна яланах канашҫӑ кирлӗ -  вырӑнти тата тӑван 
чӗлхепе ҫырнӑ хаҫат. Ҫав вӑхӑтрах ун пахалӑхне реклама 
витӗм кӳрет -  ҫынсем унран ывӑннӑ. Мӗнпур реклама 
укҫинчен область, хула, район хаҫачӗсене 20 процент 
ҫеҫ лекет, сакӑрвуннӑшӗ -  Мускавра тухса тӑракан хаҫат 
редакцийӗсенче. Редактор хуҫалӑх ҫыннине тухса пыни 
те йёркеллё пулӑм мар, чи малтан вӑл -  творчество 
ҫынни. Реклама парса укҫа тӑвас тӗллевпе «Татмедиа» 
агентствӑра менеджер ӗҫлет. Ҫак ҫулпа ӗҫлесе пӑхас 
пулать. Мӗн каласан та патшалӑх МИХа пӑрахмалла 
мар, вӗсем пӗр ҫыхӑнура пулмалла. Регионсенчи МИХа 
пулӑшмалли федераллӑ саккун кирлӗ».

Залрах Тутарстанри телевиденире ӗҫлекенсем 
«Против насилия и жестокости» харти йышӑнчӗҫ. Унта 
телерадиокомпани пуҫлӑхӗсем обществӑна сипетлӗх 
енчен сиен кӳмӗпӗр, ирсӗр хыпарсем, кӳрентерекен



материалсем кӑтартмӑпӑр, хаярлӑха тата ирӗксерленине 
экран ҫинчен сармӑпӑр тесе алӑ пусрӗҫ.

Ҫакӑн хыҫҫӑн кон гр еса  тата телеф естивале 
хутшӑнакансем тӑватӑ палубӑллӑ «Семен Буденный» 
теплоход ҫине куҫрӗҫ. Кунта секцисене пайланнӑ хыҫ- 
ҫӑн ӗҫ малалла тӑсӑлчӗ.

Шурӑ теплоход вара каҫа хирӗҫ Атӑл тӑрӑх Пӑлхар 
хули еннлелле шурӗ.

Пӑлхар
Ку хулана пирӗн несӗлсем 1000 ҫул ытла каялла 

никӗсленӗ. 13-мӗш ӗмӗрте вӑл пысӑк суту-илӳ тата 
ремесла центрӗ пулса тӑрать. Ака пасара суту-илӳ тума 
темиҫе пин ҫухрӑмран та килкеленӗ. 1361 ҫулта хулана 
Ылтӑн Урта ханӗ Ухсах Тимӗр ҫунтарнӑ.

Халӗ кунта 14-мӗш ӗмӗрте туса лартнӑ мавзолейсем, 
палатӑсем, мичӗт, мунча ишӗлчӗкӗсем пур. Истори 
музейӗ ӗҫлет.

Ирхине ӗҫ секцисем тӑрӑх малалла пычӗ. Патшалӑх 
Думин депутачӗсем Юрий Барзыкин, Анбяр Кармеев 
(информаци политикин комитечӗн членӗ, регионсенчи 
тата наци хаҫачӗсен ыйтӑвӗсемпе ӗҫлекен подкомитетӑн 
пуҫлӑхӗ) тӗнчери халӑхсен картти улшӑнса пыни ҫинчен 
каларӗҫ. Глобализаци пурне те «ҫисе ярать». Ҫапах та 
регионсенчи наци политики наци хаҫачӗсене тытса пыма 
пулӑшать-ҫке. Ҫавӑнпа та ҫӳлтен чармалла мар. Кунта 
пёр интереслё факт илсе кӑтартрӗҫ. Самар облаҫӗнче 
Раҫҫейӗпе чи пысӑк ял пур -  Кинель Черкассы, унта 
19 пин ҫын пурӑнать. Кунта тӑхӑр журнал пичетленсе 
тухать. Якутире вара МИХ валли ҫулталӑкра 300 миллион 
тенкӗ уйӑраҫҫӗ, Дагестанра -  90. Кавказра вырнаҫнӑ 
республикӑра хаҫат-журнал 15 чёлхепе тухать.

Р егионсенчи  хаҫат-ж урнал  вырӑнти туризм а



аталантарма та май парать. Туризм вӑйлансан вара 
30 отрасле пырса тивет, ҫӗнӗ ӗҫ вырӑнӗсем тупӑнаҫҫӗ. 
Сӑмахран, этноял йӗркелеме пулать, ӑна курма нумай 
турист килӗ.

Кӑнтӑр тӗлне теплоход ҫинчен анса Пӑлхар тӑрӑх 
экскурсире ҫӳрерӗмӗр. Кунта ишӗлнӗ мичӗт варринчи 
«Ӗмӗт юпи» ҫумне нумайӑшӗ перӗнсе пӑхас терӗ. Кайран 
ӑшӑ тӗлпулура Спасск районӗн администраци пуҫлӑхӗ
С. Тенев саламларӗ, артистсем концерт кӑтартрӗҫ.

Каҫ енне сулӑнсан Атӑлтан пӑрӑнса ун юппине -  Чулман 
Атӑпа (Кама) кӗтӗмӗр. Пирӗн Анат Камӑна ҫитмелле. Ҫулӗ 
вӑрӑм, ҫавӑнпа та тӗрлӗ тӗлпулусем, ҫавра ҫӗтелсем 
малалла тӑсӑлчӗҫ. Телефестивале хутшӑнакансем 
хушшинче «Ну, погоди!» мультфильм режиссерӗ
А.Котеночкин та пур. Вӑл пресс-конференци ирттерчӗ. 
Ун сӑмахӗсенчен ҫакӑ паллӑ пулчӗ: мультфильма 
малалла ӳкерме тытӑннӑ, Ҫӗнӗ ҫул тӗлне 19-20-мӗш 
серисем хатӗр пулаҫҫӗ. Мультфильм валли кӗвӗ ҫыракан
А.Державин та ыйтусене хуравларӗ.

Анат Кама
Пысӑкӑшӗпе Тутарстанри виҫҫӗмӗш хула, унта 270 

пин ҫын пурӑнать. Хула ҫамрӑк-ха -  1961 ҫулта ҫеҫ 
никӗсленнӗ. Промышленность вӑйлӑ аталаннӑ. 2002 
ҫулта, сӑмахран, 37,1 миллиард тенкелӗх продукци 
кӑларнӑ. Ульяновск облаҫӗ, Чӑваш Республики, Мари Эл, 
Мордови кӑларнӑ продукцие пӗрле хушсан та ун чухлӗ 
пулаймасть. Раҫҫей нефтехими отраслӗн продукцийӗн 
25 проценчӗ Анат Камӑра тухать. Кунта вырӑссем (46,1 
процент), тутарсем (49,2) ытларах пурӑнаҫҫӗ, ҫаплах 
чӑвашсем, украинецсем, пушкӑртсем, мари, мордва, 
удмуртсем пур. Ку хулара «Раҫҫейӗн чи лайӑх мэрӗ- 
2002» пурӑнать -  Ильсур Метшин. «Нефтехимик» хоккей



команди -  ҫӗршывра чи вӑйлисенчен пӗри. Теплоходпа 
килнисене тутарсен ҫурхи уявне -  Сабантуя курма 
илсе кайрӗҫ. Калӑпӑшӗ, чӑнах та тӗлӗнтерет. Хула 
хӗрринчи ятарлӑ вырӑна (ӑна Майдан теҫҫӗ) 110 пин ҫын 
пуҫтарӑннӑ. Артистсем пысӑк представлени кӑтартрӗҫ. 
Юпа ҫине хӑпаракан Назировсем -  ашшӗпе ывӑлӗ -  
тӗлӗнтермеллипех тӗлӗнтерчӗҫ. Иккӗшӗ умлӑн-хыҫлӑн 
улӑхрӗҫ, ашшӗ пуҫхӗрлӗ хӑпарчӗ. Чи ҫӳлте (20 метра 
яхӑн) хӑтланкаларӑшсемпе савӑнтарчӗҫ. Ун пеккине 
циркра та кураймӑн.

Маншӑн чи савӑнӑҫли вара чӑваш артисчӗсене ятарлӑ 
площадка уйӑрса пани пулчӗ. Ӑна чӑваш гимназинче 
ӗҫлекен Галина Спиридонова ертсе пычӗ. Кунта 
вырӑнти «Шӑнкӑрав» фольклор ушкӑнӗн юррисем инҫете 
сарӑлчӗҫ. Эпир Етӗрне район хаҫачӗн редакторӗпе 
Евгений Ивановпа пухӑннисене Чӑваш Ен тата Чӗмпӗр Ен 
чӑвашӗсенчен салам сӑмахӗ каласа хавхалантартӑмӑр. 
Ҫаплах кунта кӗрешӗн (православи тӗнне кӗнисем) 
тутарсем те юрларӗҫ-ташларӗҫ. Вёсен тумӗ интереслӗ 
вара: икӗ аркӑллӑ кӗпе, саппун пуҫӗ ҫинче тутар 
тӗрриллӗ кӑшӑл -  темиҫе культура пӗрлешнӗ.

Каҫ енне «Джалиль» кинотеатрта «Культура в эфире- 
2005» телефестиваль (вӑл ҫак хулара тӑваттӑмӗш хут 
иртет) ҫӗнтерӳҫисене чью турӗҫ. Телекомпанисем 
60 хуларан хутшӑннӑ унта. Чёмпёрсен сасси, шел, 
илтёнмерё.

Хусан
Тӑваттӑмӗш кун ирхине каллех 1000 ҫулхи Хусана 

пырса чарӑнтӑмӑр. Уйрӑлма вӑхӑт ҫитрӗ.
Конгреса хутшӑнакансем ҫӗкленӗ ыйтусем питӗ кӑткӑс, 

ҫивӗч. Вӗсене туххӑмрах татса пама май ҫук, ҫавӑнпа та 
ӗҫ малалла пырать. Кӗркунне Дагомыс хулинче тепӗр



пуху ирттерӗҫ Патшалӑх Думин депутачӗсем. Рад- 
рей пресси паян юпӑллӑ дул умӗнче -  хӑшне суйласа 
илмелле? Ку чух саккун кӑларакан органсем тивӗҫлипе 
ӗҫлемелле. Саккунсен йышӗ сахалтарах пултӑр (Англире 
ҫулталӑкра 14 саккун ҫеҫ кӑлараҫҫӗ) -  вёсен усси 
обществӑшӑн ытларах пултӑр.

Конгреса хутшӑнакансем юлашкинчен регионсенчи 
прессӑна сыхласа хӑварас тесе резолюци йышӑнчӗҫ.

Сумлӑ ҫыннӑмӑр вилтӑпри ҫинче

Юпа уйӑхӗн 15-мӗшӗнче Вениамин Афанасьев 
вилнӗренпе пилӗк ҫул ҫитрӗ.

1992 ҫулта Ульяновск облаҫӗн чӑвашӗсем Кивӗ 
Улхашра иртнӗ пӗрремӗш конференцире обществӑлла 
канаш суйларӗҫ, унӑн ертӳри пулма Вениамин Васильевич 
Афанасьева шанчӗҫ. Вӑл ҫак канаша 1997 ҫулччен ертсе 
пычӗ (ҫак ҫул Ульяновскра чӑвашсен наципе культура 
автономийӗ йӗркеленчӗ).

Вениамин Васильевича вилнӗ хыҫҫӑн «Ульяновск хулин 
Хисеплӗ гражданӗ» тата «Ульяновск облаҫӗн Хисеплӗ 
гражданӗ» ятсем парса чысларӗҫ. Асӑрхаттаратпӑр: ҫак 
хисеплӗ ятсене ӑна чӑваш наци юхӑмӗнче тунӑ сулмаклӑ 
ӗҫсемшӗн панӑ. Ку Вениамин Афанасьева та, Чӗмпӗр 
чӑвашӗсене те сума суни пулать.

В. Афанасьев Мелекесс районёнчи Слава поселокёнче 
1930 ҫулта нарӑсӑн (февралӗн) 10-мӗшӗнче ҫуралнӑ. 
Халӗ ку ял ҫук ӗнтӗ, ҫапах та Вениамин Васильевича 
хӑй ыйтнипе ун масарӗ ҫинче пытарнӑ. Вӑл вилнӗ кун 
вилтӑпри ҫине Ульяновскран ушкӑн (мӑшӑрӗ -  Галина 
Николаевна, тӑванӗ -  Василий Краснов, Ульяновскри 
И.Я. Яковлев обществин ертӳҫи Владимир Вельский 
тата рак йёркесен авторё) кайрё. Вӗсем вилтӑпри 
ҫинчи палӑк ҫумне «Почётный гражданин Ульяновской 
области» тесе ҫырнӑ мрамор плитине вырнаҫтарчӗҫ. Ку 
ӗҫе Новоселкире пурӑнакан тӑванӗсем -  Нина, Вера, 
Фёдор Симуковсем, Елена Лавренчук -  хутшӑнчӗҫ.

Мелекесс районё.



М интимер Ш аймиев:
«Таван чӗлхен пуласлӑхӗ 

хамӑртан килет»

Кӑҫал пирӗн кӳршӗсен -  тутарсен -  пысӑк уяв 
пулчӗ. Тутарстан Республикин тёп хули -  Хусан 
1000 ҫул тултарчё. Уяв питӗ анлӑ иртрё, унта Рад- 
рей Президенчё Владимир Путин тата СНГна кёрекен 
ҫӗршывсен пуҫлӑхӗсем пулчӗҫ. Хусан сӑн-сӑпачӗ куҫ 
умӗнчех улшӑнчӗ: мӗн чухлӗ чаплӑ ҫурт ӳссе ларчӗ! 
«Ветхое жилье» программӑпа ӗҫлесе ҫынсене 30 пин 
ҫӗнӗ хваттер панӑ.

Ҫулталӑк пӗтӗмлетӗвӗсене туса ТР Президенчё 
Минтимер Шаймиев Кремльти представительствинче 
пресс-конф еренци ирттерчӗ. Унта республикӑри 
хаҫатсен, Раҫҫейри тутарла тухса тӑракан хаҫатсен 
редакторӗсене чӗннӗ. Вёсен хушшинче чӑваш хаҫачӗсем 
те пур -  «Хыпар», «Хресчен сасси» (Чӑваш Республики), 
«Сувар» (Хусан), «Канаш» (Чӗмпӗр).

- Эпир ҫак пысӑк ӗҫе тума пултартӑмӑр! -  терӗ чи 
малтан Минтимер Шарипович. -  Апла пулсан пирте 
вӑй хӑват та, мӑнаҫлӑх та пур. Эпир хамӑра хамӑр 
хисепленине пӗтӗм тӗнче умӗнче кӑтартса патӑмӑр. 
Пире вӑрҫаҫҫӗ пулсан -  апла эпир мӗн-тӗр аваннине 
тӑватпӑр. Ҫак лару-тӑрура малалла хамӑр ҫулпа утма 
хӑюлӑх та кирлӗ пулчӗ. Унсӑрӑн ҫӗнӗ условисенче 
ӗҫлеме май ҫук.

Чӑнах та, Тутарстан Республикинче нефть пур: вӑл 
мӗнпур промышленноҫӑн 30 процентне йышӑнать, 
республика бюджечӗн 40 процентне парать. Ҫулталӑкра 
30 миллион тонна нефть кӑлараҫҫӗ.

Кӑҫал 90 пин метр ҫӗре пӑраласа чавнӑ. Ҫак никӗс



ҫинче нефтехими пысӑк утӑмсемпе аталанать. Анчах та 
аталану пӗр енлӗ ҫеҫ тени тӗрӗс мар. Машиностроени 
те хӑй тӳпине хывать. КамАЗ автомобильсем туса 
кӑларакан завод, тӗслӗхрен, 40 миллиард тенкелӗх 
продукци кӑларнӑ (пӗтӗм республикипе пурӗ 500 
миллиард). Халӗ 16 модификаци тухать. Пурте -  заказпа. 
Промышленность Анат Кама, Ҫыр Чалли, Элмет, 
Алапука тӑрӑхӗсенче уйрӑмах вӑйлӑ аталаннӑ. Кунта 
ӗҫлекенсем ҫитмен пирки вахта меслечӗпе вӗсене 150- 
200 ҫухрӑмран турттараҫҫӗ. «Красный восток» заводӑн 
сумӗ те ӳснӗ, халӗ вӑл сӑра туса кӑларассипе Раҫҫейре 
2-мӗш вырӑн йышӑнать.

Ҫак вӑхӑтрах кунта социаллӑ ыйтусем те чи малта. 
Социаллӑ ипотека меслечӗпе бюджетра ӗҫлекенсем, 
ҫамрӑксем, ял ҫыннисем валли ҫурт-йӗр тӑвасси 
малалла пырать. Спорт питӗ вӑйлӑ аталаннӑ, 10 ытла 
команда чи ҫӳллӗ шайра вылять, вӗсем Раҫҫейре тата 
Европӑра пысӑк кӑтартусем тӑваҫҫӗ.

- Пире хӑш-пӗри спорт валли укҫа нумай уйӑратӑр 
тесе ӳпкелеме пӑхать. Уйӑрма пӑрахсан мӗн тейӗҫ-ши 
вӗсем? Паллах, тата хытӑрах вӑрҫӗҫ. Эпир ҫамрӑксемшӗн 
тӑкаклатпӑр-ҫке ҫак-укҫа тенке, хамӑр пуласлӑхшӑн. 
Ачасене ку питӗ кирлӗ. Спорт площадкине выляма тухнӑ 
ачасен куҫӗнчен пӑхӑр-ха. Мӗнле ялкӑшаҫҫӗ вӗсем! Ку 
ачасем чунӗсемпе -  тахҫанах ҫӗнтерӳҫӗсем ӗнтӗ. Вёсен 
ҫак ӗмӗчӗсене пирӗн пурнӑҫа кӗртме пулӑшмалла. Спорт 
патриотизм ҫуратать, спорт -  пирӗн пуянлӑх.

Укҫа нихҫан та ҫитмест. Укҫана мӗн тума ӗҫлесе 
илетпӗр эпир? Пурнӑҫа аталантарма, малашне пурӑнма 
тӑкакламашкӑн. Апла пулсан эпир тӗрӗс тӑватпӑр, - тесе 
палӑртрӗ М. Шаймиев.

Район центрӗнче -  Ҫарӑмсанта -  балет шкулӗ уҫӑлнӑ. 
Ҫакӑ ҫитӗнӳ мар-и? Пӗрре аслӑ пӗлӳллӗ ҫынсем валли ӗҫ



вырӑнӗ тупӑннӑ, тепре ачасен пултарулӑхне пӗчӗкӗллех 
уҫма май пур, вӗсем усӑллӑ ӗҫе явӑҫнӑ. Тӗрӗссипе, ҫак 
пурнӑҫра мӗн чухлӗ ҫын хӑйӗн чунӗ ыйтнӑ ҫулпа кайман! 
Мӗншӗн тесен вёсен ачаллах хӑйсен пултарулӑхне уҫма 
май пулман.

Журналистсем наци чӗлхисен пуласлӑхӗ пирки те 
ыйту хускатрӗҫ.

- Тӑван чӗлхене аталантарма никам та чӑрмантармасть 
пире. Ку пиртен килет. Мӗн чухлӗ юхӑм, ҫын ҫак енӗпе 
ӗҫлеҫҫӗ! Апла пулсан ҫителӗксӗр ӗҫлетпӗр. Кашни 
ашшӗ-амӑшӗнчен, ачаран та килет ку. Хулара тӑван 
чӗлхене вӗренме йывӑр тетпӗр. Акӑ пирӗн чаплӑ 
артисткӑна Венера Ганеевана илер. Хулара ӳснӗ пулин 
те тутарла тап-таса калаҫать. Ыттисене ҫапла пулма 
кам чарнӑ? Наци хаҫачӗсем пирки те ҫакна каламалла. 
Вӗсем патшалӑха, халӑха кирлӗ пулсан тухчӑрах. Хальхи 
саманара вӗсене йывӑртарах килет. Ҫавӑнпа тимлӗх 
те ытларах пулмалла. Мӗншӗн тесен ҫак хаҫатсем 
общество ыйтӑвӗсене хускатаҫҫӗ, вӗсене татса пама 
пулӑшаҫҫӗ, чӗрӗлӗх ҫулне шыраҫҫӗ. Наци хаҫачӗсен 
ыйтӑвӗсен айккинче юлмӑпӑр, вӗсене пулӑшу парӑпӑр, 
- тесе хуравларӗ президент.

Вӑл хӑйӗн сӑмахӗсене ҫирӗплетсе ҫакӑн пек фактсем 
илсе кӑтартрӗ. Удмурти Республикин парламентӗнче 
пурӗ те 3 удмурт ҫеҫ, Ижевск хулин Думинче вара -  
пӗрре те ҫук! Ҫак лару-тӑрура тӗп халӑхӑн интересӗсене 
кам хӳтӗлӗ? Мӗншӗн тӗп халӑх хӑйӗн хастарлӑхне 
кӑтартмасть? Апла пулсан хӑвӑн интересӳшӗн ҫивӗчрех 
кӗрешмелле, сассуна янӑравлӑрах памалла, тӗрлӗ 
шайри влаҫпа калаҫу пуҫармалла.

М. Шаймиев хӑй те ырӑ пурнӑҫ йӗркине илсе пырать. 
Хусанта иртекен спорт вӑййисене (хоккей, футбол, 
баскетбол, ватерпол тата ытти те) май пур таран час



ҫӳрет. Шахматла аван вылять, бассейнра ишет. Кӑҫал, 
сӑмахран, 410 ҫухрӑма яхӑн ишнӗ (кунне 1 ҫухрӑм 
ытла).

- Ҫӗнӗ ӗҫ пуҫлама шикленсе тӑмалла мар, шавах 
малалла утмалла. Эпӗ, сӑмахран, ҫур кун хушшинче 
йӗлтӗрпе ту ҫинчен ярӑнма вӗрентӗм. Чӑнах та, ӳксе 
аманас хӑрушлӑх пур. Анчах та кашкӑртан хӑрасан 
вӑрмана та каймалла мар. Шутланӑ тӗллеве пурнӑҫласан 
вара чунра мӗн чухлӗ хавхалану! Ҫак туйӑм малалла 
пурӑнма, ҫӗнӗ ҫитӗнӳсем тума пулӑшать,- тесе вӗҫлерӗ 
сӑмахне М. Шаймиев.

Хусан.

“Канаш”, 52 №, 2005 ҫ., раштав, 29.



Мускавра Раҫҫейри чӑвашсен 
съезчӗ иртрӗ

Чӑваш Р еспубл икин  П резиденчӗн М ускаври  
представительстви ҫуртӗнче Раҫҫей чӑвашӗсен 
федераллӑ наципе культура автономийӗн 5-мӗш отчетпа 
суйлав съезчӗ иртрӗ. Унта ултӑ регионтан 19 делегат 
тата чӗннӗ хӑнасем хутшӑнчӗҫ. Ульяновск облаҫӗнчен 
пилӗк делегат: В.Сваев, Ф.Улендеева, О.Мустаев, 
Н.Ларионов, В.Федоров. Ҫаплах «Эртел» ушкӑн арӗсем:
В.Крлыков, В.Софронов, А.Юманов, А.Альмяшкин.

Федераллӑ наципе культура автономи президенчё 
Анатолий Аксаков -  Раҫҫей Патшалӑх Думин депутачӗ 
-  пухӑва уҫнӑ май ҫакна палӑртрӗ: автономи пысӑк ӗҫ 
илсе пырать, анчах юлашки вӑхӑтра кӑштах пӑтӑрмахсем 
пулчӗҫ. Ҫавна пула юхӑм хӑвӑртлӑхӗ чакрӗ. Ӗҫе ҫӗнӗ 
вӑй пама, автономи тытӑмне улӑштарма пухӑнчӗҫ те 
ӗнтӗ делегатсем.

- Пирӗн ҫумра хастар ҫамрӑксем ӳсеҫҫӗ. Вӗсем 
тӑван халӑхран уйрӑласшӑн мар, унпа пӗрле пуласшӑн. 
Ҫавсене хамӑр йӗри-тавра явӑҫтармалла, - терӗ 
Анатолий Геннадьевич.

Мускаври официаллӑ майпа 50 пине яхӑн чӑваш 
пурӑнать, шута илменнисем вара 100 пине те ҫитме те 
пултараҫҫӗ. Студентсен йышӗ ҫеҫ -  1000 ытла. Вӗсене 
Чӑваш Республикине тата чӑвашсем нумай пурӑнакан 
регионсене таврӑнма, ӗҫе вырнаҫма пулӑшмалла. 
Ҫакна автономи кирлӗ ӗҫ тесе шутлать, мӗншӗн тесен 
кун пек тӑван халӑха усси нумайрах пулать.

Пухура ҫӗнӗ автономие -  Мурманск чӑвашӗсене -  
федераллӑ тытӑма кӗртрӗҫ. Ку регионта 2000 ытла 
чӑваш ҫеҫ пулсан та вӗсем пӗр ҫӗре чӑмӑртанса ӗҫлеме 
тӑрӑшаҫҫӗ. Халӗ федераллӑ автономие ултӑ регион 
кӗрет.



Чӑвашсен обществӑлла организацийӗсем вара -  Рар- 
ҫейӗпе 67. Вӗсем ҫинчен аванах пӗлсе каймаҫҫӗ-ха 
Мускавра, информацие пӗр ҫӗре пуҫтарман. Автономи 
ҫак ӗҫе хӑй ҫине илчӗ.

Ульяновск облаҫӗнчи чӑвашсен наципе культура 
автономийӗн пуҫлӑхӗ Владимир Сваев хӑйӗн сӑмахӗнче 
Чӗмпӗр Ен чӑвашӗсен пурнӑҫӗпе паллаштарчӗ. Тутар, 
мордва, чӑваш автономийӗсем пӗрлешсе ӗҫленине, 
вёсен шухӑшӗсене, тӗллевӗсене пурнӑҫлама Саккунсем 
кӑларакан Пуху укҫа-тенкӗ уйӑрма пулӑшнине палӑртрӗ. 
Наци политикине тӗрӗс тытса пыма С .М орозов 
кӗпӗрнаттӑр чылай вӑй хурать. Облаҫри 161 шкулта 
тӗрлӗ майпа чӑваш чӗлхине, культурине вӗренеҫҫӗ (пурӗ 
4 пин ытла ача). Кашни районта тенӗ пекех автономи 
филиалӗсем пур. Акатуй, И.Я. Яковлев кунӗсем тата 
ытти нумай мероприяти йӑлана кӗнӗ, кашни ҫулах 
иртеҫҫӗ.

- Халӗ эпир пысӑк ӗҫ пуҫарнӑ: И.Я. Яковлев палӑкне 
лартасшӑн. Ҫак ӗҫре чӑваш усламҫисен «Эртел» ушкӑнӗ 
палӑрчӗ, вӗсем чылай укҫа-тенкӗ уйӑрчӗҫ. Пирӗн кӑҫал 
ҫак сӑваплӑ ӗҫе пӗрлехи вӑйпа вӗҫлемеллех, - терӗ 
Владимир Ильич.

Вӑл ҫаплах Ульяновскри ГТРКра наци телекӑларӑмӗсене 
чарса лартни пирки пӑшӑрханса калаҫрӗ, пулӑшу 
ыйтрӗ.

A. Аксаков ҫак ыйтупа Михаил Фрадков премьер- 
министр патне ритме шантарчё.

B. Сваев Мускав чӑвашӗсене «Канаш» харат редакцинче 
кӑларнӑ кёнекесен пуххине парнелерё. Чёмпёр Ен 
делегацинчен раплах вӗрентӳ департамёнчён тёп 
специалисчё Федосия Улендеева тата Олег Мустаев 
тележурналист тухса каларрёр.

Тутарстанри чӑвашсен наципе культура автономии



пуҫлӑхӗ Константин Яковлев хӑйсен опытӗнчен 
нумай ҫӗннине каларӗ. Кунти чӑвашсем тӗрлӗ 
пӗрлешӳсене сапаланса кайман, пурте -  автономи 
тытӑмӗнче. Малашлӑха ҫирӗппӗн утма укҫа-тенкӗ 
кирлӗ, ӑна тума ятарлӑ тытӑм пулмалла. Акатуйсем 
кӑна ирттерни ҫителӗксӗр, чӑваш шкулӗсем, класӗсем 
уҫмалла. Литература кӑлармалла. ЧНК ӗҫӗнчи чылай 
ҫитменлӗхсене те палӑртрӗ Константин Яковлев. Пухусем 
умён пӑтрашу тытӑнать. Регионсенчен делегатсен темиҫе 
списокӗ пырать. Ҫак япалана пӗтермелле, Чӑваш наци 
конгресӗ чӑвашсене пӗрлештерекенни пулмалла.

Мускавра чӑваш ҫамрӑкӗсен пӗрлӗхӗ йӗркеленни те 
савӑнтарать. Вёсен ятӗнчен Ольга Борисова студентка 
калаҫрӗ. Вӗсем малашне федераллӑ автономии сайтне 
йӗркелесе яма шантарчӗҫ.

Нумай ыйту хускатрӗҫ кунта: Мускаври чӑваш 
ачисем валли тӑван чӗлхене вӗрентме шкул уҫасси, 
телевиденире Раҫҫей халӑхӗсем ҫинчен каласа паракан 
кӑларӑмсем йӗркелесси, Мускаври «Ентешсем» хаҫата 
эрнере пӗрре кӑларасси, кашни регионта чӑвашсене 
шута илесси, чӑваш ачисем валли кану лагерӗсем 
тӑвасси, олимпиадӑсем ирттересси, фольклор фестивалӗ 
йӗркелесси, ҫамрӑксен пухӑвне ирттересси (вӑл 
тепӗр ҫулхи пуш уйӑхӗнче пулмалла), чӑваш ачисене 
аслӑ шкула вӗренме кӗме пулӑшасси, усламҫӑсен 
пӗрлӗхӗсене йӗркелесси, МГУра чӑваш чӗлхи кафедрине 
уҫасси, «Раҫҫейри чи лайӑх чӑваш вӗрентӳҫи» конкурс 
тӑвасси, тава тивӗҫлӗ ҫынсен списокне пухасси тата 
ытти те.

Делегатсем малашне наципе культура автономисем 
валли бюджетран укҫа уйӑрма ыйтса ҫыру хатӗрлеме 
пулчӗҫ.

Юлашкинчен федераллӑ наципе культура автономи



тытӑмне ҫӗнӗлӗхсем кӗртрӗҫ. Президент пулма тепӗр 
срока Анатолий Аксакова шанчӗҫ. Вице-президента 
Мускаври представительствин пуҫлӑхӗн пӗрремӗш ҫумне, 
Раҫҫейри «Ылтӑн шайба» ача-пӑча хоккей федераци 
президентне Анатолий Иванович Григорьева суйларӗҫ. 
Пурнӑҫлав директорӗ -  Владимир Вячеславович 
Селивестров (ҫар ҫынни пулнӑскер, финансист). Ҫаплах 
федераллӑ автономи канашне те 27 ҫынран суйларӗҫ, 
унта Чӗмпӗр Енрен В. Сваев кӗчӗ.

Малашне ҫакӑн пек пухусем тӗрлӗ регионсенче 
куҫса ҫӳресе ирттерӗҫ. Ҫитессине Тутарстан чӑвашӗсем 
йышӑнма кӑмӑл турӗҫ.

“Канаш” , 22 №, 2006 ҫ., ҫӗртме, 1.



Никам та выляса ямарё
Юханшыв е кӳлӗ патне кайнӑ чухне эпир анаталла анма 

хӑнӑхнӑ. Николаевка районӗнчи Шуркӳль (Белое Озеро) 
ҫитес тесен вара... тӑвалла хӑпармалла. Райцентртан 
кӑнтӑралла пӑрӑнатӑн та -  автобус 20 ҫухрӑма яхӑн 
мӗкӗрленсе пырать. Хӑпарса ҫитетӗн те -  вӑрман 
ӑшӗнче Шуркӳль тӗкӗр пек ҫутатса выртать.

Питӗ илемлӗ вырӑн ку, ҫутҫанталӑк палӑкӗ. Ун ҫинчен 
область тулашӗнче те лайӑх пӗлеҫҫӗ, кунта таҫтан ҫити 
канма килеҫҫӗ. Ахальтен мар. Кӳлӗ тинӗс шайӗнчен 360 
метр ҫӳллӗшӗнче вырнаҫнӑ (Чӑнлӑ районӗ, сӑмахран,
- 230), ун лаптӑкӗ 90 гектар. Вӑрӑмӑшӗ 2 ҫухрӑм, 
сарлакӑшӗ 900 метр, тарӑнӑшӗ 6 метр. Шуркӳль 250 пин 
ҫул каялла пулса кайнӑ. Кунта ҫулла шӑрӑх пулмасть. 
Ҫӗпӗр ҫутҫанталӑкне ҫывӑхрах. Лиственница ӳсет, 
кӗтмел (брусника), шур ҫырли (клюква) татма пулать. 
1926 ҫулта Б. Келлер академик кунта тундрӑри ӳсен- 
тӑрана курсан: «Финлянди кӗтесӗ», - тенӗ.

Ҫакӑн пек хитре тавралӑхра «Кӗпӗрнаттӑр ӑмӑртӑвӗсем» 
иртрӗҫ. Унта облаҫри тӳре-ш ара (чиновниксем ) 
хутшӑнчӗ, урӑхла каласан -  патшалӑх тата муниципаллӑ 
служащисем. Вӗсем палаткӑра пурӑнчӗҫ, апат кӑвайт 
ҫинче хатӗрлерӗҫ.

Ӑмӑртӑва 34 команда тухрӗ. Винтовкӑпа пересси, 
турник ҫинче ҫакӑнса тӑрасси, тӑршшӗне сикесси, 
волейбол, вӗрен туртасси тата ытти пулчӗҫ программӑра. 
Чи интересли вара шывра иртрӗ. Шыври гандбол
-  ватерпол -  пурне те килӗшрӗ. Чи вӑйлӑ шӑв-шав 
ҫакӑнтаччӗ. Командӑра виҫӗ арҫын тата пӗр хӗрарӑм. 
Паллах, ӳт-пӳпе паттӑртараххисене выляма ҫӑмӑлтарах. 
Анчах ҫакӑн пек факт: правительство командинче боксла 
выляссипе йывӑр виҫери тӗнче чемпионӗ Алексей Лёзин



вылярӗ пулсан та Чартаклӑ районне парӑнчӗ.
Район тата хула пуҫлӑхӗсем те нумай килнё -  

вунтӑххӑрӑн. Ҫакӑншӑн командӑсене хушма очко 
пачӗҫ.

Ӑмӑрту ҫӗнтерӳҫи -  Чартаклӑ районӗ, иккӗмӗшӗ -  
Николаевка районӗ, виҫҫӗмӗшӗ -  Вешкайма. Выляса 
яракансем вара пулмарӗҫ. Пурте лайӑх канчӗҫ, вылярӗҫ- 
кулчӗҫ, пӗр-пӗрринпе паллашрӗҫ, киле лайӑх кӑмӑлпа 
таврӑнчӗҫ.

Николаевка районӗ.

“Канаш” , 27 №, 2006 ҫ., утӑ, 6.



Тимӗрҫен тӑрӑхӗ пӗттӗр теҫҫӗ -и ..

Ҫак кунсенче «Молодежная газета» хаҫатра Анат 
Тимӗрҫен ҫывӑхӗнчи промышленность каяшӗ упрамалли 
вырӑн ҫинчен ҫырнӑ статья тухрӗ. Унта ҫапларах 
ӑнлантарнӑ: Чӑнлӑ район пуҫлӑхӗ Х.В. Рамазанов 
промышленность каяшӗсене ҫакӑнта пытарма ирӗк 
панӑ.

Мӗнле-ха капла? Пӗр уйӑх каялла районти пуҫлӑхсемпе 
ирттернӗ пухура Ханяфи Валиевич ҫакна хирӗҫлесе, 
пӑшӑрханса калаҫрӗ, халӑха ҫак ӗҫе хирӗҫ тӑма чӗнчӗ. 
Вӑл ҫак вӑхӑтра хӑйӗн шухӑшне нивушлӗ тӗпрен 
улӑштарнӑ-ши? Ӗҫ-пуҫа уҫса пама ыйтса Х.В. Рамазанов 
патне шӑнкӑравларӑмӑр.

Ханяфи Валиевич пире ҫапла ӑнлантарса пачӗ:
- Ку материала ӑҫтан илнине пӗлместӗп, манпа никам 

та калаҫман. Кунта ман ҫинчен ҫырни тӗрӗс мар. 
Эпӗ шухӑша улӑштарман. Ҫынсен сывлӑхӗшӗн сиенлӗ 
япаласене пирӗн района килсе пытарма хӑтланнине эпӗ 
яланах хирӗҫ. Халӑх та хӑйӗн сӑмахне ҫирӗп калать: 
ҫук! Эпир 20 ҫул каялла ку ыйтупа тӗл пулнӑччӗ ӗнтӗ, ун 
чухне район ҫыннисен лӑпкӑ пурнӑҫне хӳтӗлесе хӑварма 
пултартӑмӑр. Халӗ пирӗн тӳре-шарапа (чиновниксем) 
мар, «ҫӗнӗ вырӑссемпе», услам ҫыннисемпе кӗрешме 
тивет. Вӗсем ним умӗнче те 'Чарӑнса тӑмаҫҫӗ, пысӑк 
укҫа шӑрши вёсен ӑс-тӑнне сӗрӗмлетет. Пирӗн тӗллев: 
пӗтӗм халӑха чӗнсе, пӗр шухӑшлӑ пулса ҫак ҫынсене 
хирӗҫ тӑмалла! Тимӗрҫен халӑхӗ тӗлӗрмест: ҫак 
кунсенче 1000 ҫын ытла ял хӗррине тухса ҫула хупласа 
хучӗ, хӑйӗн шухӑшне пӗлтерчӗ. Каласа хӑвармалла: 
промышленность каяшӗсен масарӗ -  хуллен ҫурӑлакан 
бомба. Ӑна хута ярсан ҫывӑхри ялсен ҫыннисем 
малашне хӑрушӑ чирсемпе чирлеме пуҫлӗҫ, вӑхӑтсӑр



вилсе пӗтӗҫ. Сывӑ юлнисем тухса кайӗҫ, чӑваш ялӗсем 
пушанса юлӗҫ.

Чӑнлӑ районӗн ҫыннисем лӑпкӑ, шанчӑклӑ пурӑнма 
ирӗк пур. Ҫак ирӗке туртса илме тӑрӑшакансене пирӗн 
парӑнмалла мар. Пӗтӗм халӑх шухӑшне ҫул ҫине тухнӑ 90 
ҫулхи карчӑк каларӗ: «Манӑн тата пурӑнас килет-ха!»

Ман шугпа, эпир пурте пӗрле хирӗҫ тӑрсан ҫеҫ хамӑр 
ирӗке хӳтӗлеме пултаратпӑр.

“Канаш” , 27 №, 2006 ҫ., утӑ, 6.



Барӑш чӑваш ӗсем патӗнче -  
виҫӗ кун

Ку тӑрӑхри ентешсем тӑван чӗлхене ҫухатса
пыраҫҫӗ

Районта паян 2144 чӑваш пурӑнать. 1989 ҫулта вара 
4200 ытла пулнӑ. Тӳрех курӑнать: вӗсен йышӗ пысӑк 
хӑвӑртлӑхпа чакса пырать. Ку тӑрӑхри ентешсем область 
центрӗнчен 150 яхӑн ҫухрӑмра вырнаҫнӑ, Шупашкара 
ҫитме -  400. Ҫавӑнпа та вӗсем чӑваш тӗнчинчи культура 
пурнӑҫӗнчен аяккарах тӑраҫҫӗ.

Раштав уйӑхӗн варринче эпир Ҫӗнӗ хулари сӗтел-пукан 
ателйин директорӗпе Д.В. Кузьминпа виҫӗ кун Барӑш 
районӗнче пултӑмӑр. Пирӗн тӗллев -  ҫакӑнти чӑвашсен 
пурнӑҫӗпе паллашасси, «Канаш» хаҫат ҫырӑнтарасси 
тата «Чӗмпӗр Ен чӑвашӗсен кӗске энциклопедийӗ» валли 
материалсем пуҫтарасси.

ПӖРРЕМӖШ КУН

Чи малтан район администрацине кӗрсе хамӑр мӗн 
тума килнине пӗлтертӗмӗр. Пире культура пайӗн пуҫлӑхӗ 
Н.В. Каштанова ӑшшӑн йышӑнчӗ, кӑштах чӑвашсем 
ҫинчен каласа пачӗ. Унтан «Барышские вести» хаҫат 
редакцине кӗтӗмӗр, Т.Н. Радионова редакторпа тата 
журналистсемпе калаҫрӑмӑр.

Чӑвашсем ку тӑрӑха епле килсе лекни пирки ҫакӑн пек 
сӑмах ҫӳрет. 17-мӗш ӗмӗр вӗҫӗнче айӑпа кӗнӗ ҫынсене 
решеткеллӗ читлӗхсемпе Ҫӗпӗре каторгӑна ӑсатнӑ. Ҫак 
тӗле ҫитсен лешсем пӑлхав ҫӗклеҫҫӗ. Виҫӗ пӗртӑван 
чӑваш читлӗхрен тухса вӑрманалла тарать. Кайран вӗсем 
ҫакӑнта виҫӗ чӑваш ялӗ никӗслеҫҫӗ: Алим ятли -  Аслӑ ял



е Асьял (вырӑсла Алинкино), Емелей яла хӑй ятне парать 
(вырӑсла Малая Хомутерь), Иван -  Чӑваш Решетке (ӑна 
Эршке, Эшке тесе те калаҫҫӗ) -  Чувашская Решётка.

1930 ҫулта колхоза кӗрес теменнисем ҫак ялсенчен 
уйрӑлса ҫӗнӗ ялсем, посёлоксем никёсленё. Паян 
Степановка посёлокёнче 86 ҫын (40-ёшё пенсионер) 
пурӑнать, Хӗрлӗ Барӑшра -  80, Садовый посёлокра -  
47, Орлово посёлокра -  1.

Чӑваш Решетке ялёнче клуб директорёпе Людмила 
Михайловна Ильинапа (вёл УОЧНКАн районти уйрёмён 
пуҫлӑхӗ) тата Маргарита Николаевна Бабынькина 
администраторпа тӗл пултёмёр. Кунта 750 ҫын пурӑнать 
(90 проценчӗ чӑваш), клуб, библиотека, медпункт, шкул 
пур. Танлаштарма: ялта 1996 ҫулта 865 ҫын пурӑннӑ. 
Вунӑ ҫулта 115 ҫын чакнӑ. Ҫакӑнпа пӗрлех чӑвашла 
пӗлекенсем сахалланса пыраҫҫӗ, мӗншӗн тесен 20 
ҫултан кӗҫӗннисем вырӑсла калаҫмаҫҫӗ ӗнтӗ. Сӑлтавӗ
-  шкулта тӑван чӗлхене вӗрентменни.

Клуб директорӗ пӗр-пӗр мероприяти ирттернӗ 
чух ҫакӑн пек шӳтлӗ япала тӑвать: ҫамрӑксенчен 
хӑшӗ чӑвашла нумайрах сӑмах тупса калать -  ҫавна 
тӳлевсӗрех кӗртсе ярать. Людмила Михайловна 26 ҫул 
ӗнтӗ фольклор ушкӑнне ертсе пырать, вёл ялти тата 
районти уявсене тӑтӑшах хутшӑнать. Чи хастар юрӑҫӑсем
-  Матрена Ясницкая, Нина Кафидова, Мария Алёнина, 
Маргарита Бабынькина...

Ял администраторӗ уҫӑ саспа юрланине ҫеҫ мар, 
хӑйӗн ӗҫне тивӗҫлӗ тума тӑрӑшнипе те палӑрнӑ. Ӗҫе 
пуҫансанах (ял тӑрӑхӗсем йӗркеленсен) Асьялта ҫынсене 
килӗрен йыхӑрса ҫӳресе кӗпер тума пуҫтарнӑ. Пӗр кун 
хушшинче нимене пынӑ ҫынсем яла икӗ пая уйӑракан 
ҫырма урлӑ кӗпер хывнӑ. Килсенчен илсе килнӗ апат- 
ҫимӗҫрен яшка пӗҫернӗ, ҫумӑр айӗнче ӗҫленӗ пулин те



никам та пӑрахса кайман. Ҫавӑн пекех Хӗрлӗ Барӑшра 
та кӗпер хывнӑ. «2007 ҫулта пусӑсене йӑлтах юсӑпӑр», 
- тет М. Бабынькина.

Чӑваш Решеткери вӑтам шкулта -  96 ача. Тӑван 
чӗлхене предмет шучӗпе вӗрентмеҫҫӗ. Пуҫламӑш класс 
вӗрентӳҫи Светлана Викторовна Кузнецова кашни 
ҫул 6-мӗш класрисем валли эрнере 1 сехет «Чӑваш 
культури» факультатив (вырӑсла) илсе пырать. Кӑҫал 
кунта 10 ача ҫӳрет. Ҫак ӗҫ-пуҫпа, паллах, мухтанмаллиех 
ҫук, ҫапах та вӑл ырӑ енне улшӑнас шанчӑк пур. Шкулта 
ӗҫлекен Татьяна Валерьевна Рупасова Чӑваш патшалӑх 
университетӗнчен чӑваш филологийӗпе культура 
факультетӗнче куҫӑмсӑр (заочно) майпа 3-мӗш курса 
вӗренет. Калаҫнӑ тӑрӑх, унӑн чӑваш чӗлхи предметне 
вӗрентес кӑмӑлӗ пысӑк. Кунта вӗрентӳ департамӗнчӗн, 
районти вӗрентӳ пайӗн, директорӑн пулӑшӑвӗ те кирлӗ 
пулать.

Ку ялта 2006 ҫулта иккӗмӗш хут район Акатуйне 
йӗркеленине те палӑртмалла (пӗрремӗшӗ Асьялта 
иртнӗччӗ). Ҫынсем чӑваш концерчӗшӗн тунсӑхлаҫҫӗ, 
артистсене курасшӑн. «Канаш» хаҫата ҫырӑнса илме 
васкамаҫҫӗ: вула пӗлместпӗр теҫҫӗ. Хӑйсем вара 
чӑвашла шӑкӑртатса калаҫассӗ. Ун пек калакансене 
ҫакӑн пек тӗслӗх илсе кӑтартма пулать.

Мускавра ӗҫлесе пурӑнакан чӑваш академикӗ Геннадий 
Волков пӗр вӑхӑта Германие кайнӑ, университетра 
вӗрентнӗ. Вӑл нимӗҫ профессорӗпе туслашса каять. Лешӗ 
Геннадий Никандровича хисепленипе ҫур ҫулта чӑваш 
чӗлхине вӗренет! Эпир вара, чӑвашсем, чӑваш чӗлхинче 
4 саспалли ытлашши пулни ҫине йӑвантарасшӑн. Ним 
йывӑрри те ҫук унта -  вӗренес килни, пӗлес килни ҫеҫ 
кирлӗ! Тӑтӑш вуласан веҫех пӗлсе ҫитетӗн.

Вырӑнти «Луговой» хуҫалӑх юхӑннӑ, ҫынсем ӗҫсӗр 
тӑрса юлнӑ. Директорӗ (тутар ҫынни) Николаевка



районӗнчен 70 ҫухрӑмран кашни кун килсе ҫӳрени 
тӗлӗнтерчӗ вара! Ҫӗрсем акӑнмаҫҫӗ, пуҫлӑхсем вӑрман 
касса сутаҫҫӗ -  ҫапларах хуҫалӑхри лару-тӑру.

Юлашкинчен ҫанталӑкӗ те тӗлӗнтерчӗ. Ирхине -  
кӗркунне пекчӗ: ӑшӑ, юр ҫук... Каҫ енне урӑм-сурӑм 
ҫил тухрӗ, пӗтӗм тусана йӑтрӗ. Ун хыҫҫӑн лапка-лапка 
юр ҫурӗ, тӑман вӗҫтерчӗ, ҫӗре шап-шурӑ туса хучӗ. 
Температура та 3-4 градус сивӗ.

Пирӗн ҫул -  район центрӗнчи хӑна ҫуртне (гостиницӑна). 
Паянхи тӗлпулусене пӗтӗмлетмелле, ыран валли план 
тумалла.

ИККӖМӖШ КУН

Ирех Барӑшра пурӑнакан Лев Павлович Медяков 
патне кӗтӗмӗр. Вӑл сакӑрвуннӑра, пӗччен пурӑнать. 
Самар тӑрӑхӗнче ҫуралса ӳснӗ, Чӗмпӗр чӑваш шкулӗнчен 
вӗренсе тухнӑ. Аслӑ вӑрҫӑран таврӑннӑ хыҫҫӑн кунта 
направленипе килнӗ, ӗмӗрӗпех ҫакӑнта пурӑннӑ. Нумай 
интереслӗ япала ҫинчен каласа пачӗ Лев Павлович, 
юлашкинчен нихҫан та ҫисе курман пулӑпа -  белугӑпа 
-  хӑналарӗ. Ун хыҫҫӑн Асьяла ҫитрӗмӗр.

Асьял (Алинкино)
Авӑн (сентябрь) уйӑхӗн 1 -мӗшӗнче ку ялта икӗ хурлӑхлӑ 

хыпар пулнӑ. Пӗрремӗшӗ -  вырӑнти тулли мар шкула 
(вӑл пӗлтӗр 100 ҫулхи юбилейне паллӑ турӗ) хупса 
хунӑ. Халӗ ачасене (вӗсем вунҫиччӗн) Чӑваш Решеткене 
автобуспа турттараҫҫӗ. Иккӗмӗшӗ -  районӗпе тата 
облаҫӗпе паллӑ вӗрентӳҫӗ Елена Павловна Беспалова 
вилсе кайнӑ. Вӑл ҫур ӗмӗре яхӑн шкулта ӗҫленӗ, 
обществӑлла ӗҫсене ертсе пыннӑ, таврапӗлӳ енӗпе 
нумай материал пухнӑ.

Унччен шӑв-шавпа кӗрлесе тӑнӑ шкул халӗ вӑрман



хӗрринчи сӑртра тӑлӑххӑн курӑнса ларать, вӗренмешкӗн 
ир-ирех никама та йыхӑрмасть. Библиотекӑри 
кӗнекесене хӑшне Чӑваш Решеткене илсе кайнӑ, хӑшне 
ял библиотекине куҫарнӑ. Шкул музейӗ вырӑнӗнчех-ха, 
Ҫӗнӗ ҫул иртсен вара унта хурал пулмасть терӗҫ. Мӗнле 
шӑпа кӗтет-ши музее?

Асьялта 300 ҫын пурӑнать (95 проценчӗ чӑваш). Кунта 
халӗ медпункт, клуб, ял библиотеки юлнӑ. Библиотека 
заведующийё Тамара Николаевна Убина пире хӑйӗн 
хуҫалӑхне кӑтартать. Пурӗ 10 пин кӗнеке, вӗсенчен 
чӑвашлисем 90 кӑна. Юлашки чӑвашла кӗнекесене 15 
ҫул каялла Юхма Мишши парса хӑварнӑ (халӗ эпир те 
темиҫе кӗнеке патӑмӑр). «Канаш» хаҫат подшивки пурри 
савӑнтарчӗ -  вулама ҫӳрекенсем те пур. Вӗренекенсем 
пирӗн хаҫатпа усӑ курса рефератсем ҫыраҫҫӗ.

Тамара Николаевна ача чухнехине аса илчӗ. Шкулта 
чӑвашла вӗрентме пӑрахсан (1956 ҫул хыҫҫӑн) ачасене 
тӑван чӗлхепе калаҫма чарнӑ. «Саккуна пӑсакансене» 
«1» паллӑ лартнӑ. Вӗрентӳҫӗсене -  ҫӳлтен хӗснӗ. Пуйӑс 
ҫинчи ачасем чӑвашла калаҫнине районти пуҫлӑхсем 
илтсен вӗсем вӗрентӳҫӗсене ҫапла пӗлтернӗ: «Сирӗн 
ӗҫӗре «нуль» лартмалла -  ачасем каллех чӑвашла 
калаҫаҫҫӗ!» Ак ҫапларах пистернӗ кунта тӑван 
чӗлхерен!

Хуҫалӑх юхӑнни пирки иртнӗ номерте ҫырнӑччӗ 
ӗнтӗ (Асьялпа Чӑваш Решетке пӗр хуҫалӑха кӗреҫҫӗ). 
Ҫынсен ӗҫ ҫук. Вӑрман хӗрринче пурӑнакансем аптраса 
ӳкмен. Кӑмпа, ҫырла пуҫтараҫҫӗ, милӗк ҫыхаҫҫӗ те -  
Ульяновскран килекен усламҫӑсене сутаҫҫӗ. Кун пек 
меслетпе пуяймӑн -  ҫапах та саплаштарма ҫитет. Чукун 
ҫул ҫинче 36 ҫул ӗҫленӗ (кашни кун Барӑша 10 ҫухрӑма 
ҫуран кайса килнё) София Николаевна Илюйкина патне 
кӗрсе тухрӑмӑр. Унӑн ывӑлӗ Михаил, ҫар лётчикӗ,



1997 ҫулта Тверь облаҫӗнчи Торжок хули ҫывӑхӗнче 
вертолёта ӳксе вилнӗ. Амӑшӗ Мишшан ачалӑхӗ ҫинчен 
каласа пачӗ.

Унтан килнӗ ҫӗре ял хӗрринчи ҫерем ҫине лартса 
хӑварнӑ ҫӑмӑл машина -  «Рено» - вырӑнтан тапранаймасть. 
Ҫанталӑк ӑшӑ, нӳрлӗ -  ҫурем путать. Чышса тапаланма 
тӳр килчӗ, вараланса пӗтрӗмӗр. Ҫапах та пирӗн план 
тӑрӑх Емелей ялне ҫитмелле.

Емелей (Малая Хомутерь)
Ку ялта тӳрех ҫакӑ куҫа курӑнчӗ: шатрун пӳртсем 

нумай. Чӑнах та, вӗсем кивӗ, 30-40 е ытларах ҫул 
тунисем. Апла пулсан ҫак вӑхӑтрах ҫынсем лайӑх ҫурт 
лартма вӑй-хал ҫитернӗ. Яла кӗрсенех Пукрав ячӗллӗ 
илемлӗ чиркӗве асӑрхатӑн. Ӑна кирпӗчрен классицизм 
вӑхӑтӗнче (1823 ҫулта) ҫӗкленӗ. 1970-мӗш ҫулсенче 
хупнӑ, 1983 ҫулта тепӗр хут уҫнӑ.

Чи малтан вырӑнти Ленин ячёллё хуҫалӑх правленине 
ҫитрӗмӗр. Юрий Николаевич Фошин ертӳҫӗ (вырӑс) 
кӑштах лару-тӑрупа паллаштарчӗ. Чапли ҫук. Тӑватӑ пин 
гектар ҫӗртен пинӗшӗ ҫеҫ сухаланать. Малтан 800 пуҫ 
шултра мӑйракаллӑ выльӑх пулнӑ -  халӗ 42 ӗне. Вӗсене 
пёр доярка сӑвать. Ӗҫлекенсен шучӗ -  28 ҫын (маларах 
400 ытла пулнӑ).

- Ҫункӑҫ хакӗпе тырӑ хакӗ шайлашаймаҫҫӗ. Пӗр 
литр топливо туянма икӗ витре тырӑ сутмалла. Ун 
пек тӗрӗсмарлӑха хресчен чӑтаймасть. Ӗҫ-пуҫ кун пекех 
пырсан пӗрлешӳллӗ хуҫалӑхсем саланса кайӗҫ, харпӑр 
хуҫалӑхӗсем йӗркеленӗҫ. Анчах та ун хуҫисем камсем 
пулӗҫ-ши? -  пӑшӑрханать Юрий Николаевич.

Часах Емелей ял тӑрӑхӗн (унта 17 ял кӗрет) пуҫлӑхӗ 
Евгений Петрович Тихонов (ҫурма чӑваш) ҫитсе кӗчӗ. 
Ун кантурӗ -  ҫак ҫуртрах.



Ялта вӑтам шкул, медпункт, Культура ҫурчӗ, 
библиотека, ача сачё, почта, телефон станцийё, 
лесничество пур. Кунта 760 ҫын пурӑнать. Тӳрех 
каламалла: ку хутӑш ял. Вырӑссем, мордвасем, 
чӑвашсем -  шучӗпе пёр танрах. Калаҫма -  вырӑсла 
кӑна. Хутӑш мӑшӑрланусем нумай, ачисем, паллах, тӑван 
чӗлхене пӗлмеҫҫӗ. Ваттисем ҫеҫ калаҫаҫҫӗ.

Ял тӑрӑхӗн пуҫлӑхӗ пирӗнпе тӗл пулма специалистсене 
пуҫтарчӗ. Вӗсенчен пӗри кӑна чӑвашла пӗлет. Нина 
Геннадьевна Федорий, нимӗҫ чӗлхи вӗрентӳҫи, шкулта 
«Асамат кӗперӗ» ятлӑ кружок вырӑсла илсе пырать, 
унта ачасем чӑваш культурине вӗренеҫҫӗ. Кунта 5-9- 
мӗш классенчен 15 ача ҫӳрет. Виҫӗ ҫул каялла музей 
йӗркеленнӗ, унта чӑваш культурине сӑнлакан япаласене 
пуҫтарнӑ.

Емелейӗнче те халӑх шучӗ чакса пырать. 2006 ҫулта 
тӑватӑ ача ҫуралнӑ, 30 ҫын вилнӗ. Ҫапах пӗр ырӑ 
хыпар та илтрӗмӗр: Надежда Левашкина «Канаш» хаҫат 
ҫырӑнса илет. Тавах ӑна.

Чуна ыраттарать пулин те тӗрӗслӗх ҫакӑн пек: чӑваш 
чӗлхин пуласлӑхӗ ҫук кунта. Темиҫе теҫетке ҫултан 
Емелей ҫинчен: «Кунта хӑҫан-тӑр чӑвашсем пурӑннӑ», - 
тесе ҫырӗҫ. Ҫапла ҫухатса пыратпӑр чӑваш ялӗсене...

Эпир Д.В. Кузьминпа икӗ кун ҫӳренӗ чӑваш ялӗсем 
-  Асьял, Чӑваш Решетке, Емелей -  район центрӗнчен 
ҫурҫӗрелле вырнаҫнӑ. Виҫҫӗмӗш кун вара пирӗн 
маршрут -  кӑнтӑралла: Хошширми (Кармалейка) тата 
Сантряпуҫ (Живайкино) ялӗсене ҫитмелле.

Ҫирӗм ҫухрӑм ытла вӑрман ӑшӗпе пытӑмӑр. Тӳрех 
ҫакна асӑрхатӑн: йывӑҫ турттаракан ҫурма прицеплӑ 
пысӑк «Урал» автомобильсем ҫӑмӑл машинасенчен 
те нумайрах пек. Унталла та кунталла мӗкӗрленсе 
иртсе каяҫҫӗ. Ҫапла пӑхкаласа пырса пӗрремӗш яла 
ҫитрӗмӗр.



Сантряпуҫ (Живайкино)
Ялӗ пысӑк, 900 ҫын пурӑнать. Ӑна 17-мӗш ӗмӗрте 

никӗсленӗ. Ятарлӑ урам пур -  Чӑваш касси, унта 50 ҫурт 
ытла. Ҫакӑнта пурӑнакан почтальонка патне кӗретпӗр. 
Ильичёвсем -  хутӑш ҫемье: Татьяна -  мордва, Владимир
-  чӑваш. Ҫемье пуҫӗ ултӑ ҫул ниҫта та ӗҫлеместӗп тет. 
Вӑл кӑмака купалакан маҫтӑр иккен, ҫурлӑ-кӗрлӗ килти 
лашипе ҫынсен анкартисене акса-кӑларса парать. Ҫапла 
икӗ ача ҫитӗнтереҫҫӗ.

Татьяна почтальонка пире: «Кӑшт маларах килнӗ 
пулсан ҫӗртен иртнӗ чӑваш хӗрарӑмне кураттӑрччӗ»,
- терӗ. Пелагея Кузьминична Шикина ҫур ҫул каялла 
105-ре вилнӗ иккен. Вӑрҫӑра пулнӑ, ӗмӗрне вырӑнти 
хуҫалӑхра вӑй хунӑ.

«Канаш» ҫырӑнакан пӗр ҫын та ҫук кунта. Ҫул 
ҫинче икӗ кинемее куртӑмӑр, хамӑр хаҫата, календаре 
парнелерӗмӗр. «Тепӗр ҫул валли «Канаш» ҫырӑнатпӑр»,
- терӗҫ. Кирлӗ мар теменшӗн те тав...

Ял библиотекинче Антонина Антоновна Смолькинапа 
калаҫрӑмӑр. Кунта 13 пин кӗнеке, чӑвашлисем пултӑр 
терӗмӗр -  парнелесе хӑвартӑмӑр. Сантряпуҫӗнче 35 
процент чӑваш терӗҫ, вырӑссем те ҫавӑн чухлех, 
ыттисем мордвасем. Садика 16 ача ҫӳрет.

Шкулти вырӑс чӗлхи вӗрентӳҫи Валентина Николаевна 
Вершилкина патӗнче пултӑмӑр. Вӑл Асьялти Елена 
Павловна Беспалова хӗрӗ иккен, Емелей чӑвашне качча 
кайнӑ. Кунта 13 ҫул пурӑнаҫҫӗ вӗсем.

Шкулта 130 ача, вӗсенчен 56-шӗн чӑваш юнӗ пур: 
е ашшӗ, е амӑшӗ чӑваш. «Таса» чӑваш ачисем темиҫе 
ҫеҫ. Валентина Николаевна 1994 ҫултан тытӑнса чӑваш 
культури кружокне ертсе пынӑ. Малтан эрнене 4 сехет, 
кайран -  2. Унта вырӑс ачисем те ҫӳренӗ. Анчах пилӗк 
ҫултан кружок хупӑннӑ.



- Усси ҫук, нуши кӑна. Чӑвашла пӗлмен ачасене 
юрлаттарнипе тӑван чӗлхене сыхласа хӑварма ҫук. 
Чӑваш чӗлхине малалла тӑсакансем пулаймаҫҫӗ вӗсем. 
Чӗлхене упраса хӑварас тесен чӑваш ялӗсенче тӑван 
чӗлхене предмет майӗпе вӗрентмелле, - ӑнлантарать
В.Н. Вершилкина.

Мордва кружокӗ халӗ те пур, ӑна физика вӗрентӳҫи 
Валентина Семеновна Разумова ертсе пырать.

Яла Шупашкартан «Уяв» ансамбль килсе кайнине 
Валентина Николаевна ӑшшӑн аса илет. «Ун ертӳҫи 
Зинаида Козлова мана аудиокассета парнелесе 
хӑварчӗ», - тет.

Вырӑнти «Ж ивайкинский» хуҫалӑха Василий 
Николаевич Мясников чӑваш ертсе пырать. Хуҫалӑх - 
вӑтаммисен шутӗнче.

Тепӗр яла ҫитме пилӗк ҫухрӑм, вак чул сарнӑ ҫулпа 
каймалла. Пырсан-пырсан автомашина урапи ҫурри 
таран шыва шампӑртатса кӗрсе тухать.

Хошширми (Кармалейка)
Ку ял пирки сӑмах хускалсан эпир тӳрех Николай 

Дмитриевич Карпов спортсмена тата тренера аса 
илетпӗр. Вӑл ҫакӑнта ҫуралса ӳснӗ. Ульяновскра 
пурӑнать. Вӑрӑм дистанцисене чупассипе нумай 
чемпион хатӗрленӗ, ун вӗренекенӗсем тӗнчери чи пысӑк 
ӑмӑртусенче пӗрре мар ҫӗнтернӗ.

Хошширми Сызранка юханшывӗ пуҫланнӑ ҫӗртен 
инҫех мар ларать. Ячӗ те мордвалла ҫакнах пӗлтерет: 
«кармало» -  пуҫламӑш, «лей» -  юхан шыв. Яла 17-мӗш 
ӗмӗрте никӗсленӗ. Халӗ кунта 156 кил, вӗсенче 300 
ытларах ҫын пурӑнать.

Ҫанталӑк ӑшӑтса янипе пирӗн ҫӑмӑл машина яла 
кӗреймест -  пылчӑк. Багажникран атӑ илсе тӑхӑнса яма 
тӳрӗ килчӗ.



Чи катари ҫурт патне пытӑм та пусма ҫине хӑпартӑм. 
Шалтан ҫулланнӑ хӗрарӑмпа арҫын вырӑсла калаҫни 
илтӗнет. Шаккасан -  тухрӗҫ. Эпӗ хам камне, мӗн 
тума килнине, чӑваш хаҫачӗ пуррине ӑнлантарма 
пикӗнетӗп. Итлесе пӗтерчӗҫ те чӑвашла: «Эпир нимӗн 
те вуламастпӑр, пире хаҫат кирлӗ мар!» - терӗҫ. Кӗрсе 
кайрӗҫ.

Ял библиотекин ертӳҫин пӳрчӗ патне пырса тухрӑм. 
Вера Алексеевна Карпова кӑмӑллӑн кӗтсе илчӗ, пӳртне 
чӗнчӗ.

Ял маларах пысӑкрах пулнӑ иккен -  200 ҫурт. 
Хошширми 1930-мӗш ҫулсенче Сантряпуҫӗнчен уйрӑлса 
куҫса ларнӑ. Сӑптавӗ -  мордвасемпе килӗштерейменни. 
Ҫавӑнпа Хошширми хӗрӗсем Сантряпуҫне качча 
каймаҫҫӗ. Ял масарӗ 1937 ҫулта уҫӑлни паллӑ. Ял 
библиотекинчи 8 пин кӗнекерен 40-ӗшӗ ҫеҫ чӑвашла. 
Юлашкисене каллех парса хӑварнӑ. «Канаш» хаҫат ҫук 
-  ҫырӑнмаҫҫӗ.

Хошширми «Живайкинский» хуҫалӑха кӗрет (1950 
ҫултанпа). Витере 170 мӑйракаллӑ шултра выльӑх, унта 
ҫамрӑксем ӗҫлеҫҫӗ. Ҫаплах ҫынсем Румянцев ячёллё 
фабрикӑна ҫӳреҫҫӗ (ялтан темиҫе ҫухрӑмра).

Кунта пуҫламӑш шкул ҫеҫ. Пурӗ 12 ача вӗренет. 
1-мӗш класра -  1 ача, 2-мӗш класра -  2. Чӑвашла 
калаҫмаҫҫӗ вӗсем, нимӗнле кружок та, факультатив 
та ҫук. Вӑтам пӗлӳ илме Сантряпуҫне ҫӳреҫҫӗ. 1956 
ҫулччен Хошширминче чӑваш чӗлхине предмет майӗпе 
вӗрентнӗ.

Ҫапла вара кунта та хурлӑхлӑ картина: чӑваш чӗлхин 
пуласлӑхӗ хӑрушлӑхра.

Виҫӗ кунхи ҫулҫуреве пӗтӗмлетсе ҫапла калама 
пулать: аякра пурӑнса Барӑш чӑвашӗсем тӑван чӗлхене, 
культурӑна манса пыраҫҫӗ. Ҫак ӗҫ ҫывӑх вӑхӑтра



пӗтӗмпех сӳнсе ан лартӑр тесен вӗсемпе тачӑрах ҫыхӑнса 
ӗҫлемелле: обществӑлла организацисен, вӗрентӳ 
тата культура ӗҫченӗсен, журналистсен. Кунталла 
тӗрлӗ тӗллевпе ҫӳреме пулать -  чӗлхе уйрӑмлӑхӗсене, 
тумӗсене, ҫи-пуҫне тӗпчеме, концерт кӑтартма... Чӑваш 
кӗрешӗвӗ ҫинчен те пӗлмеҫҫӗ-ха кунта.

Уйрӑмлӑхсем пур кунта. Мордвасем, вырӑссем 
хушшинче пурӑнса тумӗсенче та вёсен элеменчӗсем 
пур, хӗрарӑм кӗписем те питӗ интереслӗ, хӑйнеевӗрлӗ. 
Калаҫнӑ чух япала ячӗ ҫумне -у  аффикс хушасси пур. 
Сӑмахран, карчӑк, ача сӑмахсене Чӑваш Решеткере 
карчӑку, ачу теҫҫӗ.

Чӑваш тӗнчи ҫакӑн пек чӑваш кӗтесӗсенчен тӑрать. 
Ун пуянлӑхӗ ҫакӑнта. Ҫавӑнпа та пирӗн вӗсене сыхласа 
хӑварасчӗ.

Юлашкинчен ҫак ҫулҫӳреве кайма пуҫаракана, 
йӗркелекене, хӑй ҫине ҫул ҫинчи тӑкаксене илекене 
Д.В. Кузьмина тав тӑватӑп. Унӑн тӗп ӗҫӗ чӑваш 
культурипе ҫыхӑнман пулсан та укҫи-тенкине, вӑхӑтне 
шеллемесӗр вӑл Барӑш районӗ тӑрӑх виҫӗ кун ҫӳрерӗ. 
Ҫакӑн пек тума тӑван халӑха юратакан, ун пуласлӑхӗшӗн 
пӑшӑрханакан, чӗрине ыраттаракан ҫын ҫеҫ пултарать. 
Дмитрий Васильевич чӑннипех ҫакӑн пек ҫын. Ҫынна 
паракана Турӑ парать тет. Ҫапла пултӑр. Чӑваш 
халӑхӗшӗн тӑрӑшса ӗҫлеме Турӑ сана сывлӑх, вӑй-хӑват 
патӑр, Дмитрий Васильевич.

Барӑш районӗ.

“Канаш” , 2 №, 2007 ҫ.
“Канаш” , 3 №, 2007 ҫ.
“Канаш” , 4 №, 2007 ҫ.



Чӑваш ялӗсене упраса хӑварайсан -  
халӑх пӗтмест!

Шупашкарта пуш уйӑхӗн 19-21 -мӗшӗсенче Чӑваш 
наци конгресӗн 7-мӗш съезчӗ иртрӗ. Унта Раҫҫейри 
26 регионтан 311 делегат, 210 хӑна килнӗ. Ҫаплах 
Украинӑран, Эстонирен, Молдавирен, Казахстанран, 
Беларуҫран та ушкӑнсем пурччӗ. Пурӗ Аслӑ Пуху ӗҫне 
650 ҫын хутшанчӗ.

Чӗмпӗр Ен делегацийӗ чи пысӑккисен шутӗнчеччӗ. 
УОЧНКА пуҫлӑхӗ В.И.Сваев ертсе пыракан ушкӑнра 6 
делегат тата 5 чӗннӗ хӑна пулчӗ.

Съезд ӗҫне Раҫҫей халӑхӗсен ассамблейин ертӳ- 
ҫи Р.Г.Абдулатипов (Мускав), Чӑваш Республикин 
Президенчё Н.В.Фёдоров, ЧР Министрсен Кабинечӗн 
Председатӗн ҫумӗ -  Чӑваш Республикин Раҫҫей 
Президенчё ҫумӗнчи полномочиллӗ представителӗ, 
ҫӗршыври чӑвашсен наципе культура автономийӗн 
ертӳҫи Г.С.Фёдоров, ЧР Патшалӑх Канашӗн ертӳҫи 
М.А.Михайловский, ЧР культура, национальноҫсен 
ӗҫӗсен, информаци политикин тата архив ӗҫӗн министрӗ 
Р.М.Лизакова, ЧР вӗрентӳ министрӗ Г.П.Чернова, 
Г.Н. Вол ков академик тата ытти паллӑ ҫынсем хутшӑнчӗҫ, 
сӑмах каларӗҫ.

Трибуна умне пысӑк докладпа ЧНК президенчё 
Г.Н.Архипов тухрӗ, чӑваш халӑхӗ умӗнче тӑракан чи 
ҫивӗч ыйтусене палӑртрӗ.

Пуху пуҫлансан Чӗмпӗр Ен делегации пӗр ушкӑнне 
И.Я.Яковлев палӑкӗ умне чечек ҫыххи хума илсе 
кайрӗҫ.

Тухса калаҫакансем тӗп ыйту йӗри-тавра ҫаврӑнчӗҫ -  
чӑваш халӑхне глобализаци саманинче сыхласа хӑварма 
мӗнлерех майсем шырамалла? ЮНЕСКО кӑҫалхи 
нарӑс уйӑхӗнче аванах мар хыпар сарнӑжоми, калмӑк,



пушкӑрт, удмурт, тыва, якут, чӑваш тата ытти хӑш-пӗр 
чӗлхе пӗтес ҫул ҫине тӑнине пӗлтернӗ. Ҫавӑнпа та наука 
пӗрлешӗвӗсене, патшалӑх влаҫӗсене, обществӑлла 
организацисене, наципе культура автономисене ҫак 
чӗлхесене сыхласа хаварас тесе тӗплӗ ӗҫсем тума, 
чӗлхесем ҫухалас хӑрушлӑха сирсе яма сӗннӗ. Пурӗ 
136 чӗлхе -  хӑрушлӑхра.

-  Чӑваш пулма ҫӑмӑл мар. Мана тӑван чӗлхене 
хӳтӗленӗшӗн 1971 ҫулта Шупашкартан хӑваласа ячӗҫ. 
Анчах та эпӗ тӑван халӑхран та, чӗлхерен те уйрӑлман. 
Эпир вӑйлӑ халӑх. Тӑван чӗлхерен айван та начар ҫынсем 
ҫеҫ вӑтанаҫҫӗ. Чӑваш чӗлхи пӗтмест, эп малашлӑха 
ӗненетӗп. ЮНЕСКО пире хӑратать ҫеҫ. Ҫапах та пирӗн 
сыхӑ пулмалла, -  терӗ Г.Н.Волков.

УОЧНКА пуҫлӑхӗ В.И.Сваев хӑйӗн сӑмахӗнче вырӑнти 
влаҫпа килӗштерсе ӗҫлени пирки чарӑнса тӑчӗ.

-  Кӑҫал Ульяновскра Атӑлҫи Федераллӑ округри 
чӑваш наципе культура автономисен делегацийӗсем 
пирӗн облаҫри автономи ӗҫӗн опычӗпе паллашма 
пыраҫҫӗ. Унта канашлу ирттеретпӗр.Ку пуриншӗн те 
усӑллӑ пулмалла.Ҫаплах ака уйӑхӗн вӗҫӗнче облаҫра 
Чӑваш Республикин кунӗсем иртеҫҫӗ. Халь ҫакӑн 
валли хатӗрленетпӗр. 2005 ҫулта Чӑваш Республикипе 
Ульяновск облаҫӗ культура ҫыхӑнӑвӗсене аталантарас 
пирки ятарлӑ Килӗшӳ ҫырнӑччӗ. Килӗшӳри пунктсене 
ҫӗнетесчӗ, пурнӑҫа ытларах кӗртесчӗ. Ял халӑхӗ валли 
концертсем, спектакльсем, куравсем йӗркелесчӗ. 
Шупашкартан аякра пурӑнакан ентешсем те тӑван 
халӑхӑн пуян культурипе, искусствипе паллашма 
пултарччӑр,- терӗ Владимир Ильич.

Вӑл ЧР Президентне Н.В.Фёдорова тата ЧНК 
президентне Г.Н.Архипова И.Я.Яковлев ҫуралнӑранпа 
160 ҫул тултарнӑ ятпа УОЧНКА ятарласа хатӗрленӗ 
медаль парса чысларӗ.



Пирӗн халӑхӑн инкекӗсем: интеллигенци -  халӑхпа 
пӗрле мар, эконом ика -  халӑх чунне ӑнланман 
чиновниксенче, вырӑсла ухмах та пӗлет -  чӑвашла ӑсли 
те пӗлесшӗн мар...

Тен, ҫавӑнпа та пуль юлашки ҫыравра пирӗн халӑх 
йышӗ 8 процент чакрӗ. Пёр миллион та 637 пин 
чӑвашран -  314 пинӗ тӑван чӗлхене пӗлмест! Ку ӗҫ 
малалла «ӑнӑҫлӑн» пырать.

Паллах, чӑваш чӗлхине сыхласа хӑварас тесен чи 
малтан чӑваш ялӗсем пирки шутласчӗ, вӗсене пӗтме 
парас марччӗ. Хулана куҫнӑ ентешсем кӑштӑ вӑхӑт 
иртсен пурпӗрех вырӑссем хушшинче «ирӗлсе» каяҫҫӗ. 
Вӗсем тӑван чӗлхене аталантаракансем пулаймаҫҫӗ. 
Пирӗн тымар -  ялта! Чӑваш сӑпки -  ялта!

Шел, наци республикисен хӑйсен чӗлхипе культурине 
аталантармалли майсем сахалланса пыраҫҫӗ. Федераци 
саккунӗ тӑрӑх, 2007 ҫулта вӗренӳ стандарчӗсенчен наципе 
регион компонентне кӑларса пӑрахнӑ. Ҫапла вара наци 
субъекчӗсем хӑйсен чӗлхине, литературине, культурине, 
историне вӗрентес ирӗке ҫухатаҫҫӗ. Ку халиччен тунӑ 
ҫитӗнӳсенчен каялла чакниех. Раҫҫей Федерацийӗн 
«Вӗренӳ ҫинчен» тата «Раҫҫей Федерацийӗнчи халӑхсен 
чӗлхи ҫинчен» саккунӗсене пӑсни пулать. Конгресс 
резолюцийӗнче Чӑваш Республикин власть органӗсене 
ҫак саккуна йышӑнмалла маррине ыйтса каланӑ, 11- 
мӗш класра чӑваш чӗлхипе литературин экзаменне 
тавӑрмаллине аса илтернӗ.

Пуласлӑх -  ҫамрӑксенче. Нацие упраса хӑварас ӗҫе 
яш-кӗрӗме ытларах явӑҫтармалла. Ҫавӑнпа та 2009 
ҫулхи 4-мӗш кварталта Ҫамрӑксен пухӑвне ирттерме 
йышӑннӑ. Тен, унта ҫӗнӗ ӑру ҫӗнӗ шухӑшсем калӗ, 
ҫӗнӗ ҫулсем шыраса тупӗ...

Наци радиовне кӑҫал эфира кӑларас шанчӑк пурри -  
ырӑ хыпар. Ун валли пилӗк миллион ҫурӑ тенкӗ уйӑрнӑ.



Планра -  наци телевиденине йёркелесси.
Чӑваш Республикин кунӗпе ҫыхӑнтарса Шупашкарта 

пӗтӗм чӑваш Акатуйне ирттересси пирки те сӑмах 
пычё.

Съезд программи пуян пулчӗ. Ухсай Яккӑвӗ ячёллё 
Культура керменёнче иккёмёш хут Чӑваш тумён уявё 
иртрӗ.Унта республикӑри чи паллӑ модельерсем хӑйсен 
ҫӗнӗ ӗҫӗсене халӑх умне кӑларчӗҫ. Эстрада ҫӑлтӑрӗсем 
илемлӗ юрӑ-кӗвӗпе савӑнтарчӗҫ.

Чикӗ леш енчи тата Раҫҫей Федерацийӗнчи чӑвашсен 
наципе культура пӗрлешӗвӗсен делегаци ертӳҫисем 
сӗтел хушшине пухӑнса ҫивӗч ыйтусене сӳтсе яврӗҫ. Унта 
Чӑваш Республикин министрӗсем хутшӑнчӗҫ. Чӑвашсем 
йышлӑ пурӑнакан регионсенчи культура учрежденийӗсем 
валли кадрсем хатӗрлесси пирки делегаци пуҫлӑхӗсем 
Чӑваш Республикинчи вӗренӳ заведенийӗсен ертӳ- 
ҫисемпе те тӗл пулса калаҫрӗҫ.

ЧНК чӑвашлӑха аталантарас тӗлӗшпе тава тивӗҫлӗ 
ӗҫсем тунӑшӑн хастарсене Хисеп грамотипе чысларӗ. 
Ҫак чыса «Канаш» хаҫат редакцийӗ те тивӗҫлӗ пулнине 
палӑртма кӑмӑллӑ. Тулай чӑвашӗсен хаҫачӗсем 
хушшинче эпир чи малтан пинмӗш номер кӑларни -  хӑех 
пысӑк ҫитӗнӳ.

Съезд делегачӗсем ЧНК президенчё пулма тепӗр 
срока та Геннадий Николаевич Архипова шанчӗҫ.

Ҫаплах Чӑваш наци конгресӗн Мӑн Канашне 90 ҫынна 
яхӑн ҫынна суйларӗҫ. Пирӗн облаҫран унта УОЧНКА 
председателӗ В.И.Сваев кӗчӗ.

Шупашкар.



Иван Ильгачев -  
ҫӗршыв мӑнаҫлӑхӗ

«Вӑрҫӑра пурте герой пулнӑ. Анчах та каш нин  
кӑкӑрӗ ҫине ҫӑлтӑр ҫакма май ҫук. Эпӗ хам валли пӳрт 
хамах лартаятӑп. Эсир тӑлӑха юлнӑ салтак арӑмӗсене, 
ашшӗсӗр юлнӑ ачасене ҫуртсем туса парӑр».

Пирӗн облаҫра халӗ «Увековечивание памяти лиц, 
внесших особый вклад в историю Ульяновской области 
на 2011-2013 годы» тёллевлё программа ӗҫлет. Ун валли 
2011 ҫулта 16 миллион та 100 пин тенкӗ укҫа уйӑрнӑ. 
Ҫав шутра область бюджетёнчен 4 миллион та 900 пин 
тенкӗ, муниципаллӑ бюджетсенчен -  11 миллион та 200 
пин.

Иван Васильевич Ильгачёв Чӑваш Кӑлаткӑ ялӗнче 
1902 ҫулта ҫуралнӑ, вӑл Тӑван ҫӗршывӑн Аслӑ вӑрҫинче 
паттӑрлӑх кӑтартса Совет Союзӗн Геройӗ ятне тивӗҫнӗ, 
хӑйсен ялне, районне, облаҫа чапа кӑларнӑ.

Хӗрлӗ ҫара ӑна 1941 ҫулта илеҫҫӗ, фронта ӑсатаҫҫӗ. 
Вӑл Тӗп фронтӑн 65-мӗш ҫарӗн стрелоксен 193-мӗш 
дивизине лекет. И.В.Ильгачёв сапёр 1943 ҫулхи октябрӗн 
16-17-мӗшӗсенче Чернигов облаҫӗнчи Каменка ялӗ 
ҫывӑхӗнче Днепр урлӑ каҫнӑ чухне паттӑрлӑх кӑтартать. 
Тӑшман вут-ҫулӑмӗ айӗнче хастар чӑваш юханшыв урлӑ 
хулӑн вӗрен каҫарать, паром ӑсталать, унпа Днепр 
леш енне танксене хирӗҫ тӑмалли 4 тупӑ, 5 миномёт 
батарейи тата ҫар хатӗрӗсем илсе каҫать. Вӑрҫа сапёр 
пулса тытӑнать, капитан званипе вӗҫлет.

СССР Верховнӑй Совечӗн Президиумӗн 1943 
ҫулхи октябрӗн 30-мӗшӗнчи Указӗпе И.В.Ильгачёва 
командовани задание вӑхӑтлӑ тата тӗрӗс пурнӑҫланӑшӑн, 
паттӑрлӑх кӑтартнӑшӑн Совет Союзӗн Геройӗн ятне



парса чыслаҫҫӗ, унпа пӗрлех «Ылтӑн Ҫӑлтӑр» медаль 
тата Ленин орденӗ параҫҫӗ.

1944 ҫулхи август уйӑхӗнче И.В.Ильгачёв вӑйлӑ 
суранланать, 1945 ҫулта 2-мӗш  уш кӑнри сусӑр 
(инвалид) пулса тӑван ялне таврӑнать. 1962 ҫулччен 
«Пионер» колхозӑн председателе пулнӑ, кайран 
пысӑклатнӑ «Коммунар» колхоза ертсе пынӑ. Ял Совечӗн 
председателӗнче те, районти ҫул-йӗр тӑвакан уйрӑм 
заведующинче те вӑй хунӑ вӑл.

Иван Васильевич пурнӑҫра питӗ сӑпайлӑ ҫын пулнӑ, 
хӑй ячӗн таврашӗнчи шӑв-шава килӗштермен. Ӑна ҫакӑ та 
ҫирӗплетет. Фронтран килсен ун патне район пуҫлӑхӗсем 
пыраҫҫӗ, райком йышӑнӑвӗпе Героя патшалӑх шутӗнчен 
ҫӗнӗ ҫурт лартса парассине пӗлтереҫҫӗ. Анчах вӑл ку 
шухӑша хирӗҫлет. «Вӑрҫӑра пурте герой пулнӑ. Анчах 
та кашнин кӑкӑрӗ ҫине ҫӑлтӑр ҫакма май ҫук. Эпӗ хам 
валли пӳрт хамах лартаятӑп. Эсир тӑлӑха юлнӑ салтак 
арӑмӗсене, ашшӗсӗр юлнӑ ачасене ҫуртсем туса парӑр», 
- тет вӑл.

Паттӑр чӑваш 1981 ҫулхи августӑн 2-мӗшӗнче ҫӗре 
кӗнӗ, ӑна ял масарӗнче пытарнӑ.

Пире Чӑваш Кӑлаткӑ ялӗн администрацийӗнче вара 
савӑнтармарӗҫ. Ильгачёв палӑкне е бюстне тӑван ялӗнче 
лартас пирки район пуҫлӑхӗсем шутламаҫҫӗ те иккен. 
Ҫынсем кун пирки пуҫлӑхсем умӗнче миҫе хут калаҫман- 
ши! Усси пулман. Районти ветерансен совечӗн ертӳҫи 
Ханяфи Ахметжанович Насыров ҫеҫ пӗччен те пулин ку 
ыйтӑва вырӑнтан хускатасшӑн ҫӳрет. Анчах пӗр ватӑ 
ҫын мӗн тутӑр ӗнтӗ? Вӑл укҫа-тенкӗпе хуҫаланмасть 
вӗт. Чӑваш Кӑлаткӑра вара пӗр вӑрҫӑ ветеранӗ кӑна 
юлнӑ -  89 ҫулхи Михаил Петрович Нукреев. Палӑк валли 
халӑхран укҫа пуҫтармалла тесе калаҫкалакансем те пур. 
Ҫакна манмалла мар: Ильгачёв — Кӑлаткӑпуҫ районӗн



ҫар комиссариачӗ чӗннипе фронта кайнӑ икӗ Геройран 
пӗри. Ҫав вӑхӑтрах Кӑлаткӑпуҫ районӗнчен тухнӑ, анчах 
фронта урӑх ҫӗртен кайнӑ паттӑрсен ячӗсене ӗмӗрлӗхе 
хӑварас ӗҫсем пыраҫҫӗ. Чӑваш Кӑлаткӑ ҫыннисемшӗн 
ку япала кӳренӳллӗ пулса тухать.

И.В.Ильгачёв ялпа районӑн кӑна мар, облаҫӑн, пӗтӗм 
чӑваш тӗнчин, ҫӗршывӑн мӑнаҫлӑхӗ. Ун ятне мӗншӗн 
палӑк лартса халӑхра ӗмӗрлӗхе хӑвармалла мар? 
Вӑл камшӑн юн тӑкнӑ вара? Эпир ҫамрӑксем умӗнче 
паттӑрсен ячӗсене ҫапла манса пыратпӑр пулсан 
вӗсене патриотла воспитани мӗнле майпа памалла, 
хамӑр ҫуралнӑ тӑрӑха, тӑван ҫӗршыва юратма мӗнле 
вӗрентмелле?

Ялта Ильгачёв урамӗ пур. Унти пӗр ҫурт ҫине 
вырнаҫтарнӑ Асӑну хӑмине те тӑванӗсен укҫипе 
хатӗрленӗ. Масар ҫинчи палӑкне те вӗсемех туса 
лартнӑ. Район влаҫӗ, общественность ӑҫта вара? Пӗлес 
килет: район администраци пуҫлӑхӗсен планӗнче Совет 
Союзӗн Геройне Иван Васильевич Ильгачёва тӑван 
ялӗнче палӑк е бюст лартасси пур-ши?

Кӑлаткӑпуҫ районӗ.

«Канаш», 2012, 43 №.



Чӗмпӗрпе Ш упашкар ҫывӑхланчӗҫ!

Ульяновск облаҫӗн кӗпӗрнаттӑрӗпе Чӑваш Республикин 
Президенчё Килӗшӳ ҫине алӑ пусрӗҫ.

Юлашки ҫулсенчи Чӑваш Ен ҫитӗнӗвӗсене Раҫҫейӗпех 
пӗлеҫҫӗ: ҫурт-йӗр тӑвасси, ют ҫӗршывсемпе килӗштерсе 
ӗҫлесси, ялсене компьютерпа тивӗҫтересси... Лаптӑкӗпе 
пысӑк мар ку регион, ҫӗр айӗнчен чавса кӑлармалли те 
темех ҫук -  кӑтартӑвӗсем ӑмсанмалӑх пур. Сӑлтавне 
ҫынсенче шырамалла. Ӗҫчен, пултаруллӑ, малалла 
талпӑнакан, хӑйсен ҫӗршывне юратакан ҫынсенче. Тата 
ӑслӑ президент пур чӑвашсен -  Николай Федоров. 
Вуникӗ ҫул ытла ертсе пырать вӑл Чӑваш Ене. Ҫак 
тапхӑрта Шупашкар та палламалла мар илемленчё, 
чӑвашсен ячё те чылай ҫӗкленчӗ.

Вёренме кая юлман-ха
Ульяновск облаҫӗн кӗпӗрнаттӑрӗ Сергей Морозов 

ҫакна лайӑх пӗлсе тӑрать, хамӑр региона та ҫак шая 
ҫӗклессишӗн нумай тӑрӑшать: ҫӗнӗ ӗҫсем пуҫарать, ҫӗнӗ 
ҫулсем шырать. Ҫав вӑхӑтрах кӳршӗсем опычӗпе усӑ 
курма та хирӗҫ мар. Раштавӑн 25-мӗшӗнче кӗпӗрнаттӑр 
тата правительство министрӗсем шӑпах ҫак тӗллевпе 
Чӑваш ҫӗршывӗн тёп хулинче пулса курчӗҫ. Делегацире 
ҫаплах облаҫри «Единая Россия» политика парти уйрӑмӗн 
ертӳҫи А.Епенкин, Ульяновск Хула Думин председателӗн 
ҫумӗ П.Столяров, УОЧНКА ертӳҫи В.Сваев пулчӗҫ.

Икё регион министрӗсен пӗрлехи ларӑвне Чӑваш 
Республикин Президенчё Н.Федоров уҫрӗ.

-  Чӗмпӗр Ен пирӗншӗн кӳршӗллӗ регион ҫеҫ мар, 
вӑл тӑван ҫӗршыв. Ҫакӑнта пире ҫутта кӑларакан 
И.Я. Яковлев хӑйӗн чапа тухнӑ шкулне уҫнӑ, ҫакӑнта 
чӑвашсен ҫӗнӗ ҫырулӑхӗ ҫуралнӑ, культури аталаннӑ.



Пирӗн пӗр-пӗрне пулӑшса, пӗр-пӗрин опычӗпе усӑ курса 
ӗҫлемелле, -  терӗ Николай Васильевич.

Чӑваш Ен ҫитӗнӗвӗсенчен нумайӑшӗ акӑ мӗнрен килет 
-  вӗсем федераллӑ программӑсене кӗме пултараҫҫӗ. 
Вара укҫи-тенки те Мускавран чылай килет. Халӗ 
Чӑваш Енре 20 ытла федераллӑ программа ӗҫлет. 
Сӑмахран, кӑҫал районсенче 6 спорт кӗрменӗ хӑпартса 
хунӑ (танлаштарма: Раҫҫейӗпе кӑҫал 30 спорт кӗрменӗ 
тунӑ), 2007 ҫулта тата 5 пулӗ. Икӗ ҫулта ялсенче 500 
модель библиотеки уҫнӑ. Ялсене газ кӗртсе пӗтернӗ, 
кӑҫал пӗтӗм ялсем хушшине асфальт сарса пӗтереҫҫӗ. 
Шупашкар 2002 ҫулта Раҫҫейри чи хӑтла пулса тӑчӗ.

-  Ялсене хӑтарса хӑварма культура центрӗсем кирлӗ. 
Эпир ҫак тӗллевпе ӗҫлетпӗр, -  палӑртрӗ президент.

С.Морозов вара кӳршӗсенчен вӗренмелли пуррине 
пӗлтерчӗ, Ульяновск облаҫне малтанхи шая хӑпартас 
ӗмӗчӗ пысӑккине пытармарӗ.

-  Курӑмлӑ ӗҫсем пирӗн те пур. И.Я. Яковлев палӑкне 
лартни облаҫшӑн та, мӗнпур чӑвашсемшӗн те пысӑк ӗҫ 
пулчӗ.

Икӗ ҫул каялла пирӗн область бюджечӗ 10 миллиона 
яхӑнччӗ, 2007 ҫул валли вара 21 миллион палӑртнӑ. 2009 
ҫулта кӗпере уҫатпӑр, сире пурне те уява пыма халех 
йыхӑратӑп, -  терӗ Сергей Иванович.

Лару вӗҫӗнче С. Морозов кӗпӗрнаттӑрпа Н. Федоров 
Президент Ульяновск облаҫӗн Правительствипе 
Чӑваш Республикин Министрсен Кабинечӗ суту-илӳпе 
экономикӑра, наукӑпа техникӑра, культурӑра тата 
социаллӑ ыйтусенче пӗрле ӗҫлеме Килӗшӳ турӗҫ, ун 
ҫине алӑ пусрӗҫ.

Ун хыҫҫӑн хӑнасем темиҫе ушкӑна пайланса Шупашкар 
тӑрӑх ҫӳрерӗҫ: заводсемпе, фабрикӑсемпе, тӗрлӗ 
предприятисемпе, учрежденисемпе паллашрӗҫ.



Пирӗн регионти «Единая Россия» политика уйрӑмӗн 
ертӳҫи А. Еленкин Чӑваш Енри ӗҫтешӗпе Владимир 
М идуковпа, парти ӗҫтӑвкомӗн ертӳҫипе Галина 
Николаевапа тӗл пулнӑ. Вёсем юпа (октябрь) уйӑхӗнче 
Чӑваш Республикинче иртнӗ суйлав пётёмлётёвёсене 
сӳтсе явнӑ, пӗр-пӗрин опычӗпе паллашнӑ. Сӑмах май, 
«Единая Россия» ку суйлавра ҫӗнтернӗ. Ҫаплах Анатолий 
Георгиевич Правительство шайӗнчи ҫыхӑнусене, наципе 
культура автономи тата ЧР культура учрежденисен 
ҫыхӑнӑвӗсене лайӑхлатасси пирки калаҫнӑ.

Вуннӑрах хӑр тӑлӑха юлнӑ

В.И.Мишкин Чӑваш Паснапуҫ ялӗнче 1935 ҫулта 
апрелӗн 15-мӗшӗнче ҫуралнӑ. Ашшӗ Иван Романович 
1941 ҫулхи август уйӑхӗнче фронта тухса каять. Тепӗр 
ҫулхи октябрьте яла вӑл хыпарсӑр ҫухалнине пӗлтерекен 
хут килет. Тылрисем те ун чухне кунне-ҫӗрне пӗлмесӗр 
ӗҫленӗ. Пӗррехинче амӑшӗ вӑрман кассан кил нетарласа- 
пиҫӗхсе килетте сивӗ уйран ӗҫет. Ҫакӑнтан чире каять, 
1946 ҫулхи февральте вилет.

- Эпӗ ун чухне 11 ҫул та тултарманччӗ. Ҫапла хӑр 
тӑлӑха юлтӑмӑр. Малтан аттепе пӗртӑван аппа пурччӗ- 
ха. Кайран вӑл Аслӑ Аксӑва качча кайсан килте йӑмӑкпа 
кӑна юлтӑмӑр, иксӗмӗр пурӑнтӑмӑр. Пахча пурччӗ пирӗн, 
унта пахчаҫимӗҫтуса илеттӗмӗр. Ҫимелли ҫук вӑхӑтсем 
те пулнӑ. Ҫуркунне ҫитсен кунне ҫичӗ хутчен вӑрмана 
курӑк ҫиме каяттӑмӑр, ҫапла Питравччен тӑранкаласа 
пурӑнаттӑмӑр. Ку вӑхӑта вара ҫырласем пиҫсе ҫитетчӗҫ. 
Ҫынсем выҫӑпа шыҫса каятчӗҫ. Вӑрҫӑ вӑхӑтӗнче ялта 70 
ҫын выҫӑ вилчӗ, - йывӑрпа аса илет ачалӑхне Василий 
Иванович.



Вӑл ашшӗне кӑштӑ кӑна астӑвать, хӑйне курӑк ҫулма 
илсе кайнинеаса илет. Тепрехинчеашшӗ Васьӑна район 
центрне — Кивӗ Ҫӗпрелне илсе каять. Арҫын ача унта 
халиччен курман электричество лампочкисене курать, 
тӗлӗннипе вӑл яла килсен эпӗ Чӗмпӗрте пултӑм тесе 
каласа парать.

Никама та шанмалли ҫук. Ҫиес килет. Ҫавӑнпа та 
ӗҫрен хӑраман Вася салтака кайиччен вырӑнти колхозра 
пилӗк ҫул конюхра ӗҫлет. 1956 ҫулта вара ҫар хӗсметне 
лекет, ИнҫетХӗвелтухӑҫӗнчи Совгаваньхулине пуйӑспа 
21 талӑк кайма тӳрӗ килет.

Унтан таврӑнсан Василий Иванович пёр урамри 
Евдокия Ивановна Кутюмована (вӑл упӑшкинчен пёр 
ҫул кӗҫӗнрех) качча илет, ултӑ ҫул туслӑ ҫӳренӗ хыҫҫӑн 
1960 ҫулхи январӗн 17-мӗшӗнче туй пулать. Альтук 
(ялта ӑна ҫапла чӗнеҫҫӗ) ашшӗ те -  Иван Федорович 
Кутюмов-фронтравилнӗ. Вӑл 1906 ҫулхи, финн вӑрҫине 
те хутшӑннӑ. Ялта физрукра ӗҫленӗ. Вӑрҫӑра офицер 
пулнӑ.

Василий Иванович ӗмӗрне платникра вӑй хурса 
ирттернӗ, ӑна бригадӑра яланах аслине суйланӑ. Апли 
ӑста, эрех-сӑрана сивлет, ыттисемпе пӗр чӗлхе тупма 
пултарать. Ыттиӗҫсенетеӳркенсетӑмасть вӑл.сӑмахран, 
тимӗрҫӗ ӗҫӗсене лайӑх пӗлет. Пӳрт лартнӑ чухне алӑк 
тӑпсисене веҫех хӑй аллипе хӗртсе-авса тунӑ.

-Мана прораба хурасшӑнччӗ те -  килӗшмерӗм. 
Ун оклачӗ 95 тенкӗ кӑначчӗ, ман пысӑк ҫемьене 
тӑрантармалла вӗт. Бригадӑра вара ӗҫленӗ тӑрӑх тӳ- 
летчӗҫ, - тет вӑл.

Ҫемйи вара, чӑнах та, пысӑк пулнӑ Мишкинсен. 
Василий Ивановичпа Евдокия Ивановна килӗштерсе 
пурӑнса 11 ача ҫуратнӑ: ултӑ ывӑл та пилӗк хӗр! Ун пек 
ҫемьесем вӑл вӑхӑтра та сайра пулнӑ. Альтук аккан 
кӑкӑрне «Ача амӑшӗ героиня» ылтӑн орден илемлетет.



Пӗр хӗрӗ, шел, 26 ҫула ҫитсен чире пула вӑхӑтсӑр ҫӗре 
кӗрет. Ыттисем паян хӑйсен ҫемйисемпе тӗрлӗ ҫӗрте 
тӗпленсе пурӑнаҫҫӗ. Пӗр хӗрӗ Белоруссиех ҫитнӗ, 
вӑл юрист, майор звани илнӗ. Мӗнле кӑна професси 
алла илмен-ши Мишкинсен ачисем: филолог, юрист, 
строитель, культура ӗҫченӗ... Тӑванкилӗнче вараЛеонид 
ывӑлӗ тӗпленнӗ, вӗсем Валентина Ивановна мӑшӑрӗ- 
пе хӑйсен ашшӗ-амӑшӗ валли виҫӗ мӑнук ҫуратса панӑ 
-  Игорь, Таня, Саша. Кинӗ Аслӑ Аксури шкулта истори 
вӗрентет. Ҫамрӑксем ытларах чухне ӗҫре пулнине шута 
илсенаслашшӗпеасламӑшӗнпурнӑҫопычӗмӑнукӗсене 
ӑс панӑ ҫӗрте питӗ кирлӗ тата вырӑнлӑ. Ватти пур та -  
латти пур теҫҫӗ халӑхра.

Кӳршӗрех вара тепӗр ывӑлӗ -  Александр пӳрт лартнӑ, 
ҫемйипе пурӑнать. Унӑн икӗ мӑнук, вӗсемте куннетемиҫе 
хут аслашшӗпе асламӑшне курма чупса килеҫҫӗ, пӗр 
килти пекех пурӑнаҫҫӗ.

-В ы ҫӑ ачалӑхӑм ӑрпа танлаш тарсан ырлӑхра 
пурӑнатпӑр паян. Вӑхӑтӗнче иксӗм ӗр те тӑватӑ 
класран ытла вӗренеймерӗмёр. Ҫапах та ӗҫлерӗмӗр, 
тӑрӑшрӑмӑр — ҫапла пурнӑҫ турӑмӑр. Ҫаплах ватӑлса 
та кайрӑмӑр, анчах ним чухлӗ те ӳпкелешместпӗр. Ҫын 
ҫинче ялан чыслӑ курӑнма тӑрӑшнӑ, ӗҫрен юлман. 
Ачасем тӗрӗс-тӗкел  пурнӑҫпа пурӑнаҫҫӗ, ӗҫкӗпе 
те пирус-чӗлӗмпе туслашакансем пулмарӗҫ. Ҫамрӑк 
чухне те урамра шух ҫӳресе пире пӑшӑрхантарман, 
кулянтарман. Пуян эпир: 18 мӑнук та пилӗк кӗҫӗн 
мӑнук! Ачасем пулӑшсах тӑраҫҫӗ. Тата мӗн кирлӗ пире! 
Вӗсемпе савӑнса пурӑнма сывлӑх кӑна пултӑр, - теҫҫӗ 
харӑссӑн Мишкинсем -  иккӗшӗ те «Ӗҫ ветеранӗ» ят илнӗ 
скерсем.

Тутарстан,
Ҫӗпрел районӗ,



Ял пӗтет, чӑваш чӗлхи сунет

Асьялта пурӑнакан Р .М .М уракова 1975 ҫулта 
Ҫинкӗлте педучилище пӗтернӗ те 38 ҫул шкулта ӗҫлесе 
кӑҫал тивӗҫлӗ канӑва кайнӑ. Сентябрь уйӑхӗнчен вара 
вӑл юлашки ҫичӗ ҫулта ирсерен хӑнӑхнӑ ҫулпа Ӗшке 
шкулне каймасть. Ун куҫӗ умӗнче ялта нумай улшӑну 
пулса иртнӗ. Чи хурлӑхли — 2006 ҫулта тӑван ялӗнче 
пӗтӗмӗшле пӗлӳ паракан шкула хупни. Халӗ ял ачисене 
автобус Ӗшке шкулне илсе ҫурет.

-Шкулта 24 ача юлнӑччӗ, пуҫлӑхсем ӑна хупма шут 
тытрӗҫ. Анчах тепӗр ҫул шкулӑн 100 ҫулхи юбилейӗ 
пулмаллаччӗ -  хӑяймарӗҫ. Уяв иртсе кайсан вара тӳрех 
РОНО хушнипе шкул ҫуртне хуллен тустарма тытӑнчӗҫ: 
алӑкӗсене, чӳречисене илсе кайрӗҫ, урай хӑмисене 
таҫта ҫухатрӗҫ. Ҫӗмӗрсе пӗтерсен Ульяновскран вӗренӳ 
министерствинчен пуҫлӑхсем килчӗҫ. «Ма пиртен 
ыйтмасӑр тустарнӑ?» — теҫҫӗ тӗлӗннӗ пек туса. Вӑт 
ҫапларах пулчӗ ку ӗҫ -  айӑпли камӗ паллӑ мар. Мӗн 
тесен те РОНО область хушмасӑр хӑй тӗллӗн шкула 
хупаймасть ӗнтӗ, -тет Раиса Михайловна.

Ку чӑваш ялӗнче тӑван чӗлхене кӑклама тахҫанах 
пуҫланӑ, 1948 ҫултах шкулта чӑвашла вӗрентме пӑрахнӑ. 
1980-мӗш ҫулсенче Е.П.Беспалова вӗрентӳҫӗ тӑрӑшнипе 
чӑваш чӗлхине факультатив майӗпе вӗрентме тытӑнаҫҫӗ. 
1998 ҫулта вара предмет шайӗнче тепӗр хут вӗрентме 
йӗркелесе яраҫҫӗ. Елена Павловна ку пуҫарура питӗ 
хастар пулать: пуҫлӑхсем патне ҫырусем ҫырать, 
Шупашкара каять, унти пуҫлӑхсемпе курса калаҫать, 
кӗнекесем илсе килет.

1996 ҫулта шкула хупма калаҫусем пуҫлансан та Елена 
Павловна Чӑваш наци конгресне ҫитет, ӑна хӑтарса 
хӑварать.

1978-79 ҫулсенче ялти шкула Юхма Мишши, Раиса



Сарпи ҫыравҫӑсем пырса тӗлпулусем ирттернине, чӑваш 
халӑхӗн пуласлӑхӗ пирки калаҫнине, чӑваш кӗнекисем 
парса хӑварнине кунта халӗ те ӑшӑ туйӑмпа аса илеҫҫӗ. 
Анчах Асьял хӑй те, ун шкулӗ те вырӑнти пуҫлӑхсем 
умӗнче ялан пӗр шухӑш ҫеҫ ҫуратнӑ: пӗтермелле, 
хупмалла...

Шел, вёсен планӗ пурнӑҫланса пырать -  ҫавӑн 
пек тӑрӑшсан та пурнӑҫланмасӑр! Халӗ ялта 35-40 
ҫулхисенчен ҫамрӑкраххисем тӑван чӗлхепе калаҫмаҫ- 
ҫӗ. Пӗчӗккисем вара пачах пӗлмеҫҫӗ тесен те юрать. 
Малашне мӗнле пулассине пӗлме юмӑҫ патне кайма 
кирлӗ мар -  ял пӗтет, чӑваш чӗлхи сӳнет...

Ӗҫ енӗпе те йывӑр ял халӑхне -  ҫук. Библиотекӑра, 
клубра, апат-ҫимӗҫ сутакан киоскра пӗрер ҫын вӑй 
хурать. Фельдшер пунктӗнче ӗҫлекенни -  кӳршӗ ял 
ҫынни. Ҫакӑнпа пӗтрӗ те. Ял хуҫалӑхӗсем салансан 
кунти ҫӗрсене АСКО компани илнӗ, анчах юлашки 
ҫулсенче хирсенче ытларах ҫумкурӑк ӳсет. Ҫынсем 
вӑрмана кайса кӑмпа-ҫырла пуҫтараҫҫӗ, милӗк касса 
хатӗрлеҫҫӗ, ҫавсене сутаҫҫӗ. Килти хуҫалӑхра выльӑх- 
чӗрлӗх усрама тӑрӑшаҫҫӗ. Аш-какайне килсе пуҫтарса 
каяканнисем пур-ха -  йӳнӗ хакпа пулсан та. Ҫавӑнпа 
та ҫамрӑксем ялтан тӗрлӗ хуласене кайнинчен пӗртте 
тӗлӗнме кирлӗ мар. Кашни хӑй пурнӑҫне йӗркелесе 
ярасшӑн, ӗҫлесе укҫа илесшӗн.

Чӑнах та, юлашки уйӑхсенче кунта улшӑнусем пулнӑ. 
Ял айлӑмра, ҫырма хӗрринче вырнаҫнипе йӗпе-сапара 
кунта кӗрсе тухма ҫӑмӑл мар. Суйлав умён вара пёр 
кандидат ҫулсене грейдерпа хыртарнӑ, чул сартарнӑ, 
вӑрмана каймалли ҫул ҫинчи кӗпере юсаттарнӑ. Ял 
халӑхӗ куншӑн питӗ савӑннӑ. «Суйлав мӗншӗн кашни 
ҫул пулмасть-ши?» -  шӳтлеҫҫӗ ҫынсем.

Барӑш районӗ.



Николай Розов: 
«Ҫынсене пулӑшсан ман кӑмӑл 

ҫӗкленет»

курса калаҫрӑмӑр.
-  Николай Дмитриевич, кӑш тах ачалӑха аса 

илер-ха.
-  Эпӗ Тутарстанри Теччӗ районӗнчи Ҫӗньялта ҫуралнӑ. 

Атте Дмитрий Пахомович вӑрҫӑран вӑйлӑ сусӑрланса 
килнӗ, ун пӗр ури хуҫланмастчӗ. Вӑл йывӑр аманнӑ 
хыҫҫӑн ҫулталӑк ҫурӑ госпитальте выртнӑ. Анне Агапия 
Мироновна кӳршӗ ял хӗрӗ -  Хупкӗпертен. Вӗсем пилӗк 
ывӑл ҫуратса ӳстернӗ, эпӗ тӑваттӑмӗш. Атте правленире, 
ветеринари санитарӗнче ӗҫлерӗ. Ҫемьешӗн питӗ 
тӑрӑшатчӗ, ял ҫыннисем те алли-урине сиктерсен ун 
патне пулӑшу ыйтма пыратчӗҫ, вӑл шӑмӑсене вырӑнне 
лартатчӗ. Пирӗн ҫемье питӗ туслӑччӗ, ялта чи малтан 
антеннӑллӑ радиоприёмник туяннӑ, килте ултӑ вӗллеччӗ, 
атте пахчара груша йывӑҫӗ лартрӗ. Анчах ун ҫимӗҫне 
хӑй ҫисе кураймарӗ, суранӗсене пула 35 ҫултах ҫӗре 
кӗчӗ. Эп ун чухне улттӑра кӑначчӗ.

Анне пире пӗччен ӳстерчӗ, вӑл вӑрҫӑ вӑхӑтӗнче 
Теччӗре колхоз председателӗсен курсне пӗтернӗ,

Ҫак кунсенче  хастар 
чӑ в а ш  а р ӗ , «К ана ш »  
хаҫатӑн  ш татра тӑм ан 
корреспонденчӗ, УОЧНКА 
ӗҫтӑвкомӗн членӗ, чӑваш 
халӑх ӑсчахӗсен Ульяновск 
облаҫӗнчи филиалӗн ертӳ- 
ҫи, чӑваш тӗнчинчи паллӑ 
таврапӗлӳҫӗ Н.Д.Розов 60 
ҫул тултарать. Юбилей умён 
эпир хамӑр ҫывӑх юлташпа



кайран председатель ҫумӗ пулса ӗҫленӗ. Хӑйӗн ӗнипе 
каҫпа колхоз хирне сӳреленӗшӗн ӑна икӗ центнер тырӑ 
панӑ. Вӑл ӑна сутса кӗпе ҫӗлемелли «Зингер» машина 
туяннӑ, ял ҫыннисем валли кӗрӗк, алса, пальто ҫӗлетчӗ. 
Ҫаплах хӑяр ӳстерсе столовӑя паратчӗ, укҫа тӑватчӗ. 
Пире кашни Мӑнкуна ҫӗнӗ кӗпе, шӑлавар ҫӗлесе 
паратчӗ. Ҫак савӑнӑҫлӑ самантсене ӗмӗрне те манас 
ҫук. Вӑл пӗччен 41 михӗпе ҫӗрулми сутма Сталинграда 
та (Волгоград) кайнӑ, ӑна кунта хӑех тиенӗ, лере 
пушатнӑ. Астӑватӑп, хӑйӗн пилӗк ача пулсан та унран 
ялти 23 ҫын харӑс кивҫен укҫа  илсе парӑма 
кӗнӗччӗ. Вӑл ӑна хут ҫине ҫырса пыман, веҫех пуҫӗнче 
тытнӑ. Леш сем, паллах, алӑ ҫавӑрсан парӑмне 
тавӑрнӑ.

Эпӗ 4 класс ялта пӗтертӗм, вӑтам пӗлӳ илме тӑватӑ 
ҫухрӑмри Ӑнӑ ялне ҫӳрерӗм. Унтан Хусана кайса 
медицина институтне кӗтӗм. Яла таврӑнса ун пирки 
аннене пӗлтерсен вӑл йӗрсе ячӗ: «Ачам, эсӗ те килтен 
тухса кайсан пӗчченех тӑрса юлатӑп вӗт...»

-  Малалла вара ҫак ҫулпах кайнӑ-и?
-  Ҫапла, ӗмӗрӗпех шӑл тухтӑрӗнче ӗҫлетӗп. Саранскра 

интернатура иртрӗм, унтан Чартаклӑ пульницине 
куҫрӑм. Икӗ ҫул БАМ тунӑ ҫӗрте пурӑнма тӳрӗ килчӗ. 
1981 ҫултанпа Ульяновскра пурӑнатӑп. Малтан Ҫӗнӗ 
хулари 3-мӗш поликлиникӑна вырнаҫрӑм, 1983 ҫулта 
унта ортопеди кабинечӗ уҫрӑм. Унтан 5-мӗш полик- 
линикӑна кайрӑм. Кунта пилӗк ҫул стоматологи уйрӑмӗн 
заведующийӗ пултӑм. Эпӗ нихҫан та ӳркенмен. Пӗр 
вӑхӑтрах виҫӗ ҫӗрте ӗҫлеттӗмччӗ. 2001 ҫулта 6-мӗш 
поликлиникӑра хамӑн кабинета уҫрӑм, хам тӗллӗн 
ӗҫлеме пуҫларӑм. Каярахпа Тюленев урамӗнчи 29-мӗш 
ҫуртра вырнаҫнӑ аптекӑна куҫрӑм. Ман фирма «Астра- 
Дент» ятлӑ. Халӗ чирлисене ҫавӑнта йышӑнатӑп. Анна 
хӗрӗмпе Фёдор кӗрӳте шӑл тухтӑрӗсем, вӗсемпе пӗрле 
ӗҫлеме пуҫларӑмӑр. Вёсен хӑйсен хваттерӗ пурччӗ, анчах



пӗр килти пек пурӑнаттӑмӑрччӗ, ачисем -  Александра 
ятлӑ хӗр, Артём тата Алексей -  яланах пирён патраччё. 
Хӑйсем те кашни кун тенё пекех пырса ҫӳретчӗҫ. Шел, 
халь вёсем Санкт-Петербурга куҫса кайрӗҫ. Маншӑн 
вёсем калама ҫук ҫывӑх ҫынсем, ҫавӑнпа уйрӑлма сӗре 
йывӑр пулчӗ. Малтан питӗ кулянтӑм, анчах вӗсем лайӑх 
вырӑна вырнаҫнипе, хваттерӗ пуррипе лӑплантӑм ӗнтӗ. 
Халӗ Павел ывӑлӑмӑрпа пӗрле пурӑнатпӑр. Вӑл врач- 
уролог.

-  Чӑваш наци ю хӑмне мӗнле кӗрсе кайнӑ  
эсир?

-П ӗррехинче  урампа иртсе пынӑ чух киоскра 
«Канаш» хаҫат сутнине куртӑм, тӗлӗнсех кайрӑм. 
«Вара кунта чӑвашла ҫырнӑ вӗт, тӑван чӗлхепе ҫырнӑ! 
-  тетӗп. Ун чухне вӑл тухма ҫеҫ тытӑннӑччӗ. Туянтӑм 
та -  унтан вара пёр номер сиктермесӗр вулатӑп. Хаҫат 
урлӑ ентешсен пурнӑҫӗпе паллашрӑм. Пӗррехинче 
вара журналистсем чӑн чӑвашла калаҫнине илтме 
редакцие ятарласа пырса кӗтӗм. Хам шухӑшсене ҫырса 
редакцие ярса паркаларӑм -  пичетлерӗҫ. И.Я.Яковлев 
ячёллё ҫутӗҫ обществин конференцине хутшӑнтӑм, 
хастар чӑвашсемпе паллашрӑм, ентешсен пурнӑҫӗпе 
интересленме тытӑнтӑм.

-  Николай Дмитриевич, ҫын 60 ҫул пурӑннине 
мӗнле хаклама пулать?

-  Ултӑ теҫетке вӑл -  сахал мар. Пурнӑҫра темлине те 
курнӑ, йывӑр самантсем те пулнӑ. Характерпа анне пек 
эпӗ, яланах хама шанатӑп, малалла ӑнтӑлатӑп. Тӑрӑшса 
ӗҫлемесен нимӗн те ҫӳлтен ӳкмест ку пурнӑҫра. Кашни 
япалашӑн пӑшӑрханатӑп, чӗрене ҫывӑх илетӗп эпӗ -  
урӑхла пурӑнма пултараймастӑп. Сывлӑх пур чухне 
малалла тӑрӑшса ӗҫлесчӗ-ха, кӗнекесем пичетлесе 
кӑларасчӗ, ҫынсене пулӑшасчӗ. Ҫынсене пулӑшсан ман 
кӑмӑл ҫӗкленет, чун савӑнать, ҫӑмӑлланса каять.



-  Николай Дмитриевич, пиртен хӑш -пӗри мӑшӑр 
чӑваш ҫынни мар, вӑл вула пӗлмест тесе «Канаш» 
хаҫата ҫырӑнса илесшӗн мар. Сирӗн мӑшӑрӑр та 
вырӑс, эсир мӗнле пӑхатӑр ку ыйту ҫине?

-Эпӗ чӑваш чӗлхине ачаранах юратнӑ, ӑна шкулта 
та кӑмӑлласа вӗренеттӗм. Ҫакӑ чи кирли пулӗ. Хаҫата 
эпӗ чи малтан хам валли ҫырӑнса илетӗп. Мӑшӑрпа 
эпир 1977 ҫулта пӗрлешнӗ. Наталия Павловна педагог, 
ӑслӑ ҫын, вӑл чӑвашла вула пӗлмесен те ку ӗҫре мана 
ӑнланать, пулӑшса пырать, ку енчен чӑрмав ҫук. Ачасем 
те мӑнаҫланатпӑр санпатеҫҫӗ. Пӗррехинче эпӗ ҫулталӑк 
хушши редакцие ҫыру ҫырманччӗ. Арӑм мана: «Мӗн 
пулнӑ сана, Коля, мӗншӗн «Канаша» ҫырма пӑрахрӑн? 
-  тет. Вара эпӗ тепӗр хут ҫырма пуҫларӑм, ҫӗнӗрен 
хавхаланса кайрӑм.

-  Ку хавхалану сире ҫыравҫӑ пулса тӑма та 
пулӑшрӗ пуль. Халь сирӗн сакӑр кӗнеке пичетленсе 
тухнӑ ӗнтӗ. Сӑмах май, таврапӗлӳ енӗпе облаҫри 
чӑвашсенчен пӗри те кун чухлӗ ӗҫ туман-ха. Мӗн 
хистет ҫине-ҫине кӗнекесем кӑларма?

-  Тӗрлӗ ҫӗрте ҫӳресе ҫакна куртӑм: чӑваш ялӗсем 
пӗтсе пыраҫҫӗ, ҫынсем сахалланаҫҫӗ. Ҫитес ӑрусем 
валли мӗн хӑваратпӑр? Асаилӳсем те юлмаҫҫӗ вӗт вӗсем 
валли. Ҫакӑ чӗрене ыраттарать. Ҫавӑнпа чи малтан 
материалсем пуҫтарса хамӑр ял ҫинчен кӗнеке кӑлартӑм, 
каярахпа чӑваш халӑх сӑмахлӑхӗпе интересленсе 
кайрӑм, ҫавсене пухма шут тытрӑм. Пирӗн халӑхӑн мӗн 
чухлӗ юрӑ-такмак, юмах-халап! Ҫавсене ҫамрӑксен 
пӗлмеллех. Паллах, кӗнеке кӑларма нумай вӑй, вӑхӑт, 
укҫа-тенкӗ кирлӗ, анчах ку ӗҫе камӑн-тӑр тумаллах вӗт. 
Ку ӗҫе чун хушнипе туса пыратӑп. Эпӗ хамӑн вӑй, пӗлӳ 
ҫитнӗ таран ӗҫлетӗп, ыттисем те ҫапла тумалла тесе 
шутлатӑп. Халӑх пуласлӑхӗшӗн кашни ентешӗн тӗплӗн



шухӑшламалла, халӑхӑмӑр сыхланса юлтӑр тесе куллен 
ырӑ ӗҫсем тумалла.

-  Николай Дмитриевич, тавах калаҫушӑн. Эсир 
пирӗн редакцие те нумай пулӑшу панӑ, ырӑ 
кӑмӑлӑршӑн сире чун-чӗререн тав тӑватпӑр. Сире 
сывлӑх та телей сунатпӑр, малашне те ҫапла пӗр- 
пӗрне ӑнланса ӗҫлесчӗ.

Юрий Попов: 
«Ульяновск облаҫӗнче наци 

политикине тӗрӗс илсе пыраҫҫӗ»

У л ь я н о в с к р а  ҫ а к  
кунсенче Атӑлҫи федераллӑ 
о к р у г р и  с у б ъ е к т с е н  
саккунсем кӑларакан орган 
пуҫлӑхӗсен пӗрлешӗвӗн 
ларӑвӗ иртрё. Унта Чӑваш 
Республикин Патшалӑх 
Канашӗн председателӗ 
Ю .А.Попов та килнӗччӗ.
Самантпа усӑ курса эпир 
унпа Ульяновск облаҫӗнчи 
Саккунсем кӑларакан Пуху 
ҫуртӗнче тӗл пултӑмӑр.

-Юрий Алексеевич, сире Чӗмпӗрте курма питӗ 
хавас. Пирӗн хулапа паллашса ӗлкӗртӗр-и?

-Чӑваш халӑхне ҫутта кӑпаракан И.Я. Яковлев палӑкне 
курни хавхалантарчӗ. Облаҫри чӑвашсен наци культури 
автономийӗ хастар ӗҫлени, «Канаш» хаҫат йёркеллё 
тухса тӑни, И.Я.Яковлев музейӗ пурри питӗ савӑнтарать. 
Маттурсем эсир! Чӑвашсем хӑйсен культурине манманни 
питӗ аван. Ытти регионсенче тӑван чӗлхепе хаҫат-журнал 
кӑларни -  питӗ кирлӗ япала. Наци хаҫачӗсене, ҫав шутра 
чӑвашсен «Канашне» те, кӑларса тӑма ҫулсерен укҫа- 
тенкӗ уйӑрнӑшӑн Ульяновск область правительствине, 
Саккунсем кӑларакан Пуху депутачӗсене тав сӑмахӗ 
калас килет. Вӗсем облаҫри наци политикине тӗрӗс илсе

пыраҫҫӗ. С.И. Морозов кӗпӗрнаттӑра нумай ҫул пӗлетӗп 
ӗнтӗ, юлашки вӑхӑтра Ульяновск облаҫӗнчи Саккунсем 
кӑларакан Пуху председателӗпе А.А.Бакаевпа та курса 
калаҫрӑмӑр, пӗр-пӗрне ӑнлантӑмӑр. Пирӗн тӗллевсем 
пӗрешкел.

-Эсир ЧР Патшалӑх Канаш не икӗ ҫул ертсе  
пыратӑр. Ҫак тапхӑрта чӑваш культурине, чӗлхине 
аталантарас енӗпе мӗн туса ирттернӗ?

-Саккун енчен пӑхсан Чӑваш Республикинче чӑваш 
чӗлхи вырӑс чӗлхипе пӗрле -  патшалӑх чӗлхи. Официаллӑ 
ларусенче калаҫма, власть тытӑмне ҫырусем ҫырма 
кашни ҫыннӑн ирӗк пур. Патшалӑх Канашӗн ларӑвӗсенче 
чӑвашла калаҫакансен сӑмахӗсене ыттисем валли ятарлӑ 
ҫын вырӑсла куҫарса пырать, мӗншӗн тесен унта пурте 
чӑваш мар. Чӑваш Республикин Пуҫлӑхӗ М.В.Игнатьев 
та, эпё те чӑваш чёлхине, культурине хисеплетпёр, 
юрататпӑр. Ку ыйтусене нумай тимлӗх уйӑратпӑр. 
Михаил Васильевич ентешсем нумай пурӑнакан 
регионсене тӑтӑшах тухса ҫӳрет, вӗсене чӑваш тёнчипе 
ҫывӑхлатасшӑн тӑрӑшать.

Ҫак кунсенче Шупашкарта «Тӑван Ен» ятлӑ радио 
ӗҫлесе кайрё. Ӑна Интернет урлӑ тата 100.3 FM хум 
ҫинче итлеме пулать. Малашне пирён, тутар туссем пек, 
спутник телевиденине те йӗркелемелле. Чӑвашсем таҫта 
та пурӑнаҫҫӗ, тӑван чӗлхешӗн, культурӑшӑн тунсӑхлаҫ- 
ҫӗ. Эпир ҫакна лайӑх ӑнланатпӑр, туятпӑр. Ман хамӑн 
тете те Самарта пурӑнать, ун патне хӑнана кайсан вара 
хавхаланса каять, атя чӑвашла калаҫатпӑр, атя чӑвашла 
юрлатпӑр тет.

Чӗлхепе культурӑна аталантарассипе Чӑваш наци 
конгресӗ ытти регионсемпе тачӑ ҫыхӑнса, тӑрӑшса 
ӗҫлемелле. Пирӗн инҫетри ентешсем патне лайӑх



кӗнекесем, хаҫат-хурнал, чӑваш сӑмахне ытларах илсе 
ҫитермелле.

Чӑваш чӗлхине аталантарасси, тӗрӗссипе, кашни 
ҫынран, ҫемьерен килет. Ачапа ҫемьере тӑван чӗлхепе 
калаҫмалла, шкулта 1-мӗш класранах чӑваш чӗлхипе 
литературные предмет шайӗнче вӗрентмелле. Ача вара 
тӑван чӗлхене юратма пуҫлать. Ҫак япаласене 5-мӗш 
класчен тумасан ӗҫ кая юлма пултарать, ку тапхӑр хыҫ- 
ҫӑн вӗрентме питӗ йывӑр.

- Ю р и й  А л е к с е е в и ч ,  Ч ӑ в а ш  п а т ш а л ӑ х  
университетӗнче чӑваш филологийӗпе культур и 
ф а к у л ь т е т н е  вырӑс ч ӗл хи  ф а к у л ь т е ч ӗ п е  
пӗрлештерни ентешсене питӗ пӑшӑрхантарать. 
Мӗншӗн ун пек пулса тухнӑ-ши? Халь ӑна мӗнле 
тавӑрмалла?

-Юлашки вӑхӑтра унта пысӑк улшӑнусем пулса иртрӗҫ, 
ректор та улшӑнчӗ. Ҫавӑнпа халь татса калаймастӑп-ха. 
Ку ыйтӑва малашне тимлӗх уйӑрса тӑрӑпӑр, ҫине тӑрса 
ӗҫлӗпӗр. Мӗнле пулсан та чӑваш чёлхи факультетне 
хупма памӑпӑр.

-Халӗ информаци ӗмӗрӗнче пурӑнатпӑр пулин те 
Раҫҫей регионӗсенче Чӑваш Республики сасси япӑх 
илтӗнет. Телевидени тата радио Интернет урлӑ 
курма-итлеме пулать-ха, анчах ун пеккисем нумаях 
мар пуль. Шупашкарта тухакан хаҫат-журнала ытти 
регионсенче ҫырӑнса илекенсен шучӗ те сахал. Ҫав 
вӑхӑтрах Ульяновск облаҫӗсӗр пуҫне Тутарстанра 
чӑвашла «Сувар», Пушкӑртстанра «Урал сасси», 
Самарта «Самар Ен», Тюменьте «Тӑван» хаҫатсем  
тухса тӑраҫҫӗ. Раҫҫейӗпе, тен, тата пур пуль. 
Ҫавсен ӑшне Шупашкарта республика хыпарӗсене 
хатӗрлесе вкладыш хума йӗркелесе яма май  
ҫук-ш и? Инҫетре пурӑнакан ентеш сем  Чӑваш



Республикин хыпарӗсене пӗлсе тӑрӗҫ, регионсенчи 
чӑваш хаҫачӗсен тиражӗ те ӳсме пултарӗ ун пек 
пулсан. Пирӗн облаҫра ку енӗпе ырӑ тӗслӗх 
пур. Ульяновскра тухса тӑракан «Ӗмӗт» ятлӑ тутар 
хаҫатне Хусантан ҫапла вкладыш ярса тӑраҫҫӗ.

-Ку питӗ вӑйлӑ шухӑш! Мана килӗшрӗ. Эсир ман пата 
ҫыру ҫырӑр, эпир ЧР пичет министрӗпе пӗрле пӑхса 
тухӑпӑр. Тутарсен опычӗпе паллашӑпӑр. Ку шухӑша ӗҫе 
кӗртсен питӗ аван пулӗччӗ.

-Тавтапуҫ калаҫма вӑхӑт тупнӑш ӑн , Юрий 
Алексеевич. Ҫапла пӗр-пӗрне ӑнланса ӗҫлесчӗ 
малашне.

«Сувар» хаҫат ҫирӗм ҫул тултарчӗ

Тутарстан чӑвашӗсен «Сувар» хаҫачӗ нумаях пул масть 
20 ҫул тултарчӗ. Ҫакна палӑртса мартӑн 21-мӗшӗнче 
Хусанта темиҫе мероприяти иртрӗ.

Чи малтан пухӑннисене «Татмедиа» обществӑн 
тӗп д и р ектор ӗн  ҫумӗ С .Н .Таиш ева салам ларӗ, 
хӑйсен тытӑмӗнчи массӑллӑ информаци хатӗрӗсемпе 
паллаш тарчӗ. Малалла се кц и сем  уйрӑм ш арӑн 
ӗҫлерӗҫ.

Тутарстанрачӑвашлатухсатӑракан район хаҫачӗсен 
журналисчӗсем валли Чӑваш патшалӑх универстечӗн 
журналистикафакультечӗнпреподавателӗО.Р.Студенцов 
журналистикӑра чӑваш чӗлхипе тӗрӗс усӑ курас енӗпе 
семинар ирттерчӗ.

Ҫав вӑхӑтрах Раҫҫей регионӗсенче чӑвашла тухакан 
хаҫатсен редакторӗсем ҫавра сӗтел хушшине ларчӗҫ. 
Ӑна «Суварӑн» тӗп редакторӗ К.А.Малышев илсе пычӗ.



Кунта ҫаплах «Урал сасси» (Пушкӑртстан) хаҫатӑн 
тӗп редакторӗ Ю.Н. Михайлов, «Хыпар» хаҫатӑн тӗп 
редакторӗн ҫумӗ М.М.Арланов, «Асамат» журналӑн тӗп 
редакторӗ В.Д.Николаев (Чӑваш Республики), Чӑваш 
халӑх сайчӗн редакторӗ Н.А.Плотников хутшӑнчӗҫ. 
Калаҫу малашне халӑха чӑвашла хаҫатсене электрон 
мелӗпе ҫырӑнтарасси, хальхи вӑхӑтра вулакансене 
тупасси, сайтсене аталантарасси пирки пычӗ. Ҫавра 
сӗтел хушшинчисем «Канаш» хаҫатӑн сакӑр страници 
те тӗспе тухма пуҫлани савӑнтарни ҫинчен пӗлтерчӗҫ, 
ку пуҫарӑва ырларӗҫ, ыттисем те ҫак ҫулпах пымаллине 
палӑртрӗҫ. Ҫаплах чӑваш тӗнчине тачӑрах ҫыхӑнтарас 
шутпа Раҫҫей регионӗсенчи чӑваш хаҫачӗсенче 
Шупашкартахатӗрленӗятарлӑстраницӑсемпулмаллине 
палӑртрӗҫ, ун пирки калаҫу чылай пычӗ. М.М.Арланов 
каланӑтӑрӑх, ку ыйтупа Шупашкарта ҫинетӑрса ӗҫлеме 
пуҫланӑ. Ку пирӗншӗн ырӑхыпар пулчӗ.

«Татар-информ» издательство агентствин тӗп 
редакторӗн ҫумӗ -  коммерци директорӗ Н.Г.Селиванов 
вара наци хаҫачӗсен йӗри-тавра реклама паракансене 
явӑҫтарас пирки каласа пачӗ.

Ун хыҫҫӑн каллех пурте пӗрле пуҫтарӑнса пӗтӗмлетӳ 
турӗҫ,нацихаҫачӗсентӗпредакторӗсемхӑйсенӗҫӗ-хӗлӗ 
пирки каласа пачӗҫ, ыйтусене хуравларӗҫ. Кунти ӗҫе 
Чӑваш наци телерадиокомпанийӗн тӗп директорӗ
А.Н.Магаринта хутшӑнчӗ.хӑйӗнтытӑмӗнчӑваштӗнчине 
тухмалли тӗллевӗсем пирки сӑмах хускатрӗ.

Унтан Ар масарне ҫул тытрӑмӑр. Кунта чӑваш 
журналистикине пуҫарса яракан ҫын — истори наукисен 
докторӗ, Хусан университечӗн, Хӗвелтухӑҫ педагогика 
институчӗн, Мари педагогика институчӗн профессорӗ 
Н.В.Никольский ӗмӗрлӗхех канлӗх тупнӑ. Ӑна асӑнса



вилтӑпри ҫине чӗрӗ чечексем  хутӑм ӑр. Кунта 
пухӑннисем Николай Васильевич тунӑ ӗҫсен пысӑк 
пӗлтерӗшӗ пирки калаҫрӗҫ.

Уява килнисене кантарасси пирки те шутласа хунӑ 
кунта. Малалла -  экскурси. Пире Универсиада валли 
ятарласатусахунӑ «Казань-Арена» стадиона илсе кайрӗҫ. 
Кунта пӗр харӑс 45 пин ҫын кӗрет. Раҫҫей премьер- 
лигинче футболла вылякан «Рубин» команда малашне 
хӑнасене ҫакӑнта кӗтсе илӗ. Тепӗр ҫул кунта шывра 
ишессипетӗнче чемпионачӗ иртмелле, ун валли футбол 
площадкинче ятарлӑ икӗ бассейн вырнаҫтарӗҫ.

Уява вӗҫлеме вара Ҫамрӑксен «Ак Барс» центрне 
куҫрӑмӑр.Фойере Раҫҫейри чӑваш хаҫачӗсен куравӗ 
иртрӗ. Эпир те пухӑннисене «Канаш» хаҫатӑн тӗслӗ 
номерӗсемпе,редакцирекӑларнӑ «Атӑлюрри» журнал па 
тата «Шевле» литпӗрлешӳ членӗсен кӗнекисемпе 
паллаштартӑмӑр.

Залравара«Сувар»хаҫатжурналисчӗсенеТутарстанри 
информаци политикин тата массӑллӑ коммуникаци 
хатӗрӗсен министрӗн ҫумӗ И.К.Сагдатшин, Чӑваш 
Республикин информаци политикин тата массӑллӑ 
коммуникаци хатёрёсен министерствин пай пуҫлӑхӗ 
Л. Ю. Леонтьева, республикӑри ЧНКА пуҫлӑхӗ К. Г.Яковлев 
саламларӗҫ, Хисеп грамотисем пачӗҫ. «Сувар» редакции 
Попечительсен канашӗн пуҫлӑхӗ А.Н.Саиткин уяв 
ирттерме 100 пин тенкё панине пёлтерчё. Ку хыпара 
илтсен залра ларакансем тӑвӑллӑн алӑ ҫупса ячӗҫ.

Юлашкинчен Шупашкартан кил нӗ «Ҫавал «ушкӑн пысӑк 
концерт кӑтартрӗ.

Хусан.
А.НАУМОВ сӑнӳкерчӗкӗ.



Крыма ҫуран утса тухнӑ

Василий Вассиярова 
салтака1980ҫулхикӗркунне 
илсе кайнӑ. Ун чухне вӑл 
У льяновскри  м еханика 
заводӗнче ӗҫленӗ.

-Пире пуйӑспа Керчь 
хули урлӑ Крыма илсе 
кайрӗҫ, Саки хули ҫумӗнчи 
Прибрежное поселокне 
в ы р н а ҫ т а р ч ӗ ҫ .  Пирӗн 
гарнизон ятарлӑтӗллевлӗ- 
ччӗ. Тупа тунӑ хыҫҫӑн 
Е в п а т о р и е  к у ҫ а р ч ӗ ҫ ,  
техника сӑнавӗн постне 
шанса пачӗҫ. Пирӗн ҫӗр 
ҫине те, тинӗсе те сӑнаса 
тӑмалаччӗ. Ҫапла эпир пограничник пулса тӑтӑмӑр,- тет 
Василий Леонидович.

Нумай тӗрӗсл ев урлӑ тухнӑ хыҫҫӑн ӑна Симферопол ьте 
вырнаҫнӑ куҫса ҫӳрекен ушкӑна (маневренная группа) 
ҫирӗплетеҫҫӗ. (Унта суйласа илнӗ 250 ҫын кӑна 
пулнӑ.)

- Крым ҫутҫанталӑкӗ питӗ илемлӗ, хӑйнеевӗрлӗ, 
курсанах килӗштерсе пӑрахатӑн. Офицерсем пире 
ҫӗрле сӑрт-ту ҫине, вӑрмана, пӗр курман вырӑнсене, 
хулана илсе каятчӗҫ. Кашни ҫамрӑк ҫак лару-тӑрура 
хӑйне мӗнлерех тыткаланине, йывӑрлӑхран хӑй тӗллӗн 
тухма пултарнине тӗрӗслерӗҫ. Унтан мана ҫак ушкӑна 
ячӗҫ. Ун тӗллевӗ -  Варшава Договорне кӗрекен ҫӗршыв 
пуҫлӑхӗсене сыхлассиччӗ. Кунта вёсем яланах канатчӗҫ. 
Пӗрремӗш пост, паллах, Брежневӑнччӗ. Вӑл Крымра 
ҫулла питӗ нумай пурӑнатчӗ. Ыттисем те -  Хонеккер



(ГДР), Ярузельский (Польша), Чаушеску (Румыния), 
Цеденбал (Монголи)... час-часахкилетчӗҫ. Андроповпа 
Черненко вара тӗрлӗ вӑхӑтра пёр дачӑрах канатчӗҫ 
— пӗри каятчӗ, тепри килетчӗ. Черненко катер хыҫне 
тӑрса шыв йӗлтӗрӗпе ярӑнатчӗ. Ура ҫинчен ӳксен ӑна 
хуралҫисем кимӗ ҫине туртса хӑпартатчӗҫ. Горбачевӑн 
кану вырӑнӗ Форосраччӗ, - аса илет вӑл.

Кунти пограничниксенчен ытларахӑшне Кӑнтӑр-Хӗ- 
велтухӑҫУкраинӑран,Белоруссирен,Ҫӗпӗртенпуҫтарнӑ. 
Ҫӗпӗр ачисем -  лайӑх снайперсем. Пурте пӗр ҫемьери 
пек пурӑннӑ. Василий Леонидович пӗтӗм Крыма ҫуран 
тухнӑ тесен те юрать -  служби ҫапларах пулнӑ: Алушта, 
Ливадия, Судак... Кирлӗ чухне автомашина рулё умне 
те ларнӑ. Ҫакӑн пек тӗрлӗ ӗҫсем тума пултаракан 
ҫамрӑксем кирлӗ пул нӑ кунта. «Дедовщина» текен япала 
пограничниксенхушшинчепулман. В.Вассияровикӗҫул 
Киеври Крещатик лапамӗнче ҫар парадне хутшӑнать, 
уншӑн Калининченко генерал-лейтенант чӑваш каччине 
Тав ҫырӑвӗ парать. Сӑмах май Василий Леонидовичӑн 
КПСС Тӗп Комитечӗн Генеральнӑй секретарӗ (урӑхла 
каласанСоветСоюзӗн пуҫлӑхӗ) Л .И .Брежнев алӑ пусса 
панӑ Тав ҫырӑвӗ те пур.

-Мана Крым паян каялла хамӑр ҫӗршыва таврӑнни 
савӑнтарать паллах, анчахУкраинӑри хальхи ӗҫсем питӗ 
пӑшӑрхантараҫҫӗ. Пирӗн хушӑра Хӗвеланӑҫ Украина 
ачисем те пурччӗ, эпир вӗсемпе ним те уйӑрман, 
йёркеллё пурӑнаттӑмӑрччӗ пуринпе те. Славянскран 
виҫӗ ачаччё: Сергей Захаров, Александр Польский, 
Александр Колесниченко. Эпё киле пӗрремӗш ушкӑнпа 
кайрӑм, пире заставӑран пурте ӑсатматухрӗҫ. Уйрӑлнӑ 
чух нумайӑшӗ куҫҫуль кӑларчӗ, йӗчӗ. Ҫапла туслӑ та 
пӗр-пӗринпе ҫывӑх пулнӑ эпир. Эпӗ юлташсем патне 
Славянска машинапа ҫӳренӗ чухне кӗрсе те тухнӑччӗ



-  килте ҫукчӗ, тӗл пулаймарӑм. Мӗн тӑваҫҫӗ-ши ӗнтӗ 
вӗсем халӗ? Сывӑ-ши? Телевизор курса ларатӑп та 
пӑшӑрханатӑп, ман салтакри юлташсем тӑван кил не хӳтӗ- 
лесеҫапӑҫакансемхушшинчемар-шитетӗп. Майдансем, 
пӑлхавсем, вӑрҫӑсем ахаль халӑха кирлӗ мар, вӗсене 
влаҫшӑн, мулшӑнхыпсаҫунакан, пуҫ касакан пуҫлӑхсем 
кӑнашутласакӑлараҫҫӗ. Нуши-терчӗварахалӑхалекет,- 
кулянса калаҫать В.Л.Вассияров.

Василий Леонидович 30 ҫула яхӑн водительте вӑй 
хунӑ (20 ҫул -  КАМАЗпа), инҫе ҫулсене ҫӳренӗ. Пӗтӗм 
Белоруссие(Бресттаран),Украинӑнаурлӑ-пирлӗтухнӑ. 
Раҫҫейре хӗвелтухӑҫ енче Красноярск, Кемерово таран 
ҫитнӗ.ҪурҫӗртеПетербурграта.кӑнтӑренчеКазахстанри 
Талды-Курганратапулнӑ.Тӑватӑ ҫул Тюмень облаҫӗнчи 
Нефтеюганск районӗнчи Пойково поселокӗнче пурӑннӑ. 
Паян Ульяновскра тӗпленнӗ.

Сӑмах май Василий Леонидовичӑн ашшӗ -  Леонид 
Васильевич -  Аслӑ вӑрҫӑра та автомашинапа ҫӳренӗ, 
унтан таврӑнсан та юратнӑ ӗҫне пӑрахман. Пурӗ 40 ҫул 
руль пӑрнӑ. Ун пек нумай стажлӑ шофер сахал.

2009ҫулхи кӗркунне-пограничниктумнехывнӑранпа 
27 ҫул иртсен— В.Л .Вассияров хӑйӗн ҫӑмӑл автомашини 
ҫине ларса юлташӗпе пӗрле Крыма ятарласа курма кайса 
килнӗ.

-Эпир ялан куҫса ҫӳреттӗмӗр, служба нумай хулара 
иртнӗ. Ҫав вырӑнсене ҫитрӗм. Ҫакӑнта службӑра 
тӑнӑ, курма килтӗм тесен урӑх ҫӗршывран пулсан та 
чаҫсене кӗме чармарӗҫ. Хам шаплаттарса утса ҫӳренӗ 
плацсене тепӗр хут куртӑм. Заставӑна кӑна кӗме май 
пулмарӗ, командир вырӑнта марччӗ. Унсӑр ирӗк пама 
шикленчӗҫ.

Вӑл вӑхӑтра Украина пуҫлӑхӗ В.Ющенко (вӑл 2004- 
2010 ҫулсенче пуҫлӑх пулнӑ) Европа енне сулӑнма,



Раҫҫее сивлеме тытӑннӑччӗ. Раҫҫее килекен ҫул 
хӗрринчи указател ьсене илсе пӑрахнӑччӗ (лерелле кайма 
кӑтартакансем чиперехтӑраҫҫӗ). Ҫӳресе курман ҫынна 
питӗ йывӑр. Эпӗ ҫынсен шухӑшне пӗлессишӗн ятарласа 
чарӑнсакалаҫкаларӑм. Раҫҫейҫыннисенекурсан Крымра 
пурӑнакансем питӗ савӑнчӗҫ, ӑшшӑн саламларӗҫ.

«Крым -  Раҫҫей йышӗнче! Эпир сирӗнпе! Ку 
указательсене эпир мар, бандеровецсем  илсе 
пӑрахнӑ», - терӗҫ вёсем мана,- каласа парать Василий 
Леонидович.

Пурнӑҫра та ҫапла пулса тухрӗ: кӑҫал Киеври юнлӑ 
хунта пуҫлӑхӗсем Крыма Европӑналла «ӑсатасшӑнччӗ» 
те, анчах кунта пурӑнакан тӗрлӗ халӑхсем ыйтӑм 
(референдум) туса Раҫҫейпе пӗрлех пулас терӗҫ.

Начар халӑх ҫук, начар ҫынсем кӑна пулаҫҫӗ. Ку 
каларӑша ҫирӗплетекенни -  ҫак кунсенче Украинӑри 
халӑхсем хушшинчи (ҫав шутра Хӗвеланӑҫ Украинӑра 
пурӑнакансем те) ыйтӑм пӗтӗмлетӗвӗ. Америка тата 
Европӑри хӑш-пӗр патшалӑх пуҫлӑхӗсем Раҫҫейпе 
Украина хушшине пысӑк «савӑл» ҫапса кӗртес тесе 
мӗнле тӑрӑшсан та ыйтӑма хутшӑнакансен 70 проценчӗ: 
«Раҫҫей — пирӗн туе»,- тесе хуравланӑ.

«Канаш», 2014 ҫ., 21 №, май, 29.



Наци ыйтӑвӗсем пире 
савӑнтарччӑр ҫеҫ

Каркел -  облаҫри чи ватӑ ялсенчен пӗри, ӑна 1672 
ҫултах чӑвашсем пырса ларса никӗсленӗ. Халӗ вӗсем 
мордвасемпе пӗрле килӗштерсе пурӑнаҫҫӗ -  пурӗ кунта 
600 ҫынна яхӑн.

Вырсарникун ку ялта пӗр харӑс виҫӗ уяв иртрӗ: Ял 
кунӗ, Акатуй тата УОЧНКА районти уйрӑмне йӗркеленӗ- 
ренпе 10 ҫул ҫитни. Культура ҫурчӗ умне пуҫтарӑннӑ 
ҫынсем ял ялавне тата Акатуй палл ине -  йывӑҫран касса 
кӑларнӑ автан — йӑтса ялти паллӑ вырӑнсене ҫитсе 
пуҫ тайрӗҫ. Чиркӳ пулнӑ вырӑнта каркелсем 2012 ҫулта 
часавай туса хунӑ, халӑх унта пырса вилнисене асӑнчӗ, 
чӗрӗ чечексем хучӗ. Унтан вӑрҫӑра пуҫ хунисене асӑнса 
лартнӑпалӑкпатӗнче митингирттерчӗҫ. Ҫаплахвырӑнти 
хуҫалӑха 18ҫулертсепынӑ РФялхуҫалӑхӗнтавативӗҫлӗ 
ӗҫченӗ Н.А.Никоноренко палӑкӗ патне пырса вӑл яла 
аталантарас ӗҫре нумай вӑй хунине палӑртрӗҫ. Кунта 
район администраци пуҫлӑхӗн ҫумӗ П.А.Кряжев сӑмах 
каларӗ. Петр Александрович 16 ҫул Каркел ял тӑрӑхӗн 
пуҫлӑхӗнче вӑй хунӑ, чӑвашсен автономии уйрӑмне 
йӗркеленӗ ӗҫре ун тӳпи сахал мар. Вӑл ҫӗнӗ вырӑна пӗр 
уйӑх каялла кӑна куҫнӑ-ха.

Ирхине ҫумӑр ҫуса кайнипе уяв Культура ҫуртӗнче 
тытӑнчӗ. Ӑна ял тӑрӑхӗн пуҫлӑхӗ, вырӑнти депутатсен 
канашӗн председателӗ В.Н.Головин уҫрӗ. УОЧНКА 
районти уйрӑмне 10 ҫула яхӑн ертсе пыракан Л.Н.Яковлев 
Акатуй паллине ӑна пачӗ. Ял администраци пуҫлӑхӗ
С.А.Симурзина хастар та сумлӑ ҫынсене парнесемпе 
чысларӗ. Вӗсем хушшинче ҫур ӗмӗр пӗрле пурӑнакан 
Бутылкинсен ҫемйи те пур. Кӑҫал ялта икӗ ача ҫуралнӑ 
-  Минеевсен тата Пуговкинсен ҫемйисенче, вёсем те



парнесӗр юл марӗҫ. Салтака каякан икӗ йӗкӗте те пиллесе 
ӑсатрӗҫ.

УОЧНКА пуҫлӑхӗ В.И.Сваев Вешкайма районӗнчи 
чӑвашсем юлашки 10ҫултачӑваш кул ьтуринеаталантарас 
енӗпе пысӑк утӑм тунине палӑртрӗ: Каркелӗнче кашни 
ҫул Акатуй ирттереҫҫӗ, Культура ҫуртӗнче «Сарпике» 
конкурс, Кӗрхи сӑра, ытти чӑваш уявӗсене йӗркелеҫҫӗ, 
ачасем облаҫри конкурссене тата фестивальсене 
хутшӑнаҫҫӗ. Унччен кун пекки пул ман. Ҫакӑ ӗнтӗ пӗрлехи 
ӗҫӗнусси,ҫимӗҫӗ. Владимир Ильич ҫакӗҫри хастарсене 
Тав ҫырӑвӗсем парса чысларӗ, библиотека валли чӑваш 
кӗнекисем парса хӑварчӗ. Сӑмах май «Канаш» хаҫат 
редакцийӗ те унта хаҫат-журнал парнелерӗ.

Сцена ҫинчен ҫаплах район администраци пуҫлӑхӗ 
Ю.Н.Степанов, культура пайӗн пуҫлӑхӗ Ю.Н.Ермохина 
тата ыттисем саламларӗҫ, мӑн асаттесен йӑли-йӗркине 
манмалла маррине палӑртрӗҫ. Юрий Николаевич питӗ 
вырӑнлӑ сӑмахсем каларӗ: «Наци ыйтӑвӗсем пирӗн 
ума йывӑрлӑхсем кӑларса ан тӑратчӑр, паянхи пек 
савӑнтарччӑр ҫеҫ».

Пухӑннӑ халӑха«Ҫӑлкуҫ», «Ӗмӗт», «Мозаика»ушкӑнсем 
(вӗсене С.Ерофеева тата ун хӗрӗ В.Филатова ертсе 
пыраҫҫӗ), Каркелӗнчи вырӑс хорӗ тӗрлӗ халӑхсен 
юрри-ташшипе савӑнтарчӗҫ. Стемасс ялӗнчен килнӗ 
хӑнасем те -  А. Ядрова тата О.Тихонова сцена ҫине тухса 
юрларӗҫ.

Тӳпере ҫутӑ хӗвел ялкӑшма тытӑнсан халӑх урама 
тухрӗ, уява малалла тӑсрӗ. Ял библиотекин ертӳҫи 
Л.Н.Кузина тӗрлӗ конкурссем, вӑйӑсем ирттерчӗ. Юпа 
ҫине хӑпарса ҫӗнтерекенсем Б.Кокозов тата А.Щепцов 
пулчӗҫ. Хӗрарӑмпа арҫын иккӗн пӗр-пӗрне пилӗкрен 
ытамласа илсе чупни халӑха чылай савӑнтарчӗ. Чӳлмек 
ҫӗмӗрнине курасси те питӗ интереслӗ, анчаххулӑн патак



тытса пыракан, ҫапма хатӗрленекен ҫынран пурин те 
асӑрханмалла, ҫывӑхра тӑмалла мар -  ун куҫне ҫыхса янӑ 
вӗт. Тӗлӗнмелле пул ин те вӗрен туртса варахӗрарӑмсем 
арҫынсене ҫӗнтерчӗҫ! Халӑх хырӑмне тытсах кулчӗ ку 
япаларан!«Каркел хӗрарӑмӗсем-тӗнчеречивӑйлисем!» 
- кӑшкӑрать пӗри.

Ҫакӑнтах палатка ӑшӗнче чӑваш кил-ҫуртне кӑтартнӑ, 
унта сӑпка ҫакӑнса тӑрать, кӑмрӑкпа вӗрекен сӑмавар 
ларать, ӗлӗк килте усӑ курнӑ хатӗрсем  чылай. 
Аслисем ҫамрӑккисене кашни япали мӗн тума кирлине 
ӑнлантараҫҫӗ. Ҫаплах пыракансене чӑваш апатҫимӗҫӗпе 
сӑйлаҫҫӗ, палатка ҫумӗнче хуранпа пӗҫернӗ пӑтӑ 
ҫитереҫҫӗ.

Уявавӗҫлекенсем вараҫамрӑксем пулнӑ, вӗсем каҫпа 
дискотекӑра савӑннӑ.

Вешкайма районӗ.

«Канаш», 2014 ҫ., 24 №.



Ашшӗ патне — Луганск облаҫне

1941-45 ҫулсенчи Тӑван ҫӗршывӑн Аслӑ вӑрҫи 
чарӑннӑранпа 69 ҫул ҫитрӗ. Ун вут-ҫулӑмӗнче пирӗн 
ҫӗршыври 27 миллион ҫыннӑн пурнӑҫӗ татӑлнӑ. Мӗн 
чухлӗ салтак шӑпи паллӑ мар-ха паян та! Вӗсем е тыткӑна 
лексе ҫухалнӑ, е юханшывпа юхса кайнӑ, е вутра ҫунса 
кӗлленнӗ, е тӑванла вилтӑприсенче выртса юлнӑ...

Чӑнлӑ районӗнчи Ирҫел ялӗнче 1911 ҫулта ҫуралнӑ 
Николай Иванович Анчиковӑн шӑпи те юлашки ҫулсенче 
кӑна уҫӑмланнӑ -  унччен паллӑ пулман.

...Колхозсем йӗркеленӗ вӑхӑтра Иван Анчиков кил- 
ҫуртне пуянсем тесе тустараҫҫӗ, нимсӗр хӑвараҫҫӗ. 
Унӑн 25 ҫулхи ывӑлӗ Николай вара 1936 ҫулта ялтан 
тухса каять -  Якутири Алдан хулинче ылтӑн кӑларнӑ 
ҫӗрте ӗҫлеме пуҫлать. Ялта унӑн мӑшӑрӗ -  1911 ҫулхи 
Дарья Ивановна икӗ ачапа юлать: Прасковья — пиллӗ- 
кре, Григорий — ҫулталӑкра. Фронта Николай Иванович 
1942 ҫулхи июль уйӑхӗнче Якутиренех каять. Вёсен 
дивизине Пушкӑрт ҫӗрӗ ҫинче пуҫтараҫҫӗ. Декабрӗн 
18-мӗшӗнче Дон юханшывӗ урлӑ каҫас пысӑк операци 
пуҫланать. Николай Анчиков стрелоксен 195-мӗш 
дивизинчи 573-мӗш полкра ҫапӑҫнӑ, автоматчик пулнӑ. 
Вӑл 1942ҫулхи декабрӗн 30-мӗшӗнче Бондаровкаялне 
ирӗке кӑларассишӗн пынӑ ҫапӑҫура паттӑрла пуҫне 
хунӑ. Ун чухне вӑл 31 ҫулта кӑна пулнӑ. Ун мӑшӑрӗ Дарья 
Ивановна вара ачисене пӗчченех ӳстернӗ, вӑрӑм ӗмӗр 
пурӑннӑ, 1994 ҫулта вилнӗ.

Аслашшӗне мӗнле майпа тупнине унӑн Ульяновскра 
пурӑнакан мӑнукӗ -  Ю.Г.Анчиков каласа парать.

-Юлашкиҫулсенче патшалӑх«Книга памяти» кӑларни 
питӗ усӑллӑта вырӑнлӑ пулчӗ. Асаттене пытарнӑ вырӑна 
унӑн 7-мӗш томӗнче вуласа пӗлтӗмӗр. Ун вилтӑпри



Ашшӗ хушаматне ҫырнӑ гранит плита умӗнче Григорий 
НиколаевичАнчиков (варринче) татаунӑн виҫӗ ачи -  Александр 
(сулахайран иккӗмӗш), Юрий (сулахайрантӑваттӑмӗш), Иван 
(сылтӑмран иккӗмӗш) — Бондаровка ҫыннисемпе.

Луганск облаҫӗнче -  Марковка районӗнчи Бондаровка 
ялӗнче. 2009 ҫулхи май уйӑхӗн 7-мӗшӗнче Иван тата 
Александр ятлӑ пӗртӑвансемпе пӗрле пуҫтарӑнса 
Украинӑна ҫула тухрӑмӑр. Волгоградри пӗлӗшсем патӗ- 
нче каҫ выртрӑмӑр, тепӗр кун ҫитес ҫӗре ҫитрӗмӗр. 
Вилнӗ салтаксене асӑнса лартнӑ палӑк вырӑнне 
шурлӑхра путса ларнӑ танка кӑларса вырнаҫтарнӑ. Ял 
администрацине кайрӑмӑр, ҫакяла ирӗке кӑларассишӗн 
ҫапӑҫса вил нӗ салтаксен списокне вуларӑмӑр -  пурӗ 700 
ҫын! Ку списока ялти пӗр вӗрентӳҫӗ ятарласа Подольска 
(Мускавоблаҫӗ) кайса оборона министерствинархивӗ- 
нчен тупса килнӗ. Чӑнах та, асатте хушамачӗ пур унта. 
Салтаксене асӑнса лартнӑ плитасем ҫинче вара — ҫук.

Кунта пурин хушаматне те ҫырман -  кашни саспаллипе 
темиҫе хушамат кӑна, 200 ҫын. Вилнӗ салтаксене ял 
ҫыннисем пӗр вӑкӑрпа тата пёр лашапа турттарса пёр 
ҫӗре пуҫтарнӑ, виҫӗ силос шӑтӑкне пытарнӑ. 1957 
ҫулта вара вӗсене ҫӗнӗрен пӗр ҫӗре куҫарса пытарнӑ -  
тӑванла вилтӑприне. Ҫӗнтерӳ кунне паллӑ тунӑ ҫӗре те 
хутшӑнтӑмӑр ку ялта.

Тепӗр ҫул Ҫӗнтерӳ кунӗ умён вара Бондаровкӑна 
атте те -  Григорий Николаевич — пычё. Асаттен тата 
ҫакӑнта вилнӗ темиҫе салтак хушамачӗсене ҫыртарса 
Ульяновскран хура гранитран тунӑ плита илсе кайрӑмӑр, 
ӑна ыттисем ҫумне ятарлӑ постамент ҫине ял ҫыннисем 
умӗнче вырнаҫтарса хутӑмӑр. Шкула кӗтӗмӗр, тӗлпулу 
ирттертӗмӗр, музейпа паллашрӑмӑр. Каҫпа ял клубӗ- 
нче концерт пулчӗ, ун умён пире сцена ҫине сӑмах 
калама чӗнсе хӑпартрӗҫ, аттене асатте ячӗпе юбилей 
медалӗ пачӗҫ. Атте ял администраци председательне 
хӑй аллипе йӑваласа тунӑ кӑҫатӑ парнелерӗ. Ҫаплах 
тӑванла вилтӑпри патне Ирҫелӗнчен икӗ хурӑн илсе 
кайса лартрӑмӑр, ял масарӗ ҫинчен тӑпра илсе кайса 
сапрӑмӑр. Яла та асаттене пытарнӑ вырӑнтан гильза 
ӑшӗнче тӑпра илсе килтӗмӗр,- тет Юрий Григорьевич.

Инҫеҫултантаврӑнсан АнчиковсемИрҫелӗнчи масар 
ҫине вӑрҫӑра вилнӗ аслашшӗне асӑнса пысӑк хӗрлӗ 
граниттатӑкӗсем хунӑ, гильза ӑшӗнче илсе кил нӗтӑпрана 
та ҫавӑнта сапнӑ.

Юрий Григорьевич каласа панӑ тӑрӑх, Бондаровка 
пысӑк ял, 300-400 килӗ те пур. Вӑл автотрасса ҫумӗ- 
нчех вырнаҫнӑ, уншӑн пирӗннисем фашистсемпе икӗ 
эрне ҫапӑҫнӑ. Кашни ҫуртшӑн хӗрӳ ҫапӑҫу пынӑ, нумай 
ҫын вилнӗ. Ялти виҫӗ арман ҫинче нимӗҫ пулемечӗсем 
вырнаҫнӑ пулнӑ, вӗсем пӗр чарӑнми вуттӑкнӑ. Ял темиҫе 
хут алӑран алла куҫнӑ. Кунтан инҫех мар Кабычевка



ялӗ пур, Кӑнтӑр-Хӗвелтухӑҫ Украинӑна тӑшмансенчен 
тасатма пуҫласанах кунта Украина правительстви 
тата Совет Ҫарӗн Кӑнтӑр-Хӗвеланӑҫ фрончӗн штабӗ
вырнаҫнӑпулнӑ.ӐнаасаилтерекенАсӑнухӑмитепурунта.
Анчиковсем кӳршӗ ялсене, ҫапӑҫусем пынӑ вырӑнсене 
йӑлтах курса ҫӳренӗ. Бондаровкӑн тепӗр вӗҫӗнче тата 
52 салтака пытарнӑ тӑванла вилтӑпри пур.

-Ҫул хӗрринче ҫине-ҫине палӑксем лараҫҫӗ, вӗсем 
кунта хӑрушӑ ҫапӑҫусем пулнине, ҫын нумай вилнине, 
Ҫӗнтерӳ мӗн хака ларнине аса илтереҫҫӗ,- тет Юрий 
Григорьевич.

Тӗнче хӗсӗк теҫҫӗ. Юрий Григорьевич 1984-86 
ҫулсенче Воронеж облаҫӗнчи Боброво районӗнчи 
Хреновое ятлӑялталашапачуптарматренер-наездника 
вӗреннӗ пулнӑ, кунта килсен пӗрле вӗреннӗ икӗ юлташне 
тупнӑ. Иван Григорьевич вара ку ялта Германирепёрле 
ҫар хӗсметӗнче тӑнӑ юлташне тӗл пулнӑ.

Анчиковсем 2012 ҫулта аслашшё патне тепре кайса
килеҫҫӗ.КуялаҪӗнтерӳхыпарӗмайӑнЭ-мӗшӗнчеирхине
тӑватӑ сехетре ҫитнӗ. Ҫак ятпа йӑла ҫуралнӑ: ҫынсем ҫак 
кун урамра тӑватӑ сехетре пысӑк хуранпа пӑтӑ пӗҫерсе 
ҫиеҫҫӗ, купӑс каласа ташлаҫҫӗ, ҫӳлеллепӑшал переҫҫӗ,
салютпараҫҫӗ.ХальхинчехӑналакансемЮрийпа Николай
Анчиковсем пулаҫҫӗ. Вӗсем Бондаровка ҫыннисене 
салтаксен вилтӑприне йӗркелесе-тирпейлесетӑнӑшӑн 
тав туса така туянса пусаҫҫӗ -  пысӑк хуранпа шӳрпе 
пӗҫерсе ҫитереҫҫӗ, шашлӑкпа сӑйлаҫҫӗ.

Халӗ Юрий Анчиков вӑрҫӑра вилнӗ ентешӗсене ҫине 
тӑрсах шырать: тӗрлӗ архивсене ҫырусем ҫырать, 
Интернетра нумай ларать. Вӑл ялти нумай ҫыннӑн шӑпине 
пӗлнӗ ӗнтӗ.

-Тӑванӗсен шӑпине пӗлес текенсене хастартарах 
ӗҫлеме сӗнетӗп. Ш ырасан-шырасан мӗн те пулин



тупӑнатех. Оборона министерствин сайчӗсемпе анлӑн 
усӑкурмалла-obd-memorial.ru TaTapodvignaroda.mil.ru. 
Унтаҫыннахушамачӗтӑрӑхта.наградӑсемтӑрӑхтатупма 
пулать. Пирӗн асаттесем халӑх пуласлӑхӗшӗн, мирлӗ 
пурнӑҫшӑн ҫамрӑклах пуҫне хунӑ. Вёсен ячӗсене тупса, 
шӑписенепӗлсеҫитесӑрусемваллихӑварасчӗ.Ҫӗршыва 
сыхласа пуҫнехунӑсалтаксем — пирӗнмӑнаҫлӑх,чӑн-чӑн 
паттӑрсем. Вӗсене манмалламар, вӗсемхалӑххисепне 
тивӗҫлӗ, - тет Юрий Григорьевич.

Ӗҫле, ачам, ҫын пулӑн!

Н . Ш а р а й к и н  а ч а  
чухнех  хастар ,  пурне 
те пӗлме юратнӑ. Кивӗ 
Улхаш шкулӗнче вӗреннӗ 
чухне таврапӗлӳ ӗҫӗпе 
кӑсӑкланнӑ, йӗлтӗрпе 
чупса,  тӗрлӗ вӑйӑсем 
выляса район шайӗнчи 
спортӑмӑртӑвӗсене яланах 
хутшӑннӑ. Ҫак ӑнтӑлу ӑна 
паян усламҫӑ пулса тӑма 
пулӑшнӑ.

- Ш к у л т а  т а в р а п ӗ л ӳ  
кружокне Н.К.Кадебин илсе пыратчӗ, питӗ интереслӗ 
япаласемпе паллаштаратчӗ. 1986 ҫулта пире Николай 
Константинович хамӑр ял ҫыннин Совет СоюзӗнГеройӗн 
Н.Г.Князькинӑн вилтӑпри ҫине Киева та илсе кайрё. 
Мӗнле савӑннӑччӗ ун чух эпир ҫакӑн пек инҫе ҫула 
кайса килнишён! Спорт секцине вара В.П.Сандркин 
ертсе пыратчӗ, вёл пиреспортпапиҫӗхтересшӗн нумай 
тӑрӑшрӗ.Ҫактата ытти вӗрентӳҫӗсенченпурнӑҫракирлӗ 
пулакан япаласене нумай илтӗм. Чи кирли -тӑрӑшмалла, 
шав малалла утмалла!- ачалёхне аса илет Николай 
Витальевич.

Халё Н.В.Шарайкин Аслё Нагаткинта бензозаправка 
тытса тёрать. Мёшёрён -  Ирина Николаевнан — кафе, 
парикмахерски пур. Паян Шарайкинсем — ҫителӗклӗ 
пурнӑҫпа пурӑнакан ҫемье.

Пурлӑхне Николай Витальевич хӑй тӑрӑшулӑхӗпе, хӑй 
аллипе пуҫтарнӑ. Пилӗк ачаллӑ ҫемьере ӗҫпе пиҫӗхсе 
ӳснӗ. Ашшӗпе амӑшӗ -  Виталий Серафимовичпа Мария



Николаевна -  ачисене тӑрӑшса ӗҫлесен кӑна пурнӑҫра 
ҫӳлелле кайма пулнине лайӑх ӑнлантарнӑ.

-Атте пире питӗ ҫирӗп тытатчӗ, йӗрке пултӑр тесе 
яланах ӑнлантаратчӗ, вӑй ҫитнӗ таран ӗҫлеттерме 
тӑрӑшатчӗ. Вӗсем вӑрҫӑ ачисем, нушата выҫлӑх мӗнне 
лайӑх пӗлеҫҫӗ. Атте: «Ӗҫле, ачам, ӗҫле, ҫын пулӑн»,- 
тетчӗ. Хӑй те ӗмӗрӗпех тӑрмӑшнӑ. Паян та ялта ӗне, 
вӑкӑр усраҫҫӗ вӗсем. Хӑйӗн тракторӗпе атте курӑк 
ҫулать,аннепеиккӗшӗхӗллеваллиутӑхатӗрлеҫҫӗ.«Сире 
ҫитмӗлтен иртсен кун пекнушаланма кирлӗ-и?- ыйтатӑп 
вӗсенчен хӑш чух. «Сывлӑх пур чух ӗҫлемелле!» - теҫҫӗ. 
«Канаш» хаҫат та ҫырӑнса илеҫҫӗ, юратса вулаҫҫӗ,- 
каласа парать Николай Витальевич.

1989 ҫулта шкултан вӗренсе тухсан салтакра пулать 
вӑл, Мускаври Андропов ячёллё Кантемиров дивизинче 
хӗсметре тӑрать. Унта та пултаруллӑ чӑваша тӳрех 
асӑрхаҫҫӗ: старшиназвани параҫҫӗ, взвод командирӗн 
ҫумӗ тӑваҫҫӗ. Ҫартан таврӑнсан Николай вырӑнти 
хуҫалӑхра комбайнпа тырӑ пуҫтарать. Кайран вара 
строительсен бригадине пуҫтарса Тольятти хулине 
тухса каять. Сакӑр ҫул вӑй хурать вӑл ку хулара. Хӑй 
каланӑ тӑрӑх, талӑкӗпе ӗҫлени те пулнӑ. Ялан пурнӑҫ 
пуҫтармалла, ҫемьене тӑрантармалла.

-Пурнӑҫа йӗркелесе ярас тесе малтан 10 ҫул ҫынсем 
валли ҫурт турӑм, халӗ 12 ҫула яхӑн хам ҫурта йӗркене 
кӗртетӗп. Пӳрт лартнӑ чух тӑвансем, юлташсем нумай 
пулӑшрӗҫ. Ҫав кун кӳршӗ ирхине ӗҫетухса кайрӗ. Пирӗн 
пата вара ялтан 9 сехетре 40 ҫын килчӗ. Вӗсем 14 сехет 
валли пӳрте купаласа пӗтерчӗҫ, кайран ӗҫсе-ҫисе 
савӑнчӗҫ. Кӳршӗ килчӗ те куҫне чарсах пӑрахрӗ. «Ну 
вӑйлӑӗҫлетӗртеэсир,чӑвашсем! Ю махрипекех-темиҫе 
сехетре ҫурт хӑпартса хунӑ», - тет вӑл тӗл ӗнсе. Эпир ҫапл а 
ӗҫлеме хӑнӑхнӑ ӗнтӗ, авалхи йӑла -  ниме -  пирӗн юнра.



Эпӗ хам та кама кӑна пулӑшман, ӑҫта кӑна ҫитмен!
Хамӑн ывӑлӑмсене те -  16 ҫулхи Женьӑна тата тӑватӑ 

ҫулхи Антона— ӗҫехӑнӑхтарматӑрӑшатӑп. Пӗчӗкки веҫех 
ӑнланса пӗтереймест-ха, асли вара хамӑра пулӑшать 
ӗнтӗ, хушнине итлет. Ҫавсене ырӑ пурнӑҫ ҫулӗ ҫине 
кӑларастесетӑрӑшатпӑрӗнтӗпаян мӑшӑрӑмпа. Вӗсене 
ку ахӑрсаманара хӑйсем тӗллӗн пурӑнма вӗрентмелле. 
Вӗсем ӑнланччӑр: ӗҫл есен, тӑрӑшсан ху лартнӑ тӗллеве 
пурнӑҫлама пулать. Пиретеатте-аннеҫаплаӑспаратчӗ,- 
вӗҫлет калаҫӑва кил хуҫи.

Чӑнлӑ районӗ.

«Канаш», 2014 ҫ., 36 №.



Т ӗ н ч Е  кӗрлЕ вӗнчЕ  чӑваш  хаҫачӗсен  
сасси ан ҫӗттӗрччӗ

Декабрей 5-мӗшӗнче Пушкӑрт чӑвашӗсен пысӑк 
уяв пулчӗ, «Уралсасси» хаҫатӑн1-мӗш номерӗ тухни 
25 ҫул ҫитнине уявларӗҫ.

«Урал сасси» -демократи саманинчетулай чӑвашӗсен 
хушшинче тухнӑ пӗрремӗш хаҫат. Ун пӗрремӗш номерӗ 
Авӑркас районӗнче 1989 ҫулхи октябрӗн 19-мӗшӗнче кун 
ҫути курнӑ. Черетлӗ номерӗсене Пишпӳлек районӗнче 
хатӗрленӗ. Унтан эстафетӑна Пелепей илнӗ. Ҫакӑнта 
варахаҫатредакци йышӗҫӗнӗрентӗвӗленнӗ.тӗпленнӗ. 
Халӗ те кунта тухса тӑрать.

Уяв каҫӗ «Урал батор» Культура керменӗнче пулчӗ.
Малтан фойереҫаврасӗтел иртрӗ. Унта журналистсен 

коллективӗ, обществӑлла корреспондентсем, чӑваш 
культура пӗрлӗхӗн районти пуҫлӑхӗсем хаҫата малалла 
аталантарасси,хаҫатчӗлхитата тиражӳстересси пирки 
калаҫрӗҫ. Редакци коллективне 25 ҫул пӗр улшӑнмасӑр 
ертсепыракантӗп редактор Юрий Николаевич Михайлов 
кунта ҫамрӑксем хушшинче ирттернӗ викторинӑсен, 
конкурссен ҫӗнтерӳҫисене Дипломсем тата парнесем 
парса чысларё.

Малалла ҫынсем пысӑк зала куҫрӗҫ. Салам сӑмахӗ- 
сем калама тата редакцие парнесем пама сцена ҫине 
Пушкӑртстан Республикин пичетпе массӑплӑ информаци 
хатӗрӗсен агентствинчен ПР Журналистсен пёрлёхён 
ертӳҫи А.Давлетбаков, Чӑваш Республикин министрсен 
кабинечӗн Пуш кӑртстанри полномочиллӗ ҫынни
В.Портнов, ПРчӑвашӗсен Канашӗнӗҫтӑвкомӗн пуҫлӑхӗн 
ҫумӗ Л.Мурманская, ПР Чӑваш культура обществин 
председателӗ Ю.Михайлов, Ӗпхӳ хулинчи чӑвашсен 
наципе культура автономийӗн ертӳҫи В.Иванов,



Ш упаш карти В.Енӗш ҫыравҫӑ, Ӗпхӳри П.Миронов 
ячӗллӗ чӑваш вырсарни шкулӗн директорӗ И.Тарасов, 
Тутарстанри «Сувар» хаҫатӑн тёп редакторӗ К. Мал ышев, 
Чӗмпӗр Ен чӑвашӗсен «Канаш» хаҫачӗн тӗп редакторӗ 
Н.Ларионов, районсенчен кил нӗхастарсем тата ыттисем 
тухрӗҫ.

Уява «Илем»ушкӑн (Пелепей), чӑваш гимназийӗнчи 
ачасем, Ҫтерлӗ хулинчен килнё «Тавах» ансамбль тата 
ытти артистсем илемлетрӗҫ. Вырӑсла, чӑвашла, тутарла, 
пушкӑртла юрларӗҫ, кашни наци ташшине ташларӗҫ.

«Урал сасси — ҫемье хаҫачӗ, тӗнче кӗрлевӗнче ан 
ҫӗттӗрччӗ ячӗ!» шухӑшпа иртрӗ Пушкӑрт чӑвашӗсен 
уявӗ. Ҫак шухӑш чӑваш тӗнчинчи кашни хаҫата пырса 
лекет. Чӑваш сасси нихҫан ан сӳнтӗрччӗ ҫак тӗнчере.

Пушкӑртстан Республики,
Пелепей хули.

«Канаш», 2014 ҫ., 50 №.



«Канаш» хаҫатӑн 50  ҫулне те паллӑ 
тӑвасчӗ-ха!

«Канаш» хаҫат юбилейӗ 
умён эпир ун пӗрремӗш 
редакторӗпе, Ульяновск 
облаҫӗн ӗҫ ветеранӗпе
В .Ф .Р ом аш кинпа  курса 
калаҫрӑмӑр, хаҫат мӗнле 
тухм а  п уҫл а н и н е  аса 
илтӗмӗр.

-В алериан Ф е д о р о 
вич, ҫӗнӗ ӗҫе мӗнлерех 
п и к е н т ӗ р ,  м ӗ н р е н  
пуҫларӑр?

-Ҫӗнӗ самана ҫитсен 
наци ыйтӑвӗсене власть умне тӑратма май пулчӗ. 
Кашни халӑх культурине ҫӗклесси пирки нумай калаҫма 
пуҫларӗҫ. Калаҫӑвӗ пур, анчахӗҫӗ курӑнмасть. Сӑлтавне 
укҫа-тенкӗ ҫукки ҫине яраҫҫӗ. Эпӗ ун чух Чӑнлӑ районӗ- 
нчи «Коммунизм ҫути» хаҫат редакторӗччӗ. Вара 
«Канаш» хаҫатӑн 1 -мӗш номерӗ валли хамӑр патӑмӑрта 
материалсем хатӗрлерӗмӗр, верстка турӑмӑр, район 
типографийӗнче(директорӗВ.Салюкин)пичетлерӗмӗр. 
Ку 1989 ҫулхи декабрь уйӑхӗн 30-мӗшӗнче пулса 
иртрӗ. Ун хыҫҫӑн область администраци пуҫлӑхӗ 
Ю .Ф.Горячев пичетсекторӗн пуҫлӑхӗпе А.М.Богатовпа 
тата И.Я.Яковлев ячёллё ҫутӗҫ обществи пуҫлӑхӗпе 
И.С.Кирюшкинпатӗл пулса хаҫат шӑпине татса парать -  
ӑна администраци укҫи-тенкипекӑпармалла,редакцире 
ӗҫлеме ҫынсем пуҫтармалла. Мана кун хыҫҫӑн редактора 
ҫирӗплетрӗҫ. Тӗрӗссипе, ку ӗҫе эпир 1989 ҫулхи март 
уйӑхӗнчех пуҫланӑччӗ, А.Ф. Юманпа иксӗмӗр КПСС



обкомнеҫыруҫырнӑччӗ. Пирӗнтӑрӑшулӑхсаякаймарӗ, 
Чӗмпӗр ҫӗрӗ ҫинче чӑвашла хаҫат тухма пуҫларӗ.

-Ҫапах та калӑр-ха: хӑвӑр шанаттӑрччӗ-и ӗҫ 
тухасса?

-Эпир шанса ӗҫленӗ, мӗншӗн тесен ун чух наци 
ыйтӑвӗсен хумӗ ытла та вӑйлӑ ҫӗкленнӗччӗ. Хамӑр та 
пуҫа усмарӑмӑр. Ҫавӑнпа ӗҫ тухрӗ те. Кайран пичет 
управленийӗн пуҫлӑхӗ Н.Н.Липин редакцире кӗнекесем 
кӑларма тата сутма ирӗк (лицензи) пачӗ. Вара эпир ура 
ҫине тӑтӑмӑр темелле.

- Валериан Федорович, халӗ редакцире пурте эсир 
ӗҫе илнӗ журналистсемех вӑй хураҫҫӗ. Мӗнлерех 
суйласа илеттӗр эсир ҫынсене?

-Паллах, ҫынна аван пӑхаттӑм, вӑл мӗнлереххине 
сӑнама тӑрӑшаттӑм. Ку ҫыннӑн редакцире малалла 
ӗҫлеме чун хавалӗ ҫитнипе ҫитменнине хам ӑшра 
виҫеттӗм. Мана ку ӗҫре шалти туйӑм -  интуици текенни 
-  пулӑшатчӗ. Эпӗ илнӗ ҫынсем халӗ унта вӑй хураҫҫӗ 
пулсан савӑнатӑп, апла эпӗ йӑнӑшман.

-Пӗр вӑхӑтра хаҫата хупма та пултаратчӗҫ вӗт, ун 
шӑпи «ҫӳҫ ҫинче» ҫакӑнса тӑратчӗ.

-Ҫапла, 2000-мӗш ҫулсенче администрацири хӑш- 
пӗр чиновник чӑнах та «Канаша» уйрӑм хаҫат пек мар, 
«Народная газета» ӑшӗнче 1 страницӑллӑ вкладыш туса 
хӑварасшӑнччӗ. Ку ырӑпа вӗҫленместчӗ: пӑртак вӑхӑт 
иртсен ӑна унтан вӑшт кӑна кӑларса ывӑтатчӗҫ. Эпир 
«Канаша»пуҫӗпехҫухатмапултараттӑмӑр.Ҫавӑнпаэпир 
хаҫатшӑн кар тӑтӑмӑр, ун пектума памарӑмӑр.

-2002  ҫулхи октябрь уйӑхӗнче эсир редакцирен 
кайнӑ хыҫҫӑн пире вулакансем час-часах ыйту 
параҫҫӗ: пӗрремӗш редактор ӑҫта халь?

-Халӗ тивӗҫлӗ канура ӗнтӗ эпӗ, 2014 ҫулхи ноябрӗн 
1 -мӗшӗнчен вара ниҫтата ӗҫлеместӗп. Редакцире 13 ҫул



ӗҫлерӗм, унтан кайнӑхыҫҫӑн Ульяновскри 28-мӗш шкулта 
истори вӗрентрӗм. Унтан экономикӑпа менеджмент 
институтӗнче пай пуҫлӑхӗ пултӑм, вӑл вӑхӑтра Аслӑ 
Нагаткинта тата Чӑваш Республикинчи Канаш хулинче 
филиалсем уҫрӑм. Усламҫӑ ҫӑкӑрне те ҫисе пӑхрӑм, 
видео тата аудиодисксем сутрӑм. 2008-2011 ҫулсенче 
Чӑнлӑ районӗнчи Покровски шкулӗнче вырӑс чӗлхипе 
литературине, истори вӗрентрӗм. Тата виҫӗ ҫул ҫак 
районтах Норовка шкулӗнче вӑй хутӑм, малтан пуҫламӑш 
классене вӗрентрӗм, кайран -  5-9-мӗш классене. Ку 
ялта ман пӳрт пур, ҫакӑнтах пурӑнатӑп. Ман педагогика 
ӗҫӗн стажӗ -  26 ҫул.

-Хӑвӑра, хаҫата тата вулакансене мӗн суннӑ 
пулӑттӑр?

-Чӗмпӗр ҫӗрӗ ҫинче чӑваш хаҫачӗ нихҫан та тухма ан 
пӑрахтӑрччӗ, ӑна вулакан ҫынсен шучӗ ӳссе пытӑрччӗ. 
Чӑваш халӑх культури кунсерен ҫӳлелле хӑпарса пытӑр, 
«Канаш» хаҫат пӗлтерӗшӗ ҫак ӗҫре пысӑк. Хаҫатӑн 25 
ҫулхи юбилейӗ ячӗпе пурне те саламлатӑп! Ун 50 ҫулне 
те палӑртасчӗ-ха, ҫавӑнччен пурӑнасчӗ!

- Валериан Федорович, эсир хаҫат уҫса, 13 ҫул 
ӑна ертсе пырса Чӗмпӗр чӑвашӗсен историне ырӑ 
ятпа кӗрсе юлтӑр. Сире эпир пархатарлӑ ӗҫшӗн тав 
тӑватпӑр, ҫирӗп сывлӑх та вӑрӑм ӗмӗр сунатпӑр! 
Эсир пуҫарнӑ ӗҫе малалла пӗтӗм вӑя хурса илсе 
пыма шантаратпӑр!

«Канаш», 2015 ҫ., 5 №.



Чӑваш кӗнекисӗр чӑвашла мӗнле  
вӗрентмелле?

Шупашкарта апрелей 16-17-мӗшӗсенче регионсен 
хушшинче «Хальхи вулакан, телевизор куракан тата 
радио итлекен -  вёсен ӑс-тӑнне йӗркелесси тата паха 
хыпарсемпе, литературӑпа тивӗҫтересси» ятпа пысӑк 
пуху иртрӗ.

Дна Чӑваш Республикин Ж урналистсен сою зӗ 
Литература ҫулталӑкне тата К.В.Иванов ҫулталӑкне 
халалласа йӗркеленӗ. Пухӑва Раҫҫейри ҫичӗ регион 
чӑвашӗсем килнё: Пушкӑрт, Тутарстан, Мари Эл 
Республикисенчен тата Оренбург, Самар, Тюмень, 
Ульяновск облаҫӗсенчен.

1 -мёш кун
Инҫетрен килнисене чи малтан Сӗнтӗрвӑрри районё- 

нчи Шуршал ялне экскурсие илсе кайрӗҫ. Кунта чӑваш 
халӑхӗн мухтавлӑ ывӑлӗн -  Андриян Григорьевич 
Николаев космонавт летчикӑн вилтӑпри ҫинче пулчӗҫ 
вӗсем. Юлашки вӑхӑтра часавай хыҫӗнчи пахчара 
паллӑ ҫынсем нумай йывӑҫ лартнӑ иккен -  вырӑнӗ 
илемленнӗ.

Шупашкара таврӑнсан Наци библиотекинче «Хальхи 
вӑхӑтра чӑваш кӗнекине халӑх хушшинче сарасси» ятпа 
ҫаврасӗтелиртрӗ. ПухӑннисемумӗнчеЧРЖурналистсен 
союзӗн пуҫлӑхӗ тата Чӑваш кӗнеке издательствин 
директорӗ В.П.Комиссаров, ун ҫумӗ Н.Яхатина, ЧР 
вӗренӳ министерствин пай пуҫлӑхӗ В.Бычков, Наци 
библиотекинчи пай пуҫлӑхӗ Г.Соловьева, Тюмень 
чӑвашӗсен «Тӑван» пӗрлӗхӗн пуҫлӑхӗ тата ҫакӑн ятлӑ 
хаҫатредакторӗИ.Маслова, Ульяновскоблаҫӗнчинаука 
библиотекин -  Кӗнеке керменӗн пай пуҫлӑхӗ Л.Утина 
тата ыттисем сӑмах каларӗҫ.



Каҫпа вара хӑнасене Чӑваш патшалӑх академи драма 
театрӗнче Ф.Павловӑн «Ялта» спектакльне кӑтартрӗҫ.

2-мӗш  кун
Наци библиотекинче Чӑваш кӗнеке издательстви 

«Чӑваш халӑхӗн ҫӳпҫи» ятпа кӗнекесен куравӗ ирттерчӗ. 
Унтан пысӑк залра семинар пуҫланчӗ. Калаҫма 
пуҫл иччен И. Я .Яковлева сума суса ун палӑкӗ умне тёрлё 
регионтан килнисем чечек карҫинкки лартса хучӗҫ. 
Пухӑва журналистсем, библиотекарьсем, педагогсем, 
литераторсем, критиксем, патшалӑх влаҫӗн ҫыннисем 
тата ыттисемхутшӑнчӗҫ. Чӑваш Республикин министрсен 
кабинечӗн председателӗн ҫумӗ -  информаци пол итикин 
тата массӑллӑ коммуникации министрӗА.Иванов хальхи 
тапхӑртателевидени, радио, хаҫат, Интернет, литература 
халӑхра хыпар сарас ӗҫре пысӑк пӗлтерӗшлӗ пулнине 
палӑртрӗ. В.Комиссаров вара обществӑна аталантарас 
ӗҫре вӑхӑтлӑ, паха та тӗрӗс хыпар кирлине пӗлтерчӗ. 
Ҫамрӑксене воспитани панӑ ҫӗрте кирлӗ-кирлӗ мар 
хыпарсемпе усӑ курмалла марри ҫинчен калаҫрӗ. 
Раҫҫей регионӗсем чӑваш кӗнекисене туянас ӗҫри 
ҫитӗнӳсем ҫинче чарӑнса тӑчӗ. Шел, пирӗн область ку 
ӗҫре кайра пырать, темиҫе ҫул ӗнтӗ чӑвашла кӗнекесем 
туянман. Кун пек лару-тӑрура ачасене тӑван чӗлхене 
мӗнле вӗрентмелле, епле юратма хӑнӑхтармалла? 
Журналистсемсӗр, ҫыравҫӑсемсӗр пуҫне ҫамрӑксен 
ӑс-тӑнне йӗркеленӗ ҫӗрте библиотекӑсен, шкулсен, 
клубсен тӳпи пысӑк. Ҫавӑнпа та вёсен ӗҫне тивӗҫлипе 
йӗркелемелле.

Ҫаплах ЧР гум анитари  наукисен институчӗн 
директорӗ Ю.Исаев профессор, «Чувашия» патшалӑх 
теле рад иоком пани  пуҫлӑхӗ А .М агарин , кӗнеке  
издательствинтӗпредакторӗВ.Апексеев, журналистика



ветеранӗ Д.Семенов, «Хыпар» издательство ҫурчӗн 
директорӗ-тӗп редактор В.Туркай, филологи наукисен 
докторё В.Родионов профессор, филологи наукисен 
докторӗ Ю.Артемьев профессор, А. Кибеч ҫыравҫӑ, чӑваш 
литературин шурсухалё В.Станьял, Тутарстан чӑвашӗ- 
сен «Сувар» хаҫачӗн редакторё К.Малышев, Пушкӑрт 
чӑвашӗсен «Урал сасси» хаҫачӗн редакторё Ю. Михайлов, 
Ульяновск облаҫӗнчи чӑвашсен «Еткер» телекӑларӑмӗн 
редакторё О.Мустаев тата ыттисем хӑйсен ӗҫӗ тата 
ҫитменлӗхсем пирки калаҫрӗҫ. Чи ҫивӗччи -  кашни ҫӗрте 
ҫамрӑксем сахалл и е пачах ҫукки. Аслӑ ӑру йёрёпе пырса 
ун ӗҫне алла илесшӗн ҫунса тӑракансем ҫукпа пӗрех. 
20-30 ҫултан чӑваш литератури, журналистики мӗнле 
шайра пулӗ?

Кӑнтӑр апачӗ хыҫҫӑн вара «Ҫыравҫӑ тата журналист 
сӑмахӗ»ятпалитературӑпакӗвӗуявӗиртрӗ. В. Алексеев, 
Р .Сарпи, Н .И ш ентей, Ю.Артемьев, М .Карягина,
С. Гордеева, Л.Сарине.О.Туркай татаыттиҫыравҫӑсемпе 
поэтсем  хӑйсен сӑввисене вуларӗҫ, литература 
пуласлӑхӗ пирки калаҫрӗҫ. Ҫаплах чӑваш эстрада 
артисчӗсем хӑнасене юрӑсем парнелерӗҫ.

Юлашкинчен Чӑваш кӗнеке издательстви кашни 
делегацие сумлӑ кӗнекесен пуххи парнелесе ячӗ.

Вӑрҫӑран малтан хӑй, унтан 
ҫухалнӑ аш ш ӗ таврӑннӑ

Тӑван ҫӗршывӑн Аслӑ 
вӑрҫи ветеранӗ Ф . К. Дунаев 
мӑшӑрӗ ҫӗре кӗнӗренпе 
ялти пӳртне хӑварса Аслӑ 
Нагаткинти кӗҫӗн ывӑлӗ 
патне пурӑнма куҫать.
Федор Кириллович кӑҫалхи 
январӗн30-мӗшӗнче89ҫул 
тултарнӑ.

Вӑл Ҫӗпрел районӗ- 
нчи Ҫӗнӗ Йӗлмел ялӗнче 
(Тутарстан) 1926 ҫулта 
ҫуралнӑ. 1934 ҫулта шкула
1-мӗш класа кайнӑ. Анчах 
икӗ класс пӗте рнипе х  
ҫырлахма тӳрӗ килнӗ. Килти йывӑр лару-тӑрӑва пула 
вуннӑри ача хире ӗҫлеме тухнӑ, ҫемьере асли пулнӑ 
май килте кӗҫӗннисене пӑхмалла пулнӑ. Пӗчӗккӗллех 
выльӑхсене тӑрантарма та, ӗне сума та вӗреннӗ вӑл.

1941 ҫулхи июнь вӗҫӗнче ун ашшӗне -  Кирилл 
Дмитриевича фронта илсе каяҫҫӗ. 15 ҫулхи Федя 
колхозра та, килӗнче те ашшӗне улӑштарать: лашапа 
ҫӳрет, утӑ ҫулать, ӗнесемпе сурӑхсене тӑрантарать...

-1941 ҫулта тырӑ лайӑх ҫитӗнчӗ. Ялта арҫынсем 
юлманпа пӗрех -  бригадир та тимӗрҫӗ ҫеҫ. Тухӑҫа 
хӗрарӑмсемтатапирӗнпек ачасем пухрӗҫ.Жаткӑсемпе, 
жнейкӑсемпе ӗҫлеттӗмӗр. Кӑкарса ямалли комбайн 
пурччӗ, эпир, 14-15 ҫулхи ачасем, ҫавна пӗтӗм хир 
тӑрӑх сӗтӗрсе ҫӳреттӗмӗр. Уйӑха икӗ пӑт тырӑ парса 
пыратчӗҫ. Ҫулталӑк вӗҫӗнче вара мӗнле ӗҫленине кура



пӗтӗмпех пачӗҫ. Тыррине Ульяновска 75 ҫухрӑма илсе 
каяттӑмӑр. Ҫак ҫулхи кӗркунне ҫумӑрлӑ, ҫиллӗ килчӗ. 
Ял ҫыннисене фронта илсе кайнӑ чух митинг туни асра 
юлчӗ. Халӑх ял варрине пуҫтарӑннӑ. Ҫумӑр, ҫил, пылчӑк... 
Тухса калаҫакансен сӑмахӗсене вӑхӑт-вӑхӑт хӗрарӑмсен, 
ачасен кӑшкӑрсайӗнӗсассисемхупласахураҫҫӗ. Вӗсем 
ачисене, мӑшӑрӗсене, ашшӗсене вилмеӑсатаҫҫӗ вӗт... 
-  аса илет вӑрҫӑ ветеранӗ.

1942 ҫулта ашшӗ хыпарсӑр ҫухални ҫинчен виҫкӗ- 
теслӗ ҫыру килет. Ҫемьере хуйхӑ... 1943 ҫулхи октябрӗн
8-мӗшӗнче вара Федор Дунаева та ҫара кайма повестка 
параҫҫӗ, ун чухне вӑл 18 ҫул татултарман-ха. Вёсене, ялти 
сакӑрҫынна,МускавоблаҫӗнчиПокровски ялӗҫывӑхӗнчи 
пехота стрелокӗсенучилищине илсе каяҫҫӗ, пулеметчика 
вӗрентме пуҫлаҫҫӗ. Анчахта пӗтӗмпех вӗренсе пӗтерме 
май пулмасть, вёсене васкасах Белоруссири Витебск 
хули патнелле ӑсатаҫҫӗ. Унта «Багратион» текен 
операциехатӗрленеҫҫӗиккен. Ҫамрӑксалтаксенетӳрех 
малти вырӑнсене ямаҫҫӗ, 1944 ҫулхи майӑн 6-мӗшӗнче 
вара вута кӗме тӳрӗ килет.

-Питӗ хӑрушӑччӗ. Пуля ҫумӑр пек ҫӑвать, тӑшман 
артиллерийӗ пӗр чарӑнми кӗрӗслеттерет. Ҫапах та 
пирӗн ҫарсем фашистсене ҫӗмӗрсе малалла кайрӗҫ. 
Витебска унка илтӗмӗр. Унта юлнӑтӑшмансене пӗтерме 
пуҫларӑмӑр. Нимӗҫсем колонни-колоннипе шурӑ ялав 
йӑтса тухатчӗҫ, техники-мӗнӗпе парӑнма тытӑнчӗҫ. 
Гитлеровецсене хӑваласа малалла кайрӑмӑр. Эпир 
пырса кӗрсен хӗрарӑмсем, ачасем, ватӑ ҫынсем нӳ- 
хрепрен тухатчӗҫ. Ялӗ-ялӗпех вут алхасать, выльӑх-чӗ- 
рлӗх, тырӑ ҫунать... Анчах вӗсене сӳнтерме вӑхӑт ҫук: 
хӑвӑртрахтӑшманахӑваласаҫитсетӗптумалла! Паллах, 
вӗсемтеҫаврӑнсапӑхмасӑртармастчӗҫ, пире перетчӗҫ,- 
каласа парать Федор Кириллович.



Ҫапла пӗррехинче тырӑ хирӗ хӗрринче миномет 
ҫурӑлатьте Федор Дунаева вӑйлӑамантать. Осколоксем 
сапаланса кайса ун урине ҫапса хуҫаҫҫӗ, хырӑмне 
шӑтарсаишсеантараҫҫӗ,янахнеамантаҫҫӗ. Юнюхтарса 
выртакан салтака санитарсем ҫыхса яраҫҫӗ, унтан хир 
госпитальне операцие ӑсатаҫҫӗ. Темиҫе кунран вара 
санитар пуйӑсӗпе Мускав ҫывӑхӗнчи Серпухов хулине 
2997-мӗш номерлӗ госпитале ҫитереҫҫӗ. Унта вӑл июнь 
уйӑхӗнчен пуҫласа сентябрьччен сипленет, ҫапах та
2-мӗш ушкӑнри сусӑр (инвалид) пулса юлать.

Госпитальтен тухсан чӑваш каччине Мытищи хулине 
фронт валли обмундировани ҫӗлекен фабрикӑна 
хураллама яраҫҫӗ. Вӑл Ҫӗнтерӳ кунне ҫавӑнта кӗтсе 
илет. Ун хыҫҫӑн та кунта ӗҫлеме юлать-ха вӑл. Тӑван 
ялне вара 1946 ҫулта ҫеҫ таврӑнать.

Чи тӗлӗнмелли вара -  Федорӑн ҫухалнӑ ашшӗ те яла 
сывӑ килсе кӗрет! Чӑнах та, аманса, сывлӑхне ҫухатса 
килет. Ҫавӑнпа нумай пурӑнаймасть, 1948 ҫулта вилет. 
Ун чухне вӑл 48 ҫулта пулнӑ.

Федор Кириллович кӑштӑвӑхӑтиртсенялтакомбайнпа 
ӗҫлекен Любовь Федотовна М искинана качча ил ет. Вӗсем 
8 ача ҫуратса ӳстереҫҫӗ: ҫичӗ ывӑл та пёр хӗр. Ачисем 
тӗрлӗ ҫӗрте вӑй хураҫҫӗ: преподаватель те, священник 
та, тимӗр шӑратакан та, водитель те, медицина ӗҫченӗ 
те пур вёсен хушшинче. Шел, мӑшӑрӗ сакӑр ҫул каялла 
вилнӗ. Ҫавӑнпа пӗччен юлнӑ ашшӗне Анатолий ывӑлӗ 
хӑй патне пурӑнма илсе килнӗ.

Кил хуҫи вырӑнти колхозра выльӑх-чӗрлӗх ӗрчетнӗ 
ҫӗрте нумай ҫул вӑй хунӑ. 1975 ҫулта социализмла 
ӑмӑрту ҫӗнтерӳҫи те пулнӑ. Пӗр вӑхӑт пушар хуралӗнче 
те тӑнӑ. Ҫапӑҫу хирӗнче паттӑрлӑх кӑтартнӑшӑн тата 
мирлӗ вӑхӑтри тӑрӑшуллӑ ӗҫӗшӗн Федор Дунаева нумай 
награда парсачысланӑ: СССРХисеппалли, И.В.Сталин,



Г.К.Жуков тата ытти медальсем. Анчах вёсенчен те 
хаклӑраххи -  хӑйӗн ҫемйи.

-Пуян ҫын эпӗ, - тет Федор Кириллович. -Манӑн 
сакӑр ача, 19 мӑнук, 21 кӗҫӗн мӑнук. Вёсен мӑшӑрӗ- 
сене шутласан пирӗн ҫемье 71 ҫынран тӑрать! Хам 90 
ҫул тултарнӑ кун вёсем пурте пӗрле пухӑнасса шанса 
пурӑнатӑп.

Хӑй калашле, пурнӑҫне ахаль пурӑнса ирттермен 
вӑл, йёркеллё ача-пӑча ҫитӗнтернӗ, пӗтӗм вӑй-халне 
ҫынсене, тӑван ҫӗршыва панӑ.

Чӑнлӑ районӗ.

Упамсар шкулӗнче -  район Акатуйӗ

Упамсар ялне никӗсленӗренпе 305 ҫул ҫитнине 
палӑртса шкул ҫумӗнчи паркра район чӑвашӗсен Акатуйӗ 
иртрӗ. Ӑна хатӗрлеме тата ирттерме шкул коллективӗ 
нумай вӑй хунӑ, ял халӑхне явӑҫтарнӑ.

Чӗннӗхӑнасенеятарласахатӗрленӗсценаҫинчесӑрапа 
тата килте тунӑ сырпа кӗтсе илчӗҫ -  кунта йӑл и ҫапларах. 
ПухӑннисенеҪӗнӗМалӑкларайонадминистраципуҫлӑхӗн 
тивӗҫӗсене вӑхӑтлӑха пурнӑҫлакан А.Д.Пуреськина, 
район пуҫлӑхӗ, депутатсен канашӗн пуҫлӑхӗС.В. Гришин, 
кӗпӗрнаттӑрӑн наци ыйтӑвӗсемпе ӗҫлекен канашлуҫи 
(советник), УОЧНКА председателӗ В.И.Сваев, районти 
вӗренӳ пайӗн заведующийӗ, вырӑнти чӑвашсен наципе 
культура автономии пуҫлӑхӗ С.А.Сандрюков, Мелекесс 
район пуҫлӑхӗн пӗрремӗш ҫумӗ С.В.Тойгильдин, Эрсел 
ял тӑрӑхӗн пуҫлӑхӗ Г.Г.Карымов, вырӑнти пӗтӗмӗшле 
пӗлӳпаракан шкул директорӗ А.В. Долгова саламларӗҫ, 
чӑваш йӑли-йӗркикутӑрӑхрасарӑлса,аталансапынишӗн 
савӑннине пӗлтерчӗҫ. В. И. Сваев вырӑнти чӑваш хастарӗ- 
сене халӑх йӑлисене аталантарас ӗҫре тӑрӑшнӑшӑн 
Тав ҫырӑвӗ парса чысларӗ, халӑха «Канаш» хаҫат 
ҫырӑнмалли ҫинчен асӑрхаттарчӗ. «Асран кайми...» юрӑ 
янӑранӑ вӑхӑтра сцена умне Акатуй паллине -  сухапуҫ — 
вырнаҫтарсалартрӗҫ, унтан ялти сумлӑҫынН.Г.Илюнгин 
Турӑран лайӑх тухӑҫ ыйтса кӗлӗ каларӗ.

Кунтаҫӗнӗмалӑкласемпемелекессемтуслӑпурӑннине 
палӑртмалла. Пӗрисем уяв тӑваҫҫӗ -  теприсем унта 
ҫитеҫҫех! Уявне хатӗрлеме те, ирттерме те пулӑшаҫҫӗ. 
Ҫаплапӗрҫемьерипекпурӑнаҫҫӗ.ХальхинчетеУпамсара 
Мелекесс тӑрӑхӗнчен «Савӑнӑҫ» (Димитровград, ертӳҫи 
И. Н. Иванюкова), «Т елей» (Эврел, П. М .Ул юкин) ушкӑнсем 
килсе ҫитнӗ. Вёсем тата Тольяттирен килнӗ А.Долгов



халӑха юрӑ-ташӑпа савӑнтарчӗҫ. Кӳршисем патне Ҫӗнӗ 
Малӑкларан,Малаелӗнчентеартистсемкилнӗччӗ. Вӗсем 
тата чӑваш тумне тӑхӑннӑ шкул ачисем пӗр пысӑк картана 
тӑрса Упамсар ял гимнне -  «Шур-шур тӑрӑх ҫӳрерӗм» 
юрра -  чун ҫӳҫенмелле юрларӗҫ. Ялти таврапӗлӳҫӗ -  
В.П.Ванюковавӗрентӳҫӗкунтапӗрремӗшҫынсем килсе 
тӗпленнине, Упамсар мӗнлерех никӗсленнине каласа 
пачӗ.

Ку ялтан Аслӑ вӑрҫӑ фронтне 209 ҫын тухса кайнӑ, 
108-ӗшӗ таврӑнайман. Сӑмахран, ҫапӑҫу хирӗнче 
Губернаторовсем вуннӑн выртса юлнӑ. Тӑван ҫӗршыва 
хӳтӗлесе пуҫ хунисене асӑнса лартнӑ палӑк умне тыл 
ӗҫченӗ В.Ал ькееватата кӑҫал шкул пӗтернӗ В. Ел ифанкина 
пурте пӗлекен «Журавли» юрра малаелсем юрланӑ 
вӑхӑтра чечек карҫинкки пырса лартрӗҫ...

Пӗр-икӗ сӑмах шкул ҫинчен каласа хӑвармалла. 
Вӗҫленнӗ вӗренӳ ҫулӗнче кунта 70 ача пулнӑ. Сентябрӗн
1-мӗшӗнче вара пӗрремӗш хут парта хушшине 14 ача 
ларӗ. Ытти ҫулсенче 5-6 кӑна пулнӑ. Кӑҫал ялта ҫур 
ҫулта 6 ача ҫуралнӑ. Пурӗ ялта 700 ҫын пурӑнать. Шкул 
коллективӗ облаҫри пултарулӑх конкурсӗсене яланах 
хутшӑнать, кӑҫал чӑваш чӗлхи кабинечӗсен конкурсӗнче
3-мӗш вырӑн йышӑннӑ. Чӗмпӗрчӑваш шкулӗнчен вӗренсе 
тухнӑ ентешӗсен стенчӗ пур, музейра ӗлӗкхи япаласем 
чылай. Ҫӗнӗ вӗренӳҫулӗнче вара шкулта чӑваш чӗлхине 
предмет шайӗнче вӗрентесшӗн! Ку мухтава тивӗҫ.

«Канаш» хаҫат редакцийӗ ҫак ӗҫре пулӑшас тесе 
упамсарсене Акатуй ячӗпе 50 яхӑн кӗнеке, «Чувашский 
край в памятных датах и фотографиях» альбом, тёрлё 
хаҫат-журнал парнелерӗ. Сӑмах май паян кунта пирён 
хаҫата 15 ҫынна яхӑн ҫырӑнса илет. Вырӑнти пуҫлӑхсем 
пире вёсен шутне тата ӳстерме шантарчӗҫ.

Кунта ҫаплах нумай ҫул килӗштерсе пурӑнакан



ҫемьесене, нумай ача ҫуратса ӳстернисене, тӑрӑшса 
ӗҫлекенсене сцена ҫине чӗнсе илсе чысларӗҫ, парне 
пачӗҫ.

Уяв программи вӗҫленсен те артистсем сцена ҫинчен 
час анмарӗҫ-ха, купӑсҫӑсен тататакмакҫӑсен ӑмӑртӑвӗ 
вӑрах пычӗ, ял тӑрӑх нумайччен кӗвӗ-ҫемӗ юхрӗ. Кӑмӑл 
тӑвакансен сцена ҫине хӑпарса пултарулӑхне кӑтартма 
май пулчӗ.

Ялта тӗрлӗ наци ҫыннисем пурӑннине шута илсе уява 
О.Н.Янкова тата М.В.Попова вӗрентӳҫӗсем вырӑсла- 
чӑвашла ертсе пычӗҫ.

Ҫӗнӗ Малӑкла районӗ.

«Канаш», 2015 ҫ., 23 №.



Яковлев, Иванов ячӗллӗ 
библиотекӑсем пулӗҫ-ши?

Пирӗн облаҫра халь библиотекӑсене паллӑ ҫынсен, 
ҫыравҫӑсен ячӗсене парас тапхӑр пырать. Питӗ лайӑх 
пуҫаруку. Пушкин,Аксаков, Грибоедовячӗсенеасаилчӗҫ, 
нумаях пул масть ҫӗре кӗнӗ Чӗмпӗр поэчӗн Благовӑн ятне 
те пачӗҫ Ульяновскри 15-мӗш библиотекӑна.

Чӑвашсен вара хӑйсен ҫинчен шутламалла. Облаҫра 
миҫе чӑваш ялӗ! Унта библиотекӑсем пур вӗт. Ҫавсене 
паллӑ чӑваш ҫыравҫисен тата поэчӗсен ятне парасси 
пирки шутламалла мар-и?

Кӑҫал чӑваш халӑхӗ «Нарспи» поэма авторӗн 
Константин Ивановӑн ҫулталӑкне паллӑ тӑвать. Паллӑ 
поэтӑмӑр ҫуралнӑранпа 125 ҫул ҫитрӗ. Пӗр-пӗр 
библиотекӑна чӑваш л итературине никӗслекен ҫын ятне 
парсан питӗ лайӑх пулассӑн туйӑнать. Иванов 10 ҫул 
Чӗмпӗрте пурӑннӑ, хӑйӗн чи пӗлтерӗшлӗ хайлавӗсене 
ҫакӑнтах ҫырнӑ.

Ман шутпа, Ивановпа та чарӑнмалла мар пирӗн. 
Вырӑнти вӗрентӳҫӗсем , библиотекарьсем , ытти 
хастарсем ялсенчи библиотекӑсене паллӑ чӑваш 
ҫыравҫисен ятне парас енӗпе пуҫарусем тумалла, 
пӗр-пӗринпеканашламалла,ялтӑрӑхнекайсапуҫлӑхсене 
хӑйсен шухӑшне каламалла.

Тӗрӗссипе, хамӑр облаҫра эпӗ И.Я.Яковлев ячёллё 
библиотека пуррине те пӗлместӗп-ха. Тен, вӑл пур та 
пуль, анчах пӗлместпӗр. Ҫак ӗҫе вырӑнтан тапратасчӗ. 
Пирӗн тивӗҫлӗ ҫын нумай.

«Канаш», 2015 ҫ., 26 №.



Ачаранах ӗҫпе пиҫӗхсе ӳсрӗмӗр

В.С.Шарайкин ӗмӗрне тӑван ялӗнче -  Кивӗ Улхашра 
пурӑнса ирттерет. Кӑҫал вӑл мартӑн 28-мӗшӗнче 75 ҫул 
тултарнӑ. Унран 3 ҫул та пилӗк уйӑхне салтакра пулнӑ. 
Таврӑнсан вара Виталий Серафимович вырӑнти колхозра 
трактористра тата шоферта 37 ҫул вӑй хунӑ.

АчапӗрретултарсанахАслӑвӑрҫӑпуҫланать.ашшӗне 
-  ялти ӑста кӑҫатӑҫа Серафим Федоровича (1911 ҫулхи) 
фронта илсе каяҫҫӗ. Темиҫе уйӑх кӑна иртет -  яла вӑл 
хыпарсӑр ҫухалнӑ хут килет. Вӑхӑчӗ ҫапла хӑрушӑ пулнӑ 
ун чух. Амӑшӗ Екатерина Герасимовна (1913 ҫулхи) икӗ 
ачапаюлать: Петр-тӑваттӑра, Виталий-ҫулталӑкҫурра 
та ҫитмен...

-Анне пире тӑрантарастесе колхозранкилмен, мӗнле 
ӗҫ хушнӑ — ҫавна тунӑ. Эпӗ те 10 ҫулта аслисемпе



пӗрле колхоз пахчинче аппаланма тытӑнтӑм. Унта 
ҫырла, купӑста, хӑяр, помидор ӳстеретчӗҫ. Ҫавсене 
ҫумлаттӑмӑр, шӑвараттӑмӑр. Тата икӗ ҫултан вара 
«профессие» улӑштартӑм -  колхоз сыснисене кӗтме 
тытӑнтӑм. Алӑра -  вӑрӑм пушӑ, куҫ умӗнче -  ешӗл 
улӑх-ҫырма тата сысна кӗтӗвӗ. 1952 ҫулта айлӑмра 
ларакан сысна витине шыв кӗрсе кайрӗ -  вите варрипе 
шарласа юхать! Нумай йӗкехӳре ҫав шывпа юхса кайрӗ. 
Темиҫе сыснана та илсе кайнӑччӗ вӑйлӑ юхӑм, ҫапах та 
вёсем кайран таврӑнчӗҫ,- аса илет ачалӑхне Виталий 
Серафимович.

Ун хыҫҫӑн арҫын ачан ӗне тата пӑру кӗтӗвӗсене кӗтме 
тивет. Ҫулӗ тулсан вара ӑна салтака илсе каяҫҫӗ.

Ҫархӗсметне Баскунчак кӳлли патӗнче ирттерет. Ӗҫе 
ачаран хӑнӑхнӑ, тӳрӗ кӑмӑллӑ чӑваш каччине кладовщик 
вырӑнне шанса параҫҫӗ. Виҫӗ ҫултан ун хӗсмет вӑхӑчӗ 
тухать, анчах хӑй вырӑнне ҫын тупайманнипе тата пилӗк 
уйӑх тытӑнса тӑма тивет унта. Килне вара 1962 ҫулхи 
декабрь уйӑхӗнче таврӑнать. Ӗнерхи салтак ҫар тумне 
хывса пӑрахнӑ-пӑрахман Аслӑ Нагаткина тракториста 
вӗренме каять, ун хыҫҫӑн ялти «Труд» колхозра 
гусеницӑллӑ ДТ-54 трактор ҫине ларать.

Петя тетӗш ӗ ку вӑхӑтра авланнӑ пулнӑ ӗнтӗ, 
шӑллӗ салтакран таврӑнсан тӑван килӗнчен ҫемйипе 
уйрӑлса тухать. 1966 ҫулта Виталий Серафимович та 
ҫемьеллӗ пулать, ялти чиперккене -  Мария Николаевна 
Эльмукована (1941 ҫулхи) качча илет.

Вёсем ҫур ӗмӗре яхӑн килӗштерсе пурӑнаҫҫӗ ёнтё. 
Тӑватӑ хёр те пёр ывӑл ҫуратса ӳстернӗ, ҫын ҫине 
кӑларнӑ. Пурте ачаллах ӗҫе хӑнӑхнӑскерсем пурнӑҫра 
хӑйсен вырӑнне тупнӑ, ҫӗршыва усӑллӑ ҫынсем пулса 
тӑнӑ. Людмила (хальхи хушамачӗ- Яргункина, 1967ҫулхи) 
ялта воспитательте тӑрӑшать, Светлана Ванюшкина



(1969) тата Лариса Сулагаева (1978) -  штукатур-маляр 
профессине алла илнё, хулара стройкӑра тӑрӑшаҫҫӗ. 
Николай (1972) Аслӑ Нагаткинта пурӑнать, услам ӗҫӗпе 
аппаланать. Екатерина Мисся (1985) суту-илӳ ӗҫне 
сулӑннӑ, хулара пурӑнать, товаровед. Вёсем ашшё- 
амӑшнесавӑнтарматӑхӑрмӑнукҫуратсапанӑ,пӗркӗҫӗн 
мӑнукӗ те пур ёнтё. Мария Николаевна вара колхоз 
йӗтемӗ ҫинче нумай ҫул ӗҫлесе пенсие тухнӑ, вӑрлӑх 
наркӑмӑшланӑ ҫӗрте -  сывлӑхшӑн сиенлӗ вырӑнта -  
тӑрӑшнӑ.

-12 ҫул тракторпа ӗҫлерӗм, урапаллӑ «Беларуҫпа» 
таҫта та ҫитеттӗмӗр: Ульяновска та, Ҫинкӗл районӗнчи 
Силикатнӑя та, Димитровграда та... Автомашинӑсем 
ӑҫта кайнӑ -  эпир те унта ҫитнӗ. Хӑйӑр, цемент тата 
ытти строительство материалӗсем турттарнӑ. 1975 ҫулта 
Украинӑри Николаев облаҫне икӗ уйӑха улӑм тюк тума 
кайрӑмӑр, кайран тюксене Чӑнлӑ поселокне пуйӑспа 
илсе килчӗҫ. Эпир вёсене унтан яла турттартӑмӑр. Тете 
шоферччӗ, ҫавӑнпа манӑн та машинапа ҫӳрес килетчӗ. 
Ҫак ӗмӗтпе водителе вӗренсе тухрӑм. Малтан ГАЗ-51 
автомашина пачӗҫ, каярах ГАЗ-53 ҫине лартӑм. 1982 
ҫулта Краснодар крайне каллех улӑм тюк тума ячӗҫ, 
унта пӗр уйӑх пултӑмӑр. Белоруссири Гомель хулинчен 
ял хуҫалӑхтехн и кинете турттарнӑ. Каярах ултӑҫулЗИЛ 
машинапа (автокран) ҫӳрерӗм. Тивӗҫлӗ канӑва 2000 
ҫулта кайрӑм,- каласа парать кил хуҫи.

Тӑрӑшуллӑ та хастар ӗҫӗшӗн ӑна патшалӑх «Хисеп 
палли»(Знакпочета)орденпарсачысланӑ.«Коммунизмла 
ӗҫ ударникӗ» кӑкӑр палли те темиҫе унӑн.

Пурнӑҫӗнче Виталий Серафимовичӑн виҫӗ пӳртлартма 
тивнӗ: 1956 ҫулта -  амӑшӗпе пӗрле, 1971 тата 1982 
ҫулсенче -  амӑшӗпе тата мӑшӑрӗпе пӗрле. Екатерина 
Г ерасимовна 90 ҫула кӑштӑ кӑна ҫитеймест, 2003 ҫулта



ҫӗре кӗрет.
Паян Мария Николаевнапа Виталий Серафимович 

иккӗшӗпурӑнаҫҫӗ, вёсен 40 сотӑйанкарти. Унта ҫӗрул ми, 
кишӗр, чӗкӗнтӗр акса илеҫҫӗ. Вӗсене пурнӑҫлама МТЗ- 
82 трактор, ун валли тележка, сажалка, копалка, косилка 
пур. Тата УАЗ-452 автомобильпе (кузовлӑ) ҫӳрет кил 
хуҫи. Кил хуҫалӑхӗнче вара ӗне, пӑру, сысна, чӑх-чӗп, 
хур-кӑвакал усраҫҫӗ. Пахчара -  теплица, унта 200 тём 
помидорӳсет. Кирлӗвӑхӑтракӳршӗ-аршинетепулӑшма 
хирӗҫ мар вёсем.

-Пире хамӑра ун чухлё кирлё мар ёнтё, ачасене 
ҫӑмӑлтарахпултӑртесетӑрӑшатпӑр.вӗсенепулӑшасшӑн. 
Сывлӑх пур чухне ӗҫлес килет-ха, эпир ахаль ларма 
хӑнӑхман. Хамӑр та пӗчӗккӗллех ӗҫпе пиҫӗхсе ӳсрӗмӗр. 
Ачасем ӗҫҫынни пулсаӳснӗшӗнсавӑнатпӑр, эпир вёсене 
пӗчӗкренӗҫехӑнӑхтарнӑ,ҫаплаӑспаматӑрӑшнӑ,-теҫҫӗ 
Шарайкинсем.

Чӑнлӑ районӗ.

Ҫул хӗрринчи хӗрессем

Ку темӑна хускатма та ҫӑмӑл мар -  пурпӗрех хамӑн 
шухӑша калас килет. Эпир пурте автотрассӑпа ҫӳретпӗр: 
кам хӑйӗн машинипе, кам автобуспа.

Ҫулайккинепӑхӑр-ха-хӑшчухнемасартӑрӑхпынӑнах 
туйӑнать: икӗ енӗпе те палӑксем, хӗрессем, асӑну 
плитисем вырнаҫнӑ. Автоаварире вилнисене асӑнса 
лартнӑ-ха вӗсене, ӑнланатпӑр. Анчах та вилнӗ ҫынсене 
масар ҫине илсе кайса пытарнӑ вӗт ӗнтӗ, ӳчӗсем унта 
канлӗхтупнӑ, вёсен вилтӑпри пур, унҫинехӗрес(Христос 
тӗнне ӗненекенсем) е ҫурла уйӑх палли (ислам тӗнне 
ӗненекенсем) те туса лартнӑ, ятне ҫырнӑ, сӑнӳкерчӗкне 
вырнаҫтарнӑ.Ҫывӑхҫыннисемунтапырсаӑнаасӑнаҫҫӗ, 
кӗлӗ вулаҫҫӗ... Чунӗ тухнӑ, чыслӑ пытарнӑ ҫынна тата 
мӗн кирлӗ?

Ыйтусем сиксе тухаҫҫӗ: пӗр ҫыннах ҫул ҫинче, хирте 
тататепӗрпалӑкмалартмалла-ха.матавралӑха илемсӗ- 
рлетмелле-ха? Икӗ вырӑнта палӑк лартнипе вилнӗ ҫын 
чӗрӗлсе тӑрать-шим? Пирӗн ҫӗршывра машинапа 
ҫапӑнса вилни пысӑк паттӑрлӑх шутланать-шим вара? 
Апла ытти сӑлтавсене пула вилнисене хирте мӗншӗн 
палӑк лартмаҫҫӗ?

Вилӗм саманчӗ ҫитсен ҫын таҫта та йӑванса кайма 
пултарать: пӳртре те, картишӗнче те, пахчара та, урам 
варринче те, хирте те, ӗҫ пӳлӗмӗнче те... Вара кашни 
вырӑна палӑк лартмалла-и? Сӑмахран, ҫын шкул е клуб 
умӗнче йӑванса кайса вилнӗ пулсан мӗн тумалла? Унта 
та палӑк кирлӗ пулать-и?

Миҫе ют ҫӗршывра пулнӑ эп -  кун пеккине курман, 
Раҫҫейре вара ку пулӑм анлӑ сарӑлнӑ. Пирӗн ҫӗршывра 
пӗр ҫулталӑкра ҫул ҫинче автоаварисенче вӑтамран 30 
пин ҫын вилет. Кашнине ҫул хӗрринче палӑк лартсан 
пирӗн автотрассӑсем мӗне ҫаврӑнаҫҫӗ? Ку пулӑма кам 
йӗркелесе тӑрать-ши?

Ман шутпа, ку ыйту пирки общ ествӑн, влаҫӑн, 
депутатсен шутласа пӑхма вӑхӑт ҫитнӗ.



Тӑрӑшулӑх ят-сума ӳстерет

Пӗчӗк Володя Остроумов ашшӗпе пӗрле выльӑх-чӗ- 
рлӗх сыватма ҫӳренӗ чухнехтухтӑр пул ма шутланӑ. Ашшӗ 
Петр Алексеевич «Гигант» колхозратӗп зоотехник пулнӑ, 
амӑшӗ Раиса Николаевна -  ялти фельдшер. Вёсен ӗҫне 
курса ӳссе Владимир медицина енне ачаранахтуртӑннӑ. 
Ҫавӑнпа 1967 ҫулта Пӳркелӗнче вӑтам шкул пӗтернӗ 
хыҫҫӑн вӑл докуменчӗсене Хусан медицина институтне 
кайса парать, унта вӗренме кӗрет.

Унта та вӑл тӳрех хастарлӑхпа палӑрнӑ. Пӗрремӗш 
курсран пуҫласа мӗн вӗренсе тухиччен факультетри 
проф ком председателӗ пулнӑ.1970 ҫулта вӑрҫӑ 
ветеранӗсен госпитальне фельдшера ӗҫе кӗрет, каҫхи 
дежурствӑна ҫӳрет. Ҫапла вара кӑнтӑрла медицинӑна 
кӗнеке тӑрӑх вӗренет, ҫӗрле хӑйӗн пӗлӗвне чирлисене 
пӑхса практикӑра ҫирӗплетет.



-  Лекцисем вӗҫленсен 17 сехетре госпитальте 
пулмалла. Каҫхи дежурствӑран тухатӑн та -  института 
лекцисене васкатӑн. Уйӑха 80 тенкӗ укҫа паратчӗҫ 
госпитальте, -  аса илет вӑл ку вӑхӑта.

1971 ҫулта, тӑваттӑмӗш курсра чухне, вӗсене -  аван 
вӗренекен пилӗк студента -  Волгорад облаҫне яваплӑ 
задание яраҫҫӗ. Ялсенче холера чирӗ пулкаланине 
асӑрханипеҫынсенейӑлтахтӗрӗслеметӳрӗкилет вёсен. 
Виҫӗуйӑхрамӗнчухлӗялаҫитсемиҫеҫыннатӗрӗслемен- 
шиҫакхӑрушӑчиретупастесе?Ҫакӑншӑнчӑвашкаччине 
ДОСААФТӗп комитечӗнХисеп паллинепарсачыслаҫҫӗ, 
ӑна ҫирӗплетекен хут ҫине виҫӗ хутчен Совет Союзӗн 
Геройӗ А.И.Покрышкин алӑ пуснӑ.

1972 ҫулта Остроумов студента чир-чӗр шырама Ҫыр 
Чалли (Набережные Челны) хулине ӑсатаҫҫӗ.

-  Ку хулана тума кӑна тытӑннӑччӗ ун чухне. Халӑх 
тӗрлӗ ҫӗртен пуҫтарӑннӑ. Паллах, ҫынсем хӑйсем 
пурӑннӑ ҫӗртен темле чирте илсе кил ме, ыттисене ертме 
пултараҫҫӗ. Ун пек ан пултӑр тесе эпир вёсене пурне те 
тӗрӗслеттӗмӗр, вар-хырӑм чирӗсен вучахне шыраттӑмӑр. 
Ултӑуйӑхвакунта пурӑнтӑмӑр. Питӗ нумайччӗунтавакун 
-  ҫавӑнпа ӑна поселок тетчӗҫ, -  аса илет ку ҫулсене 
Владимир Петрович.

Кунта пулнӑшӑн вара ӑна ВЛКСМ Тёп комитечён 
«Молодой гвардеец» паллине параҫҫӗ.

Практикӑра пухнӑ материалсене пӗрлештерсе, 
тишкерсе вӑл пысӑк статьясем те ҫырнӑ, институтри 
наукӑпа практика конференцийӗсенче тухса калаҫса 
хӑйӗн ӗҫӗпе паллаштарнӑ. Менингитчирӗҫинчен ҫырнӑ 
ӗҫсем те пур унӑн.

Ҫапах та наука ҫулӗпе кайма шутламасть вӑл, ҫынна 
чӗртесси интереслӗрех ӗҫ тесе 1973 ҫулта диплом 
илсен Тутарстанри Ҫӗпрел районӗнчи тӗп пульницана 
эпидемиологи тухтӑрӗ пулса килет (сӑмах май вӑл



Пӳркелӗнчен тухнӑ пӗрремӗш тухтӑр). Часах чӑваш 
каччин пултарулӑхне кура тӗп тухтӑрӑн ҫумӗ пулма 
шанаҫҫӗ. Социализмла ӑмӑрту ҫӗнтерӳҫи те пулать 
вӑл. 1974-1985 ҫулсенче районти медицина ӗҫченӗсен 
профсоюз комитетне ертсе пынӑ. Тӑрӑшуллӑ ҫамрӑка 
район пуҫлӑхӗсем те асӑрхаҫҫӗ, халӑх та лайӑх пӗлет. 
Ҫавӑнпа ӑна шанса икӗ хут район канашӗн депутатне 
суйлаҫҫӗ. 1983 ҫулта «Тутарстан Республикин сывлӑх 
сыхлавӗн отличникӗ» хисеплӗ ят ил ме те тивӗҫлӗ пулать. 
Ҫакӑнтах Владимир Петрович авланса ҫемье ҫавӑрать, 
пурнӑҫриюлташӗпулмаУльяновскмедицинаучилищине 
пӗтернӗ, пульницараопераци медсестринчетӑрӑшакан 
чиперккене -  Татьяна Петровна Сидорована (вӑл Кивӗ 
Йӗлмел ялӗнчен) суйласа илет.

Вӗсем 16 ҫул Кивӗ Ҫӗпрелӗнче пурӑннӑ хыҫҫӑн 
Аслӑ Нагаткина куҫма шутлаҫҫӗ. Ҫемье пуҫӗ малтан 
Хусанти врачсен пӗлӗвне ӳстерекен институтра ҫур ҫул 
вӗренет, унтан Чӑнлӑ районӗн тёп пульницине клиника 
тата диагностика лаборатории пуҫлӑхнеӗҫе вырнаҫать. 
Мӑшӑрӗ валли те вырӑн тупӑнать кунти пульницара, 
инфекци уйрӑмӗн медсестринче вӑй хума пуҫлать. Ку 
1987 ҫулта пулса иртет.

В.П.Остроумов ҫӗнӗ вырӑнта та тӳрех ят-сум ҫӗнсе 
илет. Ялан ҫын хушшинче, ялан ҫынсене пулӑшмалла -  
ӳркенсе тӑраканни мар вӑл. «Ҫук», «пултараймастӑп», 
«вӑхӑт ҫук» темест. Мӗнпе май пур -  ҫавӑнпа пулӑшать 
ҫынна. Ҫакӑ ҫӗкленӗ те ӗнтӗ ун ятне. Тӑрӑшулӑхне, 
ырӑ кӑмӑлне пула аслӑ категориллӗ врач Владимир 
Остроумов пурнӑҫра чылай ҫитӗнӳтунӑ. Вӑл 1988-1998 
ҫулсенче каллех районти медицина ӗҫченӗсен профсоюз 
комитетне ертсе пырать, ҫав вӑхӑтрах ӑна облаҫри 
профсоюз комитечӗн президиумне суйлаҫҫӗ. 1997-2007 
ҫулсенче районти ХӗрлӗХӗрес комитечӗнпредседателӗ 
пулать. 2005 ҫулта ӑна «Чӑнлӑ районӗн Хисеплӗ ҫынни»



ят панӑ. 2010 ҫулта Раҫҫей Федерации сывлӑх сыхлавӗн 
министерствин Хисеп грамотине тивӗҫет. Ҫаплах вӑл 
«Хисеплӗ донор» ят та илнӗ -  чирлисем валли нумай юн 
панӑ. Раҫҫей Федерации тата Ульяновск облаҫӗн ӗҫ 
ветеранӗн стажӗ -  42 ҫул! Сӑмах май Татьяна Петровнан 
ӗҫ стажӗ те ҫавӑн евӗрлех -  40 ҫул. Иккӗшӗн пӗрле 82 
ҫул пулать! Ҫак ҫулсене Остроумовсем йӑлтах сӑваплӑ 
та пархатарлӑ ӗҫе -  ҫынсене сыватассине панӑ. Ун пек 
ҫемье нумаях мар пуль пирӗн хушӑра.

Унсӑр пуҫне Владимир Петрович ыркӑмӑллӑхтенине 
те манса каймасть. Тӑван ялӗнче Пӳркелӗнче (Тутарстан, 
Пӑва районӗ) чиркӳтума шутласан вӑл тӳрехпысӑксумма 
укҫа кӑларса панӑ, ҫаплах Аслӑ Нагаткинта часавай 
хӑпартма та пулӑшнӑ. Темиҫе ҫул каялла «Канаш» хаҫат 
редакцине укҫа парса пулӑшнӑшӑн эпир ӑна паян та 
тав тӑватпӑр. Пирӗн хаҫата вӑл тахҫанах ҫырӑнса илет 
ӗнтӗ. Час-часах шӑнкӑравласа хӑйӗн кӑмӑлне кайнӑ 
материалсем ҫинчен калаҫать, ырӑ сӗнӳсем парать. 
«Чӑваш вӑл чӑвашла тухакан хаҫата мӗнле ҫырӑнса 
илмелле мар ӗнтӗ! -  тӗлӗнет вӑл.

Августӑн 13-мӗшӗнче В. П .Остроумов 65 ҫул тултарать. 
Паян та хӑй ӗҫӗнче-ха вӑл, вӑр-вар ҫӳрет, яланхи пекех 
ҫынсемшӗн тӑрӑшать.

-  60 ҫул тултарсан пенсие каятӑп та пахчара 
аппаланатӑп, канатӑп тенӗччӗ. Пуҫлӑхсем ыйтнипе 
кӑштах ӗҫлем-ха терӗм. Пилӗк ҫул иртсе кайрӗ -  халӗ 
те ярасшӑн мар-ха мана, -  шӳтлерех калать вӑл.

Паян Остроумовсен чи пысӑксавӑнӑҫӗ -  Саша ывӑлӗпе 
(вӑл строитель) унӑн Алевтина мӑшӑрӗ (полици ӗҫченӗ, 
аслӑ лейтенант) тата вёсен виҫӗ ҫул ҫурӑри Александра 
ятлӑхӗрӗ. ВӗсемКивӗҪӗпрелӗнчепурӑнаҫҫӗ.час-часах 
хӑнана килсе ҫӳреҫҫӗ. Эпир ҫемье пуҫӗпе калаҫса ларнӑ 
вӑхӑтра Остроумовсен килне кӗтмен ҫӗртен шӑпахСаша 
килсе кӗчӗ, ашшӗпе амӑшне ыталаса илчӗ.



Туслӑхӑн тата нацийӗн чикки ҫук!

Августӑн 19-мӗшӗнчеЧӑвашРеспубликинчиШӑмӑршӑ 
ялӗнче пысӑкуяв иртрӗ, ун ячӗ -  «Туссен хушшинче». Ӑна 
урӑхларах «Ульяновск облаҫӗн культура кунӗ -  Чӑваш 
Республ икинче» теме пулать. Уява пуҫараканӗ -  область 
кӗпӗрнаттӑрӗ тата правительство пуҫлӑхӗ Сергей 
Морозов.

Уяв ирттерме кӳршӗ регионаС. Морозов ертсе пыракан 
пысӑк делегаци тухса кайрё: ун шутёнче Саккунсем 
кӑларакан Пуху председателё Анатолий Бакаев, 
кӗпӗрнаттӑрӑн наци ыйтӑвӗсемпе ӗҫлекен советникӗ, 
УОЧНКА пуҫлӑхӗ Владимир Сваев, м инистрсем , 
д епутатсем , услам ҫӑсем , культура ӗҫӗнче вӑй 
хуракансем, спортсменсем...

Чикӗре -  Виҫпӳрт-Шӑмӑршӑ ялӗхӗрринче -  хӑнасене



Чӑваш Республикин Пуҫлӑхӗн тивӗҫӗсене вӑхӑтлӑха 
туса пыракан Михаил Игнатьев кӗтсе илчӗ, унпа пӗрлех
-  ЧР Патшалӑх Канашӗн председателӗ Юрий Попов, 
правительство ҫыннисем, депутатсем, усламҫӑсем 
тата ыттисем. Тухьяллӑ хӗрсем хаклӑ хӑнасене ҫӑкӑр- 
тӑвар тата чӑваш сӑрине тутанса пӑхма сӗнчӗҫ. 
Артистсем чӑваш юррине шӑрантарчӗҫ. М.Игнатьев 
Чӗмпӗр хӑнисене кӗтсе илме питӗ хавассине пӗлтерчӗ,
С. Морозов вараЧӑвашРеспубликипе Ульяновск облаҫӗн 
халӑхӗсен туслӑхӗ тахҫанах пынине, вӑл регионсене 
аталанма пулӑшнине палӑртрӗ.

Уяв малалла Ш ӑм ӑ рш ӑ ри  район Культура  
ҫуртӗнче тӑсӑлчӗ, унта «Ч уваш ско-С им бирское 
э к о н о м и ч е с к о е  и п о л и к у л ь т у р н о е  п р о 
странство: итоги и перспективы» ятпа ҫавра сётел 
иртрӗ. Чӑваш Республикин Пуҫлӑхӗн тивӗҫӗсене 
вӑхӑтлӑха туса пыракан Михаил Игнатьев туслӑхӑн 
нацийё те, чикки те ҫуккине палӑртрӗ, кун пек уявсем 
регионсен хушшинчи ҫыхӑнусене ҫирӗплетме, пӗр-пӗ- 
рин культурине пуянлатма, пӗрлехи ӗҫсене пуҫарма 
пулӑшнине пёлтерчё, вёсен пӗлтерӗшӗ пысӑк пулни 
пирки каларӗ.

«2011 ҫулта Ульяновскра Раҫҫейчӑвашӗсен Акатуйне 
ирттернӗхыҫҫӑнпирӗнҫыхӑнусемтатахтаҫирӗпленчӗҫ. 
Икӗ регион хушшинчи туслӑх вара 1868 ҫултанпах пырать
-  халӑха ҫутта кӑларакан Иван Яковлевич Яковлев 
Чӗмпӗр чӑваш шкулне уҫнӑранпах. Ульяновск облаҫӗ 
нумаях пулмасть питӗ йывӑр вӑхӑтсем тӳссе ирттерчӗ, 
анчах манӑн туе Сергей Морозов ҫак региона тӗрӗс 
ертсе пынипе халь йывӑрлӑхсем хыҫала юлчӗҫ ӗнтӗ. 
Эпир Раҫҫей Президенчё ирттернӗ наци рейтингне 
пӗрле хутшӑнтӑмӑр, Владимир Путин пире ҫӗршыври 
чи лайӑх 10 регион шутне кӗртрӗ. Чӑваш Республики



9-мӗш вырӑнта, Ульяновск облаҫӗ -  5-мӗшӗнче. Апла 
пулсан пирӗнсиреҫитметататӑрӑшмалла-ха. Малашне 
пирӗн ҫыхӑнусем сарӑлса, ҫывӑхланса кӑна пырӗҫ тесе 
шутлатӑп», -  терӗ Михаил Васильевич.

Ульяновск область кӗпӗрнаттӑрӗ тата правительство 
пуҫлӑхӗСергей Морозов вара: «Туссенхушшинче» проект 
икё регион чиккинчен каҫса ытти республикӑсемпе 
облаҫсене те ҫиттӗр, вёсене пӗрлештертӗр. Ҫакӑн пек 
тӗлпулусенче пӗрлехи ӗҫсене сӳтсе явма, пёр-пёрин 
опычӗпе паллашма, ҫӗнӗ тӗллевсене палӑртма май пур. 
Ҫакӑ халӑх пурнӑҫӗн шайне ӳстерме пулӑштӑр. Пире 
Раҫҫей Президенчё Владимир Путин лартнӑ задачӑсем 
пӗрлештереҫҫӗ. Вӗсене пирӗн пӗрле пурнӑҫламалла»,- 
терӗ.

Кӗпӗрнаттӑр Раҫҫей тава тивӗҫлӗ культура ӗҫченне, 
Ульяновск облаҫӗн Хисеплӗ ҫыннине Валентина 
Таравата менелникпе саламласа парнетата чечекҫыххи 
парнелерӗ. Ӑна ҫаплах М.Игнатьев та саламларӗ.

Калаҫӑва ЧР Патшалӑх Канашӗн председателӗ 
Юрий Попов, ЧР министрсен кабинечӗн пуҫлӑхӗ Иван 
Моторин, Ульяновск облаҫӗнчи Саккунсем кӑларакан 
Пуху председателӗ Анатолий Бакаев, Ульяновскоблаҫӗн 
физкультурӑпаспортминистрӗСергей Кузьмин, наукӑпа 
вӗренӳминистрӗЕкатеринаУба, искусствотата культура 
министрӗТатьянаИвшина.ялпавӑрманхуҫалӑхӗсентата 
ҫутҫанталӑкпуянлӑхӗсен министрӗ Александр Чепухин, 
Чӑваш наци конгресӗн президенчё Николай Угаслов, 
ҫаплахЧӑваш Республики правительствин министрӗсем, 
паллӑ усламҫӑсем, ӑсчахсем тӑсрӗҫ. Вӗсем «Туссен 
хушшинче» проект халӑхсене, муниципалитетсене 
ҫывӑхлатни, туризма, услама, экономика ҫыхӑнӑвӗсене 
аталантарни пирки каларӗҫ.

УОЧНКА пуҫлӑхӗ Владимир Сваев облаҫри наци



ыйтӑвӗсене мӗнлерех татса пани пирки калаҫрӗ. «Унӑн 
кӑтартӑвӗ -1 20  ытла наци тата халӑх пурӑнакан регионта 
ҫынсем туслӑ пулса пӗр тӗллевпе ӗҫлени, наци ыйтӑвӗ 
енчен тавл ашу-хи рӗҫӳ ҫукки. Ҫакӑ кӗпӗрнаттӑр тата унӑн 
команди наци ыйтӑвӗсене пысӑк тимлӗх уйӑрнинчен 
килет»,- терӗ вӑл.

Владимир Ильич тахҫанахтатса парайман ыйту ҫинче 
те чарӑнса тӑчӗ, ку ыйтупа темиҫе хут документсем 
хатӗрлесе панине, анчах усси пулманнине пӗлтерчӗ. 
Вӑл Ульяновск облаҫӗнче ӗҫлесе пурӑнакан Раҫҫей тава 
тивӗҫлӗ культура ӗҫченӗ, 60 яхӑн кӗнеке авторӗ, 70 ҫула 
яхӑн литературӑра тӑрӑшакан Анатолий Юмана Чӑваш 
халӑх поэчӗ ятне памалли ҫинчен каларӗ. Облаҫра ун 
пек ят илнӗ ҫын халиччен ҫук-ха, ҫакӑн пексумлӑ ят пани 
поэзи шурсухалӗшӗн те, облаҫри литераторсемшӗн те 
пысӑк хавхалану пулӗччӗ. Облаҫшӑн та ку паллӑ пулӑм 
пулмалла. Икӗ регион пуҫлӑхӗ ку сӑмахсене тимлӗн 
итлесе ларчӗҫ. Тен, кун хыҫҫӑн ӗҫ вырӑнтан тапранӗ.

Ҫавра сӗтел вӗҫленес умён М .И гнатьев тата
С.Морозов регионсен правительствисен хушшинчи 
2016-2017 ҫулсенчи мероприятисене пурнӑҫа кёртес 
пирки тунӑ килӗшӳ ҫине алӑ пусрӗҫ. Ӑна пурте алӑ ҫупса 
йышӑнчӗҫ.

Урама тухсан М.Игнатьев тата С.Морозов «Ҫынсене 
юрӑхсӑр ҫуртсенчен куҫарасси» республика программи 
тӑрӑх 24 хваттерлӗ ҫурта хута янӑ ҫӗре хутшӑнчӗҫ, 
ҫынсене ҫӗнӗ хваттерсен уҫҫисене пачӗҫ. Сӑмах май, 
пирӗн облаҫра та ку ыйтупа ҫине тӑрса ӗҫлеҫҫӗ, кӑҫал 
кӑна ҫак программа тӑрӑх пин ҫемье ҫӗнӗ хваттерлӗ 
пулӗ.

Ҫаплах регион пуҫлӑхӗсемШӑмӑршӑраватӑҫынсене 
тата инвалидсене пӑхакан 30 вырӑнлӑ социаллӑ центр 
уҫнӑ ҫӗре хутшӑнчӗҫ.



Унтан пурте Шӑмӑршӑ ипподромне куҫрӗҫ. Кунта 
республика шайӗнчи пысӑк уяв иртрё. Акатуйри 
пекех, кашни район хӑйӗн кил-ҫуртне йӗркеленӗ, алӑ 
ӗҫӗсене кӑтартма хунӑ. Артистсем вара тӗрлӗ чӗлхепе 
хӑйсен юррисене шӑрантараҫҫӗ, вёсен сасси инҫе- 
тех каять. Регионсен пуҫлӑхӗсем тата ытти хӑнасем 
ретпе пырса пур ҫӗре те ҫитсе курчӗҫ. Вӗсене хӑ- 
шӗсем сӑрапа сӑйларӗҫ, теприсем  пуҫлӑхсемпе 
ташласа пӑхас камӑлӗ пуррине пытармарӗҫ. Михаил 
Игнатьев артистсемпе юнашар тӑрса, алла-аллӑн 
тытӑнса чӑваш кӗвви-ҫеммипе ташша ҫаптарчӗ.

Кайран сцена ҫинче тата ун умӗнче профессионал 
артистсем тататӗрлӗвырӑнтан килнӗ пултарулӑхушкӑнӗ- 
сем пысӑк концерт кӑтартрӗҫ. Унта пирӗн облаҫри 
«Волга»(Ульяновск),Чӑвашкассинчи,КивӗУлхашри,Аслӑ 
Нагаткинти«Шанӑҫ»ушкӑнсемтата ыттисем хутшӑнчӗҫ. 
Кунта халӑх питӗ нумай пуҫтарӑннӑччӗ, вӗсене йӗпхӳ 
пӗрӗхсе тӑни те хӑратмарӗ.

Хӑнасем лашасене чуптарнине, чӑваш кӗрешӗвӗн 
ӑмӑртӑвӗ иртни-не курма пултарчӗҫ. С.Морозовпа 
М.Игнатьев ҫӗнтерӳҫӗсене кубоксем, парнесем пачӗҫ. 
Мускавран килнӗ хӑна -  Раҫҫей спорт министрӗн ҫумӗ, 
фехтовани енӗпе Олимп чемпионӗ Павел Колобков 
Чӑваш Республикипе Ульяновск облаҫӗнче спорт 
ыйтӑвӗсене пысӑк тимлӗх уйӑрнӑшӑн пуҫлӑхсене 
сцена ҫинчен тав сӑмахӗ каларӗ.

«Канаш», 2015 ҫ., 33 №.



И.Я.Яковлева сӑваплӑ ҫынсен 
ретне кӗртмелле

2008 ҫулта Шупашкарта И.Я. Яковлев ятне сӑваплӑ 
ҫынсен ретне тӑратас пирки сӑмаххускатнӑ. Пархатарлӑ 
ӗҫе Шупашкар митрополийӗ пуҫарнӑ, ку енӗпе Мускаври 
ҫынсем те вӑй хураҫҫӗ. Ҫак ӗҫ мӗнле шайра-ши? Кун 
пирки эпир Ульяновскри Ҫветтуй Сывлӑш Апостолсем 
ҫине аннӑ ячӗллӗ чиркӗвӗн (ӑна халӑхра Чӑваш чиркӗвӗ 
теҫҫӗ) настоятелӗпе Владимир аттепе (Владимир 
Валерьевич Маняков) калаҫрӑмӑр.

-Владимир атте, эсир кунта ӗҫлеме килсен хӑвӑр 
чунӑрта мӗнле Яковлева уҫрӑр?

- Маларах эпӗ И.Я. Яковлев чӑваш алфавитне туса 
хатӗрленине, халӑха ҫутта кӑларнине пӗлеттӗм. Кунта 
вара тарӑнрах пӗлме пуҫларӑм, Иван Яковлевич Турра 
чунтан ӗненекен ҫын пулнине ӑнлантӑм. Турӑ пирӗн 
халӑх валли Яковлевахӑех ярса панӑ пуль. Куунӑн чӑваш 
халӑхӗ валли ҫырсахӑварнӑХалалӗнчетеуйрӑм палӑрса 
тӑрать.

Акӑ мӗн ҫырать вӑл унта: «Турра ӗненсе пурӑнасси 
калама ҫук пысӑк япала -  пуринчен ытла эсир ҫавна 
хытӑ тытса тӑрӑр. Ӗненӳ этемӗн ӑсне, кӑмӑлне 
ҫунатлӑлантарса ҫӑмӑллатать, чун пурнӑҫне канӑҫлӑх 
парать, лӑплантарать; инкек-синкек, хуйхӑ-мӗн курнӑ 
вӑхӑтра чуна хӑват парать; ӗҫсем ӑнсателейлӗ пурӑннӑ 
чух ӗненӳ чуна тасатать, ӑна ҫутатса тӑрать. Турра ӗненсе 
пурӑнсан пурнӑҫ хытти этемшӗн хӑрушӑ мар; Ӑна ӗненсе 
тӑмасан ҫӗр ҫинчи пирӗн пурнӑҫ сивӗ пулать, тӗттӗм 
пулать. Тӗнчене пултарнӑ ҫӳлти Турра ӗненсе тӑрӑр. 
Ырӑ ӗҫете, усал ӗҫетечӑн Аслӑтӳрӗлӗхтатӗ, -Т урӑсуд  
тӑвӗ, -  вӑл суд тӳрӗ, вӑл суд питӗ хӑрушӑ».

Ҫакна эпӗ тӗлӗнмелле тӗрӗс те ӑслӑ сӑмахсем тесе 
шутлатӑп. Ҫакӑн хыҫҫӑн И.Я.Яковлева питӗ хисеплеме



тытӑнтӑм, вӑл маншӑн тӗслӗх пулсатӑчӗ. Мӗншӗнтесен 
вӑл хӑйӗн пурнӑҫне чӑваш халӑхӗн ырлӑхӗ, пуласлӑхӗ 
валл и панӑ. Тӗрӗссипе, килте ун хӑйӗн ачисене воспитани 
пама та вӑхӑчӗ сахал пул нӑ, вӗсене унӑн мӑшӑрӗ -  вырӑс 
хӗрарӑм ӗ Е катерина А л е к с е е в н а -ӑ с п а н ӑ , пӑхса 
ӳ с те р н ӗ . Иван Яковлевич вара пӗтӗм вӑй-хӑватне, 
чун-чӗрине чӑваш шкулне тытса тӑнӑ ҫӗре янӑ, ӑна 
влаҫрисем хупасран питӗ шикленнӗ. Ҫавӑнпа та кунӗн- 
ҫӗрӗн вӑл шкул ачисемпе аппаланнӑ. Тен, ҫавӑнпа та 
хӑйӗн ачисем чӑвашла калаҫман.

- И.Я. Яковлева Раҫҫейре кампа танлаштарма 
пулать, унӑн ӗҫӗсем камӑнни евӗрлӗрех?

-Ун пек ҫын тӗнчипе те сахал! Чылай халӑха ҫутта 
кӑларнӑҫынҫакӗҫпехсӑваплисеншутнекӗметивӗҫлине 
пӗлтерет. Ун пеккисем 10 ҫынран ытла мар. Ҫитменнине, 
вӑл чӑвашсене Христос патне илсе пынӑ, сапаланса, 
ыттисемпе пӗрлешсе, ҫӗтсе каясран хӑтарса хӑварнӑ. 
Библие чӑвашла куҫарни мӗне тӑрать тата! Ӑна пула 
паян хамӑр чӗлхепе кӗлӗсем вулама пултаратпӑр. Хӑй 
чӗлхипе кӗлӗ вулама пултаракан халӑхсем, тӗрӗссипе, 
нумаяхмар. Сӑмахран, марисен, мордвасенҫук. Яковлев 
тӑрӑшнине пула пирӗн чӗлхе паян хут ҫинче пур, хут 
ҫинче пуррисем вара -  культурӑллӑ чӗлхесем! Вӗсем 
ҫухалмаҫҫӗ!

Яковлев пек ҫынсем нумаях мар. Кирилпа Мефодий 
вырӑс ҫырулӑхне йӗркеленӗ -  вӗсем сӑваплӑ ҫынсен 
хуш ш инче. Тата пирӗн Яковлева -  И ннокентий 
И ркутскийпе, Николай Я понскийпе танлаш тарма 
пулать.

-Яковлев хӑйне Чӗмпӗр чӑваш шкулӗн ҫӗрӗнче 
пытарма каласа хӑварнӑ теҫҫӗ.

-Ҫ апла, вӑл хӑй валли чиркӳ  ҫум ӗнче ш ӑтӑк 
чавса хӑварнӑ тенине те илтнӗччӗ эпӗ. Анчах пирӗн 
Патриархӑмӑр кун-ҫулӗ начар вӗҫленнӗ. Ӑна революци



хыҫҫӑн Чӗмпӗр чӑваш шкулӗнчен хӑваласа кӑлараҫҫӗ, 
хӑй йӗркеленӗ ӗҫӗнчен хӑтараҫҫӗ. Мӗншӗн тесен 
вӑл революци майлӑ пулман, хӑйӗн шкулне хупасран 
сыхланнӑ. Ачисем вара ӑна 1922 ҫулта хӑйсем патне 
Мускава илсе каяҫҫӗ. Тен, ун пек туман пулсан ӑна 
тӗрмене хупма е персе пӑрахма та пултарнӑ. Вӑхӑчӗ 
пӑлхануллӑ, шанчӑксӑр пулнӑ вӗт -  тем те сиксе тухма 
пултарнӑ! Ун чухне никаматашеллемен! Чиркӳҫыннисене 
персе пӑрахнӑ тӗслӗхсем сахал-им?

-Халӑхӑмӑра ҫутта кӑларакан ҫынна сӑваплисен 
шутне кӗртес тесен кашни ҫыннӑн мӗн тумалла?

- Иван Яковлевичӑн пӗтӗм пурнӑҫӗ -  сӑваплӑ ҫынсен 
шутне кӗртме юрӑхлисен тӗслӗхӗ. Ҫапах вӑл вилнӗ 
хыҫҫӑнхи тӗлӗнтермӗшсем те кирлӗ ун пек тума. 
Ку ыйтӑва Мускаври Патриархире ҫеҫ татса пама 
пултараҫҫӗ. Пирӗн вара вёсем валли ырӑ тӗслӗхсем, 
тӗлӗнтермӗшсем пулнине хут ҫине ҫырса чиркӗве е 
Ульяновск епархине памалла. Сӑмахран, ҫын йывӑр 
чирпе чирленӗ. Пульницаран ҫакна ҫирӗплетекен хут 
кирлӗ. Ҫакҫын чиркӳре е Яковлевӑн Мускаври Ваганьково 
масарӗнчи вилтӑпри ҫинче унран пулӑшу ыйтса кӗлӗсем 
вулать, ун хыҫҫӑн чӗрӗлет. Ҫакӑ тӗлӗнтермӗш пулать 
те ӗнтӗ. Урӑхла каласан медицина пулӑшайман чухне 
И.Я.Яковлевӑнвӑй-хӑвачӗпесывалнӑ тӗслӗхсемкирлӗ. 
Ун пеккисем темиҫе пулмалла. Ҫапла вара ку ӗҫе кашни 
ҫын хутшӑнма пултарать. Ман шутпа, Яковлев сӑваплӑ 
ҫынсен ретне тӑмативӗҫлӗ ҫын, ку ӗҫе пирӗн хастартарах 
хутшӑнмалла.

Юлашкинчен ҫакна каласшӑн. И.Я.Яковлевӑн чӑваш 
халӑхне панӑ Халалне вуласах тӑрӑр, хамӑра Христос 
патне илсе пынӑҫыншӑн кӗлӗтӑвӑр, унран пулӑшу ыйтӑр. 
Вӑл каласа хӑварнӑ пек -  Турра ӗненсе пурӑнӑр, чиркӗ 
ве ҫӳрӗр!



Хаҫат ҫырӑн та -  ырра вӗрен

Пирӗн хаҫата вуламан хӑш-пӗр чӑвашсен вӑхӑт-вӑхӑт 
хӑйсен «хастарлӑхне» кӑтартса халӑх ҫинче «Канаша» 
хурлас йӑли пур. Вӗсем ку статьяна вулӗҫ-и, вуламӗҫ-и -  
ҫапахта ентешсем умнехамӑрӑн шухӑшсене кӑпарасшӑн. 
Тен, вӗсене кам-тӑр каласа парӗ кун пирки.

2014 ҫулхи январьуйӑхӗнчен пуҫласа «Канаш» хаҫатӑн 
8полоситетӗрлӗтӗспетухать,халӗӑнаҫыннакӑтартмата 
намӑс мар. Пӗлтӗрхи 2-мӗш ҫурҫуллӑхра 12страницӑпа 
та тухса тӑтӑмӑр, ҫапах та укҫа-тенкӗ сӑлтавне пула 
каллех малтанхи вариант патне таврӑнтӑмӑр. Пирӗн 
журналистсем тӑтӑшах ялсене тухса ҫӳреҫҫӗ, халӑхӑн 
кулленхи пурнӑҫне ҫырса кӑтартма тӑрӑш аҫҫӗ. 
Ялсенче пурӑнакан обществӑлла корреспондентсене 
те пире пысӑк пулӑшу панӑшӑн пысӑк тав сӑмахӗ 
калас килет. Вӗсем хаҫата туллирех те пуянрах тума 
пулӑшаҫҫӗ. Хамӑра пулӑшакансене ҫывӑх вӑхӑтра пӗрле 
пуҫтарса ҫавра сӗтел ирттересшӗн -  хаҫата мӗнлерех 
аванлатмалла тата тиражне ӳстермелле? Сӑмах май, 
пӗлтӗрхипетанлаштарсан январьте тираж 122 процент 
ытла ӳснӗ. Февраль уйӑхӗнче вара тата 60 ҫын хушӑнчӗ. 
Вёсене хавхалантарас шутпа кашни ҫурҫуллӑхра пӗрре 
лотерея вӑййине ирттеретпӗр, вулакансем хушшинче 
парнесем вылянтаратпӑр.

Интернетра«Канаш»хаҫатӑнсайчӗте nyp-kanach.su. 
Унта хаҫатра пичетленнӗ материалсене вулама пулать. 
Эпир Чӗмпӗр чӑвашӗсен ҫитӗнӗвӗсене, паллӑ пулӑмӗ- 
сене хамӑр хаҫат сайчӗсӗр пуҫне ҫаплах Чӑваш халӑх 
сайтне, Мускав чӑвашӗсен «Мосентеш» ятлӑ сайтне 
лартатпӑр. Вӗсене Ҫӗр чӑмӑрӗн хӑш кӗтесӗнче те вулама 
пулать.

Пирӗн журналистсем тӗрлӗ конкурса хутшӑнаҫҫӗ.



Елена Мустаева 2014 ҫулта пӗтӗм тӗнчери тӗрӗк 
культурин организацийӗ йӗркеленӗ Кашкӑр Махмучӗ 
ячёллё конкурсахутшӑнсачӑвашҫыравҫисемхушшинче
2-мӗш вырӑн йышӑнчӗ. Елена Алексеева пӗлтӗр 
Шупашкарта «Шан мана, Ҫӗр» ятлӑ Интернет-конкурсра 
ҫакӑнпекехҫитӗнӳтурӗ. НинаЕграшкинавара журналист 
та, художник та, ҫав вӑхӑтрах «Палнай» ансамбльте те 
юрлать. Ку ушкӑн тӗрлӗ уявсене тухса ҫӳресе ҫынсене 
илемлӗ ташӑ-юрӑпа савӑнтарать, «Канаш» хаҫат кунӗ- 
сене, ҫыравҫӑсен пултарулӑх каҫӗсене илем кӳрет.

Хаҫат ҫумӗнче 1997 ҫултанпа чӑваш ҫыравҫисен 
«Шевле» литпӗрлеш ӗвӗ ӗҫлет, унта халӗ 10-12 
ҫын ҫӳрет. Эпир вӑхӑт-вӑхӑт редакцире е 17-мӗш 
библиотекӑра пуҫтарӑнса ларусем ирттеретпӗр, ҫӗнӗ 
кӗнекесене, хайлавсенетишкеретпӗр. Пирӗн ҫитӗнӳсем 
те ҫук мар. Облаҫри чӑваш ҫыравҫисен вӗрентекенӗ, 
литература шурсухалӗ Анатолий Юман пӗтӗмӗшле 57 
кӗнеке кӑларнӑ ӗнтӗ. Валентина Тарават вара -  26. 
Ҫакӑн пек тухӑҫлӑ ӗҫлекен ҫыравҫӑсене тӗслӗхе хурса 
малалла ӑнтӑлатпӑр эпир. Анатолий Ырьят кӗнекисене 
те вулакансем ырласа йышӑнаҫҫӗ, Серте Мишшин те 
темиҫе кӗнеки халӑххушшинчетахҫанахсарӑлнӑ. Вӗсене 
пӑхса кӗҫӗнтерех ӑрурисем те ҫине тӑрса ӗҫлеҫҫӗ. 
Юлашки вӑхӑтра кӑна «Канаш» журналисчӗсем -  Елена 
Мустаева, Елена Алексеева, Валентина Ефимова хӑйсен 
кӗнекисене пичетлесе кӑларчӗҫ. Манӑн та пёлтёр икё 
кӗнеке тухрӗ. Хаҫат журналисчӗсем ҫаплах Дмитрий 
Кузьмина икё томлӑэнциклопеди кӑларнӑҫӗртетепысӑк 
пулӑшу пачӗҫ.

Эпир редакцире 20 ҫул ӗнтӗ чӑваш авторӗсен 
кӗнекисене кӑларас ӗҫе илсе пыратпӑр. Кунта яваплӑ 
секретарӗн — Валентина Ефимован тӳпи пысӑк. Пурӗ 
«Канаш» хаҫат пулӑшнипе Чӗмпӗр чӑваш ҫыравҫисен



90 ытла кӗнеки пичетленсе кун ҫути курнӑ. 2013 ҫул 
пуҫламӑшӗнче «Атӑл юрри» журналӑн 2-мӗш номерне 
те редакцире пичете обществӑлла майпа хатӗрлесе 
кӑлартӑмӑр.

Ялсенче журналистсем, ҫыравҫӑсем вулакансемпе 
тӗлпулусемирттересситейӑланакӗнӗ. Анатолий Юманпа 
Анатолий Ырьят Ҫӗпрел районӗнчи Ҫӗнӗ Йӗлмелӗнчи 
ачасемпе тӗл пулчӗҫ. Василий Журавлевӑн пултарулӑх 
каҫне «Палнай» артисчӗсемпе пӗрле Ҫӗпрел районӗ- 
нчи Алешкин-Саплӑкра, Анатолий Юман каҫне Ҫинкӗл 
районӗнчи Ялавӑрта, Анатолий Ырьят каҫне Пӑва 
районӗнчи Элшелӗнче ирттертӗмӗр. Эпир Валентина 
Тараватпа иксӗмӗр пӗлтӗрхи декабрь уйӑхӗнче Ҫӗпрел 
районӗнчи Ҫӗнӗ Йӗлмел, Упи, Ҫӗнӗ Упи ялӗсенчи шкул 
ачисемпетӗл пултӑмӑр, литература ҫинчен калаҫрӑмӑр, 
ачасене хамӑрӑн тата ытти авторсен кӗнекисене 
парнелерӗмӗр.

Ҫав вӑхӑтрах хамӑрӑн йывӑрлӑхсем, чун ыратӑвӗ 
ҫинчен те каласа хӑварас килет. Ҫыравҫӑсен шучӗ чакса 
пыни пӑшӑрхантарать пире. Иртнӗ ҫул кӑна пирӗнпе 
тачӑ ӗҫлекен ҫыравҫӑсем -  Василий Журавлев, Михаил 
Аляпкин, Алексей Ашкеров,МарияСелендеевапурнӑҫран 
уйрӑлса кайрӗҫ. Маларах вара Валентина Деменкова, 
Анатолий Чебанов вилчӗҫ. Питӗ тухӑҫлӑ ӗҫлетчӗҫ 
вӗсем, «Канаша» тӑтӑшах хайлавсем ҫыратчӗҫ, кӗнеке 
ҫине кӗнеке кӑларатчӗҫ, вулакансене савӑнтаратчӗҫ. 
Ҫаплах хаҫатӑн ҫывӑх тусӗсем -  Анна Никонорова тата 
Лаврентий Данилов Ульяновскран куҫса кайса тӑван 
ялӗнчетӗпленчӗҫ. Ҫакӑн хыҫҫӑн, паллах, Чӗмпӗр чӑваш 
ҫыравҫисенречӗчылайсайралчӗ. Вёсен вырӑннекилекен 
ҫамрӑкжурналистсене, ҫыравҫӑсене вара паян ниҫтата 
асӑрхамастпӑр. Кунта шкулсен витӗмлӗхне курасчӗ, эпир 
вӗсем чӑваш чӗлхине юратакан, статьясемпе илемлӗ



хайлавсем ҫырма пултаракан ҫамрӑксене шыраса 
тупасӗҫрехастартарахӗҫленине курасшӑн. Куенӗпе 
Чӳрекел ачисене (вӗрентекенӗ Л .Ф .Ярославская) 
палӑртса хӑварас килет, вӗсем «Канашра» тӑтӑшах 
пичетленеҫҫӗ. Вӗсенчен ыттисем ырӑ тӗслӗх илесчӗ. 
Чӑваш ялӗнче ҫуралса ӳсекен чӑваш ачисем, шкулта 
чӑвашчӗлхинепредметшайӗнчевӗренекенсем.нивушлӗ 
чӑвашла ҫырма пӗлмеҫҫӗ-ши вара? Ӗненес килмест! 
Вӗсем тӗрлӗ олимпиадӑсене хутшӑнаҫҫӗ-ҫке. Ман 
шутпа, ку ӗҫре учительсем ырӑ тӗслӗх кӑтартмалла, 
пирӗн хаҫатпа ҫыхӑну тытма пуҫламалла. Вара вӗсем 
хыҫҫӑн ачисем те туртӑнӗҫ ку енне. Облаҫра чӑваш 
чӗлхине ачасем предмет шайӗнче 16 шкулта вӗренеҫҫӗ 
вӗт! Ҫакӑнта шырамалла пирӗн ыранхи журналистсене, 
ҫыравҫӑсене.

Кутемӑнатӑссаҫакна каламалла: пӗлтӗр Литература 
ҫулӗ пулчӗ, анчах обществӑна ҫыравҫӑсем чӑннипех 
кирлине туймарӑмӑр эпир. Эпир кӗнекесене пушӑ 
вӑхӑтра ҫырса ытларах чухне хамӑр укҫапа кӑларатпӑр, 
пултарулӑх каҫӗсене хамӑр пуҫарулӑхпа, хамӑр укҫапа 
ирттеретпӗр. Ачасемпетӗл пул ма ыйтса шкулсене чӗннӗ 
тӗслӗхсем вара ҫулталӑк хушшинче Чӳрекел ялӗсӗр 
пуҫне пӗрре те курмарӑмӑр. Пёр шкул та, пёр директор 
та, пёр РОНО та ачасемпе тӗлпулу ирттерер-ха, пирӗн 
пата килӗр-ха тесе чӗнмерӗ пире. Кун пек тӗлпулусем 
ҫыравҫӑсене мар, ытларах ҫамрӑк ӑрӑва кирлине 
манса каймалла мар пирӗн. Эпир ку енӗпе ырӑ тӗслӗх 
пӗлетпӗр. Чӑваш Енре хӑш-пӗр депутатсем, пуҫлӑхсем 
ҫыравҫӑсенехӑйсенмашинипепӗр-пӗршкула ачасемпе 
тӗлпулу ирттерме лартса каяҫҫӗ, ҫийӗнчен тата укҫа тӳ- 
леҫҫӗтенинеилтрӗмӗр. Эпирукҫаыйтмастпӑр, ҫапах та 
ачасемпе тӗл пул ма пулӑшакан ырӑ ҫынсем тупӑнсан тав 
сӑмахӗ каланӑ пулӑттӑмӑр.



Йывӑрлӑхсем ҫук мар пирӗн. Пӗлтӗр, сӑмахран, 
редакци штатне чакарчӗҫ, 6 ҫынран 5 ҫын юлчӗ. Ҫапах 
та ӗҫлескӑмӑл пысӑк, куллен малаллаӑнтӑлатпӑр. Эпир 
тӑрӑшнине тӑван халӑх ӑнланни, ҫынсем ҫулран-ҫул 
«Канаш» хаҫата ҫырӑнса илни, вулакансен шучӗ ӳсни, 
пирӗн авторсен кӗнекисене вуласа ырӑ сӑмахсем 
калани варатемле наградӑран тахаклӑ. Ҫаксем пире 
ҫӗнӗ ҫитӗнӳсем тума хавхалантараҫҫӗ.

Чӑваш халӑхне ҫутта кӑларакан И.Я.Яковлев: «Хаҫат 
урлӑ ырра вӗрент»,- тенӗ. Эпир ҫакна астуса тӑрса 
тӑван халӑх ӑс-тӑнӗнче кунран-кун ырӑлӑх вӑррине акма 
тӑрӑшатпӑр.

«Канаш», 2016 ҫ ., 7 №.



Ҫӗпӗртен хӑтӑлса юлнӑскер

Покровски ялӗнче пурӑнакан П.П.Рафикова (хӗр 
хушамачӗ -  Маркова) кӑҫал августӑн 17-мӗшӗнче 93 
ҫул тултармалла. Пурнӑҫра унӑн йӳҫҫине тутанса пӑхма 
чылай лекнӗ: ашшӗ хуҫалӑхне тустарнине те курнӑ, тӑм 
пӳртре те пурӑннӑ, окоп чавма та ҫӳренӗ, Чӗмпӗре те 
ҫуран килсе кайнӑ.

-Эпӗ Ҫӗпрел районӗнчи Ҫӗнӗ Йӗлмелӗнче ҫуралнӑ. 
Ултӑ пӗртӑванран -  пӗртен-пӗрхӗр. Аттепе аннен -  Павел 
Маркович тата Мария Петровна -  пёр пӳлӗмлӗ ҫуртне 
1932 ҫулта тустарса Пухтелне илсе кайрӗҫ. Сӑлтавӗ -  
аттен аптиркка пурччё, унта вӑл лаша вӑйӗпе ҫавӑрттарса 
хуратул, вир кӗрпи тӑватчӗ. Ҫавӑнпа пире пуян тесе 
тӑван кил-ҫуртран кӑларса ячӗҫ. Ҫӗпӗре ӑсатма тесе 
килумнелашаилсекилчӗҫ,япаласенетиерӗҫ.Эпирилсе



каясса кӗтсе ларатпӑр. Ҫак вӑхӑтра Миттюк (Дмитрий) 
тете лав ҫинчен ялт! сиксе анчӗ те пахчана кӗрсе кайрӗ, 
анкартисем урлӑ чупса таҫта тарса ҫухалчӗ. Ачана 
хӑйне кӑна пӗччен хӑварма юрамасть тесе пуҫлӑхсем 
пирӗн ҫемьене ялтан ямарӗҫ. Ҫапла тетен хӑюлӑхӗ 
пире Ҫӗпӗртен хӑтарчӗ. Эпир вара пӗр пӗчӗк тӑм пӳрте 
пурӑнма куҫрӑмӑр,- аса илет Пелагея Павловна.

Ҫитмен пурнӑҫ темӗн те тутарать. Пӑлюк та ачаллах 
хиреҫумлама, кӗлтеҫыхма, ясмӑкҫулмаҫӳренӗ. Каярах 
тӑпачӑпа горчица та ҫапнӑ, хире кӗреҫепе юр тытма та 
кайнӑ. Ҫав вӑхӑтрах Ҫӗпрел районӗнчи Мучелей ялне 
(20ҫухрӑм ытла) кил-ҫуртаӑшӑтмавутта кайнӑ, пӗр-икӗ 
пукан ҫуна ҫине хурса туртса килнӗ. Пӗррехинче ҫапла 
кашта илме кайсан Шланка ялӗ патӗнче Миттюка власть 
ҫыннисем тытса юлнӑ.

Вӑрҫӑ вӑхӑтӗнче Пӑлюк акка вара ялти 10-12 хӗрпе 
пӗрле Пӑва районӗнчи Рунка ял ҫывӑхне окоп чавма та 
кайнӑ.

1947 ҫулта хӗр ял йӗкӗтне Иван Рафикова (1928 
ҫулхи) качча каять. Иван Петрович шавах колхоз ӗҫӗнче 
тӑрӑшнӑ, ялан ҫын ҫинче пулнӑ: ферма заведующийӗ, 
бригадир... Ҫемьере вӗсем сакӑр ача ҫуратса ӳстернӗ: 
Зоя, Людмила, Валентина, Николай, Василий, Иван, 
Петр, Мария. Ачисем тӗрлӗ ҫӗре кайса тёпленнё. Шел, 
ҫемье пуҫӗ -  Иван Петрович 1983 ҫултах ҫӗре кӗнӗ. Ун 
чухне вӑл 55 ҫулта кӑна пулнӑ-ха.

Пелагея Павловна 13 ҫултах тетӗшӗпе -  Дмитрий 
Павловичпа (лав ҫинчен сиксе анса тараканни!) колхоз 
вӗллисене пӑхма пулӑшнӑ, утарта вӑй хунӑ, асли унта 
Николай Кадиров пулнӑ. Кайран ялта садикра ӗҫленӗ, 
чӗкӗнтӗр ҫумланӑ, кӑларнӑ...

ЧӗмпӗреурапатуртсапылсутматаҫӳренӗПӑлюкакка. 
Укҫа шутла пӗлнӗ -  4 класс вӗреннӗ.



-Яра куна тачка (урапа) туртса утаттӑмӑр, ун 
ҫинче ҫӳпҫере 1 центнер пыл, питӗ ывӑнаттӑмӑр. 
Ҫитменнине, колхоз учетчикӗ утса ывӑнтӑм тесе урапа 
ҫине хӑпарса ларатчӗ. Пӗррехинче Вӗрен ялне канма 
чарӑнтӑмӑр, ҫӑпатанатипме кӑмакана хутӑм. Унта вӗри 
пулнӑ иккен — ҫӑпата ҫунса кайрӗ. Темиҫе ҫултан вара 
Чӗмпӗре лашапа ҫӳрекен пултӑмӑр,- каласа парать 
Пӑлюк акка.

Пелагея Павловна 2002 ҫултанпа Ульяновск облаҫӗ- 
нчи хӗрӗ -  Валентина — патӗнче пурӑнать. Малтан 
Чӑнлӑ районӗнчи Карабаевкӑра пурӑннӑ, 2009 ҫулта 
вара Покровскине куҫнӑ. Валентина ПетровнаУнеркина 
Карабаевкӑра 21 ҫул ял тӑрӑхӗнче (ун чухне -  сельсовет) 
тӗп бухгалтерта вӑй хунӑ, халӗ тивӗҫлӗ канура, 
Покровскинче чиркӳ ӗҫӗсене хутшӑнать. Вӑл 46 ҫултах 
мӑшӑрсӑртӑрса юлнӑ, Аркадий йывӑрчирепула48ҫултах 
вилнӗ. Вёсен ывӑлпа хӗр пур.

Пӑлюкакка -1  -мӗш ушкӑн инваличӗ, ӑна шалкӑм ҫапнӑ 
пулнӑ. Анчах ҫине тӑрса сыватнипе вӑл паян чиперех 
ҫӳрет, ӗлӗкхисене аса илсе каласа парать, шӳтлет. 
Паян унӑн 8 ача, 20 мӑнук тата 31 кӗҫӗн мӑнук! Вёсен 
нумайӑшӗн тата упӑшкисемпе арӑмӗсем пур. Пурте 
харӑс пӗр ҫӗре пуҫтарӑнсан пысӑк пӳрте те вырнаҫса 
пӗтеймӗн. Анчахку йывӑрлӑхмар, савӑнӑҫ кӑна! Вӗсем 
Пӑлюк аккан пӗтӗм пуянлӑхӗ!

Чӑнлӑ районӗ.

«Канаш», 2016 ҫ., 15 №.



«Симӗс пушарпа» кӗреш еҫҫӗ

Ҫурхиакавӗҫленнӗ-вӗҫленменеххресченӗнтепӗрхӗрӳ 
тапхӑр тытӑнчӗ -  «симӗс пушарпа» кӗрешмелле.Тулли 
мар яваплӑхлӑ «Алгашинское» обществӑн пуҫлӑхӗ 
В.З.Ледюков калчасене ӳссе аталанма чӑрмантаракан 
ҫумкурӑк пирки ҫапла калать.

-Питӗ яваплӑ вӑхӑтхал ь, 1 -2 кун кая юлсан татыр-пула 
ҫӑлсахӑвараймастӑн, вӑлҫумкурӑкӑшне путать. Вӑлҫӗр 
сӗткеннехӑйҫинетуртсаилет.акнӑтырратиппехӑварать, 
хӑртать.Ҫумкурӑкҫинчесиенлӗхурт-кӑпшанкӑаталанать 
те пуластухӑҫа ҫисе ярать. Унтан пӗтӗм хирти калчасене 
кӑкламалли кӑна юлать, ку вара татах -  тӑкаксем. Ҫапла 
варатухӑҫ илес вырӑнне шар курма пулать. Ҫавӑнпа хал ь 
канма та вӑхӑт ҫук, юлашки пилӗк талӑкра ҫывӑрман 
тесен те юрать ӗнтӗ. Кӑштӑ кабинӑра выртса каннипех 
ҫырлахматӳрӗ килет. Ахальтен каламаҫҫӗ вӗт ҫурхи кун 
ҫулталӑк тӑрантарать тесе. Вӑхӑтлӑха чӑтмалла пулать 
ку йывӑрлӑха. Ҫумкурӑка гербицидпа сапса пӗтерсен 
сывласа ярӑпӑр-ха. Паян валли 40 гектар кӑна юлнӑ ӗнтӗ.



Ырантан хӑтӑлатпӑр ку ӗҫрен,- каласа парать Владимир 
Зиновьевич.

Хуҫалӑхӑн лаптӑкӗ -  1 пин те 500 гектар, унта 28 ҫын 
вӑй хурать. Кунта тӗпрен илсен тыр-пул ӳстереҫҫӗ, 
400 гектарне кӗрхи тырӑ йышӑнать. Ҫаплах 174 гектар 
хӗвелҫаврӑнӑш та акнӑ. Выльӑх-чӗрлӗх те ӗрчетеҫҫӗ, 
ҫав шутра 80 пуҫ сӑвакан ӗне, 50 сысна, 70 пӑру. Утар 
та пур, пыл туса илеҫҫӗ.

Владимир Зиновьевич мӗначаранахҫӗрӗҫнекӳлӗннӗ, 
АслӑНагаткинтаСПТУ-27пӗтернӗхыҫҫӑнмеханизаторта 
тӑрӑшнӑ. 1992 ҫулта 26 ҫулхи каччӑ ним шикленмесӗр 
хӑй ӗҫне хута ярать, фермер пулса тӑрать. Ӑнӑҫлӑ 
ӗҫлекен ҫӗр ӗҫченне 2003 ҫулта Кивӗ Улхаш ҫыннисем 
вырӑнти ялхуҫалӑха ертсе пыма суйлаҫҫӗ. Паянчченех 
ҫак вырӑнта вӑл.

-Хамӑр майпа ӗҫлесе пурӑнатпӑр ҫапла. Техника ытла 
ҫӗнни -  темиҫе миллион тенкӗ тӑраканни -  ҫук, киввине 
йёркеллё тытса тӑратпӑр. Ӑста алӑллӑ ҫынсем машина- 
тракторахӑйсемехюсаса-ҫӗнетсетӑраҫҫӗ. Паллах, ҫӗнӗ 
агрегатсем туянатпӑр ӗнтӗ, вӗсемсӗр май ҫук. Ытла 
хаклӑ техника туянни тупӑша та чакарать, эп ун вырӑнне 
ӗҫлекен ҫынсене укҫапарсахавхалантаратӑп. Ҫавӑнпа 
эпиркредитукҫитеилмен, парӑмсемҫук. Маларахҫӗре 
темле майпа та ҫавӑркаласа ӗҫлесе пӑхрӑмӑр ӗнтӗ, халӗ 
асаттесен мелӗ патнехтаврӑнтӑмӑр. Ҫӗре сухаламаллах, 
ҫавӑрса пӑрахмаллахтесе шутлатпӑр -  виҫӗ ҫулта пӗрре 
те пулин! Унсӑрӑн тухӑҫ памасть вӑл,- тӑсать пуҫлӑх 
калаҫӑва.

Хуҫалӑх тӳпи ялшӑн социаллӑ ыйтусене татса панӑ 
ҫӗртете пысӑк. Пӗлтӗр, сӑмахран, вӑтам шкулатӗпрен 
юсанӑвӑхӑтра сӑрламаллихатӗрсемтуянмаукҫа веҫех 
«Алгашинское» общество панӑ. Вӑрҫӑра вилнисене 
асӑнса кӑҫал Кивӗ Улхаш ялӗн варринче танк палӑкне



лартма та чылай укҫа уйӑрнӑ. Шкулта пушар сӳ- 
нтермелли хатӗр-хӗтӗре тытса тӑрассине, ӑна шывпа 
тивӗҫтерессине, ҫӳп-ҫапа илсе кайса тӑкассине те 
В.З.Ледюков хӑй ҫине илнё. Ку ыйтусемпе Владимир 
Зиновьевичӑн ял тӑрӑхӗн пуҫлӑхӗпе, хӑйӗн ывӑлӗпе -  
З.В.Ледюковпа тачӑ ҫыхӑнса ӗҫлеме тӳрӗ килет. Сӑмах 
май Зиновий Владимирович аслӑ шкул пӗтернӗ хыҫҫӑн 
облаҫри ялхуҫалӑх министерствинче ӗҫленӗ, анчах 27 
ҫулхи яш ял пурнӑҫӗ ҫывӑхрах пулнипе каялла таврӑннӑ. 
Владимир Зиновьевичӑнтепӗрывӑлӗ Алексей хӑй патӗ- 
нче тӑрӑшать -  бухгалтер.

-Я лта ӗҫлесе  пурӑнса ял ҫы ннисене  мӗнле 
пулӑшмастӑн ӗнтӗ! Хам ҫакӑнта ҫуралса ӳснӗ, шкулта 
пӗлӳ илнё. Мана та пулӑшнӑ вӗт вӑхӑтӗнче. Халӗ хамӑн 
пулӑшма вӑхӑт ҫитнӗ. Ӑҫта ҫуралнӑ -  ҫавӑнта кирлӗ 
пулнӑ теҫҫӗ халӑхра. Ку мана тӳрремӗнех пырса тивет. 
Тӑван ҫӗр ҫинче ҫӑкӑртуса илме пултарни, ывӑлсем хам 
ҫумра пурӑнса ялшӑн усӑллӑ пулни савӑнтарать,- терӗ 
Владимир Зиновьевич сывпуллашса.

Унтан вӑл тракторсем ҫумӗнче тем аппаланакан 
механизаторсем патнелле васкаса уттарчӗ. Хӗвел тӳ- 
перен хӗртсе пӑхма пӑрахнипе тата каҫхи сулхӑн ҫитсе 
пынипе усӑ курса агрегатсем хӑйсен хыҫӗнчен ҫӑратӗтӗм 
хӑварса хирелле васкарӗҫ.

Чӑнлӑ районӗ.

«Канаш», 2016 ҫ., 23 №.



Петр Каш еев сӑнӑ -  пӗтӗм халӑх 
умӗнче

Ульяновскри автозавод умӗнчен иртсе кайнӑ чухне 
пысӑкбаннер ҫакӑнсатӑнине курма май пур. Унта рабочи 
спецовкине тӑхӑннӑ арҫын сӑнӳкерчӗкӗ пур, айне вара 
«Петр Кашеев, токарь ремонтно-монтажного цеха ООО 
«УАЗ» тесе ҫырса хунӑ.

Петр Кашеев -  чӑваш, Чӑнлӑ районӗнчи Кивё Улхаш 
ялӗнче ҫурласа ӳснӗ. Автозаводра 1977 ҫултанпа 
ӗҫлет. Ҫак вӑхӑтра вӑл пысӑк шайлӑ специалиста тухнӑ. 
Темиҫе хушма специальность алла илнӗ. 2012 ҫулта 
«Автозаводӑн чи лайӑх рационализаторӗ» ята тивӗҫнӗ. 
Пурӗ ун 55 рационализаци сӗнӗвне производствӑра 
хута янӑ, ҫаплах 600 ытла кайдзен сӗнӗвӗпе усӑ курнӑ. 
2014 ҫулта Петр Иванович М.Лимасов ячёллё область 
преминетивӗҫнӗ. Ҫаплахӑна «Автозавод ветеранӗ»тата 
«Раҫҫей Федерации ӗҫ ветеранӗ» ятсене панӑ. Вӑхӑтӗ- 
нче П.Кашеев Ульяновск Хула Канашӗн депутачӗ те 
пул нӑ -1987-1992 ҫулсенче. Обществӑлл а ӗҫе те хастар 
хутшӑннӑ,комсоргтивӗҫӗсенете пурнӑҫланӑ. ВЛКСМ70 
ҫул тултарнӑ ятпа ӑна кӑкӑр палли парса чысланӑ.

Ҫав вӑхӑтрах Петр Иванович хӑйӗн савнӑ мӑшӑрӗ- 
пе Валентина Николаевнӑпа икӗ хӗр ҫуратса ҫын ҫине 
кӑларнӑ, вӗсене аслӑ пӗлӳ панӑ. Хӗрӗсем вара вӗсене 
икӗ ытарайми мӑнук парнеленӗ.

Паян П. Кашеев юсавпа монтаж цехӗнче токарьте вӑй 
хурать, ун пысӑк разряд -  6-мӗш. Миҫе рационализаци 
сӗнӗвӗ парса миҫе пин укҫа-тенкӗ перекетлемен-ши 
Петр Иванович! Анлӑ пӗлӳллӗ специалиста пӗтӗм завод 
пӗлет. Ахальтен мар ун сӑнӳкерчӗкне ҫын курӑнмалли 
вырӑна ҫакса хунӑ ӗнтӗ. Малашне вара ун ятне пӗтӗм 
хула тата область пӗлӗҫ. Ку пирӗн ҫӗршывра ӗҫ ҫыннине



хисеплеме, вырӑна хума тытӑннин паяли. Ҫак пулӑм 
савӑнтарать. Тӗрӗссипе, вӑл ялан ҫапла пулмалла-ха! 
Ҫӗршыв пуянлӑхне ӗҫ ҫынни тӑвать-ҫке! Ҫав вӑхӑтрах 
ку ҫамрӑксем валли ырӑ тӗслӗх, вӗсене ӗҫ ҫыннине 
хисеплеме вӗрентни.

Пирӗншӗн вара Петр Кашеев чӑваш ҫынни пулни 
паха. Ҫитменнине, вӑл «Канаш» хаҫатӑн штатра тӑман 
чи хастар корреспонденчӗсен пӗри! Юлашки вӑхӑтра вӑл 
хаҫат страницисенче сахал мар кулӑшла калав пичетлесе 
кӑларчӗ.«Канаш»хаҫатйӗркеленӗпултарулӑх конкурсӗ- 
нчи «Прозаик-2015»номинацире пӗрремӗшхутхутшӑнса
3-мӗш вырӑн йышӑнчӗ. Пултаруллӑ ҫын пур енчен те 
пултарӑллӑ тесе ахаль каламаҫҫӗ иккен.

«Канаш», 2016 ҫ., 27 №.



Малтан ӗҫлекен ҫын тупатпӑр, 
унтан техника туянатпӑр

Л еонид  Еленкин -  Чӑнлӑ районӗнчи ҫам рӑк 
фермерсенчен пӗри. Паян унӑн тӑван ялӗн -  Кунтикав -  
ҫывӑхӗнче 1 пин те 200 гектар ҫӗр. Унта ытларах пӗрчӗ- 
ллӗ культурӑсене туса илет вӑл.

Иртнӗ вырсарникун хуҫалӑхри механизаторсем 
базӑраччӗ: кӗрхи тӗш-тырра пуҫтарса кӗртнӗ хыҫҫӑн 
хиртен таврӑннӑччӗ, комбайнӗсене унтан-кунтан 
юсатчӗҫ, механизмӗсене сӗретчӗҫ.Хуҫалӑхпуҫлӑхӗхӗрӳ 
вӑхӑт пулсан та пирӗнпе калаҫма кӑмӑл турӗ.

-Маларах ку хуҫалӑх анне -  Раиса Николаевна -  
ҫинчеччӗ, 2004 ҫултанпа эпир унпа пӗрле ӗҫлерӗмӗр. 
2011 ҫулта вара хам ҫине куҫартӑм. Халӗ те анне мана 
кирлӗ пулсан пулӑшать-ха. Кӑҫалхи лару-тӑру ҫинчен



калас пулсан -  кӗрхи тулла пухса кӗртрӗмӗр ӗнтӗ. Тухӑҫ 
савӑнтарать -  гектартан вӑтамран 38 центнер. Тунтикун 
урпана тухатпӑр, вӑл 150 гектар. Ку культура та 30 
центнертан кая памасть пулё тесе шутлатӑп. Кёркунне 
валли сахӑр кӑшманӗ юлать -  155 гектар. Вёл та япёх 
мар ҫитӗнет, лайӑхтухӑҫ пулмалла. Хуҫалӑхӑн 35 гектар 
нумай ҫул ӳсекен курӑк та пур. Унпа сурёхсем ёрчетме 
усё куратпёр,- каласа парать Леонид Владимирович.

Сурӑхӗсеневӑлхӑйхуҫалӑхӗваллитытать,ӗҫлекенсене 
ҫитерме, столовӑйра апат хатӗрлеме усё курать. 
М еханизаторсене килё валли ӗҫ укҫи шучёпе те 
парать.

Леонид Владимирович Еленкин ячёллё хуҫалӑхра 
ҫулталӑкӗпех 7 ҫын вӑй хурать. Вӗсем хӗлле техникӑна 
юсаҫҫӗ, тыр-пул илме килекенсен машинисене тиесе 
яраҫҫӗ, базӑна йӗркере тытаҫҫӗ. Хӗрӳ ӗҫ вӑхӑтӗнче вара 
хуҫалӑх пуҫлӑхӗ тата 8-9 ҫынна ӗҫе илет. Вӑл каланӑ 
тӑрӑх, тата пёр механизатор пулсан аван, мӗншӗн тесен 
халӗ кашнине 2-Зтехника лекет. Сӑмахран, Иван Казаков 
КамАЗпа ӗҫлет. Александр Казаков ирхине бензовозпа 
мӗнпур техникӑна заправка тӑвать, кайран КамАЗ ҫине 
куҫать.Тракторпа ӗҫлеме те пултарать вёл. Алексей 
Куркин та ҫакӑн пекехтемиҫе ӗҫ пурнӑҫлать. Ялхуҫалӑх 
техникине аван пӗлекен, ӑна пӑхса-юсаса тӑракан ҫын 
та тем пек кирлӗ, ун пекки тупӑнсан пуҫлӑх ӑна паянах 
ӗҫе илме хатӗр.

Ҫак йывӑрлӑх пирки Леонид Владимирович ҫапла 
калать:

-Халӗ укҫа пулсан ытти ыйтусене татса пама пулать. 
Ҫӗр ҫинче ӗҫлеме кӑмӑл тӑвакан ҫын тупасси вара -  питӗ 
йывӑр. Унччен техника туянаттӑмӑрччӗ те унпаӗҫлекен 
ҫын шырама пуҫлаттӑмӑр. Халӗ ӗҫ-пуҫ урӑхланчӗ: 
малтан ҫыннине шыраса тупатпӑр, кайран ун валли



техника туянатпӑр. Мӗншӗн тесен хаклӑ техника туяннӑ 
хыҫҫӑн ӑна хута ямалла, вӑл пӗр вырӑнта ларнин усси 
ҫук. Сӑмахран, виҫӗ ҫул каяллах эпир К-700 трактора 
ултӑ миллион тенкӗлле туяннӑччӗ. «Полесье» комбайн 
та ҫавӑн евӗрлех тӑрать.

Л .В .Еленкин базӑри кантур ҫуртне те кӑтартрӗ, унта 
юсав ӗҫӗсем пӗтсе пыраҫҫӗ ӗнтӗ. Кунта пуҫлӑх пӳлӗмӗ 
те, столовӑй та пулать.

Халӗ Леонид Еленкин хуҫалӑхӗнче тӑватӑ комбайн 
(вӗсенчен иккӗш ӗ -  «Полесье»). Малашне тепӗр 
«Полесье»туянасшӑн, унпаӗҫлекеннинетупсахунӑӗнтӗ 
пуҫлӑх. Вӑл хулара пурӑнать, ҫапах та тырҫи вӑхӑтӗнче 
ҫак хуҫалӑхра комбайнпа ӗҫлеме килӗшнӗ. Сӑмах май 
ҫакна каламалла: комбайнер тырҫи тапхӑрӗнче -  3-4 
эрнере -  50 пин тенкӗрен пуҫласа 80 пине ҫити ӗҫлесе 
илме пултарать.

Тепӗр йывӑрлӑх -  пуҫтарса илнӗ тырра сутасси.
-Ҫӗр ӗҫченӗн ялан йывӑрлӑх: тырӑ ӑнсан та, ӑнмасан 

та. Тӗлӗнмелле: тырӑ пулмасан - укҫа ҫук, тырӑ пулсан -  
ун хакӗ ҫук. Т ырӑтуянакансем (перекуп щиктеҫҫӗ вӗсене) 
хӑйсем хушшинче калаҫса татӑлаҫҫӗ те хака антарса 
лартаҫҫӗ. Пирӗн ниҫта та кайма ҫук -  сутмаллах. Ҫӗр 
ӗҫченӗнмӗнпуртырринеусрамакӗлечӗсемтеҫитмеҫҫӗ, 
кредитив те вӑхӑтра тӳлемелле. Ҫавӑнпа сутмах тивет. 
Сӑмахран, пӗлтӗрхи тырӑ та пур-ха кӑштах манӑн. 
Хакланасса кӗтетпӗр. Халӗ, тырҫи вӑхӑтӗнче, хакӗ чакрӗ 
-  3-мӗш класлӑ тыррӑн пӗр килограмӗ 7 тенкӗ тӑрать. 
Уйӑх каялла кӑна 10 тенкӗ пулнӑ. Ҫавӑнпа ҫӗнӗ тырра 
кӗлете хуратпӑр-ха. Паллах, унта пурте кӗмест, ыттине 
Чӑнлӑэлеваторнетурттарсаупрамахумаллапулатьӗнтӗ. 
Хамӑрӑн икё КамАЗ пур, тата иккӗшне тара тытмалла 
пулать тырра унта турттарма. Пёлтёр перекупщиксем



хак паманнипе эпӗ ҫапла тунӑччӗ. Элеватор хакӗсем те 
пысӑк, паллах, пурпӗрехчуххӑмсутсаянинченусӑллӑрах 
пулчӗ унта усрани. Тырӑ сутасси лотерея вӑййинех 
ҫаврӑнчӗ. Паян мӗн тусан ыран мӗн пулнине малтан 
пӗлсе тӑма ҫук,- тет фермер хуҫалӑхӗн пуҫлӑхӗ.

Чӑваша чӑваш пулма чӗнет!

РФ культура тава тивӗҫлӗ ӗҫченӗ, Ульяновск облаҫӗн 
Хисеплӗ гражданӗ, Чӑнлӑ районӗн Хисеплӗ гражданӗ 
Валентина Игнатьева-Тарават хӑйӗн юбилейне тата 
пултарулӑхҫулӗ ҫинетӑни 45 ҫул ҫитнине Ҫӗпрел районӗ- 
нчи Ҫӗнӗ Упи ялӗн Культура ҫуртӗнче ирттерчӗ. Курма 
пынисем зала пӗтӗмпехтултарнӑччӗ.

Уяв умён пёр кун малтан Ульяновск область 
кӗпӗрнаттӑрӗн тивӗҫне вӑхӑтлӑха туса пыракан Сергей 
Морозов В.Н.Игнатьева-Таравата хӑй патне чӗнтерсе 
саламланӑ, алла ҫыхмалли ылтӑн сехет парнеленӗ.

Чи малтан сцена ҫинчен Ҫӗпрел район пуҫлӑхӗн 
ятӗнчен ентешне культура пайӗн ӗҫченӗ Валерий 
Самойлов саламларӗ, пысӑк картина парнелерӗ, унпа 
ҫӗпрелсем мӑнаҫланнине пӗлтерчӗ.

Поэта, ҫыравҫа, куҫаруҫа, композитора, юрӑ-ташӑ 
ушкӑнӗн ертӳҫине чыс тума Ульяновск облаҫӗнчен 
те сумлӑ делегаци кайрё. Сцена ҫинчен Валентина 
Николаевнана кӗпӗрнаттӑрӑн наци ы йтӑвӗсен 
канашлуҫи, Ульяновск облаҫӗн Хисеплӗ гражданӗ 
Владимир Сваев саламласа кӗпӗрнаттӑрӑн Хисеп 
грамотинепачӗ.Ҫаплах юбиляра саламламасценаҫине 
облаҫри чӑвашсен И .Я .Яковлев ячёллё ҫутӗҫ обществин 
пуҫлӑхӗ Алексей Мордовкин, Чӑнлӑ районӗн социаллӑ 
аталану пайӗн пуҫлӑхӗ Анатолий Узиков, Ульяновскри 
вӗренӳпе система ҫӗнӗлӗхӗсен центрӗнчи йӗркелӳпе 
меслетлӗх пайӗн тёп специалисчӗ Вера Архипова тата 
унӑн мӑшӑрӗ Виталий, Нацисен культурисене ҫӗнетсе 
аталантаракан центр пуҫлӑхӗн ҫумӗ Светлана Ковшенина, 
Чӑваш культура центрӗн ертӳҫи Ираида Гаврилова, пёр 
ялта ӳснӗ Николай Мулендеев тата Василий Крлыков, 
Чӑваш Республикин тавативӗҫлӗ артистки Зоя Рейтер,



«Канаш» хаҫатӑн тёп редакторё Николай Ларионов 
тухрӗҫ. Вёсем В.Тараватӑнӗҫнепысӑкахурсахакларӗҫ, 
ун шанчӑклӑхне, тӳрӗ кӑмӑлне палӑртрӗҫ, вӑл халӑхшӑн, 
чӑвашлӑха аталантарассишӑн ырми-канми тӑрӑшнине 
пӗлтерчӗҫ, малашне те ҫак ӗҫре ӑнӑҫусем сунчӗҫ.

Уяваертсе пыракан Г ал ина Никитинаҫаплах Шупашкар 
хӑнисене те залран чӗнсе кӑларчӗ. «Хыпар» хаҫат 
генеральнӑй директорӗ-тӗп редакторӗн ҫумӗ, Чӑваш 
Республикинчи Профессионал писательсен союзӗн 
председателӗ Г еннадий Максимов, Чӑваш Республикин 
искусствӑсен тава тивӗҫлӗ деятелӗ, Ульяновск облаҫӗн 
культура тава тивӗҫлӗ ӗҫченӗ Светлана Асамат юрӑҫӑ 
тата поэт, Чӑваш Республикин искусствӑсен тава 
тивӗҫлӗ деятелӗ Марина Карягина поэт, драматург



тата журналист хӑйсен ӗҫтешне ӑшшӑн саламласа 
Чӑваш Республикин культура министерствин, Чӑваш 
наци конгресӗн, Писательсен союзӗн, Композиторсен 
ассоциацийӗн Хисеп грамотисене, Тав хучӗсене пачӗҫ, 
асӑнмалӑх парнесем тыттарчӗҫ. С.Асамат вара вӑр- 
варрӑн аллине баян тытрӗ, хӑйӗн тантӑшне халалласа 
темиҫе илемлӗ юрӑ шӑрантарчӗ, пурне те савӑнтарчӗ. 
Шупашкарсен калаҫӑвӗн тӗп шухӑшӗ -  Валентина 
Тарават малта утса пырать, халӑх чысне ҫӗклет, чӑваша 
чӑваш пулма чӗнет!

Ҫаплах Шупашкартан В.Тараватӑн шӑллӗ Анатолий 
Музыкантов тата ун хёрё Ирина килсе ҫитнӗ. Анатолий 
Николаевич та РФ культура тава тивӗҫлӗ ӗҫченӗ, нумай 
ҫул «Сувар» ятлӑ ташӑ ушкӑнне ертсе пырать. «Сувар» 
ушкӑн куракансене вут-хӗмлӗ ташӑсемпе савӑнтарчӗ, 
Ирина Музыкантова вара В.Тарават ҫырнӑ юрӑсене 
шӑрантарчӗ.

Тутарстанри чӑвашсен «Сувар» хаҫачӗн редакторё 
Константин Малышев хӑйсен патёнче В.Тарават пек 
хастар та пултаруллӑ ҫынсем ҫитменнине, депутата 
ҫакӑн пек халӑхшӑн тӑрӑшакан ҫынсене суйламаллине 
палӑртрӗ.

Валентина Николаевнана мӑшӑрӗ Роберт Дмитриевич 
тата ывӑлӗ Андрей та ӑшӑ сӑмахсемпе саламларӗҫ. 
РобертДмитриевичӑна«ылтӑнкӑшӑлӑшӗнчибриллиант» 
тесе хакларӗ! Упӑшки арӑмӗ пирки халӑх ҫинче ҫакӑн пек 
каланине сайра хутра илтме пулать. Апла пулсан вӑл ун 
хакне пӗлет.

Упи ялтӑрӑхӗн пуҫлӑхӗАлексей Ярухин татаҪӗнӗУпи 
шкулӗн директорӗ Сергей Молгачев ял-йыш ятӗнчен 
ентешне саламласа ырӑ сӑмахсем шеллемерӗҫ. Унпа 
пӗрле ял тӑрӑхӗнче вӑй хуракансем, Культура ҫурчӗн



ӗҫченӗсем сцена ҫине тухса саламларӗҫ, юрӑ парни 
турӗҫ.

Паллах, ҫак кун Валентина Николаевнан тӑванӗсем те 
килте ларса юлман ӗнтӗ. Мӗн чухлӗ ырӑ сӑмах каларӗҫ 
вёсем ун пирки! Вӗсем ӑна юратнине, хисепленине 
ытала-ытала систерчӗҫ. Юбиляр чӗрӗ чечек ҫыххисен 
ӑшне путрӗ!

Уявра саламсем юрӑ-ташӑпа ылмашӑнса тӑчӗҫ. 
Шкул ачисем вара Тарават сӑввисене вуларӗҫ. Сцена 
ҫинчен хӑйсен пултарулӑхне Аслӑ Нагаткинтан килсе 
ҫитнӗ «Шанӑҫ» ансамбль (ертӳҫи В.Тарават), Тутарстан 
культура тава тивӗҫлӗ ӗҫченӗ Людмила Сердцева, 
Культура ҫурчӗн ӗҫченӗсем кӑтартрӗҫ.

Тутарстан,
Ҫӗпрел районӗ.

Ӗпхӗве — Миронов ячӗллӗ шкула

Кӑҫалхи ноябрӗн 3-мӗшӗнче чӑваш халӑхӗн паллӑ 
ҫынни, халӑхӑмӑра ҫутта кӑларас ӗҫре нумай вӑй хунӑ 
П.М.Миронов ӑсчах ҫуралнӑранпа 155 ҫул ҫитет (1861 
ҫултаҫуралнӑ). Пирӗнялта-хальхи ТутарстанриҪӗпрел 
районӗнчи Ҫӗнӗ Йӗлмелӗнче (малтан вӑл Чӗмпӗр 
кӗпӗрнине кӗнӗ) — ҫуралса ӳссе Чӗмпӗр чӑваш шкулӗ- 
нче ҫунатланнӑ ентешӗмӗр хӑйӗн пурнӑҫӗнчи ҫулӗсене 
ытларах Пушкӑртра ирттернӗ, Ӗпхӳ кӗпӗрнин халӑх 
училищисен инспекторӗ пулнӑ. Павел Миронович пурӗ 
те 60 ҫул ҫеҫ пурӑннӑ, кӑҫалхи сентябрӗн 20-мӗшӗнче 
вӑл вилни 95 ҫул ҫитет.

Ҫакна асра тытса июлӗн 15-мӗшӗнче юлташсемпе 
Пушкӑрт Республикин тӗп хулине — Ӗпхӗве ҫитсе килме 
шутларӑмӑр. Унта Миронов ячёллё вырсарни шкулӗ 
ӑнӑҫлӑ ӗҫлет. Ҫапла вара УАЗ «Патриот» автомобиле 
лартӑмӑр та ҫывӑх мар ҫула тухрӑмӑр. Ман ҫулташсем: 
Аслӑ Нагаткинта пурӑнакан Владимир Остроумов тата 
унпа пӗртӑванӗн ачи -  Владимир Юманов.

«У л ьян овск-П ӑл ха р -П а сар л ӑ  М а та к-Н ур л а т- 
Ҫарӑмсан-Новошешминск-Шереметьевка» маршрутпа 
400 ытлаҫухрӑм иртнӗхыҫҫӑнтатаЗаинскхулинеҫитсе 
куртӑмӑр-ха. Унти паллӑтата илемлӗ вырӑн -  Зай шывӗ 
ҫинчи ГРЭС. Ун хыҫҫӑн Тутарстанри Анат Кама районӗ- 
нчи Шереметьевкӑра палланӑ ҫынсем патӗнче ҫӗр 
каҫрӑмӑр.

Тепӗр кун Камские Поляны текен поселока ҫитрӗмӗр, 
вӑл Камашывӗхӗрринчевырнаҫнӑ. Кунтахӑҫан-тӑрГЭС 
тума пуҫланӑ, анчах вӗҫне ҫитереймен. СССР саланнӑ 
хыҫҫӑн унти япаласене те веҫех салатса пӗтернӗ. Халӗ 
вара ГЭС тӑвасси пирки тепӗр хут татӑклӑн калаҫма 
тытӑннӑ. Вӑл кунта кирлехтесе шутлаҫҫӗ.



Ҫаплах эпир Алапука хули урлӑ кайса ҫак района 
кӗрекен Морты ялне ҫитрӗм ӗр, кунтан Удмурти 
Республикин чикки те 10 ҫухрӑм кӑна юлать. Ку ялта 
пирӗн пӗлӗш -  Нуршат Губайдуллин фермер агротуризм 
комплексне йӗркелесе янӑ. Картара вӑл пӑлансем, 
ашаксем, кроликсем, тӗрлӗ ӑратлӑ сурӑх-качака, хур- 
кӑвакал, чӑх-чӗп усрать. Сӑмахран, пӗр ӑратлӑ сурӑхӗ 
220 пин тенкӗ тӑни тӗлӗнтерчӗ пире! Качака йывӑрӑшӗ 
вара 180 килограма ҫитме пултарать. Эпир курнӑ 
качаки тӑватӑ уйӑхра кӑначчӗ-ха, ҫапах та 120 кг таять! 
Пуҫӗ кӑна мӗн пысӑкӑш! Тенкел пысӑкӑш автан та куҫа 
тӗлӗнтерет, ури те мамӑклӑ. Ҫакӑнти юханшывратӗрлӗ 
пулӑтытма май пур. Ҫаплах кунта вӗллехурчӗсем ҫинче 
те ҫывӑрма пулать. Йывӑҫран тунӑ ятарлӑ пӗчӗк пӳртре 
(вӑл икӗ вырӑнлӑ) кравать ҫине выртатӑн та -  аялта вӗлле 
хурчӗсемсӗрлесеҫӳреҫҫӗ. Паллах, пӳлӗме тухаймаҫҫӗ 
вёсем, сетка карнӑ. Пыл музейӗ те пур кунта. Экскурси 
вӗҫленнӗхыҫҫӑн хуҫасем пире кроликашӗнчен пӗҫернӗ 
хашламапа сӑйларӗҫ.

Хуҫи каланӑ тӑрӑх, агротуризм комплексне курма 
килекенсем чылай, ушкӑнӗ-ушкӑнӗпе тӗрлӗ хуларан 
ҫӳреҫҫӗ. Финляндире пурӑнакан тутарсем те килсе 
кайнӑ кунта.

Пире ҫакӑнта ҫӗр каҫма хистерӗҫ, ҫапахта эпир кунта 
ҫывӑрмарӑмӑр, ҫак кун Анат Кама, Ҫыр Чалли хулисем 
витӗр тухса Пушкӑрт Республики енне сулӑнтӑмӑр. 
Айккинче Мензелинск, Актанӑшхулисем юлчӗҫ. Пушкӑрта 
кӗрсенДюртюлихӗррипеиртсекайрӑмӑр.Кушнаренково 
та хыҫа юлчӗ.

Унти вӑхӑтпа ҫур ҫӗр патнелле Ӗпхӳхулине ҫитрӗмӗр. 
Ку вӑхӑтра ҫывӑрмалли вырӑн шыраса вӑхӑта сая ярас 
темерӗмӗр — каҫӗ ӑшӑ, ҫавӑнпа автомобиль ӑшӗнчех 
ҫӗр каҫрӑмӑр.



Эпир П. М. Миронов шкул не курас шухӑшпа килнё вёт- 
ха. Ҫавӑнпа ирхине тӳрех ун патне васкарӑмӑр.

П.М.Миронов ячёллё чӑваш вырсарни шкулӗ Ӗпхӳ 
хулинче 1992 ҫулта хута кайнӑ. Ӑна пӗрремӗш кунранах 
хастар чӑваш — Пушкӑрт Республикин вӗренӳ тава 
тивӗҫлӗ ӗҫченӗ тата Чӑваш Республикин культура тава 
тивӗҫлӗ ӗҫченӗ -  Иван Григорьевич Тарасов ертсе 
пырать. Паян кунта 150 ача пӗлӳ илет. Вёсемпе пёрлех 
ашшӗ-амӑшӗ те ҫӳрет. Палӑртса хӑвармалла: ку хушма 
пӗлӳ паракан шкул.

Кунта чӑваш чёлхипе литературине, историне, 
акӑлчан чӗлхине вӗренеҫҫӗ , ӳкерм е , тӑмран е 
пластилинран кӳлепесем йӑваласа тума, тӗрлеме 
хӑнӑхаҫҫӗ. Пурте -  тӳлевсӗр. Ҫаплах ачасем «Туслӑх 
кӗперӗ»ятлӑ культурологи программипеэкспедицисене 
ҫӳреҫҫӗ, театра каяҫҫӗ. Шкулта ҫакӑн пек япаласем 
пур: «Термен»театр-студи, пуканетеатрӗ, «Хунав» ятлӑ 
ачасен фольклор ушкӑнӗ, ЮНЕСКО клубӗ, ача-пӑча 
телестудийӗ, ашшӗ-амӑшӗтата вӗрентӳҫӗсем валли — 
халӑхуниверситечӗ.Ҫаплахкунта нумайтиражлӑхаҫатта 
тухсатӑрать -  «Вырсарни хыпарӗсем».Пушкӑртчӑвашӗ- 
сен съезчӗ палӑртнӑ тӑрӑх, ку шкул чӑвашлӑха тӗпчекен 
тата наци вӗренӗвӗн бази шутланать.

Шкул тӗрлӗ програм м ӑсене  тата проектсене  
хутшӑнать. Халӗ пӗтӗм тӗнчери ача-пӑча юхӑмӗ -  
«Добрые дети мира» пырать. 2013 ҫултанпа халӑха ҫутта 
кӑларакан ҫынсен пурнӑҫне тӗпчекен «77 ступенек для 
саморазвития» программӑпа ӗҫлеҫҫӗ, вӑл тепӗр ҫул 
вӗҫленет. Шкул «Диалог -  путь к пониманию» ятлӑ пӗтӗм 
тӗнчери вӗренӳ проекчӗн тата Раҫҫейри «100 лучших 
школ России-2013» конкурсӑн лауреачӗ.

Чӑваш вырсарни шкулӗн ҫурчӗ Киров районӗнчи 
Пушкин урамӗнче110-мӗш ҫуртра вырнаҫнӑ. Ку икӗ



хутлӑ здание 1839 ҫултах хӑпартса хунӑ, вӑл хулари 
кирпӗч ҫуртсенчен чи киввисенчен пӗри, культура тата 
истори палӑкӗ шутланать. 19-20 -мӗш ӗмӗрсенче кунта 
Уес училищи ӗҫленӗ. Каярахпа ӑна пӗрремӗш хула 
училищи туса хунӑ: кунта 1892 ҫултанпа Чӗмпӗр чӑваш 
шкулне пӗтернӗ ҫын, дворян, математик, музыкант, 
биолог, халӑха ҫутта кӑларас тесе нумай тӑрӑшнӑ Павел 
Миронович Миронов ӗҫленӗ. 1918 ҫулта П.М.Миронов 
кунта чӑваш учителёсен семинарине йёркелесе ярать. 
Унӑн мӑшӑрӗ вара -  Ольга Васильевна — хӗрарӑмсен 
Мария гимназинче вӗрентнӗ. Вӑл ҫаплах «География 
Уфимской губернии», «География Башкирии» кёнекесен 
авторӗ, ӖҫлӗхХӗрлӗ Ялав орденён кавалерё.

20-мӗш ӗмӗр пуҫламӑшӗнче ку ҫурта И.Я.Яковлев 
пырса каять, хӑйӗн шкулӗнчи чи лайӑх вёренекенёсенчен 
пёринпе -  П.М.Мироновпа тёл пулать. Ҫаплах кунта 
чӑвашсен паллӑ ҫыннисем те тӑтӑшах килсе ҫӳренӗ: 
Гурий Комиссаров, Тимофей Николаев-Хури, Семен 
Николаев, Парижри Сарбонна университетне пётернё 
Степан Акимов, ашшӗпе ывӑлӗ -  Петров-Турингесем, 
РСФСР искусствӑсен тава тивӗҫлӗ ӗҫченӗ, Пушкӑртри 
ӳкерӳ ӗҫне пуҫарса яракан А.О.Тюлькин тата ыттисем.

Миронов шкулӗнчепаллӑобщестохастарӗсемӗҫленӗ: 
А.А.Кондратьев академик, истори наукисен кандидачё 
И.Г.Петров, Пушкӑрт чӑвашӗсен Канашӗн ӗҫтӑвкомӗн 
пуҫлӑхӗ Г.П.Шушпанов, Пушкӑрт Республикинчи Чӑваш 
культури обществин пуҫлӑхӗ В.Г. Никитин, хими наукисен 
докторӗ И.М.Борисов, РФ Писательсен союзӗн членӗ 
М.Е.Иванов (Михаил Сихун), «Урал паттӑр» ятлӑ пушкӑрт 
халӑх эпосне чӑвашла куҫаракан ҫыравҫӑ Н. В .Дмитриев 
(Ялтӑр Мучи) тата ыттисем.

Шкул ачисем обществӑлла пурнӑҫра питӗ хастар, 
2005-2014 ҫул сенче 275 ача конкурссене хутшӑнса тӗрл ӗ



премисенетатадипломсенетивӗҫнӗ. Чилайӑхвӗренекен 
ЗОачаЧӑваш Республикин ПрезиденчӗнпутевкипеЧӑваш 
Енреканулагерӗнчепулсакурнӑ. В.М.Тарасова«Хунав» 
ушкӑн артисчӗсем валл и хӑй алл ипе 30 комплект костюм 
тӳлевсӗрех ҫӗлесе панӑ.

Ӗпхӳ хулине килекен пӗр ҫын та Шуратӑл юханшывӗ 
хӗрринчи ҫӳллӗ хысак ҫинче вырнаҫнӑ Салават Юлаев 
палӑкӗ патне пымасӑр каймасть пуль. Эпир те унта 
ҫитрӗмӗр. Палӑка 1967 ҫулта хӑпартса лартнӑ. Питӗ 
илемлӗ вырӑнта ларать палӑк, хӑй те капмар тата 
мӑнаҫлӑ.

Хула тӑрӑх ҫуран тата автомашинӑпа курса ҫӳренӗ 
хыҫҫӑн вара кӑнтӑр-хӗвеланӑҫалла ҫул тытрӑмӑр 
— Тутарстанӑн Павлӑ районӗ еннелле. Самар тата 
Оренбург облаҫӗсен ҫӗрӗсемпе иртсе Димитровград 
урлӑ Ульяновска таврӑнтӑмӑр. Пирӗнвиҫӗкунлӑхҫулҫӳ- 
рев ҫапла вӗҫленчӗ. Пурӗ ҫак вӑхӑтра икӗ пин ҫухрӑм 
иртрӗмӗр.

Мӗнле ҫулҫӳреврен те халиччен курман япаласемпе 
паллашнӑ хыҫҫӑн ҫӗнӗ шухӑшсемпе, ҫӗнӗ ӗмӗтсемпе 
таврӑнатӑн. Ман шутпа, хамӑр регионта агротуризма 
чӗртсе ярса аталантарас тесен специалистсем Морты 
ялне ҫитсе курмалла. Унта вёсем валли курмалли- 
шухӑшламалли пур. Питӗ интереслӗ япала вӑл.

Миронов ячёллё шкул опычӗпе те ытти ҫӗрте 
пурӑнакан чӑвашсем анлӑн усӑ курмалла. Вуласа кӑна 
пӗлни ҫителӗксӗр, унта ҫитсе курмалла, вёсен ӗҫӗпе 
тӗплӗн паллашмалла. Ку ачасен наци ӑс-тӑнне ӳстерес, 
вӗсене усӑллӑ ӗҫе явӑҫтарас, чӑваш культурине ҫӗклес 
ӗҫре питӗ пысӑк пулӑшу пулӗччӗ.



Яковлев м узейӗ -  чӑвашсен М екки!

Ульяновскри «Чӗмпӗр чӑваш шкулӗ. И.Я.Яковлев 
хваттерӗ» музей 1991 ҫулта уҫӑлнӑ (вӑл «В.И.Ленин 
тӑван ҫӗршывӗ» ятлӑ м узей-заповедника кӗрет). 
Музей ҫуртне 1883-1885 ҫулсенче хӑпартса лартнӑ. 
Музейра 300 ытла экспонат, вёсем пурте пире ҫутта 
кӑлараканҫыннӑнпурнӑҫӗпеҫыхӑннӑ.Кунта-кӗнекесем, 
сӑнӳкерчӗксем, документсем, тумтир, савӑт-сапа...

Ку фонда пуянлатма И.Я.Яковлевӑн тӗрлӗ ҫӗрте 
пурӑнакан тӑхӑмӗсем те хутшӑннӑ. 2 0 0  экспоначӗ 
Яковлевсен ҫемьи Чӗмпӗрте пурӑннӑ вӑхӑта сӑнласа 
парать. Тӳрех каламалла: чаплӑ япаласем курма 
тӑрӑшакансен кӑмӑлӗ сӗвӗрӗлме те пултарать пуль, 
мӗншӗнтесенун пеккисемҫукпапӗрех. Анчах ку япаласем 
укҫа-тенкӗ енчен мар, истори тӗлӗшӗнчен хаклӑ. Ку 
лару-тӑрӑва патриархӑн мӑнукӗ И.А.Яковлева ҫапла 
ӑнлантарать: «Яковлевсен хваттерӗнче тӗрлӗ сӗтел- 
пукан хутӑшӗ ларнӑ, нимӗнле ятарлӑ «стиль» те пул ман. 
Мёншён тесен ҫемьере ку ыйтӑва ытла пысӑк тимлёх те 
уйӑрман, укҫи-тенки те ҫитсех кайман».

Кунта хӗрлӗ йывӑҫран туса хатӗрленӗ сӗтел-пукан 
уйрӑм вырӑн йышӑнать, ӑнахӑй вӑхӑтӗнче И.Я.Яковле
ва С.Д.Раевский дворян парнеленӗ пулнӑ. Самсон 
Дмитриевич Иван Яковлевича кӑмӑл-сипет енчен те, 
укҫа-тенкӗ енчен те пулӑшнӑ, кайран хӑйӗн хваттерё- 
нче ларакан хӗрлӗ йывӑҫран туса хатёрленё креслине 
те ӑна халалласа хӑварнӑ. Ӑна 19-мӗш ӗмӗрӗн 
пӗрремӗш ҫурринче тунӑ. Апла пулсан вӑл 200 ҫулта 
ӗнтӗ. Хӗрлӗ йывӑҫран тунӑ секретер-комода тата 
сӗтеле (19-мӗш ӗмӗр вӗҫӗ) 2008 ҫулта И.Я.Яковлевӑн 
кӗҫӗн мӑнукӗ В.В.Павлов парнеленӗ. Диван ҫумӗнчи 
ларакан сӗтеле (19-мӗш ӗмӗр варри) Е.А.Некрасова



(мӑнукӗ) 1986 ҫулта панӑ. Алӑ ӗҫ тумалли сӗтелпе (19- 
мӗш ӗмӗр вӗҫӗ -  20-мӗш ӗмӗр пуҫламӑшӗ И. Я .Яковлевӑн 
арӑмӗ Екатерина Алексеевна усӑ курнӑ. Германире 
тунӑ ҫӗвӗ машини те (19-мӗш ӗмӗр вӗҫӗ -2 0 -мӗш ӗмӗр 
пуҫламӑшӗ)унӑнпулнӑ.«Г.Мозер»фирматунӑстенаҫумне 
ҫакмаллисехетте-музейилемӗ. Барометр-19-мӗшӗмӗр 
вӗҫӗнче Германиретусахатӗрленӗскер. Вёсене музее 
тӗрлӗ ҫулта В.В.Павлов ҫитернӗ. Сарӑ металран тунӑ 
ҫурта лартмалли (19-мӗш ӗмӗр вӗҫӗ) вара Чӑваш 
РеспубликинТаврапӗлӳмузейӗнчен1987 ҫултаҫитнӗ. 
Йӗсрен тунӑ ҫурта лартмаллине Н.Г.Краснов ӑсчах 
1992 ҫулта кӳрсе панӑ.

Иван Яковлевичпа Екатерина Алексеевнан харпӑр 
япалисем те пур кунта: визит карточкисем, хёрес 
ҫакса ҫӳремелли вӑчӑра (шурӑ металран). Иккӗшӗн 
шкатулкисем те пур (йывӑҫран). Арӑмӗн шкатулкине 
Чӗмпӗр чӑваш шкулӗнче вӗренекенсем 20-мӗш ӗмӗр 
пуҫламӑшӗнче столяр мастерскойӗнче хатӗрленӗ.

Савӑт-сапаран Францире 20-мӗш ӗмӗр пуҫламӑшӗ- 
нче тунӑ чей куркипе чей чашӑкне курма пулать, унпа 
И.Я.Яковлевхӑйусӑкурнӑ. Металпаҫавӑрсатухнӑпатнус 
вара (19-мӗш ӗмӗр вӗҫӗ -  2 0 -мӗш ӗмӗр пуҫламӑшӗ) 
Дрезденран килнӗ. Иккӗшӗ те фаянсран. Богемирен 
килнӗ турилккесем (айккисене кӗмӗл тӗслӗ металпа 
ҫавӑрса тухнӑ), ҫӑкӑр касакан ҫӗҫӗ, хрусталь графин 
(И.Я.Яковлев хӑй усӑ курнӑ), сок кӑлармалли, кофе 
вӗретмелли (Хӗвеланӑҫ Европӑра металран туса хатӗ- 
рленӗскер), тӑмран ӑсталанӑ чӳлмекте пур музейра.

Ҫырмалли япаласенете курма пулать: И.Я.Яковлевӑн 
кӗленче чернильници (хуппи бронзӑран), хут касмалли 
ҫӗҫӗсем (пӗрне Екатерина Алексеевна 1910-1911 
ҫулсенче Ессентуки хулинчен илсе килсе упӑшкине 
парнеленӗ пулнӑ). Металран тата чулран тунӑ хут 
хӗстермеллисен кӳлеписем те интереслӗ.

Х арпӑр б и б л и о те ки н ч е  упр а нн ӑ  кӗ н е ки се м



И.Я.Яковлев вилсен Алексей ывӑлӗ патне куҫаҫҫӗ. 
Кайран -  Иван Алексеевич тата Ольга Алексеевна 
мӑнукӗсем патне. «Великая дидактика» (авторё -  
Коменский Я.А., 1893, Мускав) кёнеке те кунтах. 
Кёнекен пёрремёш страницинче Ольга Алексеевна хӑй 
аллипе ҫапла ҫырса хунӑ: «Эта книга принадлежала 
просветителю чувашского народа Ивану Яковлеву». 
Тепёр кёнекине -  «Новый завет на чувашском языке» 
-  1911 ҫулта Чӗмпӗрте пичетлесе кӑларнӑ. Ӑна музее 
Ульяновскра пурӑнакан А.Г.Пешне 2010 ҫулта пырса 
панӑ.

Паллӑӗнтӗ, И.Я.Яковлевкӗнеке кӑларастатакуҫарас 
ӗҫре нумай тӑрӑшнӑ. Вӑл Лондонра вырнаҫнӑ Британи 
тата Ют ҫӗршывсенчи Библи Обществипе (БИБО) тачӑ 
ҫыхӑнура тӑнӑ. Ҫав общество укҫа-тенкӗ уйӑрнипе 
вӑл чӑваш чӗлхипе тӗн кӗнекисем пичетлесе кӑларнӑ. 
Ҫак кёнеке пӗрремӗш хут ют ҫӗршывра мар, Чӗмпӗрте 
пичетленнӗ (тиражӗ -  20 пин экземпляр). БИБО вёсене 
хӑй ятӗнчен салатнӑ. Яковлев аллинче ун пек кӗнеке 
темиҫе кӑна пулнӑ, музейри -  ҫавсенчен пӗри.

Тӗрлӗ сувенир-парне те нумай кунта. Лаша хӳринчен 
явса тунӑ вӑчӑра, паллах, ҫынсене кӑсӑклантарать. 
Вӑчӑрана (15 см тӑрш ш ӗ) А .Я .Гречкин явнӑ. Ун 
историйӗ ҫапларах. А.Я.Гречкин Чӗмпӗр гимназинче 
И.Я.Яковлев ывӑлӗпе -  Апексейпа -  пӗрле вӗреннӗ. 
Вӑл 1905 ҫулта Сочи хулинче пӑлхава ертсе пынӑ. 
Уншӑн ӑна каторгӑна яраҫҫӗ, икӗ хутчен вӗлерме 
приговор ҫыраҫҫӗ. Вӑчӑрана Александр Яковлевич 
Саратов хулинчи тӗрмере ларнӑ чух туса хатӗр- 
ленӗ. Кайран вӑл ҫак вӑчӑрана адвокаттытматата укҫа- 
тенкӗ парса пулӑшнӑшӑн И.Я.Яковлева парнелет.

Тӗрлӗ скульптура япалисене, Италире тунӑ хӗрарӑм 
капӑрлӑхне курсан та тӗлӗнетӗн: ӑста алӑ темӗн те туса 
хатӗрлеме пултарать иккен.

Е.А.Яковлева алӑ ӑсти пулни пирки мӑшӑрӗ ҫапла



ҫырсахӑварнӑ: «Екатерина Алексеевна аллитӗлӗнмелле 
ӑста.Унуйрӑмӗнчетемӗнте пурччӗ. Вёсем тӗрлӗкуравра 
наградӑсенететивӗҫнӗ.Уйрӑмахунӑнҫыхасси,ҫӗлесси, 
эрешлесси лайӑх пулса тухатчӗ». Ҫавӑнпа та музейра 
Е.А.Яковлева хӑй аллипе ҫӗлесе тунӑ япаласем те, ӑна 
хӑйӗн вӗренекенӗсем парнеленисемте пур: сӗтел ҫитти, 
салфетка, парне хутаҫҫи, ҫырусем упрамалли хутаҫ- 
конверт...

Музейрачӑвашсен авалхи пурнӑҫнекӑтартакануйрӑм 
та пур. Унта иртнӗ ӗмӗрсенче пирӗн несӗлсем мӗнлерех 
условисенче пурӑннине, мӗн ӗҫленине курса паллашма 
пулать.

Иккӗмӗш хутра варахал ьхи саманапа ҫыхӑнса тӑракан 
интерактивлӑ курав пур.

Ҫӗр хут илтиччен пӗрре курмалла теҫҫӗ халӑхра. 
Ҫавӑнпа та кашни чӑваш кунта килсе хӑйӗн куҫӗпе хӑй 
ҫаксене веҫех курмалла, уйрӑмах ача-пӑчана, ҫамрӑк 
ӑрӑва кирлӗку. Мӗншӗнтесенкупирӗнхалӑхӑнисторийӗ, 
и ртнӗ кун -ҫул ӗ, хал ӑха ҫутта кӑл арнӑ тапхӑр. И. Я. Я ковл ев 
ҫинченпирӗннумайрахпӗлмелле,ун пурнӑҫӗпеҫывӑхрах 
паллашмалла. Вӑл чӑваш халӑхӗ валл и алфавиттусахатӗ- 
рленӗ, ҫӗнӗ ҫырулӑх пуҫарса янӑ, пӗрремӗш кӗнекесем 
пичетленӗ, вырӑсларан чӑвашла кӗнекесем куҫарса 
пирӗннесӗлсенеыттихалӑхсенкультурипепаллаштарнӑ, 
чӑвашсене ытти халӑхсемпе пӗртан тӑвасшӑн ҫуннӑ. 
Ҫак ӗҫре вӑл 54 ҫул вӑй хунӑ! Ун ятне Раҫҫейре кӑна 
мар, тӗнчере те лайӑх пӗлеҫҫӗ. Вӑл тӗнчери чи лайӑх 
педагогсен шутӗнче.

Музей Ульяновск хулинче Чӗмпӗр чӑваш шкулӗн 
ҫӗрӗнче вырнаҫнӑ. Адресӗ: Воробьев урамӗ, 12-мӗш 
ҫурт. Кунта ҫемйи-ҫемйипе, класӗ-класӗпе, шкулӗ- 
шкулӗпекилмелле!Чӗмпӗрчӑвашшкулӗпирӗнхалӑхшӑн 
Мекка пекех пулмалла!



Дементьев министр Алешкин- 
Саплӑкра ҫуралнӑ

Ч ӗ м п ӗ р  к ӗ п ӗ р н и н ч е  
ҫуралса ӳснӗ паллӑ ҫын -  
Петр Васильевич Дементьев 
ҫинчен тӗрлӗ хаҫат-журналта, 
кӗнекесенче халиччен сахал 
мар ҫырнӑ ӗнтӗ. Вӑл генерал- 
по л ко вн и к-и н ж е н е р  ятне 
илнӗ, нумайҫул СССРавиаци 
промышленноҫӗн министрӗ 
пулнӑ, ӑна икё хут СССР 
Социализмла Ӗҫ Г еройӗн ятне 
панӑ. Ҫаплахӑнатӑхӑрхутчен 
Ленин орденӗпе наградӑланӑ, 
унсӑр пуҫне вӑл Ленин тата 
Патшалӑх премийӗсене те 
тивӗҫнӗ. Ытти наградӑсем те 
пур унӑн: Хӗрлӗ Ялав орденӗ, 
икӗ Ӗҫлӗх Хӗрлӗ Ялав орденӗ,
Суворовӑн 2-мӗш пусӑмлӑтата Кутузовӑн 1 -мӗш пусӑмлӑ 
орденӗсем, Хӗрлӗ Ҫӑлтӑр орденӗ тата нумай медаль.

Паян эпир ҫак паллӑ ҫыннӑн йӑх-тымарӗ пирки 
калаҫасшӑн, ун биографийӗнчи халиччен паллӑ пулман 
фактсене пӗлтересшӗн. Вёсене архив докуменчӗсемпе 
ҫирӗплетӗпӗр.

Халиччен пур ҫӗрте те П.В.Дементьев Тутарстанри 
Ҫӗпрел районӗнчи Упи ялӗнче (малтан вӑл Чӗмпӗр 
кӗпӗрнинчи Пӑва уесне кӗнӗ) ҫуралнӑ тесе ҫыраҫҫӗ. 
Анчах Ульяновск облаҫӗнпатшалӑхархивӗнчеурӑхларах 
документ тупӑнчӗ. 1907 ҫулхи метрика кӗнекинчен ҫакӑ 
паллӑ.

П.В.Дементьев 
1929 ҫулта.



В.С.Дементьев. Е.Г.Дементьева-
Герасимова.

Чӗмпӗр кӗпӗрнинчи Пӑва уесне кӗрекен Упи вулӑсӗ- 
нчи Алешкин-Саплӑк ялӗнче чиркӳ прихучӗн шкулӗ- 
нче учительте ӗҫлесе пурӑнакан Василий Степанович 
Дементьевӑн (вӑл Чӗмпӗр кӗпӗрнинчи Чӗмпӗр уесӗнчи 
Петровка ялӗнче ҫуралнӑ) тата унӑн саккунлӑ арӑмӗн 
Елена Герасимовнан (Упи вулӑсӗнчи Ҫӗнӗ Йӗлмелӗ- 
нче ҫуралнӑ) 1907 ҫулхи январӗн 24-мӗшӗнче (кивӗ 
стильпе -  январӗн 11-мӗшӗнче) пӗрремӗш ачи -  Петр 
кун ҫути курнӑ. Ачана Упи ялӗнчи чиркӳре шыва кӗртнӗ. 
Хреснашшӗ Ҫӗнӗ Йӗлмелӗнчен тухнӑ Федор Г ерасимов 
(Елена Герасимовнапа пӗртӑван) пулать, ку вӑхӑтра 
вӑл Хусан кӗпӗрнинчи Козьмодемьянск хулин мещанӗ 
пулнӑ. Хреснамӑшне вара Упи хӗрне Анна Степановна 
Дементьевана тӑваҫҫӗ, вӑл Василий Степановичпа 
пӗртӑван. Петра январӗн 28-мӗшӗнче (кивӗ стильпе) 
Николай Фиалков свящ енник тата Кузьма Егоров 
псаломщик шыва кӗртни паллӑ. (Ульяновск облаҫӗнчи



патшалӑх архивӗ -  УОПА, 4-мӗш фонд, 11-мӗш хушма 
опись, 152-мӗш ӗҫ. «Упи ялӗн 1901-1908 ҫулсенчи 
метрика кӗнеки».)

Кӑштах Упи ялӗ тата Дементьевсен ҫемйи ҫинчен 
калаҫар-ха. Историксем палӑртнӑтӑрӑх, Упие 1658 ҫулта 
никӗсленӗ. 1843 ҫулта кунта прихут шкулӗ уҫӑлнӑ, 1847 
ҫулта вара ҫулла кӗлтумалл и чиркӳхӑпартса лартнӑ (1881 
ҫулта иккӗмӗш чиркӳуҫнӑ, анчах вӑл чансӑр пулнӑ, унта 
хӗлле кӗлтунӑ). Ҫак ҫулах ялта пасар ӗҫлеме пуҫланӑ, 
трактир хута кайнӑ. Упи ялӗ вулӑс центрӗ пулса тӑрать, 
унта удел хресченӗсем пурӑннӑ. Кунта чӑвашсем, 
тутарсем, вырӑссем пурӑннӑ, темиҫе теҫетке ҫемье 
мордва та пулнӑ. Упи вулӑс центрӗ пулса тӑнине кура ку 
яла Чӗмпӗр кӗпӗрнинчи ытти уессенчен те халӑх пурӑнма 
килме пуҫланӑ. Ытларах пӗчӗкте пӗтсе пыракан ялсенче 
пурӑнакан вырӑссем килнӗ.

Степан Игнатьевич Дементьев (министрӑн аслашшӗ) 
ҫемйи те Чӗмпӗр уесӗнчи Петровка ялӗнчен Упие ҫапла 
пырса лекет. Петровка хальхи Ульяновск облаҫӗнчи 
Чӑнлӑ районне кӗрекен Типӗ тата Йӗпе Пӑкӑрлӑ ялӗсем 
таврашӗнчеларнӑ. Степан Игнатьевичпаарӑмӗнултӑача 
пулнӑ: виҫӗ ывӑл (Михаил, Федор, Василий) тата виҫӗ 
хёр (Анна, Мария, Варвара). Упире вёсене ҫӗр уйӑрса 
панӑ, вёсем ир тытӑнса каҫчен унта тар тӑкнӑ.

Ҫапла майпа Упие 1885-1890 ҫулсенче 40 ытла ҫемье 
куҫса килсе тӗпленнӗ, ҫӗр илнё. Каярах килекенсене 
вара ҫӗр паман, вӗсем тӗрлӗ ремеслапа аппаланнӑ: атӑ 
ҫӗленӗ, кӑмака купаланӑ, пичке тавраш ӑсталанӑ...

Дементьевсен ачисенчен чи хастарри Василий 
(20.03.1885 -  5.03.1953) пулнӑ, вӑл ялан пӗлӳ илме 
ӑнтӑлнӑ. Вӑл 1903 ҫулта Хурӑнвар-Шӑхалӗнчи чиркӳ 
прихут шкулӗнчен икё класс пӗтерсетухать. Ҫакҫулах 18 
ҫулхиҫамрӑкаАпешкин-Саплӑкялнетинҫеҫуҫӑлнӑшкула



вӗрентме яраҫҫӗ. Ку шкулта Василий Степанович 17 ҫул 
вӗрентет, ҫакхушӑра вёсен ҫемйи Алешкин-Саплӑкрах 
пурӑнать. Малтан (1903-1905 ҫулсенче) Дементьевсем 
Андрей Бабайкин хресчен патне хваттере кӗреҫҫӗ. 1905 
ҫулта вара шкул ҫуртне туса пӗтереҫҫӗ, унта учитель 
валли хваттер те пулать. Дементьевсем ҫав хваттере 
1905 ҫулта куҫаҫҫӗ, унта 1920 ҫулччен пурӑнаҫҫӗ.

Василий Степанович 1914-1915 ҫулсенче патшаҫарӗн 
ретне тӑрса Пӗрремӗш тӗнче вӑрҫине хутшӑнать. Унтан 
каллех Алешкин-Саплӑка таврӑнать.

Василий Степановичӑн арӑмӗ Ҫӗнӗ Йӗлмелӗнчи 
хресчен хӗрӗ -  Елена Герасимовна Герасимова пулнӑ 
терӗмӗр. Ҫапла вара Василий Степановичпа Елена 
Герасимовнан ачисем пурте Алешкин-Саплӑк ялӗнче 
ҫуралаҫҫӗ: Петр (1907), Евгений (1909), Лев (1912), 
Людмила (1914), Нина (1917).

Дементьевсенчен пёри те Упире ҫуралман: Степан 
Игнатьевич тата унӑн ывӑлӗ Василий Степанович 
Петровка ялёнче кун ҫути курнӑ, Петр Васильевич тата 
унӑн пӗртӑванӗсем Алешкин-Саплӑкра тёнчене килнё.

Ача чухне Петр ҫулӗ ҫитмен пулсан та хӑйсен хваттер 
хуҫин ывӑлӗпе -  Митрофан Бабайкинпа (1905 ҫулхи) 
шкула кайкаланӑ, унпа пёрле парта хушшинче ларса 
учитель каласа панине итленё.

Ҫулӗ ҫитсен вара Петра Упи шкулне вӗренме янӑ, ку 
ялтаунаслашшӗпеасламӑшӗпурӑннӑ.Петрӑнпӗрремӗш 
вёрентекенё Александра Афанасьевна пулнӑ.

Упире 1922 ҫулта 1 -мӗш пусӑмлӑ шкул пётерсен Петр 
Чёмпёрти Карл Либкхнет ячёллё профессипе техника 
училищине вӗренме кӗнӗ (халӗ Сӗве хӗрринчи ку ҫуртра 
автомеханика техникумӗ вырнаҫнӑ). Ун адресё -  Сёве 
хёрри урамё (Набережная Свияги), 1/52-мӗш ҫурт. 
Вӑл Владимир Владимирович Орлов-Давыдов графӑн



ремесла училищин тӗп корпусӗ пулнӑ. Здание 20-мёш 
ӗмӗр пуҫламӑшӗнче Роберт Гедике архитектор тата 
ЭрнестСпаннеринженерпроекчӗпереволюцичченхӗрлӗ 
кирпӗчрен хӑпартса лартнӑ. Вӑл паян та хула илемӗ, 
хӑйнеевӗрлӗхӗпе палӑрса тӑрать.

1927 ҫулта Петр Васильевич Чӗмпӗртен тухса каять, 
Мускаври М. Ломоносов ячёллё механика институчён 
студенчё пулсатӑрать. Тата икё ҫултан ӑна Н. Е.Жуковский 
ячёллё сывлӑш ҫарӗн инженери академине куҫараҫҫӗ. 
Ӑна вӑл 1931 ҫулта ӑнӑҫлӑ пӗтерет, ун хыҫҫӑн пирӗн 
ентеше граждан сывлӑш флочӗн наукӑпа тӗпчев 
институтне ӗҫлеме яраҫҫӗ. 1934 ҫултанпа вӑл Хусанти 
авиаци тата Мускаври самолет тӑвакан заводсенче 
директор пулать. 1941 ҫулта П.В.Дементьева СССР 
авиаци промышленность наркомӗнпӗрремӗшҫумӗтуса 
хураҫҫӗ.ҪакҫулахӑнапӗрремӗшхутСССР Социализмла 
Ӗҫ Геройӗн ятне параҫҫӗ. 1946 ҫултанпа вӑл -  министр 
ҫумӗ. 1953 ҫултан тытӑнса мӗн виличчен вара вӑл 
СССР авиаци промышленноҫӗн министрӗ вырӑнне 
йышӑннӑ. 1957-1965ҫулсенчеавиацитехникин Патшалӑх 
комитетне ертсе пырать. 1938 ҫултанпа -  КПСС членӗ. 
1954 ҫултанпа ӑна кашни созывра СССР Верховнӑй 
Совечӗн депутатне суйлаҫҫӗ. КПСС 19-мӗш съездӗнче 
вара ЦК КПСС членён кандидачӗ пулса тӑрать. 20, 22, 
23,24,25-мӗш съездсенче Петр Васильевича ЦК КПСС 
членне суйлаҫҫӗ.

Паян Упи те, Алешкин-Саплӑк та, Ҫӗнӗ Йёлмел те 
Тутарстанри Ҫӗпрел районне кӗреҫҫӗ. Маларах вара 
пурте Чёмпёр кёпёрнине кёнё.

Ҫӗпрел районӗнчен паллӑ ҫын сахал мар тухнӑ. 
Сӑмахран, 1941-1945 ҫулсенче Тӑван ҫӗршывӑн Аслӑ 
вӑрҫинче паттӑрлӑх кӑтартнӑшӑн пилӗк ҫынна Совет 
Союзӗн Геройӗн ятне панӑ, икӗ ҫын -  Мухтав орденӗн



тулли кавалерӗ. Мирлӗ вӑхӑтра Афганистанри талибсен 
аллине тыткӑна лекнӗ хыҫҫӑн хӑйсен самолетне Раҫҫее 
хӑвса кайма пултарнӑшӑн Г.Т.Хайрулл ин Раҫҫей Г еройӗн 
ятне илме тивӗҫлӗ пулчӗ. Ку районта 60 ытла наука 
докторӗ тата 90 ытла наука кандидачӗ ҫуралса ӳснӗ. 
Тӗрлӗхисеплӗ ят илнисем те нумай. П.В.Дементьев ячӗ 
вёсен хушшинчеҫӑлтӑрпекҫутатсатӑрать,уйрӑмвырӑн 
йышӑнать.

Ҫӗпрел районӗн хальхи пуҫлӑхӗ А.В.Шадриков (хӑй 
те Алешкин-Саплӑкра ҫуралса ӳснӗскер) Ульяновск 
облаҫӗнчипатшалӑхархивнеП.В.ДементьевӑнЧӗмпӗ- 
рти училищӗре вӗреннӗ тапхӑрне пӗлесшӗн пулса 
ыйтса ҫыру ҫырать. Ун ячӗпе 2016 ҫулхи апрелӗн 
13-мӗшӗнче патшалӑх архивӗ справка (номерӗ -  04- 
14/259) ярса панӑ.

Ку справка тӑрӑхҫапл а тухать. П.В.Дементьев Чӗмпӗ- 
рти Карл Л ибкнехт ячёллё трактор уйрӑмӗллӗ индустри 
профессипе техника шкулӗнче пӗлӳ илнё. Акӑ 1924 
ҫулхидекабрӗн 15-мӗшӗтӗлнехатӗрленӗвӗренекенсен 
списокнепӑхатпӑр.«СписоквоспитанниковУльяновского 
профучилища мастеров-техников по состоянию на 
15 декабря 1924 года» тенё унта. Списокра 126-мёш 
номерпе «Дементьев Петр Васильевич» тесе ҫырнӑ. 
Анкетёра ун пирки 1907 ҫулхи, 1-мӗш пусӑмлӑ шкул 
пӗтернӗ, РЛКСМ членё, хресчен йёхёнчен тухнё тенё. 
Ӑҫта пурӑннине «интернатик» тесе палӑртнӑ. 2-мӗш Б 
ушкёнра пурё 262 ача вёренни паллё.

1927ҫулхи январӗн 24-мӗшӗнче ҫырнӑ списокра Петр 
Васильевич Дементьев 79-мёш номерпе тёрать. Унта 
«национальность» графара «не указан» тенё, ашшё- 
амёшне учитель тесе палёртнё.

Ҫакҫулхи апрелён 27-мёшёнче «В приемную комиссию 
по отсрочкам. Именной список учащихся Ульяновской



профшколы имени Карла Либкнехта» документра Петр 
Васильевич Дементьев 172-мёш номерпе тӑрать.

1927 ҫулхи сентябрӗн 23-мӗшӗнчи документран 
ҫакӑ паллӑ: кунта ултӑ ача стипенди илсе тӑнӑ, вӗсем 
хушшинче Дементьев хушамачӗ те пур. Ҫакна тепӗр 
документ та ҫирӗплетет, акӑ вӑл:

«Удостоверение
Дана настоящая тов. Дементьеву Петру Васильевичу 

в том, что он действительно за время своего обучения с 
1922 г. по 1927 год в Ульяновской Проф-школе имени 
Карла Либкнехта был все время на Гос-стипендии, как 
сильно нуждающийся в материальной поддержке и жил 
в общежитии школы, что и удостоверяется.

Зав. школой
Делопроизв о дител ь».
Ку документа 1927 ҫулхи августӑн 27-мӗшӗнчеҫырнӑ. 

(УОПА, Р-512 фонд, 2-мёш опись, 4-мӗш ӗҫ, 322-мёш 
лист.)

Тепёр справка.
«Настоящая справка дана Дементьеву Петру Вас. в 

том, что он действительно в 1926-27 уч. году окончил 
Ульяновскую Индустриально-проф-техническую школу, 
по механическому отделению и после представления 
отчета трех месячной практике получает звание техника 
механика в проработке учебного материала. Дементьев 
был активным.

Школа по общеобразовательным предметам дает 
знания наравне со школой 2 - ступени.

Выдана настоящая для представления в ВЗ.
ВРИД зав. школой
Делопроизводитель».
(УОПА, Р-512 фонд, 2-мёш опись, 4-мӗш ӗҫ, 123-мёш 

лист.)



Паян Ульяновскра самолетсем тӑвакан пысӑк завод 
пур -  «Авиастар-СП». Ун ҫумӗнче 100 пин ҫын пурӑнакан 
микрорайон ӳсселарчӗ, эпир ӑнаҪӗнӗхулатетпӗр. Анчах 
нумайӑшӗ халё те пӗлмест: ҫак завода тума тытӑнма 
пирӗн ентеш, ун чухнехи авиаци промышленноҫӗн 
министрӗ П .В .Дементьев алӑ пусса ҫирӗплетнӗ. 
СССР Министрсен Совечӗн Распоряженийӗ тӑрӑх 
1975 ҫулта Дементьев министр «Ульяновскра авиаци 
промышленноҫӗн комплексне тӑвасси ҫинчен» ятлӑ 
приказа алӑпусать. П и рӗншутпа.ҫак завода Ульяновскра 
тусалартас ӗҫре Петр Васильевич сӑмахӗ витӗмлӗ пулнӑ 
пулмалла. Вӑл хӑй пилӗк ҫул вӗренсе пӗлӳ илнӗ, ҫитӗ- 
нсе ҫын пулнӑ хулана ҫапла майпа тав тӑвасшӑн пулнӑ 
пек туйӑнать.

ДементьевХусантиавиазаводдиректорӗпулнӑвӑхӑтра 
та пӗчӗктӑван ҫӗршывӗ пирки манман, ҫавӑнпаҪӗпрел 
районӗнче завод филиалӗтусалартмашухӑшлать.Тӑван 
районне геологсене ярать. Анчах лешсем вырӑна килсе 
тӗпченӗ хыҫҫӑн унта пысӑк юханшыв ҫуккине, пӗр-пӗр 
производсто хута яма май килменнине палӑртаҫҫӗ.

Тӑван ҫӗршывӑн Аслӑ вӑрҫи вӑхӑтӗнче совет 
авиаци техникине аталантарнӑ, ҫӗнетнӗ ҫӗрте Петр 
Васильевичӑн тӳпи питӗ пысӑк. Вӑрҫӑн юлашки виҫӗ 
ҫулӗнче пирӗн ҫӗршывра кашнинче 40 пин самолеттуса 
кӑларнӑ. Вӗсем нимӗҫсенавиацинефронтративӗҫлипе 
хирӗҫ тӑнӑ. Германи вӑрҫӑн юлашки виҫӗ ҫулӗнче 80 
пин самолет туса кӑларнӑ, вӗсенчен 75 пинне пирӗн 
авиаци фронтра аркатнӑ, ҫапса антарнӑ. Вӑрҫӑхыҫҫӑн 
Дементьев вертолетсем тӑвассине, сасӑран хӑвӑртрах 
вӗҫекен реактивлӑ самолетсене хута ярассине пысӑк 
тимлӗх уйӑрнӑ. Шӑпах Дементьев ертсе пынипе, 
пысӑк тӑрӑшулӑх хунипе 1960-1970 ҫулсенче авиаци 
промышленноҫӗ пирӗн ҫӗршывра малтисен ретне 
тӑрать.



1950-м ӗш  ҫулсен вӗҫӗнче пирӗн ҫӗрш ы вра 
космонавтсен отрядне пуҫтарма пуҫласан унта Андриян 
Николаев чӑваша кӗртни те ӑнсӑртран мар ӗнтӗ, кунта 
авиаци министрӗн сӑмахӗ сулмаклӑ пулни курӑнать. 
Хӑй хӑш халӑхран тухнине манса кайман вӑл, чӑвашсене 
пулӑшма тӑрӑшнӑ. Апла пулсан чӑваш тӗнче уҫлӑхне 
вӗҫсе хӑпарнинче те Петр Васильевичӑн тӳпи пур.

Пӗрлеӗҫлесекурнисемкӗнекесенчеҫакнапалӑртаҫҫӗ: 
П.В.Дементьев питӗ ҫирӗп кӑмӑллӑ ҫын пулнӑ, хӑй 
шухӑшне хуть кама та калама пултарнӑ. Ун сӑмахне 
хирӗҫлекенсем вара сахаллӑн пулнӑ, мӗншӗн тесен 
вӗсем пӗлнӗ: вӑл хӑй шухӑшланинетӑватех. Ӗҫтешӗсем 
ӑнахӑйсемхушшинчеахальтенмар«ПетрВеликий»тесе 
ят панӑ.

Каларӑмӑр ӗнтӗ, Петр Васильевичӑн ашшӗ -  Василий 
Степанович Апешкин-Саплӑк ялӗнче пӗрремӗш учитель 
пулнӑ. Ҫавӑнпа 1970-мӗш ҫулсенче ҫынсем ку ялти 
шкула B.C.Дементьев ятне парас тесе ӗҫ пуҫарнӑ, 
документсем хатёрлесе районти влаҫсене леҫсе панӑ. 
Митрофан Бабайкин Мускава кайсан хӑйӗн ачалӑхри 
юлташӗ -  Петр Васильевич Дементьев патне кӗрсе ӑна 
ҫак ырӑхыпара пӗлтерет. Министр ку шухӑшпакилӗшет. 
«Шкула атте ятне парсан патшалӑх шучӗпе ҫӗнӗ ҫурт 
тутарма пулӑшатӑп»,- тет вӑл. Анчах районти пуҫлӑхсем 
ку пуҫаруран шикленсеӳкеҫҫӗ, ун пектусан района пысӑк 
ҫынсем, министрсем килме тытӑнаҫҫӗ теҫҫӗ. Вӗсене 
варативӗҫлӗ кӗтсе илмелле, пӑхмалла, ӑсатса ямалла... 
Вӗсем куяпаларанхӑрасаӳкеҫҫӗ, ҫавӑнпадокументсене 
пӑрахӑҫлаҫҫӗ.

Петр Васильевичӑн амӑшӗ ракпа чирлесе ӳксен вӑл 
ӑна сыватма тесе Мускава илсе каять. Анчах чир шала 
кайнипе врачсем нимӗн те тӑваймаҫҫӗ. Вара ывӑлӗ 
амӑшне ятарлӑ самолетпа кил не леҫме ярать. Сывлӑшра



Елена Герасимовна йывӑр аптрасаӳкет, ҫавӑнпа самолет 
Чулхулана васкавлӑн анса ларать. Ку хулара Елена 
Г ерасимовнан хӗрӗ пурӑннӑ. Амӑшӗ ҫакӑнтах вилет, ӑна 
Чулхулара пытараҫҫӗ.

Петр Васильевич Дементьевӑн чӗри вара йывӑр чире 
пула 1977 ҫулхи майӑн 14-мӗшӗнче тапма чарӑнать. Ӑна 
Мускаври Новодевичье масарне пытарнӑ.

1977 ҫулта хӑй вилсен ун ятне Мускаври авиаци 
производство пӗрлешӗвне (малтанхи «Знамя труда» 
завод) параҫҫӗ. Хусантатата Кивӗ Ҫӗпрелӗнче ӑна асӑнса 
бронзӑран бюст туса лартнӑ. Хусанта тата Шупашкарта 
Дементьев урамӗсем пур.

Валентин МАКАРОВ, 
Николай ЛАРИОНОВ.

«Канаш», 2016 ҫ., 44 №.



Павел Миронова халалласа -  
конференци

Ноябрӗн 3-мёшёнче Павел Миронович Миронов ма
тематик ҫуралнӑранпа 155 ҫул ҫитрӗ. Паллӑ ентешӗмӗр 
ячӗпе ноябрӗн 18-мӗшӗнче Тутарстанри Кивӗ Ҫӗпрелӗ- 
нчи таврапӗлӳ музейӗнче конференци иртрӗ. Унта рай
онти вӗрентӳҫӗсем, вулавӑш ӗҫченӗсем, таврапӗлӳҫӗ- 
сем хутшӑнчӗҫ. Мероприятире ҫаплах Ҫӗпрел район 
администрацинчи культура пайӗн пуҫлӑхӗ Зул ьфат Саг- 
деев тата районти ветерансен канашӗн ҫыннисем те 
пурччӗ. Кунта Ульяновск облаҫӗнчен те делегаци килсе 
ҫитрӗ.

Пухӑннисене Ҫӗпрел район пуҫлӑхӗн ҫумӗ Айрат За- 
лялов тата таврапӗлӳ музейӗн директорӗ Радиф Субаев 
саламларӗҫ, П.М.Миронов район чапӗ, мухтавӗ пулни- 
не палӑртрӗҫ, ун ӗҫӗсем ҫинче кӑштах чарӑнса тӑчӗҫ, 
конференцие йӗркелекенсене тав турӗҫ.

Ҫӗпрел районӗн историне ҫырса 1000 яхӑн страни- 
цӑллӑ кӗнеке кӑларнӑ таврапӗлӳҫӗ, ҫыравҫӑ -  Рафаэль 
Субаев П.М.Миронов пек ҫынсем ҫинчен ҫамрӑксене 
нумай каласа памаллине палӑртрӗ, вӑл Тӑван ҫӗршыв- 
шӑн 40 ҫул вӑй хурса нумай тивӗҫлӗ ӗҫ тунине каларӗ. 
Ветеран ҫакӑн пек тӗлпулусем ҫамрӑк ӑрӑва патриотла 
воспитани пама пулӑшаҫҫӗ терӗ. Сӑмах май район му- 
зейӗнче П.М.Мироновӑн пир ҫине ҫуллӑ сӑрӑпа ӳкернӗ 
портречӗ упранать, ӑна 20 ҫул ытла каялла Хусанта пу- 
рӑнакан художник ӳкернӗ.

П. М. Миронов пурнӑҫӗ тата ӗҫӗ-хӗлӗ пирки вараҪӗнӗ 
Йӗлмелӗнчи вӑтам шкулӑн истори тата обществоведе- 
ни вӗрентӳҫи, шкулти таврапӗлӳ музейӗн ертӳҫи Ген
надий Карсаков теплён каласа пачӗ, электрон хӑтлавӗ 
ирттерчӗ. Ҫакнауйрӑмахпалӑртмалла: Геннадий Нико
лаевич ҫак конференцие хатӗрлесе йӗркелекенӗ тата



ертсе пыраканӗ пулчӗ. Ҫакӑншӑн ӑна пысӑктав сӑмахӗ 
каламалла. Вӑл ҫак конференци умён Павел Мироно- 
вичӑн паян Ҫӗнӗ Йӗлмелӗнче пурӑнакан пӗртен-пӗр 
инҫетри тӑванӗпе -  Александра Петровна Мироновапа 
(1940 ҫулта ҫуралнӑ, ялта ӑна Шура акка теҫҫӗ) курса 
калаҫнӑ, ӑна сӑн ӳкерттерсе илнӗ. Ҫаплах ун ашшӗн, 
Тӑван ҫӗршывӑн Аслӑ вӑрҫин участникӗн -  Петр Нико
лаевич Мироновӑн (1913-1961) портретне те ҫынсе- 
не кӑтартма конференцие илсе пынӑ. Хӑтлавран ҫакӑ 
та паллӑ: Ҫӗнӗ Йӗлмелне Ӗпхӳ хулинчен П.М.Миронов 
ячёллё чӑваш вырсарни шкулӗн директорӗИ.Г.Тарасов 
пуҫарнипе икӗхутчен ушкӑнсем килсе кайнӑ, Павел Ми
ронович ҫуралнӑ тӑрӑхпа паллашнӑ.

П.М.Миронов ячӗ халӑх хушшинче икӗ-виҫӗ теҫетке 
ытларах ҫул каялла кӑна сарӑлчӗ-ха. Ку ӗҫре Ульянов
скра 1989 ҫултанпа тухса тӑракан «Канаш» хаҫат ну
май пулӑшрӗ. Тӗрӗсрех каласан -  «Канаш» хаҫат чухлӗ 
П.М.Миронов ҫинчен нимӗнле издани те ҫырман! Пал- 
лӑ чӑваш ҫинчен ҫырнӑ тӗрлӗ статьясене вӑл ҫулсерен 
пичетлесе пычӗ. Хаҫатӑн хальхи тёп редакторё Нико
лай Ларионов хӑйӗн сӑмахӗнче ҫакӑн пирки каларӗ, 
малашне те ентешӗ пирки ҫӗнӗ материалсем тупсан 
вулакансене вӗсемпе паллаштарма шантарчӗ. Ҫакӑн- 
па пӗрлех Ҫӗнӗ Йӗлмелӗнчи шкула П.М.Миронов ятне 
пама сӗнчӗ. Вӑл ҫаплахҪӗпрел район библиотекине чӑ- 
ваш ялӗнчи шкулсене салатма хӑйӗн «Вутхӳре» кӗнекин 
пӗр пачкине (40 экземпляр) тата ытти сумлӑ кӗнекесем 
парнелесе хӑварчӗ.

Ульяновск облаҫӗнчи чӑваш таврапӗлӳҫисен ертӳҫи 
Николай Казаков пӗр ялтан тухнӑ П.М.Миронов кун- 
ҫулне чылай ҫул ӗнтӗ ҫине тӑрсах тӗпчет, ҫак вӑхӑтра 
питӗ нумай материал тупнӑ вӑл, вёсене «Канаш», «Улья
новская правда» хаҫатсенче тата «Мономах» журналта 
пичетленӗ. Ҫак ӗҫ малалла пырать. Нумаях пулмасть 
Николай Александрович патне Казахстанри Павлодар 
хулинче пурӑнакан 81 ҫулти Людмила Виноградова (ун

амӑшӗ Мироновсен йӑхӗнчен) ҫыру ҫырнӑ, кунта вӑл 
Павел Мироновича мӗнлерех тӑван лекнине ӑнлан- 
тарнӑ. Ку ҫыру пичетленнӗ «Канаш» хаҫат номерне пу- 
хӑннисем интересленсе вуларӗҫ, темиҫе хаҫата килне 
илсе кайрӗҫ.

Николай Кондрашкин скульптор (Ульяновск) вара кон
ференци тёлне Ҫӗнӗ Йӗлмел шкулӗ валли П.М.Миронов 
барельефне туса хатӗрленӗ. Вӑл ӑна халӑх умӗнче Ген- 
надий Карсакова парнелерӗ. Сӑмах май Николай Гри
горьевич ҫакӑн пек барельефа Ӗпхӳри П.М.Миронов 
ячёллё вырсарни шкулне парнеленё, Ульяновскри 17- 
мӗш библиотекӑна та бюст парнеленё.

Ҫул ҫӳреме юратакан таврапӗлӳҫӗ -  Николай Ки
рюшин та конференцие Ульяновскран пынӑ. Вӑл кунта 
килнисене хӑйӗн ҫулҫӳревӗсем, Ӗпхӳре П.М.Миронов 
ячёллё вырсарни шкулӗнче пулнӑ пирки каласа пачё, 
ҫаплах Раҫҫей империйё тата СССР вӑхӑтӗнчи орден- 
семпе, медальсемпе паллаштарчӗ. Вёл наградёсене 
ҫур зал сарса хунёччё, ку та конференцие хёйнеевё- 
рлё тёс кёртрё.

Ҫамрӑк таврапӗлӳҫӗ Любовь Сультеева вара кунта 
Аслё Нагаткинтан (Ульяновск облаҫӗ,Чӑнлӑ районё) 
амёшёпе пёрле килнё. 6 -мёш класс хёрачи хёйён вёйё- 
пе математика енёпе хатёрленё «Калакан цифрёсем» 
ятлё электрон хӑтлавӗ ирттерчӗ, кулленхи пурнӑҫра 
математика мёнле вырён йышённине каласа пачё. Кон
ференцие ҫамрӑксем хутшённи ытла та паха, малалла 
таврапӗлӳ ӗҫне шёпах вёсен илсе пымалла пулё.

Алешкин-Саплёк ялёнчен килнё ветеран вӗрентӳҫӗ, 
хисеплӗ таврапӗлӳҫӗ, темиҫе кёнеке авторё -  Вален
тин Макаров шёпах ҫакӑн пирки калаҫрӗ. Хёй паян туса 
пыракан ӗҫсене малашне ҫамрӑксем алла илсен питё 
аван пулёччё терё, конференцие йёркелекенсене, унта 
хастар хутшёнакансене тав сёмахё каларё.



Афанасьев вӑкӑрсем ӗрчетме  
тытӑннӑ

Н.В.Афанасьев -  2009 ҫултанпа хресчен (фермер) 
хуҫалӑхӗн пуҫлӑхӗ. Паян вӑл тара илнё 700 гектарпа усӑ 
курать.Унсӑр пуҫне 5 гектар ытла хӑйӗн ҫӗрӗ пур, унта 
база вырнаҫнӑ. Инҫехмар -  йӗтем. Пӗтӗм ҫӗрӗн 65 про- 
ценчӗ ҫинче фермер пӗрчӗллӗ культурӑсене ӳстерет, 
ҫаплах Сӗве юханшывӗ хӗрринчи хирте курӑк нумай 
акать, чӗкӗнтӗр туса илет.

Николай Васильевич маларах «Ц ильнинский» 
ялхуҫалӑх производство кооперативӗнче вӑй хунӑ, пред
седатель ҫумӗ, агроном тивӗҫӗсене пурнӑҫланӑ. Каярах 
ҫак хуҫалӑха хӑй ертсе пынӑ, ӑна чылай ҫӗкленӗ. Ун тӑ-



рӑшуллӑ ӗҫне Раҫҫей ялхуҫалӑх министерствин Хисеп 
грамотине парса хакланӑ.

-Услам ҫулӗ ҫине эпӗ 2006 ҫулта тӑтӑм, 2009 ҫултан- 
па фермер хуҫалӑхне ертсе пыратӑп. Мӗн акса илсен 
усӑллӑрах пулнине пурнӑҫ кӑтартса пачӗ, ҫавӑнпа ытти 
культурӑсене акман эпӗ. Утӑ пур, фураж пур -  мӗншӗн 
выльӑх ӗрчетес мар терӗм. Область правительствине 
выльӑх-чӗрлӗх ӗрчетмелли бизнес-план хатӗрлесе тӑ- 
ратрӑм. Кӑҫал мана грантпачӗҫ -  3,5 миллион тенкӗ. Ку 
укҫапа август уйӑхӗнче Тутарстан Республикине кайса 
230-250 кгтаякан 30 вӑкӑр туянтӑм, ҫаплах вӗсене хӗлле 
усрамалли вите тӑррине, утӑ упрамалли ангар тӑррине 
тимӗрпе витрӗм. Хӗллеччен тата 30 вӑкӑр туянасшӑн, 
мӗншӗн тесен 60 пуҫран кая пулсан вӗсем хӗлле хӑйсе- 
не сывласа ӑшӑтаймаҫҫӗ. Малашне аш-какай туса илес 
шухӑш пур,- каласа парать Николай Васильевич.

Продукцие сутма вӑл Чӑнлӑ поселокёнче лавкка 
тёвать. Малашне унта яланах аш туянма пулё. Ку ял 
ҫыннишӗн питё меллё.

Г рант илме ҫӑмӑлах пул ман, ёна мёнпурё те облаҫри 7 
фермера ҫеҫ панӑ, Чӑнлӑ районёнчен вара Н. В .Афанасьев 
-  ун пекки пёччен.

Н.В.Афанасьев хальхи саманара производствёна 
тытса тёма, аталантарма нумай пӗлӳ кирлине лайёх ён- 
ланать. Ҫавӑнпа вёл 1991 ҫулта Ульяновскри ялхуҫалӑх 
институчӗнагрономифакультетнепӗтернипеҫырлахман, 
унхыҫҫӑн Санкт-Петербург политехника университечён 
дипломнеилнӗ.Хусантаялхуҫалӑх институтёнче аспи- 
рантурёра вёреннё, 2004 ҫулта наука кандидачё пулса 
тёнё. Район пурнӑҫне те вёл хастар хутшёнать, ёна 
ҫавӑнпа район совечён депутатне суйланё.

Хӑйӗн ӗҫченӗсем пирки Николай Васильевич мухтаса 
ҫеҫ калаҫать, тӑрӑшулӑхӗшӗн мухтать. Зинаида Бакиро
ва, Галина Ендиярова, Оксана Целовальникова, Влади



мир Семенов, Иван Верхеев, Федор Раимов, Николай, 
Вячеслав тата Дмитрий Новиковсем хуть мӗнле ӗҫе те 
пурнӑҫламахатёр, нимён те уйӑрса тӑмаҫҫӗ. Утӑҫи тата 
тырҫи тапхӑрӗсенче вӑхӑтлӑха тата 5 ҫын хутшӑнать. 
Н.В.Афанасьевӑн пӗрремӗш пулӑшаканӗ вара -  Алек
сандр ывӑлӗ. Вӑл кӑҫал ялхуҫалӑхакадеминчен вӗренсе 
тухнӑ, унӑн специальноҫӗ те -  ялхуҫалӑх продукцине 
ӗҫе кӗртесси. Иккӗмӗш ывӑлӗ вара -  Алексей -  3-мӗш 
курсра вӗренет, экономика хӑрушсӑрлӑхӗн специалисчӗ 
пулать. Вӑл кӑҫал утӑ пуҫтарнӑ ҫӗрте хӑйӗн бригадипе 
вӑй хунӑ: ҫынсем тупнӑ, уттине хиртен турттарнӑ, шута 
илсепынӑ.ХалӑхаЗ пинте310тюкутӑсутнӑ, выльӑхсем 
валли хӗллене 6  пин тюк хатӗрлесе хунӑ.

Хуҫалӑх юлашки ҫулсенче пӗр харӑс виҫӗ ӗҫ тӑвакан 
агрегатпа, дискаторпа, культиваторпа, преспа пуянлан- 
нӑ. Кӑҫал «Беларусь-1221» трактор туянасшӑн -  техни- 
кӑна ҫӗнетмесӗр аталанма ҫук.

Н.В.Афанасьев ӑнӑҫлӑ усламҫӑ пулнипе пӗрлех ыт- 
тисене пулӑшу аллине тӑсма та манса каймасть. Ун 
патне нушапа пынӑ ҫынна вӑл ӑнланать, каялла кӑларса 
яраймасть -  кӑмӑлӗ ҫапларах унӑн. Ялти шкула яланах 
пулӑшу парса тӑрать, «Канаш» хаҫата халӑх хушшинче 
сарассишӗн тӑрӑшать. Д .В .Кузьмина 2 томлӑ чӑваш 
энциклопеди кӑларма та укҫа-тенкӗ уйӑрнӑ вӑл. Тӳрех 
каламалла, кашни пуҫлӑх, усламҫӑ ун пек мар. Николай 
Васильевичран тӗслӗх илмелли пур.

-Патшалӑх ял ҫыннине пулӑшма тытӑнни -  ырӑ пулӑм, 
грантӑн усси пултӑр. Йышпа килӗштерсе ӗҫлесчӗ. Ывӑ- 
лӑмсем мана ӑнланни, хам ҫумра пулни пысӑк шанчӑк 
парать. Вӗсем манӑн тӗрек,- тет Николай Васильевич.

Чӑнлӑ районӗ,
Телешовка ялӗ.



Вӑкӑрсене электрокӗтӳҫӗ сыхлать

Н.Салюкин -  районта фермер ӗҫӗпе аппаланма ты- 
тӑннӑ малтанхи ҫынсенчен пӗри. Вӑл хӑйӗн хуҫалӑхне 
1992 ҫултах йӗркеленӗ.

-1990 ҫулта пирӗн ҫӗршывра мӗн те пулин тара илсе 
(аренда) ӗҫлеме ирӗк паракан саккун тухрё. Эпё ун 
чухне вырӑнти колхозра спорт методистӗнче ӗҫлеттӗм, 
маларах икё ҫул клуб заведующинче вӑй хутӑм. Ҫапла 
вара юлташсемпе сысна витине тара илме шутларӑмӑр. 
Пирён 67амаччӗ. Пӗрремӗш ҫулах виҫӗ пин тенкӗ тупӑш 
илтёмёр -  ун чухне хозрасчетпа ӗҫлеттӗмӗрччӗ. 1991 
ҫулта вара фермерсем ҫинчен саккун тухрё. Ман хамӑн 
ҫӗр ҫинче ӗҫлес килетчӗ. Ҫавӑнпа эпӗ тепӗр ҫултан кол- 
хозран заявлени парса тухрӑм, хама тивӗҫекен ҫӗр пай- 
не -  3 гектар та 69 сотӑй -  илтӗм, «единоличник» пулса 
тӑтӑм. Хамла паттӑрла ӗҫ тунӑ пек туйӑнатчӗ. Ман ҫине 
вара колхозниксем тӗнчен тепӗр вӗҫӗнчен килнӗ ҫын 
ҫине пӑхнӑ пек пӑхатчӗҫ. Ҫӗрне илтӗм-ха, ӗҫлеме вара



нимӗнле техника та ҫук, лаша кӑна. Ял ҫыннисемте: «Ун 
патнетарҫа каймастпӑр»,-тетчӗҫ. Мӗнтумалла? Колхоз- 
ран пай вырӑнне илнӗ вӑрлӑха ӗлӗкхи пек алӑпа сапса 
акрӑмӑр вӗт. Мӑшӑрӑм, аннепе апай, тӑвансем, ялти 
пенсионеркӑсем пулӑшма пычӗҫ. Ҫапла фермер ӗҫне 
пуҫарса ятӑмӑр. Тӗлӗнекенсем те, йӗкӗлтешекенсем 
те тупӑнчӗҫ. Ман чунра вара савӑнӑҫ: эпӗ хам ҫӗр ҫинче 
ӗҫлетӗп, хам ҫӗре -  хам хуҫа! - каласа парать Николай 
Иванович.

Ҫитӗннӗ тыр-пула колхоз комбайнӗсемпе пуҫтарса 
кӗртнӗ. Тухӑҫӗ аптраман. Урпа40 центнер панӑ, пӑрҫапа 
тулӑ та ӑнса пулнӑ. Иккӗмӗш ҫул фермер ҫӗр лаптӑкне 
19 гектара ҫитерет. Кредит илсе икё трактор туянать.

«Икё ывӑл пур-ха, вёсем хӑҫан та пулин ӗҫлесе татӗҫ 
тесе шутларӑм ун чух. Анчах ҫулталӑкранах тӳлесе татма 
пултартӑмӑр»,- тет халь ун пирки кил хуҫи.

Тыр-пул сутнӑ укҫапа Салюкинсем кашни ҫул ҫийӗ- 
нчех усӑ курнӑ: ангар, нӳхреп тата ыттине тунӑ. Укҫине 
йӑлтах вӑхӑтлӑ вырнаҫтарса пынӑ. Хӑй калашле, ҫавӑн- 
па инфляци текен япала (укҫа йӳнелсе кайни) ҫемьене 
пырса тивмен. Салюкинсем укҫа тунӑ та -- ҫав куннех е 
тепӗр кун кирлӗ япалатуяннӑ.

Кун пирки ҫемье пуҫлӑхӗ ҫапла калать: «Пуйни мӗнле 
пулать-ши? Арчара нумай укҫа пухни-и е ҫав укҫапа кир- 
лине туса хуни-и? Эпир ятарласа укҫа пуҫтарассишӗн 
ҫеҫ ӗҫлемен».

Пӗлтӗр Салюкинсен аслӑ ывӑлӗ те -  27 ҫулхи Павел -  
фермер хуҫалӑхӗн пуҫлӑхӗ пулсатӑнӑ. Салюкинсем ҫӗр 
лаптӑкне 150 гектара ҫитереҫҫӗ. Кӑҫал Павел Николае
вича хӑй хуҫалӑхне аталантарма облаҫран 1 миллион та 
200 пин тенкӗ грант панӑ. Унпа ҫӗнӗ трактор, Саратов 
облаҫне кайса 15 пуҫ вӑкӑр туяннӑ. Килти вӑкӑрӗ те 
пур. Вӗсене хӗл каҫарасшӑн, кашнине 400 килограма



ҫитересшӗн -  унтан аша пама пулать. Халӗ вӑкӑрсем 
хирте. Пӗрре пӑхсан -  вӗсем ирӗклӗн ҫӳреҫҫӗ пектуйӑ- 
нать. Ҫывӑха пырсан куратӑн: выльӑхсене электрокӗтӳҫӗ 
сыхлать. Ҫапла, хальхи саманара ун пекки те пур. Тӑва- 
тӑ гектар ҫарана чӗркуҫҫи ҫӳллӗшӗнче хурҫӑ пралукпа 
карса илнё те ун тӑрӑх аккумулятортан ток янӑ. Пралукне 
ҫырмари шыв таранах тӑснӑ, унта анса шыв ӗҫме пулать. 
Пӗр вырӑнти курӑкне ҫисе ярсан пралукне тепӗр ҫӗре 
карсахураҫҫӗ.

-Аккумулятор вӑйӗ икӗ эрнене ҫитет. Вӑкӑрсене 
пӗр-ик хут ток ҫапрӗ те -  халь пралука курсанах каялла 
чакаҫҫӗ. Йытӑсем те пыраймаҫҫӗ выльӑхсем патне. Питӗ 
меллӗ, 16 пуҫшӑн кӗтӳҫӗ тытаймастӑн вӗт. Тупаймастӑн 
та вёсене халь,- тет Николай Иванович.

Акӑ Павел Николаевич ялтан урапаллӑ тракторёпе 
ҫӑнӑх, ҫӗрулми илсе килет. Вӑкӑрсем трактора курсанах 
хирӗҫ каяҫҫӗ, ҫырманаанса кӗтсе тӑраҫҫӗ.Хуҫисем вы- 
льӑхсене хӳтлӗхе апат хурса параҫҫӗ.

-Кунта сементалка тата шурӑ пуҫлӑ казах ӑрачӗсем. 
Куратӑр-и, ҫӑмланса кайрӗҫ ӗнтӗ. Вёсене хӗлле те вите 
кирлӗ мар, хӳтӗ вырӑн пулни те ҫителӗклӗ. Вӑкӑрсене 
лайӑх ӳсме протеин кирлӗ, вӑл пӑрҫа йышши культу- 
рӑсенче нумай. Тепӗр ҫул пӑрҫапа хутӑш урпа акма 
шутлатпӑр, ун пек тусан пӑрҫа выртмасть, пуҫтарма 
меллӗ,- ӑнлантарать Николай Иванович.

Хальлӗхе вара Салюкинсем ытларах ир пулакан ҫӗрул- 
ми акса тупӑш кураҫҫӗ. Тӑватӑ гектар ҫинчи сӗлӗ те 
30 центнершар панӑ. Тракторӗсемпе, комбайнӗсемпе 
Салюкинсем хӑйсемех ӗҫлеҫҫӗ -- ҫынсене тара тытма 
йывӑр теҫҫӗ.

-Кунне пин тенкӗ тӳлетпӗр, укҫине кашни кун па- 
ратпӑр. Анчах 1 -2 кун ӗҫлесе пӑхаҫҫӗ те -  виҫҫӗмӗш 
кунне килмеҫҫӗ, лавкка умне сӑра ӗҫме каяҫҫӗ. Укҫа



сахал тӳлетӗн тесе те каламаҫҫӗ -- ӗҫлес килмест. 
Ҫавӑн пек ҫынсемех районти социаллӑ хӳтлӗх коми- 
тетне, район пуҫлӑхӗ патне пулӑшу ыйтма ҫӳреҫҫӗ,- 
тет ҫемье пуҫлӑхӗ.

Кӑҫал Николай Иванович хӑй хуҫалӑхне хут ҫинче 
пӗтересшӗн те пӗтӗм ҫӗрне ывӑлӗ ҫине куҫарасшӑн.

-Икӗ хуҫалӑх валли икё бухгалтери илсе пыма йывӑр. 
Мӗн тума нушаланмалла-хаун пек? Эпир пурӗпӗр пӗрле 
вӑй хуратпӑр вӗт, пӗр ӗҫ тӑватпӑр,- тет вӑл.

Чӑнлӑ районӗ,
Пухтел ялӗ.

«Канаш», 2013 ҫул, 48№.



Икё сехетре тӑрсах пӑрусем  
патне васканӑ

З.Н. Амосова сакӑр класс 
пӗтерсенех колхоз фермине 
пӑру пӑхма кайнӑ. Ку 1969 
ҫулта пулнӑ. Пӗтӗмӗшле ӗҫ 
стажӗ вара ун 40 ҫул.

-Марье акка сысна фер- 
минче ӗҫлетчӗ , ш култа 
вӗреннӗ чухнехӑна пулӑшма 
ҫӳреттӗм, вите урайӗсене 
ҫӑваттӑм,- аса илет Зинаи
да Николаевна. -Выльӑх- 
сене юрататтӑм. Ҫавӑнпа 
шкул хыҫҫӑн тӳрех фермӑна 
килтӗм. Ҫамрӑксем нумай- 
ӑн ӗҫлетчӗҫ кунта, лару- 
тӑру хаваслӑччӗ. Пӗр-пӗ- 

ринпе ӑмӑртмалла ӗҫлеттӗмӗрччӗ. Ирхине икё сехетре 
тӑрса колхоза васкаттӑмӑрччӗ, каҫпахатӗрлесе хӑварнӑ 
апата валеҫеттӗмӗр. 6-7 сехетре киле таврӑнаттӑмӑр -  
хӑш-пӗри вӑранман та-ха. 8-9 сехетре тепре каймалла. 
Хиртен лашапа улӑм, утӑ илсе килмелле. Лаша лавӗсем 
урам тӑршшӗпехтӑсӑлатчӗҫ. Пӑрусем валли апат илме 
пысӑк черет тӑраттӑмӑрччӗ. Шӑннӑ чӗкӗнтӗре лашапа 
запарника тиесе килеттӗмӗр, чана пушататтӑмӑр. Унтан 
ҫӑра апата лаша лавӗ ҫинчи пичкене витрепе тултараттӑ- 
мӑр, витене кайса каллех витрепе валеҫсе параттӑмӑр.
12 сехетре киле килеттӗмӗр, 14 сехетре -  тэтах колхоза. 
17-18 сехетре ӗҫ кунӗ вӗҫленетчӗ.Ун чухне мӗнпур ӗҫе 
алӑпа тунӑ. Ураран атӑ кайман — ҫулла та, хӗлле те.

Мӗнле йывӑр ӗҫлесен те хӗрсем клуба тухмасӑр юл-



ман -  пурте ҫамрӑк-ҫке. Урам тӑрӑх алла-аллӑн тытӑнса 
юрӑсем шӑрантарнӑ. Киле килсе 2-3 сехет кӑт пулса 
илнӗ хыҫҫӑн каллех колхоза васканӑ.

1973-76 ҫулсенче Зинаида Николаевна сыснасем 
патӗнче вӑй хурать.

-Ача ҫуратнӑ кун та ӗҫе кайрӑм-ха, отпускра ларман. 
Ҫӑнӑх миххисене хырӑм ҫине хурса йӑтса лав ҫине тие- 
ме тытӑнтӑм. Н.Выселкин кладовщик чӑтса тӑраймарӗ 
-  алӑри миххе туртса илчӗ те веҫех хӑй тиесе пачӗ. Ҫав 
каҫах мана пульницана илсе кайрӗҫ. Тӑватӑ кунран 
ҫуратса килтӗм те ҫав кунах каллех ӗҫе кайрӑм, -каласа 
парать З.Н. Амосова.

Тӑрӑшуллӑ ӗҫе пуҫлӑхсем асӑрханӑ ӗнтӗ: ҫамрӑк 
хӗрарӑма 1984ҫулта коммунистсен ретне илеҫҫӗ. Рай
онти конференци ӗҫне те хутшӑннӑ вӑл. 1989 ҫулта «Со- 
циализмла ӗҫ ударникӗ» ят илме те тивӗҫлӗ пулнӑ.

Чӑнлӑ районӗнчи Ҫӗнӗ Улхаш каччипе Анатолий Фран- 
цузовпа пӗрлешсен ку ялта виҫӗ ҫул пурӑнаҫҫӗ вӗсем. 
Унта Зинаида Николаевна (вӑл ЗАГСра хут пӗтернӗ 
хыҫҫӑн та хӗр хушаматнех хӑварнӑ) бригадӑри тӗрлӗ 
ӗҫсене хутшӑнать. Кайран вӗсем Ҫӗнӗ Йӗлмелне пурӑн- 
ма куҫаҫҫӗ. Иккӗшӗ те каллех фермӑна пӗчӗк пӑрусем 
патне ӗҫлеме каяҫҫӗ. Зинаида Николаевна темиҫе ҫул- 
тан сӑвакан ӗнесем патне куҫать, вунӑ ҫул учетчица- 
лаборанткӑра вӑй хурать. 2009 ҫулччен тӑрӑшать кунта 
вӑл, анчах чире пула пӑрахма тӳрӗ килет. Анатолий 
Николаевич вара лашапа ҫӳретчӗ юлашки вӑхӑтра. 
Шел, пёлтёрхи август уйӑхӗнче сарӑмсӑр вилсе кайрӗ. 
Пурӑнмаллаччӗ-ха, пенсиете кайманччӗ... Вӗсем пӗрле 
пулни 35 ҫулччӗ.

Зинаида Николаевна паян Марье аккӑшӗпе тата 
Анатолий ывӑлӗпе (вӑл вырӑнти хуҫалӑхри ӗне витинче 
операторта тӑрӑшать) пӗрле пурӑнать. Ҫын татӑлмасть



вёсен килӗнчен, тӑванӗсем, вёсен ачисем тӑтӑшах пыр
са ҫӳреҫҫӗ, ял-йыш та час-час кёрсе тухать. Амосовсем 
пурне те тарават. Чун ӑшшине ҫынсене парнелеҫҫӗ 
вёсем, кашнине мёнпете пулин пулӑшматӑрӑшаҫҫӗ.

Вёсене эпёхамран та тав сӑмахӗ каласшӑн. Пирӗн ырӑ 
кӳршӗсем вёсем. Анне ялта пӗччен пурӑннӑ чухун патне 
тӑтӑшах пырса ҫӳретчӗҫ, пулӑшатчӗҫ. Вилсе кайсан вара 
40 кунччен пирӗн ҫурт пушӑ ан лартӑр тесе улшӑнкаласа 
унтах выртса тӑчӗҫ. Ҫур ҫулне асӑнма та хӑйсем патӗнчех 
хатӗрленсе ҫынсене пуҫтарчӗҫ. Мӗнпур ӗҫе хӑйсем ҫине 
илчӗҫ. Ун чухне урамра шартлама сивӗччӗ, хамӑр килте 
хатӗрленме май ҫукчӗ. Ырӑ ӗҫшӗн тавах вӗсене! Пурне 
те ҫакӑн пек лайӑх кӳршӗсемпе пурӑнма сунатӑп!

Зинаида Николаевна февралӗн 10-мӗшӗнче 60 ҫул 
тултарать, ӑна ҫак ятпа саламласа ырлӑх-сывлӑх сунас 
килет. Чун ӑшши нихҫан та ан иксӗлтӗр!

Ҫӗпрел районӗ.
Ҫӗнӗ Йӗлмел ялӗ.

Ачасем савӑннине курсан хамӑр  
та савӑнатпӑр

Пӗртӑван Майрабеевсен ячӗсем юлашки ҫулсенче 
пӗтӗм чӑваш тӗнчине сарӑлчӗҫ темелле. Георгийпа Петр 
Васильевич тӑван ялӗнче -  Кивӗ Улхашра ултӑ хут ачасем 
валли кӗрешӳ турнирӗ ирттерчӗҫ ӗнтӗ. Унта кашни ҫул 
Раҫҫейӗн тӗрлӗ регионӗсенчен нумай ҫамрӑк килет.

Мӗн хистет-ха пӗртӑвансене ҫакӑн пек пысӑк тӑкак 
курма? Вёсен хӑйсен ҫемйисем те, ачи-пӑчи те пур вӗт. 
Ытлашшиукҫаникамӑнтаҫукӗнтӗ. Вӗсем варапысӑктӑ- 
как кура-кура пурпӗрех тытӑннӑ ӗҫе малалла тӑсаҫҫӗ.

-Эпир ялта сакӑр ачаллӑ ҫемьере ӗҫпе пиҫӗхсе ӳснӗ. 
Пӗчӗк чухне ачана тӗрлӗ енчен пулӑшу кирлине лайӑх 
ӑнланатпӑр. Хамӑр ҫакӑн урлӑ тухрӑмӑр. Ш култах 
кӗрешӳпе аппаланма пуҫларӑмӑр, каярах Раҫҫей шайӗ 
нчи ӑмӑртусене те ҫӳрерӗмӗр. Халӗ эпир ҫителӗклӗ



пурнӑҫпа пурӑнатпӑр ӗнтӗ, ҫавӑнпа спортра пӗрремӗш 
утӑмсем тӑвакан ачасене май ҫитнӗ таран пулӑшас кӑ- 
мӑл пур. Хамӑр нацие малашне мӑнаҫлӑ та вӑйлӑ курас 
килет. Ҫынна панипе ҫука юлмастӑн, ҫынна пани сая 
каймасть вӑл. Усӑ пултӑр тесе тӑрӑшатпӑр. Ачасем ку 
пурнӑҫра йӑнӑш ҫулпа ан кайччӑр, тӗрӗссине тупчӑр 
тетпӗр. Вӗсем халех ӑнланччӑр: тӑрӑшсан, тар юх- 
тарсан ҫеҫ пысӑк ҫитӗнӳсем тума пулать. Хӑйпе хӑй ҫӳ 
лтен нимӗн те ӳкмест. Ҫавӑнпа ҫамрӑксене парнесем, 
медальсем парса хавхалантаратпӑр. Вёсен савӑнӑҫне 
курсан хамӑр та савӑнатпӑр. Хамӑр ачасене хамӑр пу- 
лӑшмалла ӗнтӗ. Ҫамрӑк ӑру спортпа ҫывӑх та сывлӑхлӑ 
пултӑр, чӑваш наци культурине аталантартӑр, - каласа 
парать Георгий Васильевич.

Вӑл халё Ульяновскра «Авто-Форум» обществӑн 
пуҫлӑхӗ, кунта строительство ӗҫӗсем илсе пыраҫҫӗ. 
Петр Васильевич вара ҫакӑнтах маҫтӑрта вӑй хурать.

Ку обществӑра 50 ҫын ытла ӗҫлет, паян вӗсенчен 
28-шё Йошкар-Ола (Мари Эл Республики) хулинче ну
май хутлӑ ҫурт хӑпартаҫҫӗ.

-Малтан ӗҫ калӑпӑшӗ пысӑках марччӗ, яланах хам 
шыраттӑмччӗ. Халё хама тупакан та пулчӗҫ, хӑйсем 
килеҫҫӗ, мӗншӗн тесен пӗр-пӗринчен ыйтса пӗлеҫҫӗ, 
ӗҫ пахалӑхӗпе интересленеҫҫӗ. Пӗр ҫӗрте начар ӗҫлесе 
хӑварсан сана тепрехинче никам та шырамасть. Ҫавӑнпа 
та хамӑр «маркӑна» тытма тӑрӑшатпӑр, - тет ертӳҫӗ.

Хӑйӗн пӗрремӗш фирмине Георгий Васильевич 1997 
ҫултах уҫнӑ, алӑксем, чӳрече хашакӗсем (рамӑсем) 
туса кӑларнӑ. Каярах вӑл Тольяттире «Риф» фирмӑна 
ертсе пырать. Ҫемьерен уйрӑлса сакӑр ҫул хушши эрни- 
эрнипех кӳршӗ облаҫра пурӑнма тивет. Паллах, тӑтӑш 
ҫывӑх ҫынсенчен уйрӑм пурӑнма йывӑр ӗнтӗ. Ҫавӑнпа 
вара 2009 ҫулта Георгий Васильевич Ульяновска пуҫӗ- 
пех таврӑнать.



1996 ҫулта Георгий Васильевич Патӑрьел районӗ- 
нчи Анат Тӑрмӑш ялӗнче ҫуралса ӳснӗ Раисӑпа пал- 
лашать, 1997 ҫул пуҫламӑшӗнче вёсем туй тӑваҫҫӗ. 
Раиса Семеновна пилӗк ачаллӑ ҫемьерен, чи кӗҫӗнни. 
Кӳкеҫри «Паха тӗрӗ» фабрикӑра 4 ҫул ҫӗвӗҫӗре ӗҫленӗ 
хыҫҫӑн 1995 ҫулта пирӗн тӑрӑха килет, садикра вӑй хума 
пуҫлать. Вӑл 19 ҫул ҫак ӗҫре ӗнтӗ.

g0 Qg(-i икӗ ача ӳсет: хӗрӗ 9 -мӗш класа каять, ывӑлӗ 5 
ҫулта. Алена шкулта лайӑх вӗреннисӗр пуҫне обществӑл- 
ла пурнӑҫа та хастар хутшӑнать. Вӑл 2012 ҫулта облаҫри 
«Чӑваш ачи, сассуна пар» конкурса хутшӑннӑ, пӗлтӗр 
вара облаҫри «Сарпике» конкурсра «Ҫепӗҫ пике» номи- 
нацире ҫӗнтернӗ. Чӑваш чӗлхи олимпиадине хутшӑнса 
2-мӗш вырӑн йышӑннӑ. Ҫаплах вӑл 5-мӗш ача-пӑча 
пултарулӑхӗн центрӗнче «Звонница» ушкӑнра юрлать. 
Пушӑ вӑхӑтра конькипе ярӑнма юратать. Артем вара 
чӑваш юрӑҫин А.Шадриковӑн «Ах, чӗрем, чӗрем» юррине 
пӗлет, ыйтсан тӳрех юрласа кӑтартать. Тӑван чӗлхе ку 
ҫемьере хисепре, килӗнче те чӑвашла калаҫаҫҫӗ.

Майрабеевсем— меценатсем: камакӑнапулӑшмаҫҫӗ 
вёсем! Вёсен парнисемшӗн иртекен турнир кӑна мӗне 
тӑрать! Чӑваш тӗнчинче ун пекки урӑх ҫук-ха! Мускавра 
пӗртӑван Знаменскийсен ҫӑмӑл атлетика ӑмӑртӑвӗ пур, 
чӑвашсен -  Майрабеевсем ирттерекенни. Кашни ҫул 
унта Атӑлҫи тӑрӑхӗнчи ял-хуларан 200 ытла ача килет. 
Вёсене тата тренерсене, хӑнасене — 250 ҫын -  пурне 
те апатлантараҫҫӗ унта, мӗн чухлӗ парне параҫҫӗ тата! 
Тӑван шкулне кашни ҫул мӗн те пулин парнелеҫҫӗ, кӑҫал 
-  велотренажер. Турнир ирттерме мӗн чухлӗ укҫа-тенкӗ 
кайнине хӑйсем кӑна пӗлеҫҫӗ. Ҫулсерен ҫак куна пӗтӗм 
ял халӑхӗ кӗтсе тӑрать, мӗншӗн тесен каҫ енне Шупаш
кар артисчӗсем Кивӗ Улхаша килсе тӳлевсӗр концерт 
кӑтартаҫҫӗ. Паллах, тӑкакне Майрабеевсем хӑйсем ҫине 
илеҫҫӗ.



УОЧНКА ирттерекен уявсем, конкурссем те Майра
беевсем пулӑшмасӑр пулмаҫҫӗ. Вырӑнти ҫыравҫӑсене 
чӑваш кӗнекисем кӑларма та пулӑшаҫҫӗ вӗсем.

Майрабеевсем пек пултаруллӑ, ӑслӑ, ырӑ кӑмӑллӑ 
ҫынсем чӑвашсен хушшинче нумайрах пулсан эпир 
чылай малалла кайма пултарӑттӑмӑр. Вӗсенчен тӗслӗх 
илекенсем ытларах пулччӑр!

Водительсене ҫӳреме вӗрентет

А.Ф. Дунаев Аслӑ Нагат- 
кинти технологипе сервис 
техникумӗнче (маларах 
вӑл СПТУ пулнӑ) 28 ҫул 
вӑй хурать ӗнтӗ. 52 ҫулта 
кӑна пулин те вӑл икӗ ҫул 
каялла стажпа тивӗҫлӗ ка- 
нӑва тухнӑ. Ҫаплах Раҫҫей 
Федерацийӗн ӗҫ ветеранӗ 
ятне илнӗ.

Ӗҫӗ вара ун ҫӑмӑл мар -  
производство вӗрентӗвӗн 
маҫтӑрӗ. Урӑхла каласан 
автомобиль водителӗсене 
ҫул ҫинче пӗрремӗш утӑм- 
сем тума, ҫӳреме, юсама 
вӗрентет вӑл, практика ирттерет.

-Эпир кунта В тата С категориллӗ шоферсене хатӗ- 
рлетпӗр. Машинӑпа ху ҫӳресси -  пӗр япала, ҫӳреме 
вӗренекенсем ҫумӗнче хӑраса ларса пырасси -  пачах 
урӑхла. Ҫӳҫ вирелле тӑрать хӑш чухне -  тем хӑтланакан- 
сем те пур. Ҫамка ҫине шултра тар пӗрчисене кӑлараҫҫӗ. 
Кювета та сиктернӗ мана, юпа ҫумне те пырса ҫаптар- 
нӑ... Мыскарасем кӑтарткаланӑ. Ахальтен ҫӳҫкӑвакарма 
тытӑнман ӗнтӗ, - тет Анатолий Федорович шӳтлерех хӑй 
ӗҫӗ пирки.

Нумай ачаллӑ ҫемьере ҫуралса ӳснӗ вӑл, ҫамрӑклах 
колхоз ӗҫне хӑнӑхнӑ, техника ҫумне ҫыпӑҫнӑ. Салтакра 
Оренбург облаҫӗнче автомашинӑпа ҫӳренӗ, хӑйне пур 
енчен те лайӑх кӑтартнӑшӑн ҫакӑнта «Отличник Совет
ской армии» кӑкӑр паллине тивӗҫнӗ. Каярах ӑна шӑпах



ҫакӑ Раҫҫей шайӗнчи ӗҫ ветеранӗн ятне илме пулӑшнӑ 
-  вӑл патшалӑх награди шутланать.

Салтакран тӑван ялне -  Ҫӗнӗ Йӗлмелне таврӑнсан 
А.Ф .Дунаев Тутарстанри Кивӗ Ҫӗпрелӗнче кислород 
баллонӗсен операторӗнче (ку специальноҫа вӗренме 
ӑнахӑй вӑхӑтӗнче ятарласа Одессӑна яраҫҫӗ) тӑватӑ ҫул 
ӗҫлет. 1987 ҫулта вара вӗсем мӑшӑрӗпе Аслӑ Нагаткина 
куҫса килеҫҫӗ. Иккӗшӗ те 24-мӗш номерлӗ СПТУна ӗҫе 
кӗреҫҫӗ.

Техникӑпа ҫӳреме, ӑна юсама вӗрентнисӗр пуҫне 
Анатолий Федоровичӑн тепӗр тивӗҫӗ -  вӗренекенсем 
хушшинче пултаруллӑраххисене тупса палӑртасси, 
вӗсене тӗрлӗ конкурссене хутшӑнма хатӗрлесси. Вӑл 
хатӗрленӗ ҫамрӑксем Раҫҫей шайӗнчи ӑмӑртусенче те 
пысӑк ҫитӗнӳсем тӑваҫҫӗ. Сӑмахран, 2007 ҫулта ун во- 
дителӗ конкурсра мала тухнӑ. 2013 ҫулта вара Саранскра 
иртнӗ сухалакансен конкурсӗнче вӑл хатӗрленӗ ҫамрӑк 
тракторист 2-мӗш вырӑн йышӑннӑ. Уншӑн вӗрентекенӗ 
Мордови Республикин ялхуҫалӑх министерствин Тав 
ҫырӑвне тивӗҫнӗ. А.Дунаев хӑй те конкурссенчен пӑ- 
рӑнса тӑмасть, ун ӗҫӗ ҫапларах -  ҫынсене вӗрентес 
тесен хӑвӑн ӑсталӑхна ялан ӳстермелле. 2011  ҫулта 
вӑл «Мастер -  золотые руки» конкурсра ҫӗнтернӗ. 
Ун сӑнӳкерчӗкӗ Хисеп хӑми ҫинче 4-5 ҫул ҫакӑнса 
тӑнӑ. Ульяновск облаҫӗнчи вӗренӳ министерствин 
Тав ҫырӑвӗ те пур унӑн.

Анатолий Федорович -  тӗслӗхлӗ ҫемье пуҫӗ. Мӑшӑрӗ 
Вера Николаевна техникума килнӗренпех бухгалтерта 
ӗҫлет -  ертсе пыракан специалист. Вёсем икӗ ывӑл 
ҫуратса тивӗҫлипе ҫын ҫине кӑларнӑ. Асли -  Андрей 
ачаранпах кӗрешӳ турнирӗсене хутшӑнса ҫӗнтеретчӗ. 
Вӑл кӗрешнине эпир пӗрре мар курнӑ. Профессине те 
спортпа ҫыхӑннинех илнё, пединститутра физкультура



факультетне пӗтернӗ. Суд приставӗнче ӗҫлет пулин те 
юратнӑ ӗҫне пӑрахмасть, ачасене кӗрешме вӗрентет. 
Хӑй ку енӗпе спорт маҫтӑрӗн кандидачӗ. Алексей вара 
Мускавра пурӑнать, полици ӗҫченӗ, лейтенант.

Дунаевсем ваттисене хисеплени те мухтава тивӗҫлӗ. 
Амӑшӗ вилнӗ хыҫҫӑн вӗсем пӗччен юлнӑ ашшӗне -  Аслӑ 
вӑрҫӑн 2 -мӗш ушкӑнри инвалидне -  ялтан илсе килеҫҫӗ. 
89 ҫулхи Федор Кириллович 10 ҫула яхӑн ӗнтӗ кӗҫӗн 
ывӑлӗпе кинӗ килӗнче лӑпкӑ та канлӗ пурнӑҫпа пурӑнать. 
Ун пысӑкҫуртра хӑйӗн уйрӑм пӳлӗмӗ. Мӗн кирлӗ -  веҫех 
пур. Чӑвашсен авалхи йӑлипе вӑл кӗҫӗн ывӑлӗпе пӗрле 
кун кунлать.

Ҫимӗкумӗн вара Дунаевсем Ҫӗнӗ Йӗлмелӗнчи масара 
илем кӳчӗҫ, ял халӑхне тӗлӗнтерчӗҫ: амӑшӗн вилтӑпри 
ҫине 10 метр ҫӳллӗш часавай лартса хучӗҫ. Ун пекки 
ку масар ҫинче никамӑн та ҫук-ха. Ку ӗҫре те Анатолий 
Федорович хӑйӗн пысӑк тӳпине хывнӑ.

Чӑнлӑ районӗ.

Турӑ ҫулне суйласа илнӗ

Николай Дунаев Ҫӗпрел районӗнчи Ҫӗнӗ Йӗлмелӗ- 
нче (Тутарстан) пысӑк ҫемьере ҫуралса ӳснӗ, вёсен 7 
ывӑл та пӗрхӗр.

Ашшӗ -  Ф едор Кириллович -  1926 ҫулхи, Тӑван 
ҫӗршывӑн Аслӑ вӑрҫин участникӗ, 2-мӗш ушкӑн инва- 
личӗ. Ӗмӗрне тӑван колхозра ӗҫлесе ирттернӗ. Халӗ 
Аслӑ Нагаткинта пурӑнать. Амӑшӗ -  Любовь Федотов
на -  1923 ҫулхи, вӑл ҫамрӑк чухне Кивӗ Чукалти МТСра 
трактористсемпе комбайнерсен звеньевойӗнче ӗҫленӗ, 
кайран -  вырӑнти колхозра. 85 ҫулта ҫӗре кӗнӗ.

Николай ҫемьере тӑваттӑмӗш ача, 1956 ҫулхи январӗн 
21 -мӗшӗнче ҫуралнӑ. Вӑл 6-7 ҫултах Раштав уявӗсенче 
кӳршисем тататӑванӗсем патне пырса тропарь, кондак 
юрланӑ, аслисене савӑнтарнӑ. Ӑна тӗн енӗпе кукашшӗ -  
Мискин Эття (Федот) вӗрентсе пынӑ. Вӑл хӑй те ҫамрӑк



чухне чиркӳре юрланӑ пулнӑ.
Пӗчӗк Кольӑна мӑнаккӑшсем пысӑк уявсенче -  Раш- 

тавра, Крещенкере чиркӗвеилсеҫӳрекеленӗ.Ҫаплаача 
тӗн йӗркине хӑнӑхса пынӑ.

-7-мӗш класран пуҫласа вара эпӗ мӑнаккасемпе 
пӗрле Чӑваш Енри Патӑрьел районӗнчи Тӑрӑн ялӗн 
чиркӗвне ҫӳреме пуҫларӑм. Пирӗн ялтан унта ҫитме -  60 
ҫухрӑмран кая мар. Ирхине 3-4 сехетре вӑранса ҫула 
тухаттӑмӑрччӗ, ҫуран утса 17 сехете каҫхи кӗлле ӗлкӗ- 
реттӗмӗрччӗ. Мӑнкун каҫӗсенче эпӗ Евангели вулат- 
тӑмччӗ, Христос нушисене чӗре витӗр кӑлараттӑмччӗ. 
Куҫран куҫҫуль тухатчӗ вара. Ман анне енчи тӑвансем 
- Туррахытӑ ӗненекен ҫынсем. Вёсем мана кивӗ кӗнеке
-  Евангели пачӗҫ, ӑна эпӗ паян та упратӑп. Кукамай
-  Евдокия Тихоновна (ялта ӑна Алтатти тенё) -  мана 
священника вӗренме ярасшӑн пулчӗ, ун пирки темиҫе 
хут та каларӗ. Ку вӑхӑта вӑл, шел, кӗтсе илеймерӗ, 90 
ҫула ҫитсен вилчӗ,- каласа парать Николай атте.

Николай -  священник пулса тӑриччен салтака кайса 
килет, Г осетрах тытӑмӗнче вӑй хурать, Хусанти финанс 
техникумӗнче пӗлӳ илет. Ҫак вӑхӑтра авланать. Кайран 
1983-85 ҫулсенче тӑван колхозра заправщикра, ферма 
заведующинче, склад заведующинче ӗҫлет. Мӑшӑрӗпе
-  Галина Николаевнапа -  хӗрпе ывӑл ҫуратаҫҫӗ вёсем.

1985 ҫулта Дунаевсен ҫемйи Ульяновска курса ки
лет, иккёшё те Баратаевкӑри «Тепличный» хуҫалӑха 
ӗҫлеме кӗреҫҫӗ. Часах вёсене общежитире икё пӳлӗм 
параҫҫӗ.

-Ульяновскри Мостовая поселокӗнчи чиркӳ настоя- 
телё -  Владимир атте (Владимир Быков) -  ман виҫҫӗмӗш 
сыпӑкри тӑван. Вӑл манран ҫулпа кӗҫӗн пулсан та ку ӗҫе 
ҫамрӑклах тытӑннӑ. Эпӗ ун патне чиркӗве кӗлле ҫӳреме 
пуҫларӑм, вӑл мана нумай япала вӗрентрӗ. Мӑнаккасем



мана Библи тата часослов кӗнекисене пачӗҫ. Ҫапла хул- 
лен вёсене вулама тытӑнтӑм.

1990 ҫулта эпӗ инкеке лекрӗм, хырӑма хытӑ ыраттар- 
тӑм. Ульяновскри пульницара мана операци турӗҫ -  ан
чах эп ниепле те ура ҫине тӑраймастӑп. Тепӗр операци 
тӑвасран шикленсе эпӗ Турӑран пулӑшу ыйтма пуҫларӑм. 
«Эпӗ Сан ҫулупа пыратӑп, мана сывалма пулӑш, инке- 
крен хӑтардархасшӑн, Турӑҫӑм! Сывӑ юлсан пӗтӗм 
укҫана ялти чиркӗве тунӑ ҫӗре панӑ пулӑттӑм»,-тесе 
калаттӑмччӗ. Мӑшӑра тата йӑмӑк упӑшкине Георгие ман 
краватьумӗнче Евангели вулама ыйтрӑм. Вӗсем ҫӗрӗпе 
вуларӗҫ. Ир енне вара мана ҫӑмӑлрах пулчӗ.

Кӑштах вӑхӑт иртнӗ хыҫҫӑн чӗрӗлтӗм темелле, вара 
ӗҫрен хам ирӗкпе тухрӑм та яла кайса чиркӳ валли темиҫе 
пин укҫа патӑм. Турӑ умӗнче панӑ сӑмаха тытрӑм,- аса 
илет вӑл йывӑр вӑхӑтсене.

Ҫакӑнтанпа вӑл пурнӑҫне йӑлтахулӑштарма шутлать, 
кукамӑшӗ каланӑ пек, священник пулма тӗв тӑвать,Турӑ 
ҫулне суйласа илет. Николай амӑшӗ пил панипе Шупаш- 
карти епархие ҫул тытать. Варнава владыка унпа тӗплӗн 
калаҫатьте ҫамрӑкҫынна Ҫӗмӗрлехулине ярать- Се
рафим Соровский храмӗн настоятелӗ патне. Кунта ӑна 
Силуан игумен тӗн тата кӗлӗ йӗркисене нумай вӗрентет. 
Николай алтарьте хорта юрлать.

1992 ҫулхи июнӗн 24-мӗшӗнче вара, Варфоломейпа 
Варнава апостолсен кунӗнче, Николай диакон санне 
илет. Тепӗр эрнерен священнослужитель санне те 
параҫҫӗ. Вара ӑна 1992 ҫулхи августӑн 1-мӗшӗнче Па- 
тӑрьел районӗнчи Пӑлапуҫ-Пашьелӗнчи чиркӳ прихутне 
ӗҫлеме яраҫҫӗ.

Кунта ҫамрӑк священник 1993 ҫулхи августра ҫӗнӗ 
пысӑк храм туса лартать -  ҫичӗ куполпа. Чиркӗве уҫма 
Варнава владыка та килет, унпа пёрле -  нумай священ



ник. Ялта ун чухнехи пек нумай ҫын пуҫтарӑннине никам 
та астумасть. Николай атте кунти пахчара улма-ҫырла, 
нумай чечек ӗрчетсе ярать. Ҫакна курма ачасем шкул- 
сенчен экскурсие килме тытӑнаҫҫӗ. Вӑл уҫнӑ вырсарни 
шкулӗнче 20 ача вӗренме пуҫлать. Вёсене Николай атте 
сӑваплӑ вырӑнсене илсе ҫӳрет: Сергиев Посад, Дивеево, 
Шупашкар...

1997 ҫулта ватӑтата вӑйсӑр ҫынсем валли чиркӳҫумӗ- 
нче кирпӗчрен 24 вырӑнлӑ Ырӑлӑх ҫурчӗ туса хураҫҫӗ. 
Унта 12 пӳлӗм, туалет, ваннӑй. Ӑна уҫма та Варнава 
владыка килсе ҫитет. Кунта ватӑсем тата икё хӗрарӑм 
хӑйсен ачисемпе пурӑнма тытӑнаҫҫӗ -  пурӗ 17 ҫын. 
Вёсем валли апат кирлӗ, ҫавӑнпа чиркӳ ҫумӗнчи 25 со- 
тӑй ҫӗр ҫинче пахча ҫимӗҫ туса илеҫҫӗ, ҫаплах икӗ ӗне, 
сыснасем, чӑх-чӗп усраҫҫӗ.

2008 ҫулта вара Николай аттене Комсомольски рай- 
онӗнчи Шурут ялне куҫараҫҫӗ, Варнава владыка ӑна 
хӗрарӑмсен мӑнастирне хӑвӑртрах туса пӗтерме ыйтать. 
Кунта вӑл строительство валли тӗрлӗ хуласенчен питӗ 
нумай материал кӳрсе тултарать, тӗп хапхатуса лартать, 
территорие хӳмепе пӳлсе илет.

Ҫак ҫулхи ноябрӗн 20-мӗшӗнче вара Николай аттене 
Канаш районӗнчи Кӗҫӗн Кипеч ялӗнчи чиркӗве ӗҫлеме 
яраҫҫӗ. Кунти ылтӑн тӗслӗ куполлӑ илемлӗ храма Му- 
скавра пурӑнакан Ю.Н.Петров подполковник (ҫак ялта 
ҫуралса ӳснӗскер) тӑрӑшнипе хӗрлӗ кирпӗчрен туса 
лартнӑ.

-Йӗри-таврари ӗҫсене вӗҫлерӗмӗр, 1000 тӑваткал 
метр брусчатка хутӑмӑр, 100 туя йывӑҫҫи тата нумай 
улма йывӑҫҫи лартрӑмӑр. Вырсарни шкулӗ уҫрӑмӑр. 
Тӑрӑшса ӗҫленӗшӗн 2013 ҫулта пире, пилӗк ҫынна (ҫав 
шутрахамӑн ывӑл Петр та), Ю.Н. Петров Иерусалим хули- 
не кайма тӳлевсӗр путевка пачё. Халё кунта храм ҫӗрне



тата 25 сотӑй ӳстертӗмӗр, йывӑҫ ҫурт туса лартрӑмӑр. 
Малашне унта ӑшӑ теплица ӑсталаса хурас шухӑш пур. 
Халё эпир храм ҫумне тепӗр чиркӳ ҫӗклеме тытӑнтӑмӑр 
-  ҫыпӑҫтарса тунӑ брусран. Вӑл Мускав Матрони ячӗпе 
пулӗ. Ҫитес ҫулхи майӑн 2-мӗшӗнче чиркӗве уҫма палӑр- 
татпӑр. Малтан кунта чиркӗве ҫӳрекен халӑх сахалччӗ, 
халё нумайланса пырать. Шупашкар, Чӗмпӗр, Канаш 
хулисенчен те, ытти ҫӗртен те килеҫҫӗ. Храмра 27 сӑ- 
ваплӑ ҫыннӑн ҫӗрмен ӳчӗн пайӗсем упранаҫҫӗ, вӗсем 
ҫынна вӑй-хӑватпараҫҫӗ, чирлисене пулӑшаҫҫӗ. Ҫаплах 
кунта православи библиотеки пур, унта 900 кёнеке ытла. 
Пирён храм алӑкӗсем яланах уҫӑ. Килӗр.Турӑпа пӗрле 
пулӑр, тӗн йӑли-йӗркине тытса пыма вӗренӗр. Эпӗ 
Чӗмпӗрти чиркӳсене та пыркаласа ҫӳретӗп, кӗлӗсене 
хутшӑнатӑп.

Халё Раштав типпи пырать, ҫавӑнпа та типӗ тытма 
тӑрӑшӑр, ҫылӑхсенчен сыхланӑр, чунӑрсене усал-тӗ- 
селтен тасатӑр. Сирӗн чунӑрта яланах Турӑ пултӑр!- терӗ 
Николай протоиерей.

Анатолий ДУНАЕВ. 
Николай ЛАРИОНОВ. 

А.Дунаев сӑнӳкерчӗкӗ.

«Канаш», 2016 ҫ. 50 №.



Чӑвашсем мӗнш ӗн сахалланнӑ

Г.И .Ком иссаров, С .А .Токарев, В .Ф . Каховский 
тӗпчевҫӗсем  ҫирӗплетнӗ тӑрӑх,1826 ҫулта Хусан 
кӗпӗрнинче тутарсен шучӗ 136 пин те 470 ҫын пулнӑ, 
чӑвашсем вара-371 пин те 758. Тепӗр 71 ҫултан пачах 
урӑхла пулса тухнӑ. 1897 ҫулхи ҫырав тӑрӑх, тутарсем 
7 4 4  пин те 267 ҫынна ҫитнӗ, чӑвашсем вара 513 пин 
те 44 ҫынна ҫеҫ. Ку ҫакна кӑтартать: чӑвашсен шучӗ 
1,4 хут ӳснӗ, тутарсен -  5,5 хут. Чӑвашсемпе тутарсен 
пӗтӗмӗшле шучӗ вӑтамран 2,5 хут ӳснӗ. Икӗ халӑх шучӗ 
пӗр тикӗс ӳссе пынӑ пулсан чӑвашсен шучӗ вӑтамран 929 
пин ҫын пулатчӗ, тутарсен шучӗ вара -  341 пин.

Апла пулсан ҫакӑн пек пӗтӗмлетӳ тума пулать: 71 
ҫулта Хусан кӗпӗрнинчи 400 пин чӑваш тутара тухнӑ. Ун 
пеккисем ытти ҫӗрте те пулнӑ.

Вӑтам Атӑл тӑрӑхне илсен вара картина ҫапларах. 
Хусан, Чӗмпӗр, Самар кӗпӗрнисенче 1834ҫулта414 пин 
те 700 пин чӑваш, 616 пин те 200 тутар пулнӑ. 1897 ҫулта 
чӑвашсен шучӗ 753 пин ҫынна ҫитнӗ, тутарсен вара -  1 
миллион та 69 пин те 200 ҫынна. Историксемпе демо- 
графсем (В.Д. Димитриев, В.М.Кабузан тата ыттисем) 
тутарсен шучё вёсен енне чӑвашсем куҫнипе хӑвӑртрах 
ӳснӗ теҫҫӗ.



Сӑнӳкерчӗксен галерейи

«Канаш» хаҫат коллективе С.И.Морозов кӗпӗрнаттӑрпа.
2015, Аслӑ Нагаткин.

Н.Ларионов, Н.Угаслов, П.Афанасьев, В.Мартынов (Туктар).
Шупашкар.



Тӑван чӗлхе вӗрентӳҫисен конкурсӗ.
Ульяновск.

Чӑваш наци конгресӗ хыҫҫӑн. Шупашкар.



ЗДЕСЬ 
ПОХОРОНЕН .

ЯКОВ УХСАИ

Ю.Михайлов, К.Малышев, Н.Ларионов.
Пушкӑрт Республики, Слакпуҫ ялӗ, 2007.



Пӑлхар. 2000.

К. Иванов палӑкӗ. Слакпуҫ ялӗ, 2007



Итали артисчӗсемпе. Акатуй, Шӑмӑршӑ, 2003.

Уяв. Тутарстан, Нурлат, 2008.

262



В.Мискин, А.Юман, А.Ырьят, Г.Карсаков, Н.Ларионов.
Ҫӗпрел районе, Ҫӗнӗ Иёлмел.

Ҫӑлкуҫ шывӗ тутлӑ-ҫке!
Чӑваш Ен, Тӑвай районӗ, Сӑхӑтпуҫ ялӗ.



В.Симаков, В.Левуков, Н.Ларионов.
Самар облаҫӗ, Шунтал, Акатуй.

А.Г.Николаев косм онавта перле.
Мускав. Акатуй. 2004.



НЙНИНшм
*у

7 Я
J  ш1
i -чзЯ

Я
ИН^НШг ю гш йш  '■

Г.Н.Волков академикпа перле. Ульяновск, 2008.

Массӑллӑ информаци хатӗрӗсен ӗҫненӗсен ҫавра сӗтелӗ.
Хусан.



Мӑн асаттесен ҫӗршывне ҫулҫӳреве........................  3
Сӑваплӑ вырӑна пуҫ тайма...................................................................7
Петӗр Хусанкай лартнӑ улмуҫҫи......................................................... 9
«Канаш» хаҫат ӗҫченӗсем -  Салмановкӑра.....................................12
Ку ялӑн ячӗ ҫухалнӑ. Халӗ чӗлхи пӗтсе пырать................................ 13
Пӑлхар Авраамӗ -  чӑвашсен пӗрремӗш ҫветтуй ҫынни................15
Патуел -  вырӑсланакан чӑваш ялӗ.................................................... 18
Кӑнна Кушкинче -  халӑх уявӗ............................................................. 19
Чӑваш ятне ҫӗклекенни -  тӑван чӗлхе..............................................24
Ҫинкӗл тӑрӑхӗнче чӑваш культури чӗрӗлет.....................................26
Чӗлхе пулсан пӗтместпӗр ӗмӗрте.....................................................30
Ырӑ ӗҫ ҫынна ҫӗклет........................................................................... 3 4
ЧОКЦ -  наци юхӑмӗн йӗркелӳҫи............................v......................... 36
Виҫӗ кун -  Мелекесс районӗнче....................................................... 38
Сӑмах ирӗклӗхӗн хуралӗнче.............................................................. 52
Тӑван чӗлхене хам тӗллӗн вӗрентӗм................................................ 54
Чечня вӑрҫин геройне асӑнса............................................................56
Раҫҫей шӑпи -  вӗрентӳҫӗ аллинче....................................................58
Сан ӑшӑ кӑмӑлу туссен чунне тиверттӗр-и?................................... 61
Йӑхӑмӑра упрама ӑнтӑлар..................................................................63
15 ҫул -  вӗҫев йёркеллё..................................................................... 66
Каргин -  авалхи чӑваш ялӗ.................................................................68
Кашни ялах поэт ятне памаҫҫӗ..................................................... ....70
Кирова -  хоккей курма........................................................................72
Пуррине пӗтерме ҫӑмӑл..................................................................... 75
«Сувар» тусӑмӑр вуннӑ тултарчӗ....................................................... 76
Ҫын хуйхи пӗлӗтрен курӑнмасть....................................................... 78
Ыранхи вулакана паян шырамалла...................................................81
Эсӗ халӑх чӗринче пурӑнӑн, пирӗн Андриян.................................. 83
Раҫҫей пресси -  юплӑ ҫул умӗнче....................................................86
Сумлӑ ҫынӑмӑр вилтӑпри ҫинче....................................................... 93
Минтимир Шаймиев:
«Тӑван чӗлхен пуласлӑхӗ хамӑртан килет»......................................94
Мускавра Реҫҫейри чӑвашсен съезчӗ иртрӗ.................................. 98
Никам та выляса ямарӗ.....................................................................102
Тимӗрҫентӑрӑхӗ пӗттӗр теҫҫӗ-и?..................................................104
Барӑш чӑвашӗсем патӗнче -  виҫӗ кун ............................................106
Чӑваш ялӗсене упраса хӑварайсан -  халӑх пӗтмест................... 117
Иван Ильгачев -  ҫӗршыв мӑнаҫлӑхӗ.............................................. 121
Чӗмпӗрпе Шупашкар ҫывӑхланчӗҫ.................................................124
Вуннӑрах хӑр тӑлӑха юлнӑ................................................................127
Ял пӗтет, чӑваш чӗлхи сӳнет............................................................ 130
Николай Розов: «Ҫынсене пулӑшсан ман кӑмӑл ҫӗкленет» 132
Юрий Попов: «Ульяновск облаҫӗнче наци политикине



тӗрӗс илсе пыраҫҫӗ».........................................................................137
«Сувар» хаҫат ҫирӗм ҫул тултарчӗ................................................. 141
Кры ма ҫуран утса тухнӑ.................................................................... 144
Наци ыйтӑвӗсем пире савӑнтарччӑр ҫ е ҫ ....................................... 148
Ашшӗ патне -  Луганск облаҫне....................................................... 151
Ӗҫле, ачам, ҫын пулӑн!.......................................................................156
Тӗнче кӗрлевӗнче чӑваш хаҫачӗсен сасси ан ҫӗттӗрччӗ 159
«Канаш» хаҫатӑн 50 ҫулне те паллӑ тӑвасчӗ-ха!........................... 161
Чӑваш кӗнекисер чӑвашла мӗнле вӗрентмелле?......................... 164
Вӑрҫӑран малтан хӑй, унтан ҫухалнӑ ашшӗ таврӑннӑ................ 167
Упамсар шкулӗнче -  район Акатуйӗ........................  171
Яковлев, Иванов ячёллё библиотекӑсем пулӗҫ-ши?.................. 174
Ачаранах ӗҫпе пиҫӗхсе ӳсрӗмӗр..................................................... 175
Ҫул хӗрринчи хӗрессем.................................................................... 179
Тӑрӑшулӑх ят-сума ӳстерет............................................................. 180
Туслӑхӑн тата нацийӗн чикки ҫук !...................................................184
И.Я.Яковлева сӑваплӑҫынсен ретне кӗртмелле......................... 189
Хаҫатҫырӑн та -ы рра  вӗрен!..........................................................192
Ҫӗпӗртен хӑтӑлса юлтӑмӑр............................................................. 197
«Симӗс пушарпа» кӗрешеҫҫӗ......................................................... 200
Петр Кашеев сӑнӗ -  пӗтӗм халӑх умӗнче......................................203
Малтан ӗҫлекен ҫын тупатпӑр, унтан техника туянатпӑр 205
Чӑваша чӑваш пулма чӗнет!.............................................................209
Ӗпхӗве -  Миронов ячёллё шкула.....................................................213
Яковлев музейӗ -  чӑвашсен М екки!............................................... 218
Дементьев министр Апешкин-Саплӑкра ҫуралнӑ........................222
Павел Миронова халалласа конференци......................................232
Афнасьев вӑкӑрсене ӗрчетме тытӑннӑ.......................................... 235
Вӑкӑрсене электрокӗтӳҫӗ сыхлать................................................. 238
Икё сехетре тӑрсах пӑрусем патне васканӑ................................. 242
Ачасем савӑннине курсан хамӑр та савӑнатпӑр........................... 245
Водительсене ҫӳреме вӗрентет......................................................249
Турӑ ҫулне суйласа илнӗ..............................................  252
Чӑвашсем мӗншӗн сахалланнӑ?.....................................................257
Сӑнӳкерчӗксен галерейи..................................................................258



Николай Ларионов 
(Николай Николаевич Ларионов)

Чёлхе пулсан пӗтместпӗр ӗмӗрте!
Будет родной язык -  будем и мы!

На чувашском языке

В авторской редакции.

Компьютерная верстка -  В.А.Ефимова.

Подписано в печать -  20.01.2017. Формат 60х84'/|6. Тираж 170. 
Отпечатано с готового оригинал-макета в типографии “ Зебра” . 

г.Ульяновск, ул.Ленинского Комсомола, 49.





ЛАРИОНОВ НИКОЛАЙ 
НИКОЛАЕВИЧ

1961ҫулхи апрелӗн 25-м ӗш ӗнче 
Тутарстан Республикинчи Ҫёпрел районне 
кӗрекен Ҫӗнӗ Йӗлмел ялӗнче ҫуралнӑ.

2003 ҫу л та  Ч ӑваш  п а тш а л ӑ х  
университетӗнчен (чаваш филологийӗпе 
культура тэта журналистика факультечёсем) 
хёрлӗ дипломпа вӗренсе тухнӑ. Чӗмпӗрте 
чӑвашла тухса тӑракан «Канаш» хаҫатра 
1996 ҫултанпа ӗҫлет. 2002 ҫултанпа -  тӗп 
редактор.

Ултӑ кӗнеке авторӗ: «Чӗре тапнӑ чух» 
(1998 ҫул), «Чӗмпӗр тӑрӑхӗнчи «Канаш» 
хаҫатӑн малтанхи тата хальхи утӑмӗсем» 
(2003 ҫул), «Чун хушнипе пурӑнсан» (2009 
сул), «Чӑваш тӗнчи аслӑ» (2013), «Чӗмпӗ- 
рти «Канаш» хаҫат -  25 ҫулта» (2015), 

«Вутхӳре» (2016).
1995 ҫултанпа Раҫҫей Писательсен союзӗн членӗ.
1997 ҫултанпа Раҫҫей Журналистсен союзен членӗ.
Алексей Талвир ячӗллӗ преми лауреачӗ (1994).
Чӑваш Республикин культура тава тивӗҫлӗ ӗҫченё (2011).

* * *

Родился в селе Новое Ильмово Дрожжановского района Республики Татарстан 
25 апреля 1961 года.

В 2003 году с красным дипломом окончил Чувашский государственный 
университет (факультеты чувашской филологии и культуры, журналистики).

В редакции ульяновской областной чувашской газеты «Канаш» работает с 
1996 года, с 2002 года -  главный редактор.

Автор шести книг: «Пока бьется сердце» (1998 год), «Первые шаги и нынешняя 
деятельность ульяновской чувашской газеты «Канаш» (2003), «Жить по совести» 
(2009), «Бескрайний чувашский мир» (2013), «Ульяновской газете «Канаш» -  25 
лет» (2015), «Рыжий хвост» (2016).

Член Союза писателей Чувашской Республики (1995).
Член Союза журналистов России (1997).
Лауреат премии имени Алексея Талвира (1994).
Заслуженный работник культуры Чувашской Республики (2011).


